
U skladu sa Zakonom o prostornom planiranju i korištenju zemljišta na nivou Federacije BiH, 

Zakona o prostornom uređenju i građenju, donesena je Odluka o pristupanju izradi Prostornog 

plana općine Velika Kladuša za period od 20 godina (Službeni glasnik općine Velika Kladuša, 

2/25). 

UVODNE NAPOMENE 
 

Obuhvat plana predstavlja teritorija općine Velika Kladuša. Ukupna površina općine iznosi 

331,55 km2 ili 33155,01 ha. Općina Velika Kladuša nalazi se na krajnjem sjeverozapadnom 

dijelu Bosne i Hercegovine i jedna je od osam jedinica lokalne samouprave u teritorijalno - 

političkom sistemu Unsko – sanskog kantona. U površini Federacije BiH, općina Velika Kladuša 

učestvuje sa svega 1,27 %, i jedna je od najmanjih općina na teritoriji Kantona (zauzima 7,83% 

površine Kantona). Područje općine se sastoji od 49 naseljenih mjesta. 

 
Tabela 1. Naseljena mjesta i njihova površina na području općine Velika Kladuša 

 

Redni broj NASELJENO MJESTO 
POVRŠINA 

(km2) 

GUSTINA NASELJENOSTI  

(st/km2) 

1. Bosanska Bojna 10,84 5,62 

2. Brda 3,34 109,64 

3. Bukovlje 10,95 1,55 

4. Crvarevac 6,04 114,50 

5. Čaglica 6,45 94,24 

6. Čelinja 4,26 148,69 

7. Dolovi 5,35 165,94 

8. Donja Slapnica 2,24 212,65 

9. Donja Vidovska 5,16 91,24 

10. Elezovići 3,81 132,20 

11. Glavica 6,64 148,36 

12. Glinica 4,10 38,76 

13. Golubovići 8,91 84,20 

14. Gornja Slapnica 6,82 84,05 

15. Gornja Vidovska 7,69 98,59 

16. Grabovac 5,29 116,73 

17. Gradina 14,29 24,63 

18. Grahovo 3,68 165,80 

19. Johovica 7,35 70,07 

20. Klupe 2,45 160,27 

21. Kudići 11,75 88,26 

22. Kumarica 6,18 138,20 

23. Mala Kladuša 5,10 196,70 

24. Marjanovac 6,05 117,60 

25. Miljkovići 3,81 660,76 

26. Mrcelji 8,06 102,23 

27. Nepeke 3,87 155,21 

28. Orčeva Luka 4,43 132,50 

29. Podzvizd 4,29 191,94 

30. Poljana 13,59 75,59 

31. Polje 6,14 239,89 

32. Ponikve 8,07 104,54 

http://www.iu-rs.com/

33. Rajnovac 6,07 112,35 

34. Stabandža 22,67 40,19 

35. Šabići 6,86 128,60 

36. Šestanovac 7,59 44,92 

37. Šiljkovača 7,24 58,73 

38. Šmrekovac 4,46 64,52 

39. Šumatac 9,53 97,19 

40. Todorovo 7,16 112,05 

41. Todorovska Slapnica 10,28 106,15 

42. Trn 1,50 251,29 

43. Trnovi 8,67 206,90 

44. Vejinac 7,83 125,70 

45. Velika Kladuša 2,17 2087,43 

46. Vrnogračka Slapnica 3,62 124,17 

47. Vrnograč 1,73 440,08 

48. Zagrad 2,54 485,62 

49. Zborište 14,68 83,54 

UKUPNO 331,55 121,91 

 

U administrativno – političkom pogledu, općina je podijeljena na 14 mjesnih zajednica: Velika 

Kladuša, Podzvizd, Vrnograč, Bosanska Bojna, Glinica, Polje, Mala Kladuša, Vidovska, Šumatac, 

Todorovo, Todorovska Slapnica, Slapnica, Čaglica i Zborište.  

 

 
 

Slika 1. Mjesne zajednice na teritoriji općine1 

 
1 Preuzeto sa https://velikakladusa.gov.ba/mjesne-zajednice/ 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

14 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

Slika 2. Satelitski snimak područja općine Velika Kladuša (izvor: GOOGLE EARTH, 2023. godina)  
 

 
 

 

Izradi Prostornog plana općine (u daljem tekstu Plan) se pristupilo nakon što je Općinsko vijeće 

na sjednici održanoj 27.01.2025. godine donijelo Odluku o pristupanju izradi Prostornog plana 

općine Velika Kladuša za period 20 godina, što je i objavljeno u Službenom glasniku općine 

Velika Kladuša (broj: 2/25). 

 

Ciljevi izrade ovog dokumenta definisani su u Projektnom zadatku od 06.02.2025. godine. Riječ 

je o sljedećim ciljevima: 

 

Osnovni cilj izrade ovog plana je uspostavljanje planske osnove za održiv uravnotežen privredni, 

društveni i prostorni razvoj opštine u cjelini. Praktični cilj izrade ovog plana je utvrđivanje 

smjernica za izradu planskih dokumenata nižeg reda, kao i pojednostavljenje procesa izdavanja 

akata za građenje. Posebni ciljevi koji će se postaviti Prostornom osnovom Prostornog plana 

općine Velika Kladuša moraju biti usklađeni sa stvarnim stanjem prostora.  

 

Strateški ciljevi preuzeti iz Strategije razvoja Unsko-sanskog kantona za period 2021.-2027. 

godine2 su: 

• Strateški cilj 1: Izgrađeni privredni kapaciteti uz održivo korištenje prirodnih resursa, 

• Strateški cilj 2: Unaprijeđen razvoj inkluzivnog i prosperitetnog društvenog sektora, 

• Strateški cilj 3: Održivo upravljanje okolišem, prirodnim i infrastrukturnim resursima. 

 

 
2 „Službeni glasnik Unsko-sanskog kantona”, broj: 35/21 

http://www.iu-rs.com/

Opći ciljevi prostornog uređenja preuzeti iz Prostornog plana Unsko – sanskog kantona za 20 

godina3: 

• Policentričan prostorni razvoj i novi odnos urbane – ruralne sredine; 

• Jednakopravan pristup infrastrukturi i znanju; 

• Racionalno upravljanje prirodnim i kulturnim naslijeđem i resursima; 

• Usklađivanje prostornog razvoja sa odrednicama planova višeg reda. 

 

Potrebno je napomenuti da je, u ranijem periodu, prostor općine bio obuhvaćen prostorno – 

planskom dokumentacijom te da je 1986. godine za teritoriju općine usvojen Prostorni plan 

opštine Velika Kladuša (1986 – 2005). Takođe, Prostorni plan Unsko – sanskog kantona za 

period od 20 godina je usvojen 2023. godine. 

 

Prostorni plan Federacije Bosne i Hercegovine za period 2008. - 2028. godine nije usvojen od 

strane Doma naroda Parlamenta FBiH, tako da je ostao u fazi prijedloga koji je utvrđen od strane 

Vlade FBiH 2013. godine.     

 

 
3 „Službeni glasnik Unsko-sanskog kantona”, broj: 1/24 

I. OPŠTI CILJEVI PROSTORNOG RAZVOJA 
 

Osnovni cilj organizacije, uređenja i korištenja prostora općine Velika Kladuša je: 

Zaustavljanje negativnih demografskih trendova i dalje aktiviranje prostornih potencijala općine 

Velika Kladuša na principima održivog razvoja i zelene tranzicije, čime će se poboljšati ukupan 

životni standard stanovništva, unaprijediti infrastruktura i povećati investiciona privlačnost. 

 

Opšti ciljevi Plana su sljedeći: 

 

• Pozicioniranje gradskog naselja Velika Kladuša kao kantonalnog pola rasta, kao i aktivniji 

pristup međuopćinskoj/međugradskoj saradnji i svim vrstama prekogranične saradnje 

(povezivanje u evropskim okvirima); 

• Demografska obnova kroz pronatalitetnu demografsku politiku i povratak dijela 

stanovništva iz inostranstva; 

• Veća kohezija prostora, kroz razvoj i unapređenje infrastrukturnih mreža (brza cesta i 

gasovod), kao i povećanje dostupnosti društvenoj infrastrukturi, posebno za stanovnike 

ruralnih naselja; 

• Povećanje ekonomske konkurentnosti općine Velika Kladuša kroz dalje unaprijeđenje 

ekonomskih struktura baziranih na dobrom geoprometnom položaju (prerađivačka 

industrija, trgovina i saobraćaj) i prirodnim resursima (poljoprivreda), te stvaranje novih 

radnih mjesta u zelenoj energetici, građevinarstvu i turizmu; 

• Poboljšana zaštita od elementarnih nepogoda, prvenstveno od poplava; 

• Zaštita i unaprijeđenje okoliša, prirodnih dobara i kulturnog nasljeđa, te profiliranje 

identiteta općine Velika Kladuša.  

 

Zadaci Plana koji proizilaze iz ovih ciljeva su: 

 

❖ zaustavljanje negativnih demografskih trendova (negativan prirodni priraštaj, iseljavanje, 

starenje stanovništva); 

❖ smanjivanje razvojnih razlika između centra i periferije općine podsticanjem razvojnih 

inicijativa na ruralnom području; 

❖ aktiviranje prirodnih resursa u ekonomske svrhe poput šumskih resursa, kvalitetnog 

poljoprivrednog zemljišta i mineralnih resursa (termalne vode); 

❖ saradnja sa susjednim jedinicama lokalne samouprave FBiH i lokalnim zajednicama u 

susjednoj Republici Hrvatskoj na zajedničkim razvojnim inicijativama u pravcu stvaranja 

transgraničnog regiona; 

❖ izgradnja brze ceste i magistralnog pravca; 

❖ dovođenje drugih energenata (gas) na područje općine i aktiviranje obnovljivih 

energetskih izvora (biomasa, sunčeva energija, geotermalna energija, itd.); 

❖ uvođenje separatnog sistema kanalizacije i izgradnja uređaja za prečišćavanje otpadnih 

voda; 

❖ aktiviranje braunfild lokacija; 

❖ razvoj turizma zasnovanog na prirodnim vrijednostima (seoski i eko turizam), kulturnoj 

baštini (kulturni turizam) i termalnoj vodi (banjski turizam);   

❖ izgradnja i proširenje objekata javnih službi i podizanje kvaliteta usluga; 

❖ zaštita i unapređenje područja prirodnih vrijednosti;  

❖ identifikacija i zaštita kulturno – istorijskog nasljeđa. 

 

Ispunjavanjem ciljeva i zadataka ovog Plana, općina Velika Kladuša će 2045. godine biti vodeća 

makrolokacija za investicije u Unsko – sanskom kantonu, infrastrukturno pristupačan i ekološki 

očuvan pogranični prostor u čijoj privrednoj strukturi će dominirati industrija, trgovina i 

poljoprivreda, uz rastući sektor saobraćaja, zelene energetike, građevinarstva i turizma. 

II. POSEBNI CILJEVI PROSTORNOG RAZVOJA 

 

1. TERITORIJA I VEZE SA SUSJEDNIM PROSTORIMA 
 

Posebni ciljevi u pogledu veza sa susjednim prostorima općine Velika Kladuša su: 

 

• Realizacija zajedničkih razvojnih projekata na nivou kantona i bolja saradnja sa 

općinom Bužim i gradom Cazinom (prije svega u oblasti infrastrukture, turizma i zaštite 

okoliša); 

• Inteziviranje svih vrsta veza sa najbližim općinama i gradovima u Republici Srpskoj 

(Novi Grad, Krupa na Uni, Kostajnica, Kozarska Dubica i Prijedor); 

• Transgranična saradnja sa općinama u južnom dijelu Karlovačke županije (Cetingrad i 

Vojnić) i općinama i gradovima u zapadnom dijelu Sisačko - moslavačke županije (Dvor, 

Glina i Topusko) u Republici Hrvatskoj na zajedničkim razvojnim inicijativama; 

• Kandidovanje konkretnih prekograničnih projekata u okviru novog IPA prekograničnog 

programa saradnje Hrvatska - BiH 2021 - 2027. godina.   

 

 

2. PRIRODNI USLOVI I RESURSI 

 
Poljoprivredno zemljište 

 
Kao osnovni cilj u oblasti prostornog uređenja, a time i poljoprivrede definiše se obezbjeđivanje 

racionalnog korištenja zemljišta i zadovoljavanja svih potreba za zemljištem u okviru raspoloživih 

površina, na bazi utvđenih površina, te utvrđenih potreba i mogućnosti po namjenama 

(poljoprivreda, šumarstvo, naselja, industrija, infrastruktura), uz uslov da prioritet u namjeni i 

korišćenju kvalitetnijeg zemljišta ima poljoprivreda, a zemljišta lošijeg kvaliteta za ostale 

namjene: 

 

• racionalno korištenje i čuvanje poljoprivrednog zemljišta u što većem obimu za 

poljoprivrednu proizvodnju; 

• uređenje i kultivisanje poljoprivrednog zemljišta primjenom savremenih agro i 

hidrotehničkih mjera; 

• poboljšanje bonitetne strukture kvalitetnog zemljišta odgovarajućim melioracionim 

mjerama; 

• povećanje intenziteta korištenja poljoprivrednih površina; 

• ukrupnjavanje usitnjenih površina komasacijom u širem okruženju; 

• privođenje dijela neplodnih i degradiranih površina odgovarajućoj namjeni; 

• podsticanje procesa ukrupnjavanja, specijalizacije i intenzifikacije porodičnih 

poljoprivrednih gazdinstava; 

• stvaranje uslova za opstanak, obnovu i razvoj porodičnih poljoprivrednih gazdinstva na 

prostorima općine koja su zahvaćena procesima depopulacije; 

• obezbjeđenje organizacije i rejonizacije uzgoja pojedinih kultura na osnovu karte 

upotrebne vrijednosti zemljišta; 

• povećanje poljoprivredne proizvodnje u svim oblastima kako bi se stvorili uslovi za 

uspješnije očuvanje i poboljšanje poljoprivrednog zemljišta; 

• obnova i razvoj zadrugarstva ili drugih oblika organizovanja prostora općine Velika 

Kladuša. 

 

Da bi se podržao razvoj poljoprivrede neophodno je preduzeti aktivnosti na:  

• poboljšanju prerade i marketinga poljoprivrednih proizvoda uključujući investiranje u 

opremu i nove tehnologije za proizvodnju i pakovanje;  

• promovisanju bolje integracije ukupnog prehrambenog lanca; 

• uvođenju novih i profitabilnih kultura i tehnologija u poljoprivrednoj proizvodnji; 

• osnivanju poslovnih udruženja i pružanje pomoći procesu standardizacije; 

• razvoju profesionalnih i tehničkih vještina kroz obrazovanje i stručnu preobuku; 

• predvidjeti da budući projekti razvoja poljoprivredne proizvodnje treba da doprinesu 

razvoju poljoprivrede i očuvanju, zaštiti poljoprivrenog zemljišta od potencijalne erozije. 

 

Šume i šumska zemljišta 

 

Na osnovu stanja šuma i šumskog zemljišta, ekoloških specifičnosti područja, ali i potreba općine 

Velika Kladuša, definišu se osnovni planski ciljevi u oblasti šumarstva, kojima će se povećati 

doprinos sektora šumarstva u ukupnom društveno-ekonomskom razvoju općine i entiteta.  

 

Navedeni ciljevi su usklađeni sa drugim planovima i programima (dugoročni program gazdovanja 

šumama, šumsko - privredne osnove, lovne osnove, vodoprivredni planovi, i dr.), što je propisano 

Zakonom o šumama (Službeni glasnik Unsko – sanskog kantona br. 22/12, 16/16, 12/17, 

25/17).  

 

Opšti ciljevi gazdovanja šumama:  

 

Ciljevi gazdovanja u svim državnim šumama na prostoru Federacije Bosne i Hercegovine 

proističu iz ozakonjenih principa kontinuiteta gazdovanja i potreba šire društvene zajednice za 

proizvodima i koristima iz i od šuma. Ukratko to su:  

• formiranje (preoblikovanje) strukture šuma u one iz kojih će se moći dobijati ujednačeni 

prinosi po količini i kvalitetu;  

• ostvarivanje što većeg prinosa šuma i to takvog da bude u što je moguće boljem skladu 

sa potrebama društva (tržišta), kako u pogledu vrste drveća, tako i u pogledu asortimana 

glavnih šumskih proizvoda;  

• očuvanje i jačanje ostalih općekorisnih funkcija šuma, te očuvanje biodiverziteta 

(prirodnosti) šuma;  

• provođenjem adekvatnog sistema gazdovanja, omogućiti povoljnije uslove za postizanje 

veće produktivnosti rada u svim šumarskim aktivnostima (uz ispunjenje prethodno 

nabrojanih ciljeva);  

• ostvarivanje što boljih finansijskih rezultata rada primjenom savremenijih metoda i 

sredstava rada.  

 

Tehnički ciljevi gazdovanja šumama: 

 

Radi ostvarenja prethodno navedenih ciljeva gazdovanja, potrebno je sprovesti niz biotehničkih 

aktivnosti. Ove aktivnosti ne mogu se jedinstveno planirati za sve šume jednog područja, već 

samo za šume veoma uske ekološko-proizvodne amplitude tj. za pojedine gazdinske klase. 

 

Za gazdinsku klasu, kao osnovnu jedinicu planiranja, tehnički cilj je određen onda kada je: 

• odabrana vrsta ili vrste drveća, takva da odgovara ekološkim uslovima staništa i odabran 

adekvatan omjer smjese vrsta drveća; 

• odabran sistem gazdovanja; 

• utvrđena dužina planskog produkcionog perioda po vrstama drveća, te način 

prorjeđivanja, ako se radi o šumama sastavljenim od jednodobnih sastojina; 

• utvrđena optimalna struktura i veličina drvne zalihe po debljinskim stepenima (klasama), 

za šume kojima se gazduje sistemom skupinasto prebornih i prebornih sječa. 

Mineralne sirovine  

 

Osnovni cilj je plansko, održivo i ekonomično korišćenje mineralnih uz primjenu mjera zaštite.  

Da bi se to postiglo, treba utvrditi sljedeće operativne ciljeve:  

• stvaranje uslova za potpunu informisanost o svim rezervama mineralnih sirovina – 

sprovesti detaljne istražne radove;  

• usklađivanje eksploatacionih ciljeva sa ciljevima zaštite prirodnih predjela i vrijednosti, 

odnosno zabraniti - ograničiti eksploataciju u zonama zaštite prirodnog i kulturnog 

nasljeđa;  

• stimulisanje detaljnih geoloških istraživanja iz sredstava koncesionih naknada od 

korištenja mineralnih sirovina i otvaranja malih pogona za eksploataciju, prije svega 

geološko – isplativih rezervi;  

• podrška programima korišćenja sekundarnih sirovina, kao zamjene prirodnih materijala;  

• stimulisanje i promovisanje korišćenja obnovljivih izvora energije;  

• sprečavanje neplanskog/nesmotrenog korišćenja mineralnih sirovina i podzemnih voda;  

• utvrđivanje naknade (resursne rente) od korišćenja mineralnih sirovina.  

 

Energetski potencijali  

 

Osnovni cilj: povećanje učešća proizvedene energije iz obnovljivih izvora energije uz smanjenje 

negativnih uticaja na životnu sredinu.  

 

Operativni ciljevi:  

• stvaranje pogodnog ambijenta za primjenu OIE, koji podrazumijeva: primjenu prostornih i 

ekoloških kriterijuma; korišćenje obnovljivih izvora u proizvodnji primarne energije i 

povećanje energije iz OI; približavanje evropskim normama;  

• povećanje proizvodnje energije iz sopstvenih izvora, prije svega obnovljivih, što zahtijeva 

intenziviranje istraživanja potencijala;  

• utvrđivanje tehnički iskoristivog potencijala obnovljivih izvora energije;  

• poboljšanje tehničko-tehnološke i kadrovske opremljenosti i brže uvođenje novih 

tehnologija za korišćenje obnovljivih izvora energije;  

• poboljšanje upravljanja energijom koja se proizvodi na lokalnom nivou;  

• korišćenje pretpristupnih fondova EU;  

• uzimanje učešća u CDM (Clean Development Mechanizam) projektima;  

• obezbjeđivanje fondova za realizaciju;  

• intenziviranje edukacije i učešća javnosti;  

• promocija i podsticanje primjene obnovljivih izvora energije na regionalnom i lokalnom 

nivou;  

• uključivanje svih interesnih grupa (lokalne uprave, stanovništva, stručne javnosti 

investitora i nevladinih organizacija) u procese implementacije programa obnovljivih 

izvora energije;  

• poboljšanje kvaliteta životne sredine većim korišćenjem obnovljivih izvora energije;  

• izrada Studije energetskih potencijala općine Velika Kladuša. 

3. STANOVNIŠTVO I STANOVANJE 

 
Posebni ciljevi vezani za stanovništvo su: 

 

• povećenje stope nataliteta i eliminisanje negativnog prirodnog priraštaja do kraja 

planskog perioda; 

• održavanje ukupne stope fertiliteta iznad 1,5 djeteta po jednoj ženi; 

• povratak dijela stanovništva iz inostranstva; 

• smanjivanje ukupne emigracije sa područja općine; 

• donošenje općinske populacione politike; 

• efikasno implementiranje mjera pronatalitetne politike. 

 

Posebni ciljevi u oblasti stanovanja su: 

 

• obnova dijela porušenih i oštećenih stambenih jedinica; 

• poboljšanje kvaliteta stambenog fonda (posebno energetska efikasnost); 

• povećanje udjela stambenih jedinica u višestambenim objektima u ukupnom stambenom 

fondu; 

• kreiranje i donošenje stambene politike općine Velika Kladuša. 

4. INFRASTRUKTURA 
 

Saobraćajna infrastruktura 

 

Osnovni cilj u oblasti saobraćajne infrastrukture je rekonstrukcija saobraćajne mreže višeg ranga 

i razvijanje mreže lokalnih cesta na način da se sva naseljena mjesta, bez obzira na trenutni broj 

stanovnika, na kvalitetan način povežu sa mrežom magistralnih i regionalnih cesta, kao i 

omogućavanje kvalitetne dostupnosti privrednih, prirodnih i drugih resursa na teritoriji općine 

Velika Kladuša. 

 

Posebni cilјevi u oblasti saobraćajne infrastrukture su: 

 

• izgradnja brzog puta kroz teritoriju opštine kako bi se obezbijedila bolja povezanost sa 

okruženjem; 

• dislociranje tranzitnog saobraćaja iz užeg urbanog područja Velike Kladuše; 

• izgradnja novih dionica magistralnih puteva koji će obezb ijediti bolju pobezanost sa 

okruženjem; 

• izgradnja i modernizacija magistralnih, regionalnih i lokalnih puteva; 

• izgradnja biciklističkih staza u užem urbanom području. 

 

 

Telekomunikaciona infrastruktura 

 

Poštanski saobraćaj 

 

Dalji razvoj poštanskog saobraćaja mora se ogledati u njegovom uspješnijem funkcionisanju kroz 

uvođenje novih tehnologija i u ovoj oblasti tako da se omogući: 

 

• prenos fizičkog tereta; 

• prenos dokumenata elektronskim putem; 

• pružanje usluga putem javnih govornica; 

• stvaranje uslova za pružanje telekomunikacionih usluga u uvjetima liberalizovanog 

tržišta (Internet i dr.); 

• formiranje poštanske štedionice za deponovanje novca i kreditiranje stanovnika kroz 

tržište bankarsko-finansijskih usluga; 

• realizacija projekata: hibridna pošta, sorting centar, Internet kiosk, trezorno poslovanje i 

kataloška prodaja. 

 

Telekomunikacije 

 

U planskom periodu, u oblasti telekomunikacija, strateški pravci razvoja treba da budu: 

 

• izgradnja fiksne telefonije sa širokom ponudom novih usluga, odnosno pristupnih mreža 

sa bakarnim kablovima, te izgradnja optičkih spojnih puteva sa optičkim kablom kao 

prenosnim medijem; 

• izgradnja optičkih sistema do većih privrednih subjekata; 

• Izgradnja isturenih komutacionih stepena u svim centrima mjesnih zajdenica; 

• izgradnja spojnih puteva baziranih na optičkim kablovskim sistemima i transmisione  

multipleksne i linijske opreme u sinhronoj digitalnoj hijerarhiji (SDH) u kapacitetima koji 

omogućavaju razvoj za duži period; 

• instalaciju komunikacione opreme na područjima koja to nemaju;  

• rekonstrukciju svih gradskih mreža sa primjenom optičkih kablova na predmetnom 

području u cilju pružanja integralnih telekomunikacionih usluga (prenos govora, podataka 

većih brzina, TV); 

• instalacija MSAN i DSLAM uređaja za pružanje usluge ADSL u svim područjima van 

sjedišta opštine; 

• signal mobilne telefonije povećati na 100 % pokrivenosti predmetnog područja kao i 

uvođenje novih usluga GSM (bežični internet itd.). 

 

Prema dugoročnom planu razvoja RTV mreže Radio - televizije Bosne i Hercegovina (BHRT) u 

narednom planskom periodu planira se: 

 

• postavljanje opreme za program FTV na objektima gdje već postoji oprema za program 

BHT; 

• izgradnja novih objekata za BHT i FTV za nepokrivena područja; 

• sanacija postojećih dotrajalih objekata infrastrukture; 

• izrada strategije i projektnih rješenja za prelazak na digitalnu televiziju, čija realizacija se 

očekuje do kraja planskog perioda. 

 

Energetska infrastruktura 

 

Elektroenergetska infrastruktura 

 

Osnovni cilj ovog planskog dokumenta u oblasti elektroenergetike je prilagođavanje postojećih i 

izgradnja novih elektroenergetskih kapaciteta u cilju obezbjeđenja i sigurnosti napajanja 

postojećih i novih potrošača na području općine.  

 

Posebni ciljevi u oblasti elektroenergetske infrastrukture su: 

• uskladiti izgradnju elektroenergetskih objekata sa ostalom infrastrukturom i građevinskim 

objektima planiranim za izgradnju teritoriji općine; 

• s obzirom da osnovnu strukturu u području obuhvata plana čine postojeći elektroenergetski 

objekti - mreže i postrojenja naponskih nivoa 110, 35, 10(20) i 0,4 kV, potrebno je na bazi 

proračuna budućeg opterećenja visokonaponskih, srednjenaponskih i niskonaponskih mreža 

definisati osnovne smjernice budućeg razvoja elektroenergetske  infrastrukture;  

• dugoročni cilj je da se sa sistema trostepene transformacije 110/35/10 kV pređe na 

dvostepeni sistem transformacije 110/20 kV; 

 

Prilikom ostvarivanja ovih ciljeva moraju se poštovati norme kvaliteta snabdijevanja električnom 

energijom u pogledu dozvoljenih padova napona, stabilnosti frekvencije, redovnosti 

snabdijevanja i ažurnosti u otklanjanja smetnji i kvarova. 

 

 

Termoenergetska infrastruktura i obnovljivi energetski izvori 

 

Toplifikacija 

U oblasti snabdijevanja toplotnom energijom su definisani slijedeći ciljevi: 

• izgradnja novih, energetski efikasnih, sistema snabdijevanja toplotnom energijom; 

• smanjenje cijene toplotne energije proizvedene u energetski efikasnijim postrojenjima; 

• kontrola i smanjenje emisija; 

• povećanje sigurnosti za potrošače; 

• poboljšanje kvaliteta vazduha u urbanim područjima; 

• stvaranje mogućnosti za upotrebu alternativnih goriva, na osnovu konkurentnosti cijena, 

pouzdanosti snabdijevanja gorivom, te ekološkog značaja, s posebnim naglaskom na 

domaće energente; 

• povećanje energetske efikasnosti u sektoru zgradarstva. 

 

Gasifikacija 

Imajući u vidu da je: 

• Prostornim planom Federacije Bosne i Hercegovine za period 2008 – 2028. godina (u 

fazi prijedloga) predviđena izgradnja novih transportnih pravaca kojim će se osigurati 

bolja povezanost sa zemljama iz okruženja, za gasifikaciju Unsko-sanskog kantona 

predviđa se: 

o izgradnja transportnog gasovoda na pravcu Tržac – Bosanska Krupa, sa 

odvojcima prema Bihaću i Velikoj Kladuši, te dugoročno povezivanje ovog pravca 

sa: 

▪ centralnim gasnim sistemom Bosne i Hercegovine (pravcem Bosanski 

Petrovac – Jajce – Travnik); 

▪ budućim gasovodom Bijeljina – Novi Grad (pravcem Bosanska Krupa - 

Novi Grad), predviđenim Izmjenom i dopununom Prostornog plana 

Republike Srposke do 2025. Godine čime bi se izvršilo priključenje na 

gasovodni sistem Srbije; 

• Prostornim planom Unsko-sanskog kantona za period 20 godina, za područje općine 

Velika Kladuša planirano je: 

o odvojak gasovoda pravcem Gornji Nadarevići – Pećigrad – Velika Kladuša, 

o sa mogućnošću formiranja poddionice Pećigrad – Bužim, čime bi se omogućilo 

regionalno povezivanje i racionalniji razvoj gasne mreže. 

 

u ovoj oblasti se planira: 

• definisanje okvirne trase gasovoda na području Općine Velika Kladuša; 

• definisanje okvirne lokacija za izgradnju GMRS (glavne mjerno-regulacione stanice za 

Veliku Kladušu). 

 

Konačna trasa gasovoda utvrdiće se kroz izradu studijske i tehničke dokumentacije, uz 

mogućnost razmatranja alternativnih rješenja u zavisnosti od tehničko – ekonomskih, ekoloških i 

prostornih uslova. 

 

 

Posebni ciljevi u oblasti obnovljivih energetskih izvora su: 

 

• veće korištenje solarne i geotermalne energije; 

• mjerenje potencijala energije vjetra, i njeno eventualno korištenje na području općine. 

 
Hidrotehnička infrastruktura 

 
Osnovni cilj iz oblasti hidrotehničke infrastrukture je obezbijediti dovoljne količine higijenski 

ispravne vode za cjelokupno stanovništvo na području svih naselja u općini Velika Kladuša.  

Izgradnja odgovarajućih kanalizacionih sistema i odgovarajućih postrojenja za prečišćavanje 

(tretman) otpadnih voda predstavlja zakonsku obavezu za sve subjekte koji troše vodu. 

Korišćenje voda za ostale potrebe (navodnjavanje zemljišta za poljoprivredne svrhe, ribnjaci, 

sport i rekreacija i sl.) mora biti u skladu sa raspoloživim vodnim resursima. 

 

Ciljevi upravljanja vodama se mogu nazvati i vizijom razvoja iz oblasti voda, što predstavlja skup 

ciljeva navedenih u Zakonu o vodama Federacije Bosne i Hercegovine, a koji su: 

• postizanje dobrog stanja, odnosno dobrog ekološkog potencijala površinskih i 

podzemnih, odnosno vodnih i za vodu vezanih ekosistema; 

• umanjenje šteta uzrokovanih raznim štetnim djelovanjem voda; 

• osiguranje potrebnih količina vode odgovarajućeg kvaliteta za razne namjene i 

podsticanje održivog korištenja voda, uzimajući u obzir dugoročnu zaštitu raspoloživih 

izvorišta i njihovog kvaliteta. 

 

Navedeni ciljevi se odnose na osnovne djelatnosti upravljanja vodama: zaštitu voda, zaštitu 

od voda i korištenje voda uz podsticanje održivog upravljanja vodama. Pojam održivo 

upravljanje vodama, podrazumijeva neophodnu promjenu fokusa interesovanja i djelovanja 

unutar oblasti upravljanja vodama. U dosadašnjem periodu ova oblast je bila usmjerena ka 

obezbjeđenju potrebnih količina vode za vodosnabdijevanje stanovništva, proizvodnju hrane i 

zadovoljenje potreba industrije. 

 

Posebni ciljevi u oblasti korištenja voda: 

 

• povećanje obuhvata javnim vodovodnim sistemima,  

• smanjenje gubitaka u javnim vodovodima,  

• uspostavljanje stalne službe za preventivno iznalaženje i otkrivanje kvarova; 

• racionalno korištenje, zaštita, unapređenje stanja i očuvanje vodnih resursa koji se 

koriste ili se planiraju koristiti za potrebe javnog vodosnabdijevanja; 

• uspostavljanje katastra podzemnih instalacija; 

• proširiti snabdijevanje sa javnog vodovodnog sistema Velike Kladuše na sva 

(preostala) naselja na području općine. 

 

Posebni ciljevi u oblasti zaštite voda: 

 

• izgradnja adekvatnih kanalizacionih sistema za sakupljanje i odvođenje otpadnih voda i 

njihovo prečišćavanja prije upuštanja u recipijente (vodotoke); 

• postizanje i održavanje dobrog stanja površinskih i podzemnih voda radi zaštite akvatične 

flore i faune i potreba korisnika vode; 

• uspostavljanje registra zaštićenih područja i definisanje načina i uslova korišćenja 

prostora u cilju zaštite kvaliteta voda; 

• smanjenje tereta zagađenja od urbanih otpadnih voda; 

• smanjenje emisije štetnih i toksičnih materija koje produciraju pojedini industrijski 

zagađivači kroz uspostavljanje sistema dozvola (kvota) zagađivač plaća; 

• smanjenje količina zagađenja koje dospijeva u površinske i podzemne vode sa uređenih i 

divljih deponija čvrstog otpada; 

• smanjenje unosa tereta zagađenja od poljoprivrednih aktivnosti planskim korištenjem 

zemljišta i pravilnom upotrebom agrotehničkih mjera; 

• smanjenje unosa tereta zagađenja od aktivnosti vezanih za eksploataciju šuma 

primjenom postupaka i praksi koje u najmanjoj mjeri imaju uticaj na vode; 

• izgradnja sistema za prikupljanje i odvodnju otpadnih voda za naselja ispod 500 

stanovnika. 

• smanjenje unosa tereta zagađenja od saobraćaja. 

• uspostava katastra zaštićenih područja prema odredbama Zakona o vodama Federacije 

BiH;  

• poboljšanje sistema dojave i efikasnog reagiranja u slučaju pojave akcidentnih i 

izvanrednih zagađenja. 

• definisanje minimalnih proticaja kao garantovanih količina vode za pojedina vodna tijela 

koja obezbjeđuju opstanak i razvoj akvatične flore i faune koja u tim vodotocima obitava 

u prirodnim uslovima.  

Posebni ciljevi u oblasti zaštite od voda: 

 

• smanjenje rizika od poplava na prihvatljivu mjeru, 

• izgradnja novih, te obnova i sanacija postojećih zaštitnih vodnih objekata, 

• uređenje vodnog režima i novi pristup uređenju vodnih područja, 

• uspostava sistema hidrološkog prognoziranja i ranog upozorenja, 

• smanjenje erozija, 

• rješavanje pitanja unutrašnjih voda, 

• rješavanje problema nedostatka vode, 

• koordinacija sistema upravljanja vodama i zemljištem. 

 

Komunalna infrastruktura 

 

Posebni ciljevi vezani za komunalnu infrastrukturu su: 

• Usklađivanje površine grobalja sa projektovanim mortalitetom u planskom periodu; 

• Minimiziranje otpada kroz primarnu selekciju otpada ili naknadnim odvajanjem korisnih 

komponenti; 

• Sanacija postojećeg općinskog odlagališta otpada; 

• Formiranje Centra za upravljanje otpadom za teritoriju općine Velika Kladuša. 

6.  DRUŠTVENE DJELATNOSTI 
 

Posebni ciljevi koji se nameću u pogledu društvenih djelatnosti su: 

 

• omogućavanje privatnim akterima konkurisanje sa programima u sektoru standardnih 

javnih službi i u skladu sa tim obezbjeđivanje korištenja namjenskih javnih fondova, 

naročito u oblasti socijalne zaštite;  

• vraćanje u funkciju dijela napuštenih objekata društvenih djelatnosti; 

• promjena namjene pojedinih objekata društvenih djelatnosti; 

• izgradnja nedostajućih objekata društvenih djelatnosti; 

• podizanje kvaliteta usluga društvenih djelatnosti, posebno u oblasti kulture. 

 

 

7.  PRIVREDA 
 

Na osnovu sagledavanja stanja i strukture privrede općine Velika Kladuša, a uzimajući u obzir 

opće ciljeve privrednog razvoja BiH, FBiH i Unsko-sanskog kantona, kao osnovni ciljevi privrednog 

razvoja općine u narednom periodu nameću se: 

 

• Dostizanje prosjeka BDP/st. Unsko-sanskog kantona i 60 % BDP/st. prosjeka FBiH; 

• Povećanje stope zaposlenosti ukupnog stanovništva na 22 %; 

• Smanjenje stope nezaposlenosti ispod 15 %; 

• Aktiviranje većine postojećih prostornih jedinica privrede (radnih zona); 

• Prenamjena neaktivnih prostornih jedinica privrede u užem urbanom području Velika 

Kladuša; 

• Proširenje pojedinih postojećih privrednih zona; 

• Formiranje novih privrednih zona u skladu sa razvojnim potrebama; 

• Razvoj prerađivačke industrije naročito kroz premještanje industrijskih pogona iz 

Evropske unije;  

• Iskorištavanje geoprometnog položaja općine Velika Kladuša za dalji razvoj sektora 

trgovine i prevoza; 

• Povećanje obima poljoprivredne proizvodnje u ratarstvu, povrtlarstvu i stočarstvu; 

• Inteziviranje razvoja seoskog, eko, kulturnog i banjskog turizma; 

• Usklađivanje privrednog razvoja sa zaštitom životne sredine shodno ekonomskoj snazi 

privrede. 

8.  OKOLIŠ I UGROŽENOST 
 

Savremeni koncept zaštite okoliša zahtijeva kontinuirano praćenje stepena aerozagađenja, 

hidrozagađenja, pedozagađenja, biljnog pokrivača, faune, higijenskog stanja sredine, 

zdravstvenog stanja ljudi, buke, vibracija, štetnih zračenja i drugih pojava i pokazatelja stanja 

okoliša.  

 

Opći kriteriji za zaštitu okoliša polaze od međunarodno utvrđenih ekoloških principa koji se mogu 

svesti na slijedeće: 

 

• najbolja politika zaštite okoliša zasnovana je na preventivnim mjerama, što 

podrazumijeva blagovremeno sprečavanje ekološki negativnih uticaja na okoliša, umesto 

uklanjanja njihovih posljedica; 

• u procesu donošenja odluka o izgradnji privrednih i infrastrukturnih objekata mora se 

analizirati i jasno utvrditi uticaj njihove izgradnje i rada na kvalitet okoliša. 

 

Zaštita okoliša općine Velika Kladuša postići će se ostvarivanjem više posebnih ciljeva: 

• zaštita neobnovljivih resursa;  

• štednja energije i korištenje „najčistijih mogućih tehnologija“; 

• smanjenje otpada i njegova reciklaža; 

• razmatranje zemljišta kao punopravnog resursa;  

• zaštita voda od zagađenja (sveobuhvatno kanalisanje i prečišćavanje otpadnih voda iz 

naselјa i industrijskih pogona, zaštita podzemnih i geotermalnih voda); 

• održavanje trenutne klase vodotoka u propisanoj kategoriji (druga klasa); 

• zaštita zemljišta od zagađenja (kroz zaštitu poljoprivrednog i građevinskog zemljišta u 

naseljima i njihovim ivičnim zonama; zaštita zemljišta od zagađenja aerosedimenata, od 

deponovanja otpada na nepredviđenim mjestima itd.); 

• zaštita vazduha od zagađenja (kroz uvođenje jedinstvenih sistema toplifikacije; 

kontrolisanje aerozagađenja od saobraćaja; poštovanje mezo i mikro klimatskih uslova 

pri izboru lokacija za potencijalne zagađivače; aktivacija predviđenih postrojenja, tj. 

sistema i uređaja za prečišćavanje u okviru industrijskih procesa; korištenje alternativnih 

goriva itd.); 

• zaštita od buke (kroz adekvatno planiranje saobraćajnica, saobraćajnih tokova i 

kontrolisanja buke od saobraćaja; kao i različite mjere zaštite - planirane mjere zaštite 

ogledaju se kroz pravilno lociranje izvora buke u odnosu na prijemnik, smanjenje 

stvaranja buke, pravilno projektovanje zaštitnih zona, sprečavanje njenog širenja u 

okolinu itd.); 

• zaštita vegetacije (zaštita od nelegalne sječe, različitih bolesti i elementarnih nepogoda, 

kao i ugrožavanja krajobraznih vrijednosti vegetacije). 

 

S obzirom na identifikovane probleme koji narušavaju kvalitet okoliša Velike Kladuše, zaštita 

okoliša općine mora biti integrisana u planove budućeg razvoja (konkretno za uslove izbora i 

odobravanja lokacije za pojedine aktivnosti). Neophodno je definisati strategiju unapređenja i 

zaštite okoliša preko sljedećih aktivnosti: 

• Zaštita svih izvorišta za vodosnabdijevanje pitkom vodom, zaštita priobalja rijeke 

Kladušnice i svih vodotoka na području općine, zaštita prirodnih dobara i šumskih 

površina kao prirodne osnove za razvoj i zaštitu okoliša. 

• Koncepcija upravlјanja otpadom koji podrazumijeva zatvaranje, sanaciju svih divlјih 

deponija i rekultivaciju postojećeg smetljišta i transport prikuplјenog otpada na 

regionalne sanitarne deponije, kao i postepeno uvođenje sistema za reciklažu otpada. 

• Izrada katastra zagađivača okoliša kao osnove za uspostavlјanje ekološkog 

informacionog sistema i sistema monitoringa okoliša. 

• Planirani novi investicioni objekti moraju zadovolјiti nivo kvaliteta sredine prema 

odgovarajućim standardima i propisanim normama. Pri izdavanju urbanističke 

dokumentacije i tehničkih uslova za sve investicione objekte – potencijalne zagađivače, 

moraju se obezbijediti sve potrebne saglasnosti i uraditi analize uticaja na okoliš. 

Investiciono tehnički programi moraju da sadrže tehničko-tehnološko rješenje za 

minimiziranje emisije zagađujućih materija u okoliš, a prema važećim normama i 

standardima. 

 

Posebni ciljevi u sferi zaštite od elementarnih nepogoda, tehničkih opasnosti i ratnih dejstava je 

sljedeći: 

• Povećana zaštita ljudi i materijalnih dobara, naročito preduzimanjem preventivnih mjera; 

• Regulacija vodotoka koji predstavljaju najveću opasnost od plavljenja na teritoriji općine 

Velika Kladuša; 

• Uklanjanje sumnjivih minskih površina na cjelokupnom području općine; 

• Izgradnja novog skloništa osnovne zaštite u urbanom području Velika Kladuša.. 

 

 

9.  PRIRODNO NASLJEĐE 
 

Posebni ciljevi u pogledu prirodnog nasljeđa su: 

 

• Inventarizacija u svih dijelova biološke i pejzažne raznolikosti (biološke vrste/podvrste, 

tipovi staništa i tipovi pejzaža); 

• Očuvanje prirodnih dobara u najvećoj mogućoj mjeri i zadržavanje svih vrijednosti 

(kvalitet zraka i voda, biljnog pokrivača, faune, do globalne zaštite predjela i područja); 

• Razvijanje informacionog sistema u oblasti zaštite kulturno - istorijskog i prirodnog 

nasljeđa (globalni pristup) i uspostavljanje efikasnog sistema monitoringa na nivou 

kantona; 

• Edukacija stručnjaka, upravljača, vlasnika i korisnika kulturnih dobara u prirodno 

vrijednim ambijentalnim cjelinama u cilju postizanja zaštite i ostvarivanja ekonomske 

dobiti, odnosno ostvarivanja principa samoodrživosti zaštićenog područja; 

• Detaljna inventura i naučna istaživanja prirodnih vrijednosti; 

• Stavljanje pod zaštitu iznad 5 % teritorija općine; 

• Rehabilitacija degradiranih prirodnih vrijednosti; 

• Razvijanje ekološkog turizma na osnovu prirodnog nasljeđa. 

 

 

10.  KULTURNO NASLJEĐE 
 

Posebni ciljevi koji se nameću u pogledu kulturnog nasljeđa su: 

 

• Izrada Valorizacionog elaborata osnove za općinsko kulturno nasljeđe; 

• Zaštita i očuvanje arheoloških lokaliteta kao kulturnih dobara;  

• Predlaganje i provođenje mjera tehničke i fizičke zaštite svih objekata kulturnog nasljeđa; 

• Uspostavljanje informacionog sistema u oblasti zaštite kulturnog nasljeđa i 

uspostavljanje efikasnog sistema monitoringa na nivou kantona; 

• Uključivanje kulturno - istrorijskih dobara u planove razvoja turizma. 

B.  PROJEKCIJA PROSTORNOG RAZVOJA 

I. STANOVNIŠTVO 
 

Projekcija broja stanovnika i domaćinstava na određenoj teritoriji predstavlja veoma važan 

polazni element u procesu planiranja. Prema broju stanovnika dimenzionišu se i ostale 

komponente prostora kao što su stambeni fond, privredni kapaciteti, tehnička i društvena 

infrastruktura itd. Osnovne dvije komponente koje utiču na projekciju broja stanovnika i 

domaćinstava su prirodno i mehaničko kretanje, kao i prosječna veličina domaćinstva.  

 

 

1. VARIJANTE PROJEKCIJE BROJA STANOVNIKA 
 

Od projekcija korištenih u Prostornoj osnovi je odabrana tzv. realistična varijanta (varijanta 2) 

projekcije broja stanovnika. Ova varijanta podrazumjeva postepeni rast prirodnog priraštaja i 

njegov prelazak u pozitivne vrijednosti do 2035. godine, uz povratak dijela stanovništva iz 

inostranstva, kao i smanjenu emigraciju.  

 

S tim u vezi se predviđa da će mehaničko kretanje imati nešto veću ulogu u budućem kretanju 

broja stanovnika u općini Velika Kladuša. Prirodni priraštaj će nastaviti opadati do 2030. godine, 

da bi se idući prema kraju planskog perioda postepeno povećavao i dostigao vrijednost od 4 ‰ u 

posljednjem petogodištu planskog perioda na nivou općine. Migracioni saldo bi se trebao početi 

oporavljati nakon izrazito negativnih vrijednosti u periodu 2013 – 2024. godina, preći u pozitivne 

vrijednosti do 2031. godine i dostići vrijednost od oko 6 ‰ u posljednjem petogodištu (2040 – 

2045. godina). 

 

Prosječna godišnja stopa rasta na nivou općine iznosiće 0,84 ‰. Ukupan broj stanovnika na 

kraju planskog perioda iznosiće 41516 stanovnika, što ukazuje na neznatan rast broja stalnih 

stanovnika na teritoriji općine Velika Kladuša. 

 
Dijagram 1: Projekcija broja stanovnika općine Velika Kladuša za period 2013 – 2045. godina 

Tabela 2. Projekcija broja stanovnika općine Velika Kladuša za period 2013 – 2045. godina 

 

PROJEKCIJA BROJA STANOVNIKA 

ZA PERIOD 2013 - 2045. GODINA 

GODINA 2013. 2024. 2030. 2035. 2040. 2045. 

BROJ STANOVNIKA 40419 39115 37957 38147 39501 41516 

STOPA KRETANJA (‰)   -3.2 -5 1 6 10 

 
Na nivou naseljenih mjesta do 2045. godine se projektuje da će doći do rasta broja stanovnika u 

gradskom naselju Velika Kladuša, većini prigradskih naselja, kao i sekundarnom općinskom 

centru Mala Kladuša. Kod ostalih naseljenih mjesta doći će do stagnacije (Vrnograč, Todorovo; 

lokalni centri Donja Vidovska, Podzvizd, Šumatac i Zborište; naseljena mjesta na primarnoj 

općinskoj osovini razvoja) ili pada broja stanovnika. 

 

 

2. STRUKTURA STALNOG STANOVNIŠTVA 
  

Starosna struktura 

 

Na kraju planskog perioda (2045. godina) očekuje se blago pogoršanje starosne strukture općine 

Velika Kladuša. Udio mladog stanovništva bi trebao iznositi 16 - 17%, zrelog stanovništva oko 

70%, a starog stanovništva 13 - 14%. 

 

Polna struktura 

 

U planskom periodu se predviđa održanje postojeće polne strukture. Udio ženskog stanovništva 

2045. godine se projektuje na 50,7 – 50,8 % stanovništva općine Velika Kladuša.  

 

Nacionalna (etnička) struktura 

 

Do kraja planskog perioda ne očekuje se bitnija promjena nacionalne strukture stanovništva 

općine Velika Kladuša. Bošnjaci će činiti apsolutnu većinu stanovništva.  

 

3. BROJ I VELIČINA DOMAĆINSTAVA 
 

Projekcija broja domaćinstava 

 

Za projekciju broja domaćinstava, kao osnovni element, pored projekcije broja stanovnika, uzima 

se projektovana prosječna veličina domaćinstva u periodu 2013 - 2045. godine. 

 

Od projekcija korištenih u Prostornoj osnovi je odabrana tzv. realistična varijanta (varijanta 2) 

projekcije broja domaćinstava. Ova varijanta podrazumijeva značajno smanjenje prosječne 

veličine domaćinstva (2,70 člana 2045. godine). 

Tabela 3. Projekcija prosječne veličine domaćinstva u općini Velika Kladuša za period 2013 – 2045. 

godina 
 

PROJEKCIJA PROSJEČNE VELIČINE DOMAĆINSTVA 

ZA PERIOD 2013 - 2045. GODINA 

GODINA 2013. 2024. 2030. 2035. 2040. 2045. 

PROSJEČNA VELIČINA  

(BROJ STANOVNIKA) 
3,44 3,05 2,95 2,87 2,80 2,70 

 

Inače, projektovani broj domaćinstava na kraju vremenskog horizonta 2045. godine iznosiće 

15376 domaćinstava i biće za 3631 domaćinstvo veći od broja istih 2013. godine. Prosječna 

godišnja stopa rasta iznosiće 8,45 ‰ i bitno je veća nego kod projekcije broja stanovnika zbog 

projektovanog smanjenja prosječne veličine domaćinstva. 

 
Tabela 4. Projekcija broja domaćinstava općine Velika Kladuša za period 2013 – 2045. godina 

 

PROJEKCIJA BROJA DOMAĆINSTAVA 

ZA PERIOD 2013 - 2045. GODINA 

GODINA 2013. 2024. 2030. 2035. 2040. 2045. 

BROJ DOMAĆINSTAVA 11745 12825 12867 13292 14108 15376 

 

   

4. ZAPOSLENOST 
 

Projektovani broj zaposlenih (radnih mjesta) 2045. godine iznosiće 9134 zaposlenih (radnih 

mjesta). Na kraju planskog perioda projektovana stopa zaposlenosti (radnih mjesta) na području 

općine Velika Kladuša iznosiće 22 %.  

 

 

5. GUSTINA NASELJENOSTI 
 

U skladu sa porastom broja stanovnika (projektovani broj stanovnika) općine Velika Kladuša 

očekuje se neznatni rast gustine naseljenosti, koja će iznositi 125,22 st/km2 na kraju planskog 

perioda.  

II. SISTEM NASELJA  
 

1. URBANIZACIJA 

 
U planskom periodu demografska komponenta urbanizacije će blago porasti i ponovo vratiti na 

nivo iz 1991. godine, a na šta ukazuje projektovana stopa urbanizacije od 13,25 %. Njen rast 

prvenstveno predstavlja rezultat projektovanog rasta broja stanovnika gradskog naselja Velika 

Kladuša, a u znatno manjoj mjeri slabog populacionog rasta općine po projektovanoj prosječnoj 

godišnjoj stopi od 0,84 ‰ u periodu 2013 – 2045. godina.  

 

Ostale dvije komponente procesa urbanizacije (fizionomska i funkcionalna) biće u planskom 

periodu izraženije nego u sadašnjem trenutku. 

 

 

2. NASELJSKA STRUKTURA 
 

U pogledu populacione distribucije naseljenih mjesta, do kraja vremenskog horizonta plana ne 

predviđa se njena značajnija promjena u odnosu na postojeće stanje, osim u pogledu gradskog 

naselja Velika Kladuša (kategorija iznad 5000 stanovnika) i prigradskog naselja Trnovi 

(kategorija 2000 - 4999 stanovnika).  

 

Porast broja stanovnika bi se u narednom periodu trebao očekivati jedino u općinskom centru, 

prigradskim naseljima Miljkovci, Polje, Trnovi i Zagrad, te sekundarnim općinskim centrima Mala 

Kladuša i Vrnograč.   

 

Do kraja vremenskog horizonta plana ne očekuju se promjene u pogledu urbano – ruralne 

EPSON tipologije na LAU 2 nivou. Generalno, teritorija općine Velika Kladuša će ostati 

karakteristična po niskom urbanom uticaju i srednjoj ljudskoj intervenciji u prostoru. Takođe, u 

pogledu teritorijalne tipologije Europske unije ovaj prostor će i dalje biti ruralno područje, osim 

urbanog klastera Velika Kladuša u krajnjem sjeverozapadnom dijelu. 

 

U narednom periodu desiće se manje promjene u morfološko – fizionomskoj strukturi naseljenih 

mjesta na području općine. Promjene će se sastojati u pogušćavanju građevinskih područja 

naseljenih mjesta, kao i povećanju udjela višespratnih objekata.   

 

 

3. SISTEM CENTARA (SISTEM NASELJA PO ZNAČAJU) 
 
Za definisanje planirane mreže naselja, odnosno sistema centara je korišćeno više kriterijuma, 

pored onih za utvrđivanje stanja mreže naselja i to: 

 

• Planirana opremljenost naseljenih mjesta društvenom infrastrukturom (javne službe); 

• Planirana saobraćajna, energetska i hidrotehnička (vodovodna i kanalizaciona) mreža;  

• Projektovani broj stanovnika u naseljenom mjestu i njegovoj gravitacionoj zoni; 

• Buduća morfologija i gustina izgrađenosti naseljenog mjesta; 

• Privredni potencijali; 

• Strategija razvoja lokalne samouprave. 

 

Na osnovu ovih kriterijuma, na teritoriji općine Velika Kladuša nisu planirane promjene u okviru 

postojeće mreže naselja, odnosno sistema centara. Na vrhu planirane mreže naselja i dalje će 

biti općinski centar Velika Kladuša, ispod koga će se prvo nalaziti sekundarni općinski centri 

(centri drugog ranga) Mala Kladuša, Todorovo i Vrnograč, te kao centri trećeg ranga (lokalni 

centri) Donja Vidovska, Podzvizd, Šumatac i Zborište. 

 

 

4. PROSTORNE CJELINE 
 

Planirane prostorne cjeline na području općine Velika Kladuša su definisane na osnovu planirane 

mreže naselja ili sistema centara, odnosno na osnovu gravitacionih zona sekundarnih općinskih i 

lokalnih centara 2045. godine (planirane zone sekundarnih općinskih i lokalnih centara). Ove 

cjeline zadržavaju isti obuhvat kao i postojeće prostorne cjeline, odnosno zone sekundarnih 

općinskih i lokalnih centara, pošto se definišu na osnovu planirane mreže naselja ili sistema 

centara, pri čemu se ne mijenjaju gravitacione zone centara. Projekcija broja stanovnika je 

urađena na osnovu konačnih rezultata Popisa 2013. godine, procijenjenog broja stanovnika 

2024. godine od strane Federalnog zavoda za statistiku i varijante 2 projekcije broja stanovnika 

(realistična varijanta). Okvirna privredna orijentacija po zonama je prikazana u posebnoj koloni. 

 
Tabela 5. Zone sekundarnih općinskih i lokalnih centara na području općine Velika Kladuša 2045. godine 

 

ZONA 

SEKUNDARNOG 

OPĆINSKOG 

CENTRA 

ZONA 

LOKALNOG 

CENTRA 

OKVIRNA 

PRIVREDNA 

ORIJENTACIJA 

POVRŠINA 

(km2) 

BROJ 

STANOVNIKA 

2045. GOD.  

GUSTINA 

NASELJENOSTI 

2045. GODINE 

(st/km2)  

MALA KLADUŠA 

Donja 

Vidovska 

Agrarno - turistička i 

komercijalna 
20,20 1689 83,61 

Mala 

Kladuša 

Komercijalno - 

agrarna i turistička 
28,28 4008 141,72 

Šumatac 

Komercijalno - 

industrijska i 

agrarna 

28,14 2755 97,92 

TODOROVO Todorovo 
Agrarno - turistička i 

komercijalna 
48,68 4618 94,86 

VELIKA KLADUŠA  

Podzvizd 
Agrarno - turistička i 

komercijalna 
36,97 4510 121,98 

Velika 

Kladuša 

Industrijsko - 

komercijalna 
40,39 15757 390,15 

VRNOGRAČ 

Vrnograč 
Agrarno - turistička i 

komercijalna 
81,25 5058 62,25 

Zborište 
Agrarno - 

komercijalna 
47,63 3121 65,52 

UKUPNO 331,55 41516 125,22 

 

Iz prethodne tabele je vidljivo da je projektovan pad broja stanovnika u svim zonama lokalnih 

centara, izuzev zona Velika Kladuša i Mala Kladuša, gdje je projektovan rast po prosječnoj 

godišnjoj stopi od 5,5 ‰, odnosno 1 ‰ u periodu 2013 – 2045. godina. Najveći populacioni pad 

u ovom periodu je projektovan u zonama Todorovo i Zborište (prosječna godišnja stopa -3 ‰). 

 

 

5. SISTEM NASELJA PO KARAKTERU 
 

Osnova za utvrđivanje planiranog sistema naselje po karakteru je tipologija naselja po karakteru 

M. Macure (demografsko – statistički kriterijum). 

Do kraja planskog perioda jedino gradsko naselje biće i dalje naseljeno mjesto Velika Kladuša. 

Takođe, može se očekivati da će trenutno mješovito naseljeno mjesto Mala Kladuša dobiti 

atribute koji će ga svrstati u urbana naseljena mjesta. Projektovana mješovita naselja su 

Todorovo, Šumatac. Podzvizd, Zborište i Vrnograč, dok će preostala naseljena mjesta do 2045. 

godine ostaće seoska naselja po demografsko - statističkom kriteriju. 

 

 

6. STANOVANJE I STANOVI 
 

Projektovani broj stanova u 2045. godini od 19873 stambenih jedinica se realno može dostići u 

vremenskom horizontu plana. Zbog toga se planira izgradnja 4800 nova stana u periodu 2013 – 

2045. godina. U ovaj broj planiranih stanova su uračunati i stanovi koje treba zamijeniti u sklopu 

amortizacije stambenog fonda (1706 stambenih jedinica).  

 

Planirani broj od 4800 stambene jedinice, koje je potrebno napraviti u periodu 2013 – 2045. 

godina na području općine Velika Kladuša da bi se dostigao projektovani broj stanova od 4800 

stambenih jedinica, ne odnosi se samo na novu stambenu izgradnju na neizgrađenom zemljištu, 

već i na zamjenu dotrajalog stambenog fonda i obnovu dijela oštećenih i porušenih stambenih 

objekata (sada van funkcije) na izgrađenom građevinskom zemljištu.  

 

Pogušćavanje građevinskih područja bi trebalo predstavljati jedan od prioriteta. To se može 

postići većim udjelom višeporodične stambene izgradnje u ukupnoj stambenoj izgradnji, posebno 

u užem urbanom području općinskog centra. Brojni stambeni objekti u ruralnom području, prije 

svega u sjeverostočnom dijelu općine Velika Kladuša postaće generalno objekti za odmor i 

rekreaciju (sekundarno stanovanje).  

 

U planskom periodu se očekuje poboljšanje energetske efikasnosti stambenih objekata, čime će 

se smanjiti utrošak energije i karbonski otisak na području općine. 

III. POLJOPRIVREDNA ZEMLJIŠTA  
 
Poljoprivredna zemljišta kao planska kategorija su razmatrana na cjelokupnom prostoru općine 

Velika Kladuša. Ukupna površina ove kategorije korištenja prostora u planskom periodu iznosi 

19.389,32 ha, što čini 58,48 % teritorije općine. 

 

1. KATEGORIZACIJA POLJOPRIVREDNOG ZEMLJIŠTA  
 

Kategorizacija zemljišta vrši se po raznim osnovama, kako bi se objektivno utvrdila proizvodna 

sposobnost tla na određenom prostoru. Zavisno od uslova i položaja tla u prostoru postoji niz 

klasifikacija, a za teritoriju općine Velika Kladuša, sa aspekta plodnosti tla, relevantne su dvije 

klasifikacije zemljišta: 

 

• katastarska klasifikacija ili katastarsko bonitiranje i 

• bonitiranje tla kao relativna ocjena njegovog kvaliteta. 

 

Katastarskom klasifikacijom utvrđuje se pogodnost zemljišta za gajenje određene kulture i 

njegova plodnost. Ovom klasifikacijom se utvrđuje katastarska kultura i unutar nje klasa za 

svaku parcelu posebno. Na bazi plodnosti tla i načina iskorištavanja, svaka parcela se svrstava u 

jednu od 8 katastarskih klasa, a plodnost tla se određuje na osnovu fizičkih i hemijskih osobina 

tla, položaja, vodno - vazdušnog režima i klimatskih uslova proizvodnje. 

 

S obzirom na način iskorištavanja poljoprivrednog zemljišta, katastarske kulture se dijele na: 

• oranice ili njive – na kojima se uzgajaju uglavnom ratarske kulture, 

• bašte ili vrtove – površine uglavnom za proizvodnju povrća, 

• voćnjaci – površine zasađene višegodišnjim voćnim kulturama, 

• vinogradi – nasadi vinove loza, 

• travnjaci – mogu biti livade i pašnjaci; 

- livada je površina poljoprivrednog obradivog tla, obrasla grupacijom samoniklih ili 

nadosijanih višegodišnjih graminea i leguminoza. 

- pašnjaci su površine poljoprivrednog (neobradivog) zemljišta, obrasle samoniklim ili 

nadosijanim gramineama, a iskorištavaju se samo ispašom. 

• ribnjaci su prirodna ili izgrađena uzgajališta riba, 

• trstici ili bare su močvarna tla, koja se praktično ne mogu koristiti u poljoprivrednoj 

proizvodnji, ali se mogu posebnim melioracionim mjerama prevesti u obradiva 

poljoprivredna tla. 

Nažalost, katastarsko bonitiranje zbog neažurnosti ne daje dovoljno kvalitetne podatke u slučaju 

općine Velika Kladuša.    

 

Osim katastarske klasifikacije, a u cilju utvrđivanja pogodnosti tla za uzgoj bilja i ocjene plodnosti 

zemljišta, vrši se bonitiranje poljoprivrednog zemljišta, koje podrazumijeva relativnu ocjenu 

kvaliteta tla, a izražava se u poenima (bodovima) od 1 do 100. 

Za potrebe bonitiranja uzimaju se u obzir slijedeća svojstva zemljišta: 

• endomorfološka (dubina profila, zbijenost, skeletnost, plastičnost, ljepljivost), 

• fizička svojstva (tekstura, struktura, propusnost), 

• kemijska svojstva (pH, humoznost, sadržaj CaCO3 i hranjivost elemenata), 

• orografske karakteristike (ekspozicija, nagib, nadmorska visina), 

• hidrološke prilike (plavljenje, odvodnjavanje, navodnjavanje). 

 

Sljedeća tabela pokazuje bonitetnu klasifikaciju planiranog poljoprivrednog zemljišta na teritoriji 

općine Velika Kladuša koja je zasnovana na Novelaciji karte upotrebne vrijednosti zemljišta 

Unsko – sanskog kantona.  

Tabela 6. Bonitetna klasifikacija planiranog poljoprivrednog zemljišta na teritoriji općine Velika Kladuša 

 

Kategorija Površina (ha) % 

II. bonitetna kategorija 27,79 0,14 

III. bonitetna kategorija 923,17 4,76 

IVa. bonitetna kategorija 1835,09 9,46 

IVb. bonitetna kategorija 4241,92 21,88 

V. bonitetna kategorija 6300,68 32,50 

VI. bonitetna kategorija 4305,98 22,21 

VII. bonitetna kategorija 98,98 0,51 

Bez podataka 1655,71 8,54 

UKUPNO 19389,32 100,00 

 

Iz ove tabele je vidljivo da su najzastupljenija poljoprivredna zemljišta V. I VI. bonitetne kategorije 

sa ukupno 54,7 % planiranog poljoprivrednog zemljišta. 

 

2. OBRADIVA I NEOBRADIVA ZEMLJIŠTA PO NAMJENI 
 

Obradiva i neobradiva poljoprivredna zemljišta kao planska kategorija izdvojena su na osnovu 

CORINE LC klasifikacije (stanje 2018. godine), što pokazuje sljedeća tabela. 

 
Tabela 7. Kategorizacija planiranog poljoprivrednog zemljišta prema obradivosti na teritoriji općine Velika 

Kladuša 

 

Kategorija Površina (ha) % 

Nenavodnjavane oranice 87,54 0,45 

Pašnjaci 1399,36 7,22 

Grupe obradivih parcela 8559,54 44,15 

Poljoprivredne površine sa značajnim udjelom prirodne 

vegetacije 
6837,33 35,26 

Listopadna šumska vegetacija 2141,85 11,05 

Četinarska šumska vegetacija 8,27 0,04 

Mješovita šumska vegetacija 53,40 0,28 

Sukcesija šumske vegetacije 256,37 1,32 

Nepovezana gradska područja 32,74 0,17 

Industrijska i trgovačka područja 12,83 0,07 

Bez podataka 0,07 0,00 

UKUPNO 19389,32 100,00 

 

U obradiva zemljišta se svrstavaju nenavodnjavane oranice i grupe obradivih parcela (kultivisano 

zemljište), dok se u neobradiva zemljišta svrstavaju poljoprivredne površine sa značajnim 

udjelom prirodne vegetacije.  

3. BILANS POLJOPRIVREDNOG ZEMLJIŠTA PO UPOTREBNOJ VRIJEDNOSTI 
 

Osnovu za bilans planiranog poljoprivrednog zemljišta po upotrebnoj vrijednosti predstavlja 

bonitiranje poljoprivrednog zemljišta, odnosno klasifikacija planiranog poljoprivrednog zemljišta 

na agrozone prema Novelaciji karte upotrebne vrijednosti zemljišta Unsko – sanskog kantona. 

Sljedeća tabela pokazuje bilans planiranog poljoprivrednog zemljišta prema upotrebnoj 

vrijednosti. 

 
Tabela 8. Bilans planiranog poljoprivrednog zemljišta prema upotrebnoj vrijednosti (kategorizacija na 

agrozone) na teritoriji općine Velika Kladuša 

 

Kategorija Površina (ha) % 

Prva agrozona 7027,96 36,25 

Druga agrozona 10606,66 54,70 

Treća agrozona 98,98 0,51 

Bez podataka 1655,71 8,54 

UKUPNO 19389,32 100,00 

 

 

 

4. PODRUČJA MELIORACIJE I KOMASACIJE 

 
U okviru uređenja poljoprivrednog zemljišta, a u cilju poboljšanja uslova za poljoprivrednu 

proizvodnju, povećanje plodnosti, racionalnije i ekonomičnije upravljanje zemljištem, provode se 

mjere uređenja zemljišta: melioracije, komasacije, arondacije i sl. 

 

Pod pojmom melioracija poljoprivrednog zemljišta podrazumijevaju se sve mjere u cilju 

poboljšanja i popravljanja poljoprivredne vrijednosti nekog zemljišta. U okviru ovih mjera 

(melioracija) postoje radikalni zahvati, kada se na nekom većem području organizuju poslovi 

odvodnjavanja ili navodnjavanja, a s druge strane postoje i manji zahvati na popravci plodnosti 

tla kao što su na primjer; humizacija, fosfatizacija i drugo meliorativno đubrenje, produbljivanje 

oraničnog sloja itd. 

 

Arondacija poljoprivrednog zemljišta predstavlja zaokruženje nekog prostora u cilju racionalnijeg 

korištenja zemljišta, dok je komasacija mjera uređenja zemljišnjih površina sa ciljem stvaranja 

većih parcela pravilnijeg oblika (bez izvlaštenja).  

 

Na teritoriji općine Velika Kladuša su u prošlosti bile zastupljene sve mjere uređenja zemljišta, ali 

ne u tolikoj mjeri kao u nizijskom dijelu BiH, što se posebno odnosi na arondaciju i komasaciju, a 

dokaz predstavlja usitnjenost parcela poljoprivrednog zemljišta i dominacija privatnog vlasništva 

nad poljoprivrednim zemljištem. Međutim, ukoliko bude daljeg interesa, arondaciju i komasaciju 

treba maksimalno podržati. 

IV. ŠUME I ŠUMSKA ZEMLJIŠTA 

 

Šume i šumska zemljišta, kao dobro od opšteg interesa, uživaju posebnu brigu i zaštitu 

Federacije i kantona i koriste se pod uslovima i na načine koji su propisani Zakonom o šumama4. 

Šumsko zemljište kao planska kategorija je razmatrano na cjelokupnoj teritoriji općine Velika 

Kladuša. Ukupna površina ove kategorije korištenja prostora u planskom periodu iznosi 

10633,49 ha, što čini 32,07 % teritorije općine. 

 

 

1. KATEGORIZACIJA ŠUMSKOG ZEMLJIŠTA 

 
Prema Ekološko – vegetacijskoj rejonizaciji BiH (Stefanović et al.) područje općine Velika Kladuša 

pripada oblasti unutrašnjih Dinarida i to području Cazinske krajine. 

 

U širem smislu, područje Cazinske krajine obuhvata krajnji sjeverozapad Bosne, od Une i 

podnožja Plješevice do granice sa Hrvatskom. Pripada brdskom pojasu sa dosta ujednačenim 

orografskim prilikama. Riječ je o brežuljkasto – brdskom području, izraženog reljefa, izgrađenog 

od krečnjaka i kiselih silikatnih stijena često prekrivenih debelim nanosima beskarbonatnog lesa. 

 

Preovlađujući pedološki supstrati su akrični luvisoli na krečnjaku i distrični kambisoli na kiselim 

silikatnim stijenama, dok su manje zastupljeni mozaici kalkomelanosola sa luvisolom ili 

kalkokambisola na krečnjaku, luvisola na kiselim silikatnim stijenama, te semigleja i fluvisola. 

Ovo su relativno povoljna zemljišta za rasadničku proizvodnju, premda pokazuju izvjesne 

nedostatke hranljivih elemenata. Realna šumska vegetacija je rasprostranjena mozaično, veoma 

uslovljena antropogenim i orografsko – edafskim uticajima, a dominiraju šume kitnjaka i običnog 

graba (Ouerco - Carpinetum). Sa stanovišta potencijalne šumske vegetacije, ovo područje 

pripada kilmazonalnoj fitocenozi kitnjaka i običnog graba u kojoj su interpolisane, u zavisnosti od 

orografskih i antropogenih faktora, fitocenoze kitnjaka, odnosno bukve na hladnijim položajima. 

Potencijalna šumska vegetacija odgovara realnoj šumskoj vegetaciji. 

 

 

2. BILANS ŠUMSKOG ZEMLJIŠTA 
 

Osnovu za bilans planiranog šumskog zemljišta predstavlja CORINE LC klasifikacija (stanje 2018. 

godine), što pokazuje sljedeća tabela. 

 
Tabela 9. Bilans planiranog šumskog zemljišta po CORINE LC tipologiji na području općine Velika Kladuša 

 

Kategorija  Površina (ha) % 

Listopadna šumska vegetacija 7129,77 67,05 

Četinarska šumska vegetacija 218,06 2,05 

Mješovita šumska vegetacija 400,62 3,77 

Sukcesija šumske vegetacije 210,15 1,98 

Nenavodnjavane oranice 0,54 0,01 

Pašnjaci 91,97 0,86 

Grupe obradivih parcela 752,16 7,07 

 
4 Službeni glasnik Unsko-sanskog kantona br. 22/12, 16/16, 25/17, 04/19, 23/23. 

Poljoprivredne površine sa značajnim udjelom prirodne vegetacije 1828,01 17,19 

Nepovezana gradska područja 2,09 0,02 

Industrijska i trgovačka područja 0,10 0,00 

Bez podataka 0,04 0,00 

UKUPNO 10633,49 100,00 

 

 

Iz prethodne tabele je vidljivo da je listopadna šumska vegetacija dominantna u bilansu 

planiranog šumskog zemljišta. 

 

 

3. ŠUMSKO - PRIVREDNA PODRUĈJA 
 

Šumama i šumskim zemljištem u državnoj svojini na području općine upravlja Ministarstvo 

poljoprivrede, vodoprivrede i šumarstva Unsko – sanskog kantona uz konsultacije sa jedinicama 

lokalne samouprave. Skupština Unsko – sanskog Kantona je osnovala Šumsko privredno društvo 

„Unsko - sanske šume“ d.o.o. sa sjedištem u Bosanskoj Krupi radi ostvarivanja posebnog 

državnog i opšteg interesa u upravljanju državnim šumama i šumskim zemljištem na teritoriji 

Kantona. To je jedinstven pravni subjekt koji posluje putem direkcije društva i poslovnih jedinica. 

Prostorna organizacija šumskih područja podrazumijeva nekoliko jedinica, a područje općine 

Velika Kladuša teritorijalno pripada Šumsko – gospodarskom području Unskom. 

 

Privatnim šumama upravljaju njihovi vlasnici u skladu sa Zakonom o šumama, podzakonskim 

propisima, i odredbama šumsko privredne osnove osnove, i ugovorom uz naknadu prenose 

obavljanje stručnih poslova pravnom licu registrovanom za obavljanje poslova u šumarstvu. 

 

Upravljanje sveukupnim šumama i šumskim zemljištem na području općine Velika Kladuša se 

vrši na osnovu šumsko-privrednih osnova, za državne i privatne šume. Ovakvo stanje upravljanja 

bi se trebalo zadržati i u planskom periodu. 

 

 

4. ZAŠTITNE ŠUME, ZAŠTIĆENE ŠUME, ŠUMSKI REZERVATI 
 

U planskom periodu je predviđena zaštita kestenovih šuma u ukupnoj površini od 2729,89 ha. 

Površine (areali) pitomog kestena definisani su Projektom zaštite kestena5. 

 

Navedene površine i područja biće tretirani kao zaštićeno područje namijenjeno upravljanju 

resursima, u skladu sa prijedlogom koncepta zaštite prirode na nivou Unsko-sanskog kantona. 

 

 

5. PODRUČJA PREDVIĐENA ZA POŠUMLJAVANJE I PREVOĐENJE U VREDNIJE SASTOJINE 

 
Obim i vrsta šumsko-uzgojnih radova određuje se na temelju stanja šuma i šumskog zemljišta, 

tehničkih ciljeva gazdinskih klasa, a utvđuje se po gazdinskim klasama po vrsti i obimu radova za 

visoke šume sa prirodnom obnovom, šumske kulture, izdanačke šume i neobrasle površine 

sposobne za pošumljavanje. Šumsko-uzgojni radovi prema vrsti radova dijele se na: 

 

1. Pošumljavanje, sadnjom sadnica koje se predviđa: 

 
5 Međunarodni IPA projekat „Zaštita i promocija kestena“ 

• u visokim šumama sa prirodnom obnovom, pošumljavanje na skupinama pri primjeni 

skupinasto-prebornog sistema sječa, 

• u pošumljavanju šibljaka i goleti u pojasu šuma različitih staništa,  

• na površinama nastalim čistom sječom izdanačkih šuma (direktna konverzija). 

2. Popunjavanje prirodnog podmlatka, dolazi u obzir na mjestima gdje je uspjeh srednje 

slab: 

• u visokim šumama, gdje je primijenjen skupinasto-preborni sistem sječa, gdje se 

primjenjuje podmlađivanje oplodnim sječama a uspjeh nije zadovoljavajući,  

• u visokim šumama gdje se primjenjuje sistem prebornih i skupninasto-prebornih 

sječa, gdje je prirodno podmlađivanje slabije, 

• u izdanačkim šumama u slučajevima njihove indirektne konverzije u visoke šume. 

3. Njega šumskih kultura: 

• u postojećim kulturama ispod taksacione granice, 

• u visokim šumama na formiranim pošumljenim skupinama, 

• na novopodignutim šumskim kulturama na goletima, 

• u novopodignutim kulturama na površinama nastalim čistom sječom izdanačkih 

šuma (direktna konverzija). 

4. Njega prirodnog podmlatka: 

• u visokim šumama sa prirodnom obnovom, 

• u izdanačkim šumama u slučajevima njihove indirektne konverzije u visoke šume. 

5. Priprema zemljišta za prirodnu obnovu: 

• u visokim šumama sa prirodnom obnovom, 

• u izdanačkim šumama u slučajevima njihove indirektne konverzije u visoke šume. 

6. Popunjavanje šumskih zasada (kultura) odnosi se na dodatnu sadnju na pošumljinim 

površinama, gdje je uspjeh pošumljavanja djelomično ili u potpunosti izostao na: 

• pošumljenim goletima ili šibljacima, 

• sječinama nastalim primjenom sistema čistih sječa ba manjim površinama., 

• sječinama skupina nastalih primjenom skupinasto-prebornog sistema sječa 

• pošumljenim površinama nastalim čistom sječom izdanačkih šuma (direktna 

konverzija). 

 

Vrsta i obim navedenih šumsko-uzgojnih radova u planskom periodu će se planirati po 

gazdinskim klasama u okviru šumsko – privredne osnove za šumsko - privredno područje.  

 

Pošumljavanje bi se trebalo vršiti više četinarima, nego lišćarima, kako bi se povećalo učešće 

šuma sa četinarima u ukupnim šumskim površina. 

 

Osnovna planska postavka se zasniva na unapređenju sadašnjeg stanja, vrijednosti i šumovitosti 

radi opštekorisnih funkcija šuma i očuvanja okoliša.  

 

 

6. KORIŠTENJE ŠUMA I ŠUMSKOG ZEMLJIŠTA 
 

Šume, šumska tla, biljni i životinjski svijet su prirodno dobro od općeg i javnog interesa za sve 

stanovnike područja općine Velika Kladuša. Same šume su nezamjenjiv prirodni resurs koji 

svojim postojanjem bitno utiče na očuvanje okoliša. Brz razvoj civilizacije i nekontrolisana sječa 

šuma, doveli su do nesagledivih posljedica po okoliš i nametnuli su neophodnost kompletnijeg 

sagledavanja općekorisnih funkcija šuma. 

 

Šume obezbjeđuju različite potrebe čovjeka, tako da održivo upravljanje podrazumijeva i 

zadovoljavanje osnovnih potreba lokalnih zajednica. Međutim, rast drveća je postupan i od 

sadnje do zrelosti za sječu često treba da prođe i više od stotinu godina. Prekomjerno i neodrživo 

iskorištavanje resursa, čak i ako lokalne zajednice u tom trenutku privredno zavise od šume, 

može da dovede do degradacije ili čak do uništenja šume kao prirodnog resursa. 

Iz tog razloga, mjere koje se provode moraju biti dugoročne, ispravne i provjerene, jer za uviđanje 

greške u ovoj oblasti često treba više decenija. 

 

Kao osnovne mjere su izdvojene: 

• promjena pristupa korištenja šuma i šumskih zemljišta sa monofunkcionalnog na 

polifunkcionalni; 

• izbor sistema upravljanja koji najbolje odgovara stanišnim uvjetima i stanju šuma, a koji 

će dovesti do povećanja korištenja potencijala staništa; 

• usmjeravanje planiranja gospodarenja šumama prema zaštiti okoliša i zaštiti prirode; 

• zaštita ekološki reprezentativnih i jedinstvenih šuma; 

• melioracija niskih i visokih degradiranih šuma; 

• pošumljavanje goleti, podesnih za pošumljavanje autohtonim vrstama; 

• očuvanje i uvećanje stupnja mješovitosti i strukturne raznolikosti šuma; 

• edukacija stanovništva za ponašanje u prirodi i prema prirodi. 

V. VODE I VODNE POVRŠINE 
 

1. BILANS VODA 
 

Pod bilansom voda, u smislu Zakona o vodama, podrazumijeva se odnos između raspoloživih 

količina vode, s jedne strane, i potrebnih količina vode određenog kvaliteta, s druge strane, u 

određenom vremenskom periodu, u odnosu na posmatrano područje. U konkretnom slučaju, radi 

se o bilansu voda kvaliteta pitke vode, namijenjene za potrebe stanovništva i gospodarstva na 

području općine Velika Kladuša. 

 

Potrebe za vodom stanovništva i privrede 

 

Projekcija potrebnih količina vode je u zavisnosti od priključenog broja stanovnika, specifične 

potrošnje po stanovniku (l/st/dan) i gubitaka u vodovodnim sistemima.  

 

U Prostornom planu Unsko-Sanskog kantona za period od 20 godina za općinu Velika Kladuša, 

navode se sljedeće potrebe za vodom: 

 
Tabela 10. Bilans potreba – Varijanta A1 

 

Općina Bilans potrebnih količina za planski period – varijanta A1 

Velika 

Kladuša 

2013. godine 2018. godina 2023. godina 2028. godina 2032. godina 
Br. st. Q (l/s) Br. st.. Q (l/s) Br. st. Q (l/s) Br. st. Q (l/s) Br. st. Q (l/s) 

44.770 116,58 45.024 117,25 45.277 117,90 45.531 118,57 45.733 119,09 

 
U ovom dokumentu, potrebe za vodom na osnovu projekcije broja stanovnika autorskog tima (za 

varijantu 2 – realistična varijanta procjene broja stanovnika) su sljedeće: 

 
Tabela 11. Bilans potreba prema projekciji stanovnika autorskog tima 

 

Općina Bilans potrebnih količina za planski period – varijanta 2 (realistična varijanta) 

Velika 

Kladuša 

2013. godina 2024. godina 2030. godina 2035. godina 2040. godina 2045. godina 
Br. st. Q (l/s) Br. st. Q (l/s) Br. st. Q (l/s) Br. st. Q (l/s) Br.st. Q(l/s) Br. st. Q (l/s) 

40419 105,26 39115 101,86 37957 98,85 38147 99,34 39501 102,86 41516 108,11 

 

 
Procijenjene potrebne maksimalne dnevne količine vode na kraju planskog perioda iznose 

108,11 l/sek. Prema provedenim analizama, konstatovan je kapacitet aktuelnih izvorišta 290 

l/s, kao i gubici u vodovodnom sistemu 54%. 

 

Na osnovu prezentovanih podataka može se konstatovati da je za raspoložive količine vode na 

postojećim i planiranim izvorištima u planskom periodu iskazan suficit u vodi, što znači da 

postojeća (uključujući i rezervni bunar u Šiljkovači) izvorišta zadovoljavaju i perspektivne potrebe 

za vodom, u uslovima optimalnog korištenja istih. 

 

 

2. IZVORIŠTA VODE, STAJAĆE, TEKUĆE I PODZEMNE VODE, MINERALNE, TERMALNE I 

LJEKOVITE VODE, VODE ZA PIĆE 
 

Izvorišta vode - podzemne vode 

 

Prema dokumentu „Plan upravljanja vodama za vodno područje rijeke Save u Federaciji BiH 

(2022.-2027.)“ u centralnom i južnom dijelu teritorije općine Velika Kladuša postoji grupa vodnih 

tijela podzemnih voda „Donji sliv Korane – Velika Kladuša“. Ova grupa vodnih tijela obuhvata i 

sjeveroistočni dio grada Cazin, te sjeverozapadni dio općine Bužim sa ukupnom površinom od 

88,4 km2. Bilansne rezerve podzemnih voda iznose 0,44 m3/s, pri čemu je izdašnost korištenih 

izvorišta resursa 0,27 m3/s, što ukazuje na značajan pritisak na kvantitativno stanje podzemnih 

voda. 

Izvori su dominantni vid pojavljivanja podzemnih voda na površini u brežuljkasto – brdskom dijelu 

općine Velika Kladuša. Sumarna izdašnost identifikovanih izvora iznad 0,4 l/s iznosi oko 38,7 

l/s. Najizdašniji izvori su Grabovac (14 l/s) na području naseljenog mjesta Zborište, Pećina 

Podzvizd (5 l/s) i Pećina Hukavica (5 l/s) na području naseljenog mjesta Gornja Vidovska. 

 

U pukotinskim i podređeno kaveroznim stijenskim masama zahvaćene su, nakon provedenih 

istražnih radova, podzemne vode bušenim bunarima od kojih su u funkciji tri bunara na lokaciji 

Kvrkulja, te po jedan bunar na lokacijama Dabravine I, Dabravine II i Slapnica.  

 

Na bušotinama Šumatac, Mala Kladuša i Barake voda ima temperature 22 - 28 ºC, te se može 

tretirati i kao termalna voda. Prirodno isticanje termalne vode je bilo zabilježeno na čitavom 

potezu Šumatac - Barake. 

 

Kapaciteti postojećih izvorišta zadovoljavaju planske potrebe. 

 

Stajaće vode 

 

Prirodna jezera na teritoriji općine su Kvrkulja i Đol kod Vrnograča. Površina Kvrkulje iznosi 1,8 

ha, dok površina Đola iznosi 0,95 ha. Vještačka jezera su većinom u funkciji ribnjaka i rekreacije. 

Ukupna površina većih vještačkih akumulacija (iznad 0,4 ha) na teritoriji općine Velika Kladuša 

iznosi 8 ha. 

 

U planskom periodu nije predviđeno formiranje stalnih vještačkih akumulacija na području 

općine.  

 

Tekuće vode  

 

Teritorija općine Velike Kladuše pripada oblasnom riječnom slivu rijeke Save, odnosno podslivu 

Une sa Koranom i Glinom. Najveći dio teritorije drenira vodotok Glina koja predstavlja 

prekogranično vodno tijelo u dužini od 19,77 km. Površina sliva rijeke Gline u BiH iznosi 460,07 

km², što je 32,44 % ukupne površine sliva. Krajnji jugozapadni dio teritorije općine se 

prvenstveno preko vodotoka Velika Jaža i Platnica drenira prema rijeci Korani, dok se krajnji 

jugoistočni dio općinske teritorije preko vodotoka Radašnica drenira prema rijeci Uni. 

 

S obzirom na površinu od 331,55 km2 i količinu padavina od oko 1100 mm/god., ukupna 

zapremina vode u toku godine je približno 365 mil. m3 ili 11,6 m3/s. Ukupni proticaj na teritoriji 

općine iznosi prosječno oko 6,9 m3/s ili oko 219 mil. m3 godišnje, dok je srednji godišnji 

specifični oticaj u rasponu 11 - 16 l/sek/km2. Gustina hidrografske mreže iznosi oko 2350 

m/km2, što je za oko 61% iznad prosjeka BiH. Najmanja gustina hidrografske mreže je prisutna u 

kraškom području općine (centralni i jugozapadni dio), gdje se na površini terena pojavljuju samo 

kratke ponornice malog proticaja. 

 

U planskom periodu nisu predviđene značajnije promjene u mreži vodotoka na području općine 

Velika Kladuša.   

 

Termalne i mineralne vode 

 

Na potezu dužine oko 5 km od Donjeg Šumatca do Baraka duž toka rijeke Kladušnice u rasjednoj 

zoni registrovani su brojni izvori termalnih voda, a urađeno je više bušotina, te tri bušena bunara. 

Istražna bušenja su započeta 1979. godine, a posljednji bunar je završen 1987. godine. Bunar Š-

1 (Šumatac) se nalazi u naselju Donji Purići. Bunar MKH-1 (Mala Kladuša) se nalazi u u naselju 

Grabovac, u zoni termalnih izvora Ilidža na lijevoj obali Kladušnice. Bunar B-1 (Barake) se nalazi 

u istoimenom zaseoku, uz lijevu obalu Kladušnice, a uz put koji od Baraka vodi prema Donjoj 

Vidovskoj. Ukupna izdašnost ovih izvora iznosi 340 l/s. Treba napomenuti da je bunar na 

lokalitetu Šumatac u funkciji vodosnabdijevanja sa 67 l/s. Na lokalitetu kamenoloma Pjeskana 

postoji bušotina VKT-1 koja je projektovana kao termalna bušotina, ali nije nabušila termalnu 

vodu, iako je izbušena do 1270 m. 

 

 

 
 

 
 

Slika 3. Karta mineralnih i termalnih voda općine Velika Kladuša (list Zagreb) 

VI. VODNA INFRASTRUKTURA 

 
1. SISTEMI SNABDIJEVANJA VODOM 
 

Pokrivenost općine sa vodovodnim sistemom i gubici: 

 

Pokrivenost općine vodom iz javnih vodovodnih sistema je 98%, ali nažalost zbog slabih 

cjevovoda evidentirani su veliki gubici, koji prosječno iznose cca 54%. Ovako veliki gubici su 

posledica starosti nekih cjevovoda, te neadekvatno održavnje i oštećenja (posebno za vrijeme 

ratnih dejstava). Djelimično je na pojedinim lokalitetima izvršena zamjena oštećenih cijevi i taj 

posao treba dalje nastaviti. 

 

Potrebno je izvršiti detaljna istraživanja svih oštećenja na distribucionim cjevovodima, 

izvorištima, rezervoarima i ostalim objektima i instalacijama, te izvršiti zamjenu svih oštećenih 

dijelova te na taj način smanjiti sadašnje velike gubitke iz sistema, te dovesti postojeći vodovodni 

sistem u normalnu funkciju. 

 

Za zamjenu oštećene i izgradnju nove cijevne vodovodne mreže, treba koristiti cijevi savremene 

proizvodnje izrađene od čvrstih i elastičnih materijala. 

 

Izvorišta: 

 

Za područje općine Velila Kladuša, na do sada istraženim izvorištima, raspolaže se sa dovoljnim 

količinama podzemne vode dobrog kvaliteta za piće, kako za potrebe stanovništva, tako i 

privrede. Najznačajnija izvorišta su na lokalitetima Dabravina I i II, Kvrkulja, kao i izvorišta na 

lokalitetima Dervin bunar, Slapnica, Šumatac, Radinovac i Zborište. Budući da se radi o kraškim 

izvorima, nužna je njihova veoma složena zaštita, kako prostorna tako i hidrogeološka. 

 

Na postojećim izvorištima Kvrkulja, Dabravine I i II, treba provesti odgovarajuće radove da se 

aktivira njihov ukupno mogući eksploatacioni kapacitet. U tom cilju treba sve bunare opremiti sa 

nedostajućom opremom. Nastaviti sa istražnim radovima na izvorištu Dabravine II. 

U drugoj fazi radova, kada se za to ukaže potreba, treba postepeno uvoditi u vodovodni sistem 

Velike Kladuše ostala izvorišta.   

 

Kao buduća potencijalna izvorišta, treba spomenuti bušotinu Šiljkovača (koja se vodi kao rezerno 

izvorište), te bušotina VKT-1 koja se nalazi u kamenolomu Pjeskana koja je projektovana kao 

termalna bušotina: ista je izbušena do 1270 m i nije nabušila nikakvu vodu. Konzervirana je kao 

gasna bušotina, bez ekonomski značajnih količina gasa. 

 

Na svim, nedovoljno istraženim, kao i potencijalnim izvorišnim zonama, na području općine, treba 

nastaviti sa istražnim radovima. Za potrebe rekonstrukcije i dogradnje sistema za 

vodosnabdijevanje Velike Kladuše, treba izraditi investiciono-tehničku dokumentaciju na nivou 

glavnih projekata, uz prethodnu pripremu neophodnih podloga i provođenje prethodnih 

koncepcijskih analiza. 

 

Zaštita izvorišta: 

 

Zaštiti izvorišta treba posvetiti veliku pažnju. Na lokacijama izvroišta treba zabraniti bilo kakvu 

gradnju ili privredne aktivnosti u užoj zaštitnoj zoni, a u široj zoni treba propisati stroge mjere 

sanitarne režime i način ponašanja u njoj. 

 

Zaštita izvorišta na području općine Velika Kladuša je krajem osamdesetih godine prošlog vijeka 

ozbiljno razmatrana u nekoliko istražnih elaborata, kada je konstatovano da su obzirom na njihov 

prostorni položaj, izvorišta Kvrkulje, Dabravina I i II vrlo osjetljive na mogućnost zagađivanja. Rizik 

zagađivanja će se povećavati sa porastom kapaciteta crpljenja bunara, usljed većih snižavanja 

nivoa podzemnih voda. Moguća je i pojava vertikalne infiltracije otpadnih voda, vještačkih 

đubriva i ostalih poljoprivrednih zaštitnih sredstava, obzirom da su bunari izbušeni u propusnom 

karbonatnom akviferu. Prema nekim ocjenama, bušotine izvorišta Kvrkulja, Dabravina I i II su 

preblizu izvedene. Moguće je da se u budućnosti ukaže potreba za dislokaciju crpnih bunara na 

šire područje unutar istog bloka. U svakom slučaju, potrebno je proširiti hemijsku i sanitarnu 

kontrolu kvaliteta vode na izvorištima, te zagađenih voda u njihovom zaleđu. U elaboratu 

„Hidrogeološki i sanitarni istražni radovi zaštite izvorišta pitke vode Velike Kladuše“6 okvirno su 

su utvrđene zone sanitarne zaštite izvorišta Kvrkulja, Dabravine I i II, na bazi prethodno 

provedenih hidrogeoloških i sanitarnih radova, te dat prijedlog nastavka istraživanja.  

 

U Pravilniku o načinu utvrđivanja uslova za određivanje zona sanitarne zaštite izvorišta i zaštitnih 

mjera za izvorišta vode za javno vodosnabdijevanje stanovništva , propisane su mjere i utvrđeni 

uslovi za određivaje zona sanitarne zaštite izvorišta vode za piće, na bazi koji Općina utvrđuje 

zone sanitarne zaštite i donosi Odluku o provođenju propisanih mjera. Utvrđuju se sledeće zone 

sanitarne zaštite izvorišta:  

 I zona – zona sa najstrožijim zabranama i ograničenjima (područje izvorišta);  

 II zaštitna zona, kao zona sa strogim zabranama i ograničenjima; 

 III zaštitna zona, kao zona sa umjerenim zabranama i ograničenjima; 

IV zaštitna zona kao zona sa preventivnim zabranama i ograničenjima. 

 

Kako je poznato, vodosnabdijevanje pitkom vodom ima apsolutni prioritet nad ostalim vidovima 

korišćenja voda i drugim oblastima vodoprivrede. Da bi se ostvario preduslov za obezbjeđenje 

budućih potreba u vodi za duži vremenski period, kao osnovni zadatak se postavlja očuvanje, 

zaštita i rezervacija, još uvijek, uglavnom nazagađenih i u hidrološkom pogledu povoljnih 

izvorišta.  

 

 

2. SISTEMI ODVOĐENJA OTPADNIH VODA 
 

Planirani sistem kanalizacije treba da obezbijedi zaštitu prirodne okoline i vodotoka u skladu sa 

propisanom kategorizacijom vodotoka, kao i sanitarno-tehničkim i urbanističkim zahtjevima 

urbanog područja.  

 

Rješenje kanalizacije urbanog područja Velike Kladuše treba da obuhvati odvodnju: 

- Upotrijebljenih voda iz domaćinstava i otpadnih voda iz radnih zona; 

- Oborinskih voda od padavina.  

 

Treba odabrati separatni (razdjelni) sistem kanalizacije, tj. odvojeno prikupljanje i transport 

otpadnih voda, odvojeno oborinskih voda. 

 

Kod izbora separatnih kanalizacionih sistema, prvenstveno, treba voditi računa o tome da 

otpadnih voda ima mnogo manje i da ih treba voditi na veće udaljenosti do postrojenja za 

prečišćavanje otpadnih voda. Oborinske vode, kojih ima mnogo više, se mogu upuštati u najbliže 

vodotoke. 

 

Sve zagađene vode iz prehrambene industrije, farmi, sanitetsko-kozmetičke industrije, metalo-

prerađivačkih pogona, male privrede i drugih privrednih subjekata, gdje to bude bilo potrebno, 

treba odgovarajućim procesima predtretmana pripremiti za zajedničko prečišćavanje sa 

otpadnim vodama iz domaćinstava i naselja u postrojenju za prečišćavanje otpadnih voda.  

 
6 Izvor: Geološki zavod, Zagreb, 1987. godine 

Dispozicija kanalske mreže otpadnih voda ima oblik obuhvatne i dijelom prstenaste dispozicije 

kanalizacije.  Kičmu kanalskog sistema čini glavni kolektor koji se proteže od područja Glavice na 

južnom kraju, pa do krajnje sjeverne granice urbanog područja; uglavnom prati trasu regulisanog 

korita rijeke Kladušnice. Najvećim dijelom, glavni kolektor je postavljen sa lijeve strane 

regulisanoga korita rijeke Kladušnice, a kraćim dijelom sa desne strane.  

 

Na uzvodnom dijelu glavnog kolektora, gdje je njegov položaj plići od regulisanoga korita rijeke 

Kladušnice, prolazi ispod Kladušnice su riješeni sa tri sifona. Ostali prolazi ispod korita rijeke 

Kladušnice i rijeke Grabarske su riješeni bez sifona, obzirom da su nivelete glavnog kolektora 

ispod nivelete dna regulisanih vodotoka.  

 

Sekundarni kanalizacioni kolektori su najvećim dijelom položeni upravno na glavni kolektor, 

izuzev onih koji se u odnosu na glavni kolektor nalaze sa suprotne strane vodotoka. Oni su, da bi 

se smanjio broj prelaza preko vodotoka, položeni paralelno sa glavnim kolektorom.  

 

Ovdje se radi o prilično velikom području odvodnje, koje je brežuljkasto sa znatnim nagibima 

terena, razgranatom hidrografskom mrežom, malim (bujičnim) vodotocima sa velikim razlikama 

između maksimalnih i minimalnih proticaja.  

 

Planom je predviđena lokacija za prečišćavanje otpadnih voda u neposrednoj blizini ušća rijeke 

Kladušnice u rijeku Glinu, na sjevernoj granici urbanog područja. 

 

Reviziona kanalizaciona okna se postavljaju na svim mjestima horizontalnih i vertikalnih lomova 

trase kanala, na mjestima spajanja dva ili više kanala i na određenom razmaku pravih poteza 

kanala, sa ciljem da se omogući revizija, čišćenje i održavanje kanalizacione mreže. Zbog 

brežuljkastog karaktera terena, na mjestima strmog nagiba saobraćajnica, veliki pad nivelete 

cjevovoda će biti potrebno savladavati (ublažiti) sa odgovarajućim šahtovima-kaskadama. 

 

Ulični kišni slivnici, na saobraćajnicama sa dvostrukim poprečnim padom se postavljaju sa 

obadvije strane na razmaku od 40 m, a na potezima sa jednostrukim poprečnim nagibom na 

razmaku 20 – 25 m. 

 

 

3. ZAŠTITA OD VODA I UREĐENJE VODA 
 

Da bi se zaštitilo urbano područje, kao i ostala naselja na području općine od poplava i dobili novi 

prostori za urbani i privredni razvoj, predviđena je regulacija i uređenje vodotoka koji se izlivaju iz 

korita i plave okolne prostore za vrijeme velikih voda, rijeke Kladušnice i njenih glavnih pritoka: 

Grabarske rijeke, rijeke Kvrkulje, rijeke Šiljkovače, kao i još nekih ušća manjih potoka. 

 

U okviru planiranih regulacija, treba izvršiti korekciju trasa vodotoka, rektifikaciju padova niveleta 

dna, te dimenzionisati normalne profile korita na stogodišnje velike proticaje uz određeno 

zaštitno nadvišenje.  

 

Na bazi raspoložive dokumentacije, prikupljenih hidrotehničkih i geoloških podataka, provedene 

su osnovne hidrauličke analize te na osnovu toga predloženi osnovni parametri regulacije 

vodotoka, koji se daju u nastavku teksta. 

 

Regulacija rijeke Kladušnice 

Rijeka Kladušnica treba da bude regulisana na cijelom potezu kroz urbano područje, na ukupnoj 

dužini oko 11,5 km. Pošto je do sada već regulisan dio na dužini oko 4,5 km, preostaje da se još 

reguliše oko 7 km. 

Obzirom da je rijeka Glina, u koju se uliva Kladušnica, međunarodni vodotok, prije pristupanja 

regulaciji njenog ušća, trebaju se obaviti dogovori sa nadležnim institucijama u Republici 

Hrvatskoj. Regulisano korito je dimenzionisano na proticaj povratnog perioda 1/100 godina. 

Normalni profil regulisanoga korita je širok u dnu b=6 m, a nagibi pokosa bočnih strana (obala) 

iznosi m=2,5. 

 

Uzdužna niveleta dna regulisanoga korita riješena je sa tri nagiba (1,3%, 1,4% i 1,5%) i sa dvije 

kaskade visine po 0,8 m. Dužina slapišta na kaskadama iznose po L=21 m, a njihove dubine 

d=1,2 m.  

 

Uz regulisano korito rijeke Kladušnice, predviđen je nasip (deponija meterijala iz iskopa iz korita) 

i to na strani korita prema dolini. To znači, da jednim dijelom na desnoj strani, a drugim na lijevoj 

strani. Nasip je dimenzionisan na velike vode povratnog perioda 1/100 godina sa zaštitnim 

nadvišenjem od 0,5 m. Minimalna širina bankine između usjeka korita i nožica deponije treba da 

iznosi 5 m. Širina krune nasipa treba da iznosi 3 m, a nagib pokosa m=2. Maksimalna visina 

nasipa iznosi oko 2 m, a na pokosima i po kruni nasipa predviđeno je humuziranje i 

zatravljivanje.  

 

Regulacija Grabarske rijeke 

Rijeku Grabarsku treba regulisati kroz urbano područje na ukupnoj dužini oko 2,5 km. Obzirom 

da je rijeka Grabarska već regulisana na dužini od oko 1,7 km, treba izvršiti preostalu regulaciju 

korita u dužini oko 800 m. 

 

Podužna niveleta dna regulisanoga korita je tako riješena da se uklapa u niveletu dna rijeke 

Kladušnice, a denivelacija između prirodnog i regulisanoga dna korita je savladana kaskadom 

visine h=0,9 m. Na kraju regulacije je predviđena izgradnja objekta završetka regulacije i 

postepen prelaz na prirodno korito. Podužni pad regulisanoga korita je 2%. 

 

Normalni profili regulisanoga korita imaju širinu b=4 m. Pokosi su u nožici osigurani betonskim 

pragom na koji se oslanja betonska obloga pokosa do visine nivoa visokog vodostaja povratnog 

perioda 1/2  godine, što znači 1 m iznad regulisanoga korita. 

 

Zbog uticaja velikih voda rijeke Kladušnice na uspor voda u rijeci Grabarskoj sa obe strane je 

izgrađen nasip sa krunom na koti 138 mnm, na potezu dužine od oko 1 km od ušća u rijeku 

Kladušnicu.  

 

Proračun usporene nivelete velikih voda u rijeci Grabarskoj je proveden uz pretpostavku da velike 

vode rijeke Kladušnice povratnog perioda 1/100 godina koincidiraju sa velikim vodama rijeke 

Grabarska povratnog perioda 1/10 godina. U tom slučaju uspor bi se protezao na dužinu od oko 

2.060 m. 

 

Regulacija rijeke Kvrkulje (Dabravine) 

Rijeku Kvrkulju treba regulisati u dužini od oko 1,1 km u urbanom području na velike vode 

povratnog perioda 1/100 godina. Niveleta dna regulisanoga korita se uklapa u niveletu dna 

rijeke Kladušnice, a denivelacija između prirodnog i regulisanoga korita je savladana kaskadom 

visine h=1 m, pad nivelete dna nivelisanoga korita rijeke Kvrkulje je i=2%.  

 

Normalni profil regulisanoga korita rijeke Kvrkulje ima širinu b=1 m, nagib pokosa m=2. Pokosi 

su u nožici osigurni betonskim pragom u dnu korita na koga se obostrano naslanja betonska 

obloga na pokosima visine od 1 m iznad dna, što odgovara visini velikih voda povratnog perioda 

1/2  godine. 

Regulacija rijeke Šiljkovača 

Rijeku Šiljkovaču treba regulisati na dužini oko 1,1 km u urbanom području na velike vode 

povratnog perioda 1/100 godina. Niveleta dna regulisanoga korita se uklapa u niveletu dna 

rijeke Kladušnice, a denivelacija između prirodnog i regulisanoga korita je savladana kaskadom 

visine h=1 m. Pad dna regulisanoga korita je i=2%. 

 

Normalni profil regulisanoga korita ima širinu u dnu b=3 m, nagib pokosa m=2. Pokosi su u 

nožici osigurani betonskim pragovima na koje se oslanja betonska obloga na pokosima do visine 

od 1 m iznad dna, što odgovara visini velikih voda povratnog perioda 1/2 godine. 

 

Ažuriranje projekata za regulaciju vodotoka 

 

Obzirom da su ranije izrađeni projekti regulacija vodotoka već zastarjeli (neki su rađeni prije 30 i 

više godina), za izvođenje planiranih regulacija vodotoka, biće potrebno ažurirati potrebnu 

investiciono-tehničku dokumentaciju. 

 

 

4. KORIŠTENJE VODE ZA OSTALE POTREBE 
 

Korištenje voda za potrebe privrede: 

 

Ukoliko se ukaže potreba za korištenje vode za tehnološke potrebe privrede (u većim 

količinama), ista će trebati obezbjeđenje potrebnih količina vode vršiti iz vlastitih vodovodnih 

sistema. U ranijim privrednim aktivnostima za potrebe firmi kompleksa „Agrokomerca“ bile su 

obezbijeđene potrebne količine vode, tako da se može smatrati da za buduće privredne 

kapacitete postoje obezbijeđene znatne količine vode sa postojećih izvorišta i rezervoarskih 

prostora. 

 

Korištenje voda u poljoprivredi – navodnjavanje:  

 

Korištenje voda u poljoprivredne svrhe (navodnjavanje) je moguće organizovati sa manjim 

(pojedinačnim) zahvatima, uglavnom korištenjem podzemnih voda, izgradnjom odgovarajućih 

bušenih bunara, manjih akumulacija na vodotocima i sl.  

 

Ribnjaci: 

 

Moguća je izgradnja manjih ribnjaka pored vodotoka, u prvom redu za uzgoj salmonidnih vrsta 

(potočna pastrmka, kalifornijska pastrmka, lipljan, mladica i sl). 

 

Sport i rekreacija na vodi: 

 

Potrebno je povećati korišćenje vode za ove aktivnosti izgradnjom odgovarajućih otvorenih i 

zatvorenih bazena za kupanje, wellness centara i sl. Prioritetna potreba je izvršiti sananciju 

postojećih kompleksa otvorenih bazena na lokalitetu Mala Kladuša. 

VII. MINERALNA NALAZIŠTA 
 

1. ISTRAŽENI I POTENCIJALNI MINERALNI RESURSI 
 

Analizom mineralnih sirovina na teritoriji općine, kao i analizom istraženosti rudnih ležišta i 

pojava, definisana su rudna polja i ležišta po količini i kvalitetu, njihova perspektivnost i značaj. 

Na području općine Velika Kladuša do sada su evidentirane značajne količine mineralnih 

sirovina, ali prilikom izrade ovog planskog dokumenta nisu bili dostupni podaci o rezervama i 

kvalitetu pojedinih mineralnih sirovina. Područje općine je istraživano samo u sjeveroistočnom 

dijelu, u okviru istražnih radova na barit i krečnjak, dok su ostali dijelovi općine samo djelimično 

istraživani, u okviru istražnih radova na barit i dolomit. Smatra se da je stepen istraženosti nizak i 

da iznosi 8% u odnosu na ukupnu površinu općine7. 

 

Stepen istraženosti mineralnih sirovina na ovom području može se prikazati: 

• Mineralne sirovine koje su detaljno istražene ili se eksploatišu: krečnjak i dolomit;  

• Utvrđene, ali nedovoljno istražene mineralne sirovine: barit, krečnjak i podzemna voda; 

• Neizvjesno perspektivne mineralne sirovine niskog stupnja poznavanja: termalne, 

termomineralne i mineralne vode. 

 

S obzirom na značaj mineralnih sirovina u privrednom razvoju općine, potrebno je u planskom 

periodu: 

• sprovesti detaljna istraživanja dolomita na području Vejinca, Slapnice, i dr; 

• sprovesti dalja istraživanja krečnjaka na lokalitetu Ponikve, Vrnogračke Slapnice i 

Todorovske Slapnice; 

• sprovesti detaljna istraživanja barita na lokalitetu Crkvine, mangana na ležištu „Metla“ na  

i na širem području općine. 

 

 

2. UTVRĐENE REZERVE 
 

Na području općine krečnjak se javlja na više lokaliteta, ali su jedino krečnjaci lokaliteta 

Pandurica detaljno istraživani i utvrđene su bilansne rezerve u iznosu 5.087.144 tone8. Krečnjaci 

na ostalim lokalitetima nisu detaljnije istraživani, ali su najznačajniji crni krečnjaci Todorovske 

Slapnice koji bi sa ostalim bojenim krečnjacima mogli naći široku primjenu u industriji 

građevinskog materijala. 

 

Dolomiti imaju veliko rasprostranjenje na teritoriji općine i detaljna istraživanja su vršena na 

lokalitetima Pjeskana, Sikirica, Gladno brdo – Podzvizd, Šiljkovača, Hajrat, Marjanovac i Mrcelji – 

Todorovo. Utvrđene bilansne rezerve (A+B+C1 kategorije) za ležište „Pjeskana“ iznose 3.264.820 

m3, ležište „Sikirica“ 358.614 m3, ležište „Gladno brdo – Podzvizd“ 394.053 m3, ležište 

„Šiljkovača“ 943.136 m3, ležište „Hajrat“ 953.221 m3, ležište „Marjanovac“ 409.707 m3, te za 

ležište „Mrcelji – Todorovo“ 504.888 m39. 

 

Rude barit i mangan su, takođe, istraživane i eksploatisane do 1992. godine. Prema podacima 

ranijih istraživanja, procjenjuje se da je ostalo neizvađenih verifikovanih (A+B+C1 kategorije) 

rezervi barita oko 10.000 – 15.000 tona. Utvrđene bilansne rezerve manganove rude „Vrnograč“ 

 
7 Senad Karajić, Mineralne sirovine kao značajan resurs Velike Kladuše, Naš krš XX-XXI, 33-34, 2000 – 

2001. godina 
8 Prema Elaboratu o klasifikaciji, kategorizaciji i proračunu rezervi krečnjaka iz 1974. godine. 
9 Izvor: Elaborati o klasifikaciji, kategorizaciji i proračunu rezervi dolomita, "RGG INŽENJERING" d.o.o.Velika 

Kladuša; Prostorni plan USK. 

I i „Vrnograč II“ iznosile su 1.060.595 tona, dok su u ležištu „Metla“, bilansne rezerve (B 

kategorija) iznosile 172.557 tona. 

 

 

3. EKSPLOATACIONA POLJA (PODZEMNI I POVRŠINSKI KOPOVI) 
 

Na teritoriji općine je utvrđeno više eksploatacionih polja koji se odnose na eksploataciju 

krečnjaka i dolomita. Takođe, utvrđeno je eksploataciono polje „Metla“, koje se odnosi na ležište 

manganove rude.  

 

Eksploataciona polja određena su rješenjima kojim se dozvoljava eksploatacija mineralnih 

sirovina izdatih od strane Federalnog ministarstva energije, rudarstva i industrije Mostar i 

Ministarstva privrede Unsko - sanskog kantona. Metalične mineralne sirovine se gotovo ne 

eksploatišu zadnjih tridesetak godina, a prema podacima, predstavljaju potencijal za razvoj. 
Eksploataciona polja su promjenljiva, uzimajući u obzir potvrđene količine mineralne sirovine, 

dinamiku i kapacitet eksploatacije, te se istražna i eksploataciona polja mogu proširivati po 

zahtijevu investitora ukoliko ne uzurpiraju urbana naselja, vodozaštitna područja, zaštićena 

područja, zaštitne pojaseve od infrastrukture i samu infrastrukturu, kao i druga ograničenja u 

prostoru. Prilikom proširenja eksploatacionih polja moraju biti ispoštovani svi zakonski i drugi 

propisi koji uređuju odnose u oblasti uređenja prostora i okoliša. 

 

 

4. MOGUĆNOST KORIŠTENJA POVRŠINA NAD PODZEMNIM KOPOVIMA 
 

Na teritoriji općine se ne vrši podzemna eksploatacija mineralnih sirovina, te po ovom osnovu 

nema ograničenja u smislu korištenja prostora.  

 

 

5. DEPONIJE JALOVINE 
 

Obzirom na sadašnju i prethodnu eksploataciju mineralnih sirovina, na prostoru općine ne 

postoje deponije jalovine. 

 

 

6. EKSPLOATACIONA POLJA PLANIRANA ZA SANACIJU I REKULTIVACIJU 
 

Kamenolom Pjeskana, koji se nalazi većim dijelom u užem urbanom području Velike Kladuše, 

planiran je za sanaciju i rekultivaciju u planskom periodu. Pored ove velike lokacije za sanaciju i 

rekultivaciju je planirano i 45 manjih rudarskih lokacija na teritoriji općine. Riječ je uglavnom o 

pozajmištima kamenog materijala. Ukupna površina svih navedenih lokacija iznosi 49,27 ha. Na 

oštećenim površinama potrebno je izvesti mjeru rekultivacije i u zavisnosti od vrste objekta 

odabrati model, tj. da li je potrebna direktna ili indirektna rekultivacija. Kod izvođenja radova na 

rekultivaciji treba voditi računa da se mora izvoditi samo prava ili eurekultivacija, koji uključuje tri 

faze i to: tehničku, agrotehničku i biološku. 

VIII. PROIZVODNJA I PRENOS ENERGIJE 
 

1. IZVORI ENERGIJE SA POTREBAMA U PLANSKOM PERIODU 

 
Potrebe za električnom energijom 

 
U narednom periodu na području općine Velika Kladuša se očekuje povećanje potreba za 

električnom energijom uslovljenom porastom broja domaćinstava i povećanom potrošnjom 

električne energije kod ostalih potrošača, prvenstveno formiranjem novih proizvodno – poslovnih 

zona. 

 

Projektovana stopa rasta potrošnje električne energije za područje općine iznosi 2,4 % na 

godišnjem nivou, što daje ukupnu godišnju potrošnju električne energije 2045. godine od oko 

119.367.139 kWh, dok prosječna snaga svih potrošača iznosi 13,626 MW. Očekivano vršno 

opterećenje za upotrebno vrijeme od 3200 sati za 2045. godinu iznosiće 37,30 MW. 

 

Ukoliko se uzmu u obzir postojeći kapaciteti i planirana ugradnja drugog transformatora u TS 

110/35/10 kV Vrnograč, ukupna raspoloživa snaga iznosi 80 MVA, što je daleko više od 

proračunatih potreba za budući period.  

 

Potrebno je napomenuti da je u Prostornom planu Unsko – sanskog kantona navedeno, da je za 

daljnje proračune, stopa rasta potrošnje iznosi 1,5% odnosno, 3,0% za stopu rasta vršne snage. 

 

 

2. OBJEKTI ZA PROIZVODNJU ENERGIJE I PRIJENOS ENERGIJE 

 
Elektroenergetska infrastruktura 

 

Na osnovu planskih potreba potrošnje u narednom periodu je potrebno izraditi i dimenzionisati 

sva postojeća i planska postrojenja preko kojih će se omogućiti realizacija planirane potrošnje. 

Potrebno je izvršiti remontovanje postojećih i planiranje izgradnje novih prenosnih postrojenja, 

kako primarnih, tako i sekundarnih. Potrebno je naglasiti da je rezervno napajanje, po 110 kV 

naponu, Unsko-sanskog kantona osigurano iz pravca Prijedora, iz pravca Drvara i iz EES Hrvatske 

iz pravca TS Gračac. 

 

U narednom periodu planirana je ugradnja drugog transformatora snage 20 MVA u TS Vrnograč 

110/35/10(20) kV. Radi povećanja sigurnosti snabdijevanja električnom energijom, treba 

dugoročno planirati izgradnju još jedne konekcije sa mrežom 110 kV, koja bi bila nezavisna od 

postojećih veza. Potrebno je razmotriti izgradnju dalekovoda 110 kV Novi Grad – Bužim – 

Vrnograč, (vezu koja je nezavisna u odnosu na postojeću Bosanska Krupa – Bužim), koja je 

razmatrana u prethodnom prostornom planu općine. 

 

Uzimajući u obzir sve ranije navedeno i sagledavanjem stanja na terenu, u narednom periodu 

glavne investicije će biti usmjerene na sljedeće:  

• funkcionalni prelazak srednjenaponske mreže sa 10 kV na 20 kV naponski nivo;  

• izgradnja novih i sanacija postojećih elektroenergetskih objekata, te ugradnja novih 

trafostanica 20/0,4 kV, u cilju rasterećenja na područjima gdje je ono neophodno zbog 

podizanja kvaliteta isporučene električne energije; 

• radi poboljšanja naponskih prilika, smanjenja gubitaka i stvaranja uslova za priključenje 

novih potrošača električne energije, potrebna je izgradnja novih trafostanica sa 

ugradnjom preklopivih transformatora prenosnog odnosa 20/10/0,4 kV; 

• obezbjeđenje duplog napajanja (prstenaste mreže) na srednjenaponskoj mreži za što veći 

broj trafo-stanica čime se povećava sigurnost u napajanju električnom energijom; 

• u urbanom području, planirati zamjenu postojećih vazdušnih vodova srednjeg i niskog 

napona kablovskim vodovima, kao i izgradnju novih vodova srednjeg i niskog napona. 

Električnu mrežu naponskog nivoa 10(20) i 0,4kV treba izvoditi kao podzemnu kablovsku 

mrežu; 

• rekonstrukcija niskonaponske mreže, posebno tamo gdje su ostvareni tehnički gubici 

usljed njenog lošeg stanja; 

• prilikom sanacije postojećih niskonaponskih mreža sa vazdušnim vodovima, treba 

planirati zamjenu postojećih neizolovanih Al/Fe provodnika sa nadzemnim SKS 

vodovima; 

• kontrola, zamjena i ugradnja novih brojila, što ima za cilj smanjenje tehničkih gubitaka. 

 

Kao polazni programski elementi za planiranje elektroenergetskih kapaciteta za planski period 

na području općine Velika Kladuša uzimaju se:  

• namjena površina;  

• planiran ukupan broj stanovnika i domaćinstava; 

• zadani ciljevi porasta potrošnje na godišnjem nivou. 

 

Izgradnja novih distributivnih transformatorskih stanica 20(10)/0,4 kV bi pratila, eventualnu  

izgradnju novih objekata, što bi se definisalo izradom regulacionih planova ili urbanističkih 

projekata. 

 

Javna rasvjeta 

 

Potrebno je proširenje javne rasvjete na prigradska i ruralna naselja. U finansijskom pogledu, 

troškovi javne rasvjete su dosta velika opterećenja za lokalnu zajednicu. U cilju uštede električne 

energije i povećanja efikasnosti javne rasvjete, treba postojeću javnu rasvjetu sa izvorima svjetla 

gdje dominiraju halogene sijalice, zamijeniti sa led sijalicama, koje imaju mnogo veću 

iskoristivost. 

 

Rasvjetu treba izvesti prema fotometrijskim proračunima, u skladu sa važećim standardima i 

preporukama. Napajanje rasvjete šetališta, trgova i parkova treba riješiti podzemnim nisko-

naponskim kablovima. Planovima treba obuhvatiti: 

a) u naseljenim mjestima:  

• glavne gradske saobraćajnice;  

• lokalne saobraćajnice,  

• saobraćajnice sa javnim saobraćajem;  

• javne trgove, parkirališta i parkove;  

• pješačke saobraćajnice;  

b) izvan naseljenih mjesta:  

• zaobilaznice i ukrštanja magistralnih i lokalnih puteva;  

• tunele i galerije; 

• pješačke i biciklističke staze; 

• autobuska stajališta; 

• javne puteve sa učestalošću saobraćajnih nezgoda. 

 

U ovom području, poseban akcent rasvjete treba posvetiti objektima kulturno - istorijskog 

nasljeđa. Urbana rasvjeta treba da zadovolji potrebu za stvaranjem ambijentalnog ugođaja na 

javnim prostorima trgova i ulica, a takođe da obuhvati zgrade posebnih arhitektonskih vrijednosti, 

kao i istorijske spomenike. 

 

Napajanje sistema javne rasvjete vršiće se iz razvodnog polja javne rasvjete u pripadajućim 

postojećim i novoplaniranim TS 10(20)/0,4kV i/ili iz ormara javne rasvjete. 

Korištenje obnovljivih izvora energije  

Budući razvoj energetike mora staviti akcenat na korištenje obnovljivih izvora energije. Na 

teritoriji općine već je evidentirana solarna elektrana u naseljenom mjestu Polje (Čatrnja brdo). 

Takođe, u planskom periodu se očekuje lociranje solarnih elektrana na teritoriji naseljenih mjesta 

Glavica, Crvarevac, Nepeke (dvije solarne elektrane ukupne instalisane snage 2065 kW). Ovim 

Planom se daje mogućnost lociranja solarnih elektrana i na drugim lokacijama ukoliko to uslovi 

zadovoljavaju. 

Pri planiranju novih solarnih (fotonaponskih) elektrana potrebno je izbjegavati: 

• Lokacije unutar gusto izgrađenih građevinskih područja; 

• Lokacije na plavnom zemljištu, minski sumnjive površine kao i područja klizišta; 

• Izbjegavati mogućnost nepovoljnog uticaja na okolinu; 

• Izbjegavati područja sa nagibom većim od 20%: 

• Izbjegavati lociranje u blizini postojećih zona eksploatacije mineralnih sirovina, odnosno 

ne planirati na blizini manjoj od 500 m od granice ekploatacije; 

• Nije dopušteno koristiti zemljište unutar zaštićenih područja kulturno – istorijskog i 

prirodnog nasljeđa. 

 

Pri izgradnji voditi računa da ne dođe do preklapanja i/ili ukrštanja infrastrukturnih koridora ili 

trasa. Iste je potrebno riješiti u zakonom propisanoj proceduri uz saglasnost nadležnih institucija i 

komunalnih preduzeća. 

 

Izgradnja objekata za proizvodnju električne energije se može odobriti ukoliko se zadovolje svi 

zakonski i drugi propisi, a naročito propisi iz oblasti zaštite okoline i uslovi propisani za zone 

sanitarne zaštite izvorišta vode za piće. 

Toplifikacija 

 

Toplotni bilans 

 

Metodologija proračuna  

 

Prilikom definisanja toplotnog konzuma, u ovoj fazi rada, izračunava se potrebna količina toplote 

na bazi jednog kvadratnog metra bruto građevinske površine objekata. Površine objekata se 

klasifikuju prema namjeni pojedinih sadržaja i na taj način se usvaja specifična toplota čija je 

brojna vrednost data na bazi iskustvenih podataka. S obzirom da je u evropskim zemljama 

prisutna tendencija poboljšanja termičkih karakteristika zgrada, a u FBiH je na snazi Pravilnik o 

minimalnim zahtjevima za energijske karakteristike zgrada (Službene novine Federacije BiH, br. 

81/19), danas se grade objekti termičkih karakteristika znatno boljih od onih prije stupanja na 

snagu pravilnika. Specifični toplotni gubici, pored parametara samog objekta, zavise i od 

klimatskih uslova mjesta u kojem se objekat nalazi. S obzirom na navedeno, za Veliku Kladušu 

su dati procijenjeni specifični toplotni gubici (prosječno za sve objekte) u iznosu od 120 W/m2. 

 

Toplotni bilans objekata urbanog područja 

 

Toplotni bilans se sastoji iz toplotnog bilansa sistema grijanja i toplotnog bilansa sistema za 

zagrijavanje sanitarne vode. Toplotni bilans sistema grijanja, za objekte užeg urbanog područja 

procjenjuje se na 55,00 MW, a toplotni bilans sistema za zagrijavanje sanitarne vode zavisi od 

broja korisnika i konstantan je tokom čitave godine, procjenjuje se na 1,3 MW. Ukupan 

procijenjeni toplotni bilans je 56,30 MW. 

 

Ovako definisan toplotni bilans je proistekao iz pretpostavke da se svi potrošači snabdijevaju 

toplotnom energijom za grijanje iz centralnog sistema, što obično nije slučaj, i iz dosadašnjeg 

iskustva poznato je da se na gradsku toplotnu mrežu priključuje prosječno oko 50-60% privatnih 

(individualnih) objekata. Imajući u vidu to iskustvo, kao i neravnomjernu gustinu toplotnog 

opterećenja po blokovima, u ukupni toplotni bilans razmatranog područja smo uračunali 55% 

toplotnog kapaciteta svih objekata. Takođe nije realno očekivati da će procenat korisnika 

sanitarne vode biti veći od 50%. Radi toga je korigovani ukupni toplotni bilans: 

 

  MW 

 

Gustina korigovanog ukupnog toplotnog opterećenja,  je 14,27 MW/km2.  

 

 

Gustina toplotnog opterećenja kao kriterijum za određivanje 

opravdanosti priključenja objekata na sistem daljinskog grijanja 

 

Bitan kriterijum pri određivanju opravdanosti centralizovanog snabdijevanja toplotnom energijom 

je gustina toplotnog opterećenja. Gustina toplotnog opterećenja se definiše kao odnos 

maksimalnog toplotnog opterećenja objekata izgrađenih na određenom području (bloku) i 

površine tog područja (bloka).  

 

Kao prosječna gustina toplotnog opterećenja, kada je opravdano priključenje na sistem 

daljinskog grijanja, uzima se vrijednost 33-45 MW/km2, dok se kao donja granica za priključenje 

na sistem uzima vrijednost od 25 MW/km2, s tim što postoji tendencija smanjenja ove 

vrijednosti.  

Vidljivo je da je gustina korigovanog ukupnog toplotnog opterećenja od 14,27 MW/km2 ispod  

praga opravdanosti priključenja na sistem  daljinskog grijanja. 

Izbor načina toplifikacije objekata 

 

Iz navedenog je vidljivo da je gustina toplotnog konzuma za cijeli obuhvat užeg urbanog područja 

14,27 MW/km2 što je znatno ispod praga oprevdanosti toplifikacije razmatranog područja 

sistemom daljinskog grijanja.  

 

Postojeće i planirane objekte snabdijevati iz individualnih toplotnih izvora ili iz rejonskih 

kotlovnica čiji broj će zavisiti od dinamike izgradnje objekata, odnosno, od interesa investitora da, 

postojeće ili nove objekte, toplotnom energijom snabdijevaju iz zajedničkih (rejonskih) kotlovnica. 

Njihova konačna lokacija i broj, kao i trase toplovodnih priključaka, biće definisani planskim 

dokumentima nižeg reda. 

 

Za sve objekte koji se budu gradili na razmatranom prostoru može se odobriti izgradnja 

individualnih ili rejonskih kotlovnica, ako za to bude interesa investitora. 

 

Povećanje energetske efikasnosti u sektoru zgradarstva 

 

Veoma važno je unapređenje energetske efikasnosti u sektoru zgradarstva, kako stambenih, 

tako i objekata druge namjene. Iskustva iz EU, kao i zemalja iz okruženja govore u prilog tome da 

se velike uštede mogu napraviti upravo adekvatnim izolovanjem objekata i drugim aktivnostima 

koje vode ka smanjenju potrošnje toplotne energije po 1 m2 grijanog prostora. Pošto se radi o 

skupim investicijama, neophodno je da se na nivou Općine napravi strategija, definišu prioriteti, 

te usvoji odgovarajuća regulativa, kao i pretpostavke za ulazak u ovu vrstu aktivnosti.  

 

Treba naglasiti da su poslovi i aktivnosti vezani za energetsku efikasnost izuzetno zahtjevni i 

kompleksni i zbog toga zahtijevaju sistematski pristup od strane države i lokalnih vlasti. 

 

Pravilnikom o minimalnim zahtjevima za energijske karakteristike zgrada, propisuju se mimimalni 

tehnički zahtjevi za energetske karakteristike zgrada koji se odnose na racionalnu upotrebu 

energije i toplotne zaštite, a koje treba ispuniti prilikom projektovanja i građenja, kao i zahtjevi u 

pogledu karakteristika građevinskih proizvoda koji se ugrađuju i način ispunjavanja propisanih 

zahtjeva. 

 

Gasifikacija 

 

U Velikoj Kladuši ne postoji sistem snabdijevanja prirodnim gasom. Postoje planovi da se izgradi 

gasovod u regiji, ali se još nije ušlo u realizaciju toga projekta. Ako prirodni gas, u budućnosti, 

bude dostupan u Velikoj Kladuši, za adekvatno sagledavanje ovog aspekta, neophodna je izrada 

studije gasifikacije Velike Kladuše, koja bi dala neophodne parametre za ovaj vid infrastrukturne 

opremljenosti općine, koji bi bili upotrebljivi za novu plansku i projektnu dokumentaciju. 

 

U skladu sa Prostornim planom Unsko-sanskog kantona za period 20 godina određena je lokacija 

glavne mjerno-regulacione stanice (GMRS) za Veliku Kladušu kao i trasa odvojka gasovoda, 

pravcem Gornji Nadarevići – Pećigrad – Velika Kladuša, koji prolazi kroz područje obuhvaćeno 

Prostornim planom Velike Kladuše, što je vidljivo na tematskom grafičkom prilogu.  

 

Prijedlog je da trasa gasovoda bude u koridoru planirane brze ceste Bihać – Velika Kladuša, što 

bi bila orijentaciona trasa, a konačna trasa biće definisana studijskom i projektnom 

dokumentacijom. 

ALTERNATIVNI IZVORI ENERGIJE 

 

Solarna energija 

 

Geografski položaj Velike Kladuše i umjereno-kontinentalna klima, pružaju povoljne uslove za 

korišćenje solarne energije. Prema dostupnim klimatskim podacima, područje Velike Kladuše 

ima prosječno oko 1800–2000 sunčanih sati godišnje. Srednja godišnja ozračenost vodoravne 

površine ukupnim sunčevim zračenjem iznosi približno 1200–1350 kWh/m², što omogućava 

ekonomski opravdanu primjenu solarnih tehnologija. 

 

Solarna energija se uglavnom može koristi preko solarnih termalnih i fotonaponskih sistema: 

• solarni termalni sistemi (u ljetnom periodu mogu zadovoljiti 60-100% potreba korisnika 

za toplom potrošnom vodom): 

▪ primjena u individualnim stambenim i objektima kolektivnog stanovanja: 

hotelima, javnim ustanovama, sportskim i zdravstvenim ustanovama, 

▪ koriste se kao aktivni sistemi sa ravnim ili vakumskim kolektorima i, 

▪ kao pasivni sistemi integrisani u dizajn objekta kao što su solarni zidovi i staklene 

fasade. 

 

• fotonaponski sistemi (omogućavaju direktno pretvaranje sunčeve u električnu energiju): 

▪ individualna primjena (krovovi porodičnih kuća i manjih objekata), 

▪ kolektivna primjena (stambene zgrade, industrijski kompleksi, javne ustanove), 

▪ mogući načini postavljanja: 

o na kosim i ravnim krovovima (uključujući solarne krovne crijepove), 

o fasadne instalacije (vertikalni sistemi), 

o nadstrešnice, parking prostori (tzv. solarni pergole ili autoportovi), 

o solarni parkovi – na slobodnim parcelama urbanih ili ruralnih zona. 

 

Korišćenje solarne energije predstavlja bitan element održivog razvoja energetskog sektora u 

Velikoj Kladuši. Planom se ostavljaju mogućnosti za širu primjenu solarnih tehnologija kroz 

odgovarajuće urbanističko planiranje, tehničke smjernice i regulatornu podršku uz preporuku: 

• uvođenje lokalnih podsticaja za građane i privredne subjekte koji investiraju u solarne 

sisteme, 

• saradnja sa fondovima za energetsku efikasnost radi sufinansiranja projekata. 

 

 

Energija vjetra 

 

Pored povoljnih uslova za korišćnje solarne energije, područje Velike Kladuše posjeduje i 

određene potencijale za iskorištavanje energije vjetra. Geografski položaj općine, naročito 

brdsko-brežuljkasti predjeli i uzvišenja u širem ruralnom okruženju, izloženi su povremenim i 

lokalno stabilnim strujanjima vjetra tokom godine, što pruža osnovu za razmatranje primjene 

vjetroenergetskih sistema manjeg i srednjeg kapaciteta. 

 

Potencijal za korišćnje energije vjetra potrebno je sagledavati kroz detaljna mjerenja i analize, 

uzimajući u obzir prostorne i tehničke faktore. 

Mogućnosti korišćenja: 

• Makro-lokacije (izvan grada) 

▪ na višim i otvorenijim predjelima u ruralnim zonama općine moguća je instalacija 

vjetroturbina većih snaga, 

▪ neophodna je izrada detaljne analize ruže vjetrova i prosječne godišnje brzine 

vjetra (poželjno >5–6 m/s na visini od 10 m ili više), 

▪ posebnu pažnju potrebno je posvetiti zaštiti okoline, pejzažnim vrijednostima i 

blizini naseljenih područja. 

 

• Mikro-lokacije (unutar naselja i urbanih zona) 

▪ u urbanom području moguće je postavljanje malih vjetroturbina, snage (0,5–20 

kW), npr. na: 

o krovne javne zgrade, 

o objekte unutar industrijskih zona, 

o parking prostore i druge otvorene površine. 

 

Potrebno je pažljivo planirati lokacije postavljanja s obzirom na ograničenja kao što su buka, 

vibracije, estetski i prostorni uticaji. 

 

Preporučuje se kombinovanje vjetroturbina sa fotonaponskim solarnim sistemima i baterijskim 

skladištima energije, kao i njihova integracija u pametne energetske sisteme, čime se povećava 

pouzdanost i efikasnost proizvodnje električne energije. 

 

Da bi se ostvario napredak u ovom segmentu, između ostalog, potrebno je: 

 

• izraditi lokalnu vjetroenergetsku studiju – mjerenje vjetra na ključnim lokacijama, 

• identifikovati mikrolokacije za male turbine na javnim objektima, 

• razviti pilot-projekat male vjetroturbine u kombinaciji sa solarnim sistemom, 

• uključiti vjetroenergiju u lokalne strategije održivog razvoja. 

 

 

Energija biomase 

 

Kao i ostali vidovi obnovljive energije, biomasa ima niz prednosti u odnosu na fosilna goriva. 

Biomasa ne sadrži niz štetnih sastojaka u odnosu na fosilna goriva. Ona ne doprinosi akumulaciji 

CO2, a mali sadržaj sumpora, pepela i obično manji sadržaj azota svrstava biomasu u čista 

goriva. Biomasa je jedan od obnovljivih izvora energije koji se može primijeniti kao energetski 

izvor. Biomasa nije samo izvor hrane, energije i tradicionalno dobra sirovina, već i neophodan 

stabilizator lokalne, ukupne klime na zemlji, te vode i tla. 

 

Na području općine Velika Kladuša najznačajniji vid biomase je drvni otpad i otpad iz 

poljoprivredne proizvodnje.  

 

Geotermalna energija 

 

Područje između Bihaća, Velike Kladuše i susjednih mjesta ima registrovane izvore termalne i 

termomineralne vode, na primjer Mala Kladuša, Šumatac i Barake kod Velike Kladuše, sa 

temperaturama vode u rasponu ≈19-27°C  iz bušotina na manjim dubinama.  

Moguće korišćenje geotermalne energije 

 

Geotermalna energija iz plitkih slojeva 

Upotreba sondi ili podzemnih voda (na dubinama do ~100 m) uz korišćenje toplotnih pumpi, 

praktična, brza i jeftinija za individualne objekte. 

 

Dubinske geotermalne bušotine 

Ako se bušenjem dostigne do vode temperature ≥60–80 °C (npr. na 1 000–2 000 m), moguće 

je direktno koristiti toplu vodu za grijanje objekata, dugoročna investicija za veće projekte, 

toplotne mreže ili industriju. 

 

U Velikoj Kladuši, plitka geotermalna energija je trenutno najrealnija za kuće i manje objekte, dok 

dublje bušotine zahtijevaju dodatne studijske analize, istraživanja i finansijska sredstva. 

IX. PROMET 
 

1. SISTEM SAOBRAĆAJA I VEZA 
 

Poštanski saobraćaj 

 

Na temelju člana 54. stav 7. Zakona o poštanskom prometu FBiH (Službene novine FBiH br. 

76/04 i 79/15) Federalno ministarstvo prometa i komunikacija je donijelo Plan poštanske mreže 

Federacije BiH.  

 

Tim se planom poštanske mreže utvrđuju načela, principi i njihova primjena u organizaciji, 

izgradnji, proširenju i održavanju poštanske mreže i funkcionisanja poštanskog prometa na 

području Federacije u cilju osiguranja pravilnog i nesmetanog funkcionisanja poštanskog 

prometa kao jedinstvenog tehničko - tehnološkog sistema radi zadovoljenja korisnika poštanskih 

usluga, a posebno poštanska mreža, organizacija poštanskih ureda, organizacija središta 

prerade, kriterijumi za otvaranje poštanskih ureda, uslovi za zatvaranje i preseljenje poštanskih 

ureda, kriteriji za organizaciju središta prerade, poštanska oprema, izgradnja poštanskih 

objekata, organizacija prijevoza poštanskih pošiljaka, kriteriji za određivanje područja za prijam i 

uručenje poštanskih pošiljaka, poštanski kovčežići, kriteriji za određivanje radnog vremena 

poštanskih ureda, poštanski broj, kvaliteta poštanskih usluga i druga pitanja koja su utvrđena 

ovim planom. 

 

Broj postojećih poštanskih jedinica – ureda za sada je  zadovoljavajući za pokrivanje općine 

Velika Kladuša, tako da u ovom momentu nema potrebe za organizacijom novih poštanskih 

ispostava za pružanje savremenih poštanskih usluga stanovništvu općine.  

 

Radi prevazilaženja postojećih disproporcija u razvoju između privrednog razvoja i poštanskog 

saobraćaja potrebno je:  

• postojeću poštansku mrežu rekonstruisati i dograditi,  

• planirati uvođenje savremenih elektronskih sistema u proces poštanskog saobraćaja uz 

uvažavanje kriterija: 

o jedan poštanski ured otvara se u prosjeku na površini od 40 do 80 km2 ili 1 PU / 

5000 do 7000 stanovnika,  

o jedan poštanski kovčežić za prosječno 1 000 do 1500 stanovnika. 

 

Pošto se klasični poštanski servis orijentisan na pismo neprestano smanjivao, pošta se mora 

orijentisati na strategiju razvoja drugih djelatnosti. Ovo je posebno postalo aktelno nakon 

razdvajanja poštanskih i telekomunikcionih usluga i stvaranjem dvije nezavisne kompanije. Zato, 

u planskom periodu, poštanski saobraćaj, pored modernizacije poslovanja, mora da u svoju 

djelatnost uključi i druge servise. 

 

 

Telekomunikacije 

 

Kao mjera razvijenosti jedne telekomunikacione mreže uzima se parametar koji definiše broj 

telefonskih priključaka na 100 stanovnika (penetracija). Taj parametar, odnosno penetracija, za 

Bosnu i Hercegovinu je dosta manja od prosjeka razvijenih zemalja i u Evropi je među najnižim. 

 

Da bi se predvidio porast priključaka u periodu do 2045. godine, potrebno je uzeti u obzir 

nekoliko parametara. U prvom redu mora se uzeti projekciju rasta broja domaćinstava, 

ekonomski nivo razvoja, te procenat rasta broja priključaka u proteklih desetak godina u BiH i 

bližem okruženju.  

Na osnovu tako usvojene metodologije može se načiniti pregled ukupnog broja priključaka fiksne 

telefonije do 2045. godine. Međutim, da bi se pratili svjetski trendovi, na predmetnom području 

potrebno je razvijati telekomunikacionu infrastrukturu sa savremenim tehnološkim rješenjima.  

 

Za potrebe privrednog razvoja, kao i za građanstvo, koristeći razne tehnologije koje su sada u 

eksploataciji ili će se pojaviti kasnije, potrebno je intenzivirati gradnju pristupnih, širokopojasnih 

mreža, koje su preduslov za davanje multimedijalnih usluga. 

 

S obzirom na nizak stepen penetracije potrebno je ovaj broj povećati. Uzimajući u obzir broj 

članova domaćinstva, kao i stepen razvijenosti privrede, većim brojem telefona svim 

domaćinstvima i svim privrednim subjektima bi se omogućio pristup na telekomunikacionu 

mrežu.  

 

Pristupna mreža (zbog kompleksnosti rješavanje imovinsko-pravnih odnosa, građevinske dozvole 

i dr.) je najskuplji dio telekomunikacione mreže, tako da ovaj dio telekomunikacione mreže mora 

biti dobro isplaniran. Započeta izgradnja novih pristupnih telefonskih mreža gradiće se sa 

primjenom bakarnih kablova, a sve ostale planirane mreže gradiće se sa primjenom optičkih 

kablova.  

 

Projekcija kapaciteta automatskih telefonskih centrala (ATC), koje će biti izgrađene, odrediće se 

na osnovu procjene potencijalnih telefonskih pretplatnika zaokružujući kapacitete na punu 

vrijednost konstruktivnih jedinica. Kao normativ se uzima, da se na 100 stanovnika planira oko 

36, a na 30 m2  poslovnog prostora (administracija) 1 telefonski priključak.  

 

Na osnovu planiranog broja telefonskih priključaka i na osnovu iskazanih potreba na 

predmetnom području u planu je postavljanje dodatnih MSAN-ova. 

Povezivanje ovih MSAN – ova sa postojećom TT mrežom izvelo bi se kablovski, odnosno optičkim 

kablom. Uvođenjem isturenih pretplatničkih stepena kvalitetno se može decentralizirati mreža u 

većim urbanim područjima, kao i uspješno riješiti problem telekomunikacijskih veza u manjim 

naseljima. 

 

U narednom periodu, BH Telecom d.d. Sarajevo10 planira rekonstrukciju pristupne TK mreže 

Velika Kladuša (izgradnja FTTH mreže), projektovanje i dogradnju FTTH mreže Velika Kladuša i 

izgradnju FTTH mreže Vrnograč u cilju preuzimanja postojećih i uključivanja novih korisnika TK 

usluga. Takođe su urađeni projekti za skraćenje parica na lokacijama FTTC Johovica III, Gornja 

Vidovska, Todorovo, Mrcelji I i Mrcelji II, Todorovska Čelinja.  

 

Za kvalitetnije pokrivanje signalom mobilne telefonije planirana je izgradnja baznih stanica u 

Šiljkovači, Johovici, Stabandži, Donjoj Vidovskoj, Golubovićima, Velikoj Kladuši, naselju Trnovi, 

Miljkovićima, Zagradu i Todorovu. M:tel a.d. planira izgradnju baznih stanica u Maloj Kladuši, 

Johovici, Todorovu (vodovod), Grljevcu, Miljkovićima i na više lokacija u Velikoj Kladuši i bližem 

okruženju. 

 

Broj potencijalnih korisnika mreže za prenos podataka zavisiće od privrednog razvoja, važnosti i 

uloge Kantona i općina u Federaciji BiH. Može se pretpostaviti da će biti izgrađena mreža za 

prenos podataka i da će biti priključeno ukupno 10 terminala. 

 

Imajući u vidu kvalitet prijema radio i TV signala na području općine Velika Kladuša, nameće se 

potreba izgradnje radio-mreže na državnom, entitetskom kantonalnom i općinskom nivou. Time 

će se osigurati potpuno funkcionalno korištenje radiodifuznog sistema u redovnim i vanrednim 

uslovima.  

 
10 Informacija o planiranim investicijama i zahvatima u obuhvatu Prostornog plana Velika Kladuša, BH 

Telecom d.d. Sarajevo 

Imajući u vidu sve gore navedeno, te na osnovu porasta broja stanovnika i na osnovu podataka o 

korištenju skupa mreža, sistema i uređenja za pristup korisnika telekomunikacionim servisima 

kao što su: fiksna telefonija, mobilna telefonija, sistemi kablovske televizije, zastupljenost PC 

računara, Interneta i td., nameće se i potreba za stvaranjem i razvojem jedinstvenog 

telekomunikacijskog saobraćaja na području opštine Velika Kladuša. 

2. POVEZANOST SISTEMA SA PROMETOM U ŠIREM OKRUŽENJU 
 

Velika Kladuša se nalazi na krajnjem sjeverozapadu Bosne i Hercegovine. Granica općine sa 

sjeverne, istočne i zapadne strane predstavlja i državnu granicu, dok sa južne strane graniči sa 

općinama Bužim i Cazin. Na području općine nalazi se sistem saobraćajnica koji sadrži samo 

cestovnu infrastrukturu, odnosno, ne postoji izgrađena infratruktura za biciklistički, željeznički, 

vodni i vazdušni saobraćaj.  

 

Magistralni putevi čine osnovu saobraćajne mreže Bosne i Hercegovine, a osnovnu saobraćajnu 

mrežu općine Velika Kladuša, sem magistralnih puteva, čine i regionalni putevi, te lokalni putevi. 

 

Kroz teritoriju općine prolaze dva magistralna puta: 

• magistralni put M 4.2 Maljevac – Srbljani; 

• magistralni put M 4.3 Velika Kladuša – Bosanska Otoka.  

 

Dužina magistralnog puta M 4.2 Maljevac - Srbljani iznosi 51 km (od toga kroz teritoriju općine 

prolazi oko 20,1 km), dok je dužina magistralnog puta M 4.3 Velika Kladuša – Bosanska Otoka 

56,8 km (od toga, kroz teritoriju općine prolazi oko 26,3 km).  

 

U narednoj tabeli su prikazani podaci o PGDS11 po godinama na lokalitetima na kojima je vršeno 

brojanje12. 

Tabela 12. PGDS po lokalitetima  

Godina 

M 4.2 

(Granica sa RH – 

Skokovi) 

M 4.2 (obilaznica 

Velika Kladuša) 

M 4.3 (Velika 

Kladuša Radića 

Most) 

M 4.3 (Radića Most 

– Bužim) 

2020. 9392 1581 - - 

2021. 9842 1223 - - 

2022. 9857 1383 - 2345 

2023. 9998 1597 3598 2237 

2024. 10310 1673 3685 2306 

 

Iz tabele je vidljivo da je najopterećeniji putni pravac magistralni put koji od Srbljana vodi prema 

Velikoj Kladuši i graničnom prelazu Maljevac, dok se na ostalim putnim pravcima na teritoriji 

općine odvija višestruko manji saobraćaj. 

 

Mrežu regionalnih puteva čini: 

• regionalni put R401 – granica RH (Slunj) – Velika Kladuša (3 km); 

• regionalni put R400a – granica RH (Topusko) – Velika Kladuša (3 km); 

• regionalni put R400 – Vrnograč – Skokovi (18 km); 

• regionalni put R401a – Radića Most – granica RH (Glina) (6 km); 

• regionalni put R403b – Tržac – Grahovo (24 km). 

 

Općinskom Odlukom o lokalnim i nekategorisanim cestama na području općine Velika Kladuša je 

kategorisano 24 lokalna puta, i evidentirano 171 nekategorisani put. Takođe, je definisano da su 

“lokalne ceste javne ceste koje povezuju naselja u općini sa naseljima iz susjednih općina, ili 

povezuju važnija naselja unutar općine, te povezuju saobraćaj na druge javne ceste iste ili više 

kategorije”. 

 

 

 

 
11 prosječni godišnji dnevni saobraćaj 
12 Publikacija: Brojanje saobraćaja na magistralnim cestama Federacije BiH, JP Ceste Federacije BiH 

Razvoj međunarodne transportne osovine u BiH pravcem sjeverozapad-jugoistok, uz već 

afirmisanu osovinu razvoja sjever-jug, pretpostavka je za policentrični održivi razvoj na nivou 

regija. Na području Kantona, ova osovina je planirana sa kategorijom brze ceste između Velike 

Kladuše i Ključa. Planski dokument višeg reda, Prostorni plan Unsko – sanskog kantona za 

period od 20 godina, sa kojim Prostorni plan općine treba da bude usaglašen, usvojen je 2023. 

godine. Iz tog dokumenta su preuzeta sva planirana rješenja vezana za saobraćajnu 

infrastrukturu na teritoriji općine Velika Kladuše i inkoporirana u ovaj dokument. 

 

Najznačajnija saobraćajnica, definisana planom Kantona, je brzi put koji od Bihaća, preko 

teritorije općine Cazin, vodi do Velike Kladuše i graničnog prelaza između Bosne i Hercegovine i 

Hrvatske. U ovaj dokument je unesena najnovija trasa ovog puta, definisana Idejnim projektom, 

kao i planirane veze između te saobraćajnice i ostatka saobraćajne mreže. Planirana je izgradnja 

veze planirane brze ceste i magistralnog puta M 4.2 sjeverno od Velike Kladuše, u zoni Maljevca. 

Ostale veze na brzu cestu, idući ka jugu, su planirane u zoni Zagrada, Trna, Grahova i Šumatca. 

Sve veze su planirane kao denivelisane raskrsnice. Na priključcima koji su planirani na lokalne 

puteve, ovim dokumentom je planirana promjena kategorizacije dijelova lokalnih puteva u 

magistralne puteve, koji se nalaze između brze ceste i magistralnog puta. 

  

Projekat za ovu saobraćajnicu još uvijek nije završen, tako da trasa ove saobraćajnice još nije 

konačno definisana, te su moguća izvjesna odstupanja od trase koja je data u ovom dokumentu. 

Nakon završetka projekta, za cjelokupnu brzu cestu je neophodno uraditi planski dokument nižeg 

reda u kome će jasno biti određena parcela brze ceste, kao i njen zaštitni pojas.  

 

U Prostornom planu Unsko – sanskog kantona je planirana izgradnja novog magistralnog puta,  

koji počinje na teritoriji općine Bužim i pruža se južno od postojećeg magistralnog puta M 4.3, 

prolazeći kroz naseljena mjesta Čaglica i Donja Slapnica. Planirani put se spaja na postojeći 

magistralni put M 4.2 u blizini naseljenog mjesta Polje, južno od Velike Kladuše.  

 

U istom dokumentu je planirana i izgradnja nove dionice magistralnog puta, istočno od grada 

Velika Kladuša, koji treba da prođe kroz Trnove i da se spoji na postojeći magistralni put M 4.2b 

u Miljkovićima. 

 

Prostornim planom Kantona je planirana izgradnja novog regionalnog puta, koji treba da spoji 

Bužim i Republiku Hrvatsku, dijelom prelazeći preko istočnog dijela teritorije općine, južno od 

Stabandže. 

 

Sa ciljem bolje unutrašnje povezanosti naseljenih mjesta na teritoriji opštine i radi potrebe da se 

sva naseljena mjesta na kvalitetan način povežu sa primarnom općinskom putnom mrežom, 

ovim dokumentom je planirano nekoliko novih lokalnih puteva, odnosno rekonstrukcija 

postojećih nekategorisanih puteva kako bi bili dovedeni u stanje da se mogu proglasiti lokalnim 

putevima. 

 

Planirana je rekonstrukcija postojeće saobraćajnice koja spaja Veliku Kladušu i Nepeke i njenu 

prekategorizaciju u lokalni put, kako bi centar Nepeka na kvalitetniji način bio povezan sa 

magistralnim putem. Takođe, planirano je da nekategorisani putevi koji spajaju centre naseljenih 

mjesta Šiljkovača i Gornja Slapnica sa ostatkom saobraćajne mreže, budu rekonstruisani i 

prekategorisani u lokalne puteve. 

 

Sve planirane, kao i postojeće ceste je potrebno rekonstruisati, tako da se dovedu u stanje koje 

javni putevi te kategorije moraju zadovoljavati. Svi lokalni putevi moraju imati savremeni 

kolovozni zastor, dovoljnu širinu za odvijanje dvosmjernog saobraćaja i da budu izvedeni tako da 

zadovoljavaju sve propise i standarde koji se odnose na projektovanje i izgradnju lokalnih cesta. 

Na teritoriji općine Velika Kladuša postoji jedan međunarodni granični prelaz (Maljevac), koji se 

nalazi u neposrednoj blizini općinskog centra, kao i tri granična prelaza za pogranični saobraćaj. 

Sem navedena četiri postojeća granična prelaza, planirana je izgradnja još jednog, u istočnom 

dijelu općine, južno od Stabandže, na završetku planiranog regionalnog puta. Kategorizacija ovog 

graničnog prelaza će biti određena međudržavnim sporazumima i nije tema ovog planskog 

dokumenta. 

 

Postojeći autobusni kolodvor zadovoljava potrebe stanovnika općine Velika Kladuša u planskom 

periodu. 

 

Geografski položaj općine Velika Kladuša je vrlo povoljan i neophodno je favorizovati biciklistički 

vid saobraćaja s obzirom da predstavlja poseban potrencijal, posebno na kraćim relacijama 

(kraćim od 5 km) kako bi se izbjeglo korištenje putničkih automobila. 

 

Na teritoriji općine Velika Kladuša nije planirana izgradnja infrastrukture za vazdušni, vodni i 

željeznički saobraćaj. 

 

Realizacijom planiranih rješenja će se ostvariti znatno bolja povezanost teritorije općine sa 

okruženjem. Najvažnija veza sa širim okruženjem je planirana brza cesta. Ali, izgradnjom 

planiranih magistralnih i regionalnih puteva kao i intervencijama na lokalnoj putnoj mreži dobija 

se kvalitetna unutrašnja povezanost teritorije općine koja će odgovoriti zahtjevima lokalnog 

stanovništa i privrede. 

 

 

3. SAOBRAĆAJNA INFRASTRUKTURA SA ZAŠTITNIM POJASEVIMA I ZONAMA 
 

Širina koridora za javne puteve, unutar kojih se može razvijati trasa saobraćajnica, izvan 

građevinskog područja propisani su Zakonom o cestama Federacije Bosne i Hercegovine, 

(Službene novine Federacije Bosne i Hercegovine, broj 12/2010, 16/2010, i 66/2013). 

 

Zaštitni pojas uz javne ceste (zaštitni cestovni pojas) je zemljišni pojas na kojem važi poseban 

režim građenja i uspostavlja se u cilju zaštite javne ceste i saobraćaja na njemu od štetnih uticaja 

različitih aktivnosti u prostoru pored javne ceste. 

 

Mjeri se od vanjskog ruba putnog pojasa tako da je u pravilu širok sa svake strane: 

• autoceste – 40 m, 

• brze ceste – 30 m 

• magistralne ceste – 20 m,  

• regionalne ceste – 10 m,  

• lokalne ceste – 5 m. 

 

Prostornim planom Kantona13 je uspostavljen privremeni zaštitni koridor planirane brze ceste koji 

će se štititi do izdavanja Odobrenja za gradnju brze ceste (ili dionice) brze ceste u određenom 

području, a nakon izgradnje brze ceste će se primjenjivati odredbe Zakona o cestama Federacije 

BiH kojima su definisane širine zaštitnog cestovnog pojasa. 

 

Unutar privremenog zaštitnog koridora nije planirana gradnja objekata koji nisu u funciji brze 

ceste, a izuzetno, moguće je dozvoliti gradnju objekata i elemenata infrastrukture (saobraćajne, 

energetske, vodne, komunalne, privredne i društvene) od posebnog interesa za Kanton ili općinu, 

a uz saglasnost nadležnog Ministarstva i budućeg upravitelja planiranom brzom cestom. 

 
13 Prostorni plan Unsko – sanskog kantona za period od 20 godina, IPSA, 2023. godina 

Privremeni zaštitni koridor brze ceste mjeri se od osovine planirane trase tako da je širok sa 

svake strane: 

a) unutar urbanih područja općinskih centara 50 m,   

b) unutar ostalih urbanih područja 100 m,   

c) izvan urbanih područja 250 m. 

X. PRIVREDA  
 

1. RAZVOJ PRIVREDE I OSNOVNI FAKTORI RAZVOJA 
 

U planskom periodu Bosna i Hercegovina bi trebala postati članica Europske unije ili eventualno 

dobiti status povlaštenog partnerstva sa Evropskom unijom. 

 

Dobijanje statusa kandidata u procesu priključenja Europskoj uniji, BiH će omogućiti puni pristup 

sredstvima pretpristupnog "super" fonda IPA (Instrument za pretpristupnu pomoć), a time će i 

lokalne samouprave imati pristup ovom fondu. Nakon eventualnog priključenja Europskoj uniji, 

BiH će stajati na raspolaganju sredstva iz strukturnih fondova EU i Kohezionog fonda EU. 

 

Osnovni pravac razvoja privrednih djelatnosti na području općine Velika Kladuša definiraće tržište 

i preduzetnički interesi, tako da je realno očekivati nove, dosad nezastupljene privredne 

djelatnosti kao što je zelena energetika, iako će se privredni razvoj i dalje u značajnoj mjeri 

zasnivati na razvoju tradicionalno važnih i tržišno potvrđenih djelatnosti – industrije, trgovine i 

poljoprivrede. 

 

Kod razmatranja osnovnih faktora privrednog razvoja općine, kao polazna osnova služe 

raspoloživi ljudski resursi, materijalni i prirodni resursi. 

 

Prvi i osnovni cilj privrednog razvoja je obezbijediti takav razvoj da općina poveća stepen 

razvijenosti i da po većini parametara potpuno dostigne prosjek Unsko - sanskog kantona. U 

okviru osnovne koncepcije razvoja i prostornog uređenja u oblasti privrede predviđa se: 

• povećanje stope zaposlenosti (radnih mjesta) na 22 % (9134 radnih mjesta, prosječna 

godišnja stopa rasta od oko 2,8 % u odnosu na broj radnih mjesta iz 2024. godine); 

• povećanje bruto domaćeg proizvoda po stanovniku (prosječna godišnja stopa rasta od 

6,6 %), tako da se na kraju planskog perioda dostigne prosjek kantona (prosječna 

godišnja stopa rasta od 5 % uz sličnu stopu rasta populacije kantona i općine); 

• privredni rast posebno zasnivati na ekološki prihvatljivijoj industriji, trgovini, proizvodnji 

hrane i zelenoj energiji. 

 

 

Ovo će se ostvariti kroz: 

 

• aktiviranje većine postojećih prostornih jedinica privrede (radnih zona), posebno u blizini 

magistralnih cesta; 

• proširenje pojedinih postojećih privrednih zona, prvenstveno u urbanom području Velika 

Kladuša; 

• formiranje novih privrednih zona u skladu sa razvojnim potrebama, prvenstveno 

privredne zone Šumatačke Luke; 

• izgradnju industrijskih kapaciteta u novim i aktiviranim zonama kao rezultata 

premještanja proizvodnje iz Evropske unije; 

• izgradnju logističkih i trgovačkih centara u postojećim radnim zonama, koji bi iskoristili 

geoprometni položaj općine Velika Kladuša na granici sa Evropskom unijom; 

• razvoj primarne poljoprivredne proizvodnje u ratarstvu, povrtlarstvu i stočarstvu; 

• intezivniji razvoj turizma – seoski, eko, kulturni i banjski turizam; 

• razvoj sektora malih i srednjih preduzeća u oblastima prerađivačke industrije, trgovine, 

prevoza, građevinarstva, energetike, turizma i poljoprivrede. 

 

Jedan od osnovnih pravaca razvoja općine jeste proces bržeg razvoja sektora malih i srednjih 

poduzeća u privatnom vlasništvu, prvenstveno proizvodnog karaktera. 

Proizvodni programi malih i srednjih preduzeća su fleksibilni i prilagodljivi brzim promjenama koje 

dolaze iz okruženja (tržišne i tehnološke promjene) i omogućavaju relativno lako prebacivanje 
kapitala iz jedne grane u drugu, a također su i lokaciono fleksibilni. Ključni doprinosi malih i 

srednjih preduzeća razvoju tržišne privrede u BiH, pored otvaranja novih radnih mjesta, proističu 

iz njihovog iniciranja tehnoloških promjena, njihovog doprinosa stvaranju zdrave konkurencije 

između preduzeća, kao i stvaranju bogatstva ponude, posebno na domaćem tržištu. Jedan od 

preduslova za brži privredni razvoj u planskom periodu jeste formiranje institucionalnog okvira za 

podršku razvoju privrede. Kao rezultat toga došlo bi do uspostavljanja sistemske komunikacije 

između javnog i privatnog sektora, što bi se reflektovalo kroz zajedničke razvojne projekte ova 

dva sektora, formiranje namjenskih fondova za podršku razvoju malih i srednjih preduzeća, ali i 

kroz kreiranje lokalnih razvojnih planova. 

 

Osnovni pravci razvoja turizma 

 

Nova Strategija razvoja turizma Federacije Bosne i Hercegovine 2022. - 2027. za teritoriju Unsko-

sanskog kantona preporučuje povećanje promocije Nacionalnog parka Una i vodenih resursa 

kantona, kao glavne atrakcije za cijelu regiju; dalji razvoj Zelene staze Via Dinarice da bi se s 

njom povezale prirodne atrakcije u Krajini; izgradnju kapacitete za održivo upravljanje i korištenje 

prirodnih resursa; pravljenje novih turistička atrakcija i proizvoda; poboljšanje turističke 

signalizacije; povećanje ponude turističkog smještaja (posebno u ruralnim područjima i 

kampovima); te razvoj kulturnog turizma, zdravstvenog, banjskog turizma i apiturizma. Općina 

Velika Kladuša nije vidljiva u pojedinačnim mjerama ovog strateškog dokumenta.  

 

U toku je izrada Strategije razvoja turizma Unsko-sanskog kantona do 2031. godine. U nacrtu 

ovog dokumenta je definisano 11 ključnih strateških projekata povezanih sa razvojem turizma, 

pri čemu se 7 strateških projekata djelimično i indirektno povezano sa teritorijom općine Velike 

Kladuša. Riječ je o sljedećim projektima: 

 

1. Uvezivanje i uređenje starih gradova Unsko–sanskog kantona – Krajiške staze kulturne 

baštine; 

2. Brendiranje krajiške kulinarske ponude i upis u Registar zaštićenih oznaka geografskog 

porijekla; 

3. Razvoj cikloturizma na području kantona; 

4. Mapiranje speleoloških objekata na području Unsko–sanskog kantona; 

5. Edukacije s ciljem razvoja turističkih usluga u seoskom turizmu; 

6. Integrisanje turističke ponude aktivnog odmora; 

7. Uspostavljanje Turističke zajednice Unsko–sanskog kantona. 

 

Na području općine Velika Kladuša turizam može predstavljati jednu od dopunskih privrednih 

grana u planskom periodu. Turističke grane sa najvećim potencijalom su seoski turizam, 

ekoturizam, kulturni turizam i banjski turizam. U prostornom pogledu seoski i ekoturizam će biti 

vezan za ruralni dio teritorije općine, prvenstveno sa ekološki očuvanim seoskim naseljima koja 

su relativno dobro saobraćajno dostupna i u blizini prirodnih vrijednosti (Bosanska Bojna, Brda, 

Čelinja, Gornja Slapnica, Grabovac, Gradina, Johovica, Klupe, Kumarica, Kudići, Mrcelji, Ponikve, 

Rajnovac, Stabandža, Šabići, Šestanovac, Todorovska Slapnica i Zborište). Stari gradovi Hresno, 

Mala Kladuša, Podzvizd, Todorovo, Velika Kladuša i Vrnograč; očuvani mlinovi; istorijske džamije i 

ostaci crkava su glavne atrakcije kulturnog turizma u planskom periodu. Prostorni razvoj 

banjskog turizma biće fokusiran na širu dolinu Kladušnice i bušotine termalne vode na potezu 

Barake – Šumatac. Aktiviranje termalnog kompleksa u Maloj Kladuši se u tom pogledu nameće 

kao glavni priroritet. Izletnički turizam će i u budućnosti predstavljati turističku granu koja će se 

odvijati na čitavom prostoru općine izvan izgrađenih dijelova naseljenih mjesta, posebno oko 

izletišta kao što su Donji Zmajevac, Mlin pod kahvom, Mlin Starac, Podzvizd, Rudnik, 

Šahmanovac i Šiljkovača. Postojanje hipodroma, konjička tradicija i razgranata mreža lokalnih i 

nekategorisanih cesta u funkciji biciklističkih staza predstavljaju osnovu razvoja sportsko – 

rekreacionog turizma kao dodatne turističke grane u planskom periodu. 

 

Kao turistički punktovi u planskom periodu na teritoriji općine Velika Kladuša se mogu izdvojiti 

sljedeći lokaliteti: 

 

• Pećina Hukavica; 

• Pećina u Rajnovcu - Pecka; 

• Pećina Sadikovićka u Šestanovcu; 

• Stari grad Todorovo (Novigrad); 

• Termalni kompleks u Maloj Kladuši 

• Tvrđava Velika Kladusa; 

• Tvrđava Vrnograč u Vrnograču; 

• Utvrđeni grad Podzvizd; 

• Srednjovjekovni dvor Hresno; 

• Napušteni rudnik barita Hresna; 

• Resort Šiljkovača. 

 

Područja namijenjena turizmu, sportu i rekreaciji (turističke zone u užem smislu) u planskom 

periodu nisu planirane izvan građevinskog zemljišta.  

2. ORIJENTACIJA I RAZMJEŠTAJ PRIVREDE U PROSTORU 

 
Prostorni plan Unsko-sanskog kantona iz 2023. godine je na teritoriji općine Velika Kladuša 

planirao čak 318 ha građevinskog zemljišta pretežno privredne namjene. Riječ je o proširenju 

postojećih aktivnih prostornih jedinica privrede i braunfild lokacija (farme „Agrokomerca“), uz 

formiranje novih privrednih zona „Bojanski Lug“, „Glavica“, „Šumatačke Luke“ i „Valionica-

sjever“. Okvirna analiza prema kapacitetu ukazuje da pri gustini zaposlenosti od 30 

zaposlenih/ha ove planirane prostorne jedinice privrede mogu primiti 9540 zaposlenih, što je 

jasan pokazatelj njihove predimenzionisanosti u kantonalnom prostornom planu.    

 

Analiza i ocjena stanja, kao i potrebe, mogućnosti i ciljevi ukazuju na 4 opća planska pristupa u 

oblasti prostorne organizacije privrede na području općine Velika Kladuša.  

 

Riječ je o sljedećim planskim pristupima: 

 

• Povećanje stepena iskorištenosti postojećih prostornih jedinica privrede; 

• Izmještanje postojećih privrednih pogona iz ekoloških razloga; 

• Proširenje postojećih prostornih jedinica privrede; 

• Osnivanje novih privrednih zona na pogodnim lokalitetima. 

 

Prvi pristup je najkvalitetniji i zasniva se na aktiviranju mnogobrojnih braunfild lokacija na 

teritoriji općine Velika Kladuša, naročito u njenom ruralnom dijelu. Postojeće prostorne jedinice 

privrede bi kroz optimalnije korištenje mogle primiti oko 6350 zaposlenih, što prevazilazi potrebe 

u planskom periodu. Nažalost, imovinsko – pravni odnosi bi mogli predstavljati otežavajući faktor 

za realizaciju ovog planskog pristupa. 

 

Izmještanje postojećih privrednih pogona je već prisutno u užem urbanom području Velika 

Kladuša i odnosi se na privrednu zonu „Saniteks“. Ova zona se u sadašnjem trenutku (2025. 

godina) već transformiše u stambeno – poslovnu zonu.  

 

Proširenje postojećih prostornih jedinica privrede predstavlja racionalan pristup u prostornoj 

organizaciji privrede. Ovaj prisup na teritoriji općine Velika Kladuša bi se mogao primijeniti 

prvenstveno kod privrednih zona u okviru urbanog područja Velika Kladuša („SECCO“, „Polje“ i 

„Inženjering“). Značajnije proširenje postojećih prostornih jedinica privrede u naseljenom mjestu 

Gradina nije racionalno sa stanovišta kvaliteta poljoprivrednog zemljišta, podložnosti plavljenju i 

mogućnosti aktiviranja predmetnih braunfild lokacija u budućnosti. Ukupna proširenja iznose 

22,64 ha.    

 

Formiranje novih privrednih zona predstavlja najmanje racionalan pristup u prostornoj 

organizaciji privrede, ali često neophodan u uslovima nedostupnosti braunfild lokacija i potrebe 

za dobrom saobraćajnom povezanošću i infrastrukturnom opremljenošću. Iz tih razloga kao 

glavni prioritet se nameće formiranje privredne zone „Šumatačke Luke“ na primarnoj općinskoj 

osovini razvoja Velika Kladuša - Mala Kladuša – Cazin. Ova zona bi se generalno formirala 

između sadašnje braunfild lokacije farma „Šumatac“ i magistralne ceste M4.2, a zauzimala bi 

38,05 ha. 

 

Regulacija donjeg toka rijeke Kladušnice omogućuje formiranje privredne zone „Valionica-sjever“ 

na području naseljenih mjesta Miljkovići i Trnovi. Uređenjem ovog vodotoka smanjila bi se 

mogućnost plavljenja dijela urbanog područja koji je ranijim urbanističkim planom bio predviđen 

za radnu zonu. Površina ove zone iznosi 26,23 ha.  

 

Privredna zona „Glavica“ je najmanja planirana privredna zona (9,46 ha) i predstavlja rezervnu 

lokaciju u planskom periodu. Sličan status ima i privredna zona „Bojanski Lug“ (17,85 ha) koju 

karakteriše loš geoprometni položaj i potencijalno najveća ulaganja u privođenje namjeni. Ove 

dvije rezervne privredne zone bi se mogle aktivirati samo u slučaju iznadprosječnog privrednog 

rasta i s tim povezane tražnje za novim privrednim lokacijama. 

 
Tabela 13. Planirane privredne zone na teritoriji općine Velika Kladuša 

 

Redni 

broj 

Naziv privredne 

zone 
Naseljeno mjesto 

Površina 

(ha) 

Broj 

zaposlenih 

2045. godine 

Gustina 

zaposlenosti 

2045. godine 

1. Šumatačke Luke 
Šumatac, Marjanovac i 

Mala Kladuša 
38,05 1903 50,00 

2. Valionica-sjever Miljkovići i Trnovi 26,23 1312 50,00 

3. Glavica Glavica 9,46 473 50,00 

4. Bojanski Lug Gradina 17,85 892 50,00 

UKUPNO 91,59 4580 50,00 

 

Ukupna površina planiranih privrednih zona iznosi 91,59 ha, sa kapacitetom od 4580 zaposlenih 

pri gustini zaposlenosti od 50 zaposlenih/ha.  

 

U planiranim zonama „Šumatačke Luke“ i „Valionica-sjever“ bi se trebali smjestiti lokaciono 

fleksibilni industrijski kapaciteti (prehrambena industrija, prerada hemijskih proizvoda, 

metaloprerađivačka, elektronska industrija itd.); drvna industrija, prerada nemetala; kao i tržni i 

logistički centri, koji imaju srednji uticaj na okoliš općinskog nivoa. U okviru jedne od ovih 

privrednih zona moguće je uspostavljanje slobodne carinske zone, čime će se dodatno iskoristiti 

njihov položaj u blizini graničnog prijelaza i na primarnoj općinskoj osovini razvoja. 

 

 

3.  OCJENA PRIVREDNIH AKTIVNOSTI SA STANOVIŠTA UTICAJA NA OKOLIŠ  
 

Kada je riječ o privrednim aktivnostima i njihovom uticaju na okolinu, zaključak je da ne postoji 

privredna aktivnost koja je neutralna - indiferentna na životnu sredinu i okolinske uslove. Svi 

industrijski kapaciteti predstavljaju opasnost po okoliš u određenoj mjeri, u zavisnosti od 

djelatnosti koju obavljaju, kao i materijala koji koriste za svoje procese. Na teritoriji općine je 

evidentiran određeni broj industrijskih pogona (bilo da su u funkciji ili ne), ali treba napomenuti 

da stepen moguće opasnosti od havarijskog zagađenja za te privredne subjekte je nizak ili 

umjeren. U okviru privrednih grana kao što je drvoprerađivačka, tekstilna, građevinska ili 

metaloprerađivačka industrija, ovi industrijski pogoni imaju nisku opasnost. Pogoni prehrambene 

industrije imaju uglavnom nisku opasnost, osim klaonica koje imaju umjerenu opasnost. 

Privredni subjekti na teritoriji općine koji pripadaju hemijskoj i elektro industriji imaju uglavnom 

umjerenu opasnost. Stanje se može dodatno poboljšati korištenjem naprednih tehnologija u 

proizvodnim procesima i ugradnjom odgovarajućih zaštitinih sistema na pogonima. 

 

Imajući u vidu činjenicu da općina graniči dobrim dijelom sa Evropskom unijom, kao i proces 

pridruživanja Bosne i Hercegovine Europskoj uniji, te planirani razvoj infrastrukture na području 

Kantona i općine, realna su očekivanja da će se doći do rasta privrednog razvoja. 

 

Jasno je da svaki novi poslovni kapaciteti ili proširenje postojećih mora izazvati promjene u 

okolini, u najmanju ruku „u potrošnji“ novog prostora. Bitno je, međutim, da strogi Evropski 

standardi minimiziraju ili potpuno otklanjaju nepovoljne posljedice po čovjekovo okruženje i 

promjene okolinskih uslova. To se naročito odnosi na promjenu kvaliteta vode, tla i vazduha. 

U realizaciji Prostornog plana Kantona među najvažnijim prioritetima je: 

• sanacija posljedica dosadašnjeg razvoja na životnu sredinu i okolinske uslove i 

• utemeljenje i implementacija institucionalnih, zakonskih, finansijskih i monitoring 

mehanizama za sanaciju postojećih i onemogućavanje budućih negativnih posljedica 

razvoja privrede i naselja na životne i okolinske uslove. 

 

Na području općine utvrđene su postojeće privredne zone, mogućnost njihovog proširenja, te 

izgradnja novih privrednih zona. Navedene zone će se locirati u skladu sa tehničkim i privrednim 

zahtjevima, a u planiranju i operacionalizaciji poslovanja će biti obavezne na: 

 

• operativnu primjenu modernih tehnologija, 

• stvaranje okruženja za inovativni razvoj, 

• maksimalno poštivanje i primjenu evropskih standarda o zaštiti okoline, 

• zadovoljavanje potreba lokalne i regionalne privrede, 

• pomaganje malih i srednjih preduzeća (MSP) u razvoju. 

 

Planirane zone, u okvirima svog poslovanja na datom prostoru obavezuju se na dosljedno 

provođenje u djelo aktuelnih propisa u oblasti prostornog uređenja, zaštite i unapređenja 

kvaliteta životne okoline i privrednog razvoja. 

 

 

4. RAZVOJ INDUSTRIJSKIH ZONA, SLOBODNIH CARINSKIH ZONA I DR. 
 

Industrijske zone na teritoriji općine Velika Kladuša razvijaće se na prostoru postojećih i 

planiranih privrednih zona. U okviru jedne od ovih zona moguće je uspostavljanje slobodne 

carinske zone, čime će se dodatno iskoristiti njihov pogranični položaj. 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

75 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

XI. DRUŠTVENE DJELATNOSTI 
 

1. BILANSI POTREBA 
 

Bilans potreba u oblasti društvenih djelatnosti na području općine uslovljeni su normativima 

(srednja vrijednost) za pojedine vrste društvenih djelatnosti i projektovanim brojem stanovnika 

2045. godine. 

 
Tabela 14. Bilans potreba u oblasti društvenih djelatnosti na području općine 2045. godine (neto korisna 

površina)  

 

Vrsta djelatnosti 

Srednja 

vrijednost 

normativa 

(m2/st) 

Površina prema 

normativima (m2) 

Sadašnja 

površina (m2) 
Potrebna površina (m2) 

Predškolsko 

obrazovanje 
0,06 2491 804 1687 

Osnovno obrazovanje* 0,45 18682 22180   

Srednje obrazovanje* 0,18 7473 3900 3573 

Kultura 0,15 6227 1500 4727 

Zdravstvo 0,15 6227 4578 1649 

Socijalna zaštita 
0,05 2076 821 1255 

starijih osoba 

Uprava 0,1 4152 5300   

Sport 1,4 58122 62650   

UKUPNO 2,54 105451 101733 12891 

*Jednosmjenski rad 

 

Iz prethodne tabele je evidentno da je određeni manjak neto korisne površine objekata 

društvenih djelatnosti prisutan u oblastima kulture, zdravstva, socijalne zaštite starijih osoba kao 

i obrazovanja (riječ je o neravnomjernoj prostornoj distribuciji objekata i prostora)14. 

 

Prostorni plan Kantona je dao nešto drugačije normative. Prema urbanističkim normativima za 

obavljanje funkcija centraliteta koje uključuju upravu i administraciju, obrazovanje i nauku, 

kulturu, sport i rekreaciju, zdravstvenu i socijalnu zaštitu, vjerske, komercijalne i slične uslužne 

sadržaje, potrebno je za svakog stanovnika planirati nešto više od 10 m2 prostora. 

 

 
14 U općinskom centru postoji potreba za izgradnjom dvije (2) osnovne škole, a višak školskog prostora je 

evidentiran u mnogim seoskim sredinama.  

2. PROSTORNI RAZMJEŠTAJ DRUŠTVENIH DJELATNOSTI  
 

Za definisanje prostornog razmještaja planiranih društvenih djelatnosti, pored normativa, ključni 

elementi su prostorni razmještaj postojećih javnih službi i prostorne udaljenosti do objekata 

javnih službi. 

 

Obrazovanje  

 

Nizak procenat obuhvaćenosti predškolskog kontigenta stanovništva općine predškolskim 

obrazovanjem uslovljava potrebu za izgradnjom novog obdaništa u urbanom području Velika 

Kladuša (sjeverni dio gradskog naselja ili prigradsko naselje Miljkovići) kapaciteta 150 – 200 

djece, te novog obdaništa u Vrnograču kapaciteta 100 djece za istočni dio teritorije općine (zone 

Todorovo, Vrnograč i Zborište) u planskom periodu. 

 

Blagi porast školoobaveznog kontigenta stanovništva općine u narednom dvadesetogodišnjem 

periodu i prelaz na jednosmjensku nastavu usloviće potrebu za izgradnjom nove osnovne škole 

kapaciteta 500 učenika u urbanom području Velika Kladuša (sjeverni dio gradskog naselja ili 

prigradsko naselje Miljkovići).  

 

Potrebno je napomenuti da se u bilanse potreba i površina koje su namijenjene osnovnom 

obrazovanju, u obračun uzeti u obzir svi kapaciteti evidentirani na teritoriji općine, bez obzira da li 

su u funkciji ili ne (ovo se prvenstveno odnosi na objekte škola u ruralnim područjima koji su 

zatvorene). 

 

Prelaz na jednosmjensku nastavu u oblasti srednjeg obrazovanja nije moguć bez rekonstrukcije 

objekata unutar srednjoškolskog kompleksa ili njegovog proširenja na susjednu osnovnu školu. 

Ova druga opcija uslovljava izgradnju zamjenskog objekta osnovne škole na pogodnoj lokaciji 

unutar užeg urbanog područja Velika Kladuša. 

 

Kultura  

 

U vremenskom horizontu plana deficit kulturnih sadržaja na teritoriji općine treba eliminisati 

formiranjem Zavičajnog muzeja u okviru rekonstruisanog objekta Centra za kulturu u gradskom 

naselju. U ovom objektu bi se mogla smjestiti i gradska galerija, te gradska biblioteka. 

 

U sekundarnom općinskom centru Vrnograč je potrebno izgraditi manji dom kulture ili društveni 

dom (neto površine 300 - 500 m2) koji bi pokrivao istočni dio općinske teritorije. 
 

Zdravstvo 

 

Postojeći prostorni kapaciteti objekata zdravstva na teritoriji općine bi trebali zadovoljiti planske 

potrebe općinske populacije. U planskom periodu je potrebno vratiti u funkciju terenske 

ambulante u naseljenim mjestima Podzvizd i Zborište zbog bolje pokrivenosti zdravstvenim 

uslugama njihovih gravitacionih područja. 

 

Socijalno staranje 

 

Porast udjela starog stanovništva u vremenskom horizontu plana uslovljava uspostavljanje 

javnog staračkog doma kapaciteta 100 mjesta u urbanom području Velika Kladuša (prigradska 

naselja Zagrad ili Nepeke). U ovom periodu se očekuje izgradnja manjih privatnih staračkih 

domova u sekundarnim općinskim ili lokalnim centrima. 

Uprava 

 

Nedostatak prostorija mjesnih zajednica u Bosanskoj Bojni, Donjoj Slapnici, Glinici i Todorovskoj 

Slapnici uslovljava potrebu za izgradnjom ovih prostorija ili stavljanjem u funkciju nekadašnjih 

prostorija u predmetnim naseljenim mjestima u planskom periodu, čime će se stvoriti uslovi za 

kvalitetnije funkcionisanje organa mjesnih zajednica. Zbog deficita površine i neodgovarajućih 

uslova u postojećem vatrogasnom domu planira se izgradnja zamjenskog objekta vatrogasnog 

doma (sa skloništem) na novoj lokaciji u gradskom naselju. 

 
Sport  

 

U planskom periodu u pogledu sportskih objekata naglasak bi prvenstveno trebao biti na 

postizanju veće dostupnosti ovim objektima izvan sekundarnih općinskih i lokalnih centara, kao i 

rješavanju problema nedostatka ovih objekata u pojedinim naseljenim mjestima, čime bi se 

dostigli urbanistički normativi. Ovi kriterijumi uslovljavaju potrebu za izgradnjom uređenih 

otvorenih sportskih terena rekreativnog tipa u naseljenim mjestima Čaglica, Čelinja, Dolovi, 

Elezovići, Glavica, Golubovići, Gornja Slapnica, Grabovac, Gradina, Klupe, Kumarica, Mala 

Kladuša, Miljkovići, Mrcelji, Nepeke, Orčeva Luka, Poljana, Polje, Šabići, Trn, Trnovi, Vrnogračka 

Slapnica i Zagrad. Otvoreni sportski teren u Bosanskoj Bojni bi takođe trebalo vratiti u svoju 

primarnu funkciju. 

 

Ponovno vraćanje u funkciju otvorenog olimpijskog bazena u Maloj Kladuši se očekuje u 

kratkoročnom periodu. 

 

 

OSTALA INFRASTRUKTURA 

 
Groblja 

 

Na teritoriji općine procijenjena ukupna površina koju zauzimaju groblja – mezarja iznosi oko 

150 ha. Generalno postoji dovoljna površina za sahranjivanje na većini grobalja-mezarja u 

planskom periodu od 20 godina. Gradsko groblje-mezarje Drmaljevo u potpunosti zadovoljava 

potrebe za sahranjivanjem u predmetnom periodu i u slučaju porasta udjela u godišnjim 

općinskim sahranama na 15 %. U ruralnom dijelu općinske teritorije treba težiti stavljanju van 

funkcije malih porodičnih mezarja i sahranjivanju na glavnim mjesnim mezarjima. 

 

Komunalni otpad 

 

Prema Planu upravljanja otpadom Unsko-sanskog kantona 2023 - 2028. postojeća općinska 

odlagališta koje koriste lokalne zajednice za odlaganje komunalnog otpada i dalje će se koristiti 

sve dok se ne pronađu bolja rješenja, odnosno dok lokalne zajednice ne izvrše sanaciju 

postojećih odlagališta u sanitarne deponije. Za sanaciju općinskih i uspostavljanje sanitarnih 

deponija potrebno je izraditi investiciono-tehničku i okolišnu dokumentaciju za sanaciju i 

izgradnju sanitarne deponije sa svim pratećim sadržajima, te ishodovanje svih potrebnih dozvola. 

 

Integralni sistem upravljanja otpadom podrazumijeva i niz mjera i aktivnosti u cilju uklanjanja 

nelegalnih divljih odlagališta otpada na teritoriji općine. Pošto su ove deponije već identifikovane 

(21 lokacija), potrebno je uraditi planove sanacije divljih deponija koji podrazumijevaju: 

• Predlaganje najpovoljnijih tehničkih rješenja za svaku od lokacija; 

• Utvrđivanje potrebnih sredstava i ekonomske izvodljivosti sanacije divljih odlagališta; 

• Utvrđivanje dinamike realizacije aktivnosti (raspored aktivnosti u više faza). 

 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

78 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

Nakon realizacije planova sanacije divljih deponija potrebne su sljedeće aktivnosti da bi se 

spriječio njihov ponovni nastanak: 

• Pojačati kontrolu i nadzor od strane komunalne inspekcije i komunalnih redara; 

• Pooštriti kaznenu politiku za prekršaje nelegalnog odlaganja otpada; 

• Funkcionalno promijeniti namjenu očišćenih površina nakon sanacije; 

• Sistemski raditi na povećanju ekološke svijesti stanovništva o posljedicama nelegalnog 

odlaganja otpada; 

• Uvesti broj telefona u nadležnoj službi na koji građani mogu prijaviti osobe koje 

neodgovorno i nepropisno postupaju sa otpadom; 

• Stalno i kontinuirano raditi na uspostavljanju i jačanju integralnog sistema upravljanja 

otpadom na području općine. 

 

U kontekstu napuštanja koncepta regionalnog upravljanja otpadom, koji je vidljiv u kantonalnom 

prostornom planu15 i kantonalnom planu upravljanja otpadom, na lokaciji postojećeg azila za 

napuštene pse u Trnovima je planirano formiranje centra za upravljanje otpadom (CUO) u okviru 

kojeg će se uspostaviti pretovarna stanica (PS) sa sortirnicom i kompostanom. U sklopu 

pretovarne stanice moguće je uspostaviti manju (mobilnu) spalionicu za otpad životinjskog 

porijekla. Uspostavljanjem centra došlo bi do smanjivanja količine otpada koja se odlaže na 

deponiju i povećanja iskorištenosti otpada, a moguće je u skladu sa Strategijom zaštite okoliša 

BiH 2022. - 2032. preusmjeravanje otpada s odlagališta na druge vrste obrade, uključujući 

termalnu obradu i energetsko iskorištenje. Varijantna opcija je uspostavljanje reciklažnog 

dvorišta na novoj lokaciji (postojeća deponija ili braunfild lokacija Dolovi) sa sortirnicom i 

biostabilizatorom. 

 

U budućem lokalnom Centru za upravljanje otpadom biće omogućeno sistematsko izdvajanje 

opasnog otpada iz komunalnog otpada, kao i privremeno skladištenje opasnog otpada. 

Prikupljeni opasni otpad iz CUO i skladišta ovlaštenih preduzeća za skupljanje opasnog otpada 

prevoziće se preko ovlaštenih preduzeća za skupljanje i transport opasnog otpada u Centar za 

upravljanje opasnim otpadom (CUOO) na dalju obradu, odlaganje/izvoz ili industrijska postrojenja 

koja posjeduju dozvolu za obradu opasnog otpada. 

 

Deponija građevinskog otpada bi trebala biti locirana u napuštenom kamenolomu ili pozajmištu 

materijala u središnjem dijelu općinske teritorije. 

 

 

 

 

 
15 2016. godine stavljena je van snage Odluka o prihvatanju lokacije za regionalnu sanitarnu deponiju 

Unsko-sanskog kantona. Predviđeno je Uspostavljenje održivog sistema upravljanja otpadom shodno 

strateškim ciljevima koji će biti definisani dokumentom BiH ESAP 2030+, kao i budućim Federalnim 

planom upravljanja otpadom i Planom upravljanja otpadom USK-a. U skladu sa navedenim, Prostornim 

planom Kantona je predviđeno upostavljanje sljedećih pretovarnih stanica: Bihać, Bosanski Petrovac, 

Ključ, Sanski Most i Velika Kladuša. 

XII. POSEBNO ZAŠTIĆENI PROSTORI 
 
Osnovna koncepcija zaštite prirodnih i kulturno - istorijskih vrijednosti i dobara ostvarivaće se 

formiranjem mreže zaštićenih i ekološki značajnih područja od nacionalnog i međunarodnog 

značaja na području općine i u okruženju, fenomena geonasljeđa i ključnih obilježja predjela, uz 

obezbjeđenje institucionalno - organizacione podrške i umrežavanja svih relevantnih aktera 

zaštite prirode.  

 

Prirodne vrijednosti i kulturno – istorijska dobra treba tretirati kao jedinstven, integralni sistem 

radi realizacije kompleksne prostorne zaštite ovih cjelina. Prostornim planom se predviđa puna 

zaštita svih objekata lokaliteta i kompleksa, očuvanje i unapređenje kvaliteta okoline, usklađeno 

sa održivim razvojem područja. Isto tako pokreće se inicijativa da se postojeće prirodne i kulturno 

– istorijske vrijednosti, zaštite u mjeri koja odgovara kategoriji spomeničke vrijednosti koju nose, 

čime će biti spriječeni mogući sukobi u prostoru kod donošenja i realizacije razvojnih programa. 

 

 

1. ZAŠTIĆENA PODRUČJA PRIRODE 
 

Ranijom prostorno - planskom dokumentacijom višeg ranga16 na teritoriji općine Velika Kladuša 

je planirano stavljanje pod zaštitu kestenovih šuma Velike Kladuše u kategoriji park prirode na 

površini od 742,9 ha. Planirani park prirode se generalno trebao prostirati na području 

naseljenog mjesta Polje.  

 

U Prostornom planu Unsko-sanskog kantona za period od 20 godina su planirana sljedeća 

zaštićena područja prirode od značaja za Unsko – sanski kanton:  

• Spomenik prirode „Pećina Hukavica“ - kategorija zaštite III,  

• Spomenik prirode „Pećina u Rajnovcu“ - kategorija zaštite III,  

• Zaštićeno područje namijenjeno upravljanju resursima „Areali kestenovih šuma općine 

Velika Kladuša“ - kategorija zaštite VI.  

 

Kategorija zaštite III u prostornom pogledu predstavlja zonu stroge zaštite, dok kategorija zaštite 

VI predstavlja zonu korištenja koja podrazumijeva da treba spriječiti gradnju i druge zahvate koji 

narušavaju krajobrazne vrijednosti prostora.  

 

Osnovna koncepcija prostornog razvoja općine Velika Kladuša sa aspekta zaštite prirode 

zasnovana je na identifikaciji prirodnih vrijednosti i njihovog stavljanja pod zaštitu, a u cilju 

povećanja udjela zaštićenih područja prirode na cijeloj teritoriji Bosne i Hercegovine, što je i 

osnovna preporuka svjetskih i evropskih direktiva koje uređuju ovu oblast. U tom pogledu su 

značajne Direktiva o staništima i Direktiva o pticama koje predstavljaju osnovu politike očuvanja 

prirode Evropske unije, a iz čega je proistekla ekološka mreža Natura 2000. Ova ekološka mreža 

je sastavljena od područja važnih za očuvanje ugroženih vrsta i staništa Evropske unije. Na 

prostoru općine jedino potencijalno Natura 2000 područje predstavlja pećina Hukavica.   

 

Zaštićena područja prirode na području općine Velika Kladuša su izdvojena na osnovu 

kantonalnog prostornog plana, uz precizno izdvajanje njihovih obuhvata. U skladu sa tim, 

predviđeno je izdvajanje tri zaštićena područja prirode na prostoru općine. 

 
 

 

 

 

 
16 Prostorni plan Bosne i Hercegovine za period od 1981. do 2000. godine 

Tabela 15. Planirana zaštićena područja prirode na teritoriji općine Velika Kladuša 

 

Redni 

broj 

Naziv  

zaštićenog područja prirode 
Vrsta Kategorija 

Površina 

(ha) 

1. Pećina Hukavica Spomenik prirode III 1,87 

2. Pećina u Rajnovcu Spomenik prirode III 0,72 

3. 
Areali kestenovih šuma općine 

Velika Kladuša 

Zaštićeno područje 

namjenjeno upravljanju 

resursima 

VI 2727,57 

UKUPNO 2730,16 

 

Treba napomenuti da je površina zaštićenog područja namijenjenog upravljanju resursima 

neznatno umanjena izostavljanjem izgrađenog i neobraslog zemljišta. Ukupna površina 

planiranih zaštićenih područja prirode iznosi 2730,16 ha, odnosno 8,23 % površine općine Velika 

Kladuša.  

 

Eventualne bafer zone, planovi upravljanja i upravnici definisaće se kroz izradu odgovarajućih 

studija i rješenja od strane Zavoda za zaštitu spomenika Federacije BiH. 

 
 

2. POSEBNO VRIJEDNA PODRUČJA KULTURNO - ISTORIJSKOG NASLJEĐA 

 
Kulturno – istorijsko i graditeljsko nasljeđe je veoma raznovrsno, seže u praistorijski period, te 

ima izuzetnu vrijednost za identitet prostora i razvoj aktivnosti koje se uz to vežu (arheologija, 

istraživanja, muzeji, razvoj istorijskog turizma). 

 

Prostornim planom utvđuju se osnovne smjernice i obaveze za planske aktivnosti u ovoj oblasti. 

Projekcija razvoja se fokusira na zaštitu postojećih utvrđenih vrijednosti i sprečavanje devastacije 

ugroženih kulturno – istorijskih spomenika. Posebno su ugroženi spomenici regionalnog i 

lokalnog značaja, koji ne podliježu ingerenciji Komisije za očuvanje nacionalnih spomenika, 

tj.,nisu proglašeni spomenicima od nacionalnog značaja. Na području općine registrovani su 

objekti i lokaliteti kulturno – istorijskog i graditeljskog nasljeđa čiji je integritet neophodno 

sačuvati i zaštititi u smislu izdvajanja šireg prostora oko tih objekata i lokaliteta od neadekvatne 

namjene. 

 

U planskom periodu, potrebno je valorizovati objekte i lokalitete i utvrditi mjere zaštite. 

 

Na području općine Velika Kladuša nije planirano izdvajanje posebno vrijednih područja kulturno 

- istorijskog nasljeđa, s obzirom da ne postoje značajne koncentracije objekata i lokaliteta 

kulturno - istorijskog nasljeđa koje bi se mogle izdvojiti u okviru zasebnih prostornih cjelina. 

KRITERIJUMI ZA KLASIFIKACIJU KULTURNO-ISTORIJSKOG NASLJEĐA17  

 

Pokretno kulturno nasljeđe (pojedinačno ili u zbirkama):  

 

Mali predmeti, slike, knjige, skulpture, fragmenti građevina, natpisi itd. 

 

Nepokretno kulturno nasljeđe: 

 

Istorijske građevine i spomenici: stambene, vjerske, školske, administrativne, javne, trgovačke, 

infrastrukturne, vojne, grobljanske, poljoprivredne, industrijske itd. 

 

Graditeljske cjeline (koje ili formiraju kompleks određene namjene ili su aglomeracija nastala kao 

rezultat kontinuiranog građenja u istorijskom području): stambene, vjerske, školske, 

administrativne, javne, trgovačke, infrastrukturne, vojne, grobljanske, poljoprivredne, industrijske 

itd. 

 

Područja: gradsko, seosko, arheološko, historijsko, industrijsko, kulturi pejzaž, prirodno područje 

vezano za neki obred ili tradiciju, prirodno-naučno, miješano. 

 

KLASIFIKACIJA ZAŠTIĆENIH SPOMENIKA18  

 

Nacionalni spomenik u smislu važećeg Zakona, je kulturno dobro koje je Komisija za zaštitu 

nacionalnih spomenika utvrdila kao nacionalni spomenik, kao i dobro upisano u priloženu 

Privremenu listu sve dok Komisija ne donese konačnu odluku. 

 

Spomenik na privremenoj listi je kulturno dobro registrovano rješenjem nadležnih organa kao 

kulturno dobro na osnovi Zakona do aprila 1992. godine. 

 

Lista peticija su spomenici kulture koje je neko predložio za valorizaciju, kategorizaciju i 

nostrifikaciju. 

 

Spomenici lokalnog značaja su spomenici valorizovani od strane Zavoda za zaštitu kulturnog 

nasljeđa Unsko-sanskog kantona, gradova i općina Unsko-sanskog kantona. 

 

 

PREGLED KULTURNO – ISTORIJSKOG NASLJEĐA NA TERITORIJI OPĆINE 

 

Кomisija za očuvanje nacionalnih spomenika BiH je proglasila sljedeće nacionalne spomenike na 

teritoriji općine Velika Kladuša: 

 

• Crkva svetog Velikomučenika Georgija u Velikoj Kladuši, istorijski spomenik; 

• Džamija sa haremom u Šabićima, graditeljska cjelina; 

• Džamija Zagrad sa haremom, graditeljska cjelina; 

• Gradska džamija sa haremom, graditeljska cjelina; 

• Harem džamije Trnovi, Polje, istorijsko područje; 

• Stara džamija Barake sa haremom u Grahovu, graditeljska cjelina; 

• Stari grad Todorovo (Novigrad) i džamija u Todorovu, istorijsko područje; 

• Tvrđava Vrnograč u Vrnograču, graditeljska cjelina; 

• Utvrđeni grad Podzvizd, graditeljska cjelina. 

 
17 Preuzeto iz Prostorni plan Unsko – sanskog kantona za period od 20. godina; IPSA, 2023. godina; 

Komisija za očuvanje nacionalnih spomenika – kriterijumi za klasifikaciju nacionalnih spomenika 
18 Komisija za očuvanje nacionalnih spomenika – klasifikaciju zaštićenih spomenika 

Kao ugroženi spomenici su identifikovani stari grad Todorovo i džamija u Todorovu, te tvrđava 

Vrnograč. Prvo dobro je ugroženo nedostatkom redovnog održavanja, nestajanjem struktura 

(Stari grad) i izloženosti atmosferskim uticajima (nepostojanje krova i postojanje vegetacije na 

objektu džamije). Tvrđava Vrnograč je ugrožena samonikom vegetacijom i neodržavanjem, što 

uzrokuje trajni gubitak dijelova cjeline.  

 

Na teritoriji općine nema nacionalnih spomenika od izuzetnog i velikog značaja za BiH koji su 

izdvojeni prema Pravilniku o kriterijumima vrednovanja, podjeli i kategorizaciji nacionalnih 

spomenika (Službeni glasnik BiH, br. 82/19). 

 

Na Privremenoj listi nacionalnih spomenika BiH koju je formirala Кomisija nalaze se samo 

tvrđava Velika Kladuša (Stari grad Velika Kladuša).  

 

Na Listi peticija su evidentirani sljedeći objekti i lokaliteti: 

 

• Gmajna u mjesnoj zajednici Glinica; 

• Hram Svetog Proroka Ilije u Zborištu; 

• Hram (crkva) Preobraženja Gospodnjeg u Bosanskoj Bojni; 

• Staro pravoslavno groblje na kladuško – gliničkoj gradini; 

 

Inače, do 1992, godine pod zaštitom od strane Zavoda za zaštitu kulturno - istorijskog i prirodnog 

nasljeđa SR BiH su se nalazili srednjovjekovni gradovi Podzvizd, Todorovo i Vrnograč, te lokalitet 

„Crkvine“ u Podzvizdu (ostaci srednjovjekovne crkve). 

 

U Prostornom planu Unsko-sanskog kantona za period od 20 godina su navedeni identifikovani 

spomenici kantonalnog značaja na teritoriji općine Velika Kladuša. Riječ je o ukupno 27 

spomenika. 

 

• Crkvina Velika Kladuša, arheološko područje; 

• Crkvina Vrlet, Vrnograč, arheološko područje; 

• Šumatac - Donji Šumatac, arheološko područje; 

• Šumatica - Šumatac, arheološko područje; 

• Visoka Glavica – Vejinac, arheološko područje; 

• Pravoslavno groblje u kladuško-gliničkoj gradini, grobljanska cjelina; 

• Glinica - srednjovjekovni lokalitet, istorijska cjelina; 

• Mala Kladuša - utvrđeno feudalno središte, istorijska cjelina; 

• Crkva Preobraženja Gospodnjeg u Bosanskoj Bojni, istorijska građevina; 

• Hresno - srednjovjekovni dvor, istorijska građevina; 

• Crkva Svete Trojice, Glinica, istorijska građevina; 

• Spomen obelisk iz NOR-a, Velika Kladuša, istorijski spomenik; 

• Hram Svetog Proroka Ilije u Zborištu, istorijsko područje; 

• Gradina Bojna, istorijsko područje; 

• Srednjovjekovna crkvina Podzvizd, istorijsko područje; 

• Crkvina Stabandža, istorijsko područje; 

• Klisa Vrnograč, istorijsko područje; 

• Velika Kladuša gradina i srednjovjekovni grad, istorijsko područje; 

• Krčana, Trnovi, istorijsko područje; 

• Johovica, Crkvina, istorijsko područje; 

• Groblje fašističkog terora, Mehino stanje, memorijalni spomenik; 

• Zgrada starog hotela (period NOB), Velika Kladuša, istorijski spomenik; 

• Mala Kladuša, lokalitet Crkvina (srednjevjekovna crkva), istorijsko područje; 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

83 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

• Drenovac, lokalitet Božino Brdo (srednjevjekovna crkvina), istorijsko područje; 

• Drenovac, lokalitet Selište, istorijsko područje; 

• Vidovska, lokalitet Obrove, istorijsko područje; 

• Vidovska, lokalitet Kulina, istorijsko područje. 

 

Iz ovog pregleda je vidljivo da su u strukturi identifikovanih spomenika prisutni arheološki 

lokaliteti (Arheološki leksikon BiH i novija istraživanja Muzeja Unsko – sanskog kantona), 

graditeljsko nasljeđe i memorijali posvećeni Narodnooslobodilačkom ratu (NOR-u). Pojedini 

spomenici graditeljskog nasljeđa, kao što su pravoslavne crkve u Glinici i Zborištu više ne 

egzistiraju, odnosno preostali su samo temelji građevina.  

 

 

3. PODRUČJA NAMIJENJENA TURIZMU I REKREACIJI 

 
Turizam, kao jedna od najdinamičnijih razvojnih komponenata svjetske privrede, je realna 

podloga za brži lokalni razvoj, ne samo u privrednom pogledu, nego i u kulturno-obrazovnom i 

prostornom pogledu. U Regionalnoj strategiji ekonomskog razvoja označen je kao jedan od četiri 

strateška cilja. Na području općine, kao posebne prostorne vrijednosti tj. turistički resursi 

izdvajaju se sljedeći potencijali: 

 

Prirodne ljepote su dobro sačuvane, a posebni uslovi postoje za lovni turizam (pernata divljač), 

ribolov, izlete i šetnje po kestenovim šumama jedinstvenim za ovaj dio BiH. Od prirodnih ljepota 

potrebno je istaknuti pećinu Hukavica, najveći i najznačajniji speleološki objekt na ovom 

području kao i pećinu u Rajnovcu. Kulturno-istorijski spomenici u planskom periodu trebaju proći 

kroz adekvatne procese valorizacije i utvrđivanja mjera zaštite, a nakon čega se treba težiti 

uvezivanju, tj., umrežavanju tih struktura i objekata, kako bi se posjetiocima ponudili višednevni, 

tematski odmori. 

 

Formiranje posebnih turističko - rekreativnih zona se ne planira na prostoru općine Velika 

Kladuša. Ove djelatnosti i funkcije će se odvijati u okviru definisanih urbanih područja i 

građevinskih zemljišta van urbanih područja. 

4. UGROŽENA PODRUČJA 

 
Prostor općine Velika Kladuša je trenutno najviše ugrožen erozijom i klizanjem tla te velikim 

vodama. Nizijski dio teritorije općine je ugrožen velikim vodama vodotoka Gline, Kladušnice i 

Glinice, te njihovih glavnih pritoka (Grabarske rijeke, Bojne, Prosinje, Slapnice, Stabandže i 

Vidovske). Realizacijom planiranih mjera iz oblasti zaštite od voda ugroženost velikim vodama će 

biti svedena na minimum. 

U okviru nestabilnih terena u inženjerskogeološkom smislu na području općine, nije planirano 

širenje građevinskih zemljišta van urbanih područja.  

 

Bujično plavna i erozivna područja 

 

Prostor općine Velika Kladuša je ugrožen od erozije. Pod zemljištem ugroženim od erozije, smatra 

se zemljište na kome usljed djejstva vode ili vjetra dolazi do razaranja zemljišta i odnošenja 

zemljišnih čestica uz pojavu spiranja, brazdanja, jaružanja, podrivanja, kliženja i drugih sličnih 

pojava. Pod bujičnim tokovima smatraju se povremeni ili stalni vodotoci koji, kao specifičan oblik 

erozije zemljišta, prilikom jakih kiša ili naglog topljenja snijega nabujaju i uz brzo formiranje i 

prolaz vodnog talasa, opterećenog nanosom iz sliva i korita, postižu znatnu brzinu i razornu 

snagu i izazivaju štete. Opasnost i rizik od poplava je izražen, prvenstveno, u dolinama vodotoka 

Glina, Glinica i Kladušnica.   

 

Na prostoru općine Velika Kladuša plavi nekoliko rijeka u ukupnoj površini od 700 ha19. 

Međutim, područja za dalju analizu (AFAs) su izdvojena samo u donjem toku Kladušnice 

(Miljkovići – Velika Kladuša. Površina poplavnog područja Miljkovići – Velika Kladuša iznosi 

147,49 ha, što čini 0.44 % teritorije općine.  

 

Sprečavanje štetnog dejstva erozije i bujica vrši se preduzimanjem radova za zaštitu od erozije i 

uređenjem bujičnih tokova. 

 

Protiverozivni radovi su: 

• izvoditi sanacione radove (drenaže, odvođenje površinskih i podzemnih voda) posebno uz 

saobraćajnice i u naseljenim mjestima, 

• melioracije degradiranih šuma i pašnjaka, 

• podizanje pojaseva zaštitne vegetacije radi reguliranja površinskog slijevanja i smanjenja 

snage vjetra, 

• izrada terasa, gradova, banketa i sličnih objekata na poljoprivrednim i šumskim 

zemljištima, 

• podizanje zasada voćaka, grmlja i zasada trava, 

• uređenje bujičnih tokova izgradnjom pregrada, kanala, kineta, obaloutvrda, drenaža i sl., 

• preuređenje, odnosno uklanjanje vodenica, brana, stupa kanala za dovođenje i 

odvođenje vode, 

• čišćenje korita bujičnog toka u svrhu pravilnog proticanja vode. 

 

 

Egzogeno-geološki procesi i pojave 

 

Egzogeno-geološki procesi imaju izuzetno veliki značaj pri prostornom planiranju, zbog toga što 

njihovo pojavljivanje, intenzitet razvoja, razmjere pojavljivanja predstavljaju limitirajući faktor 

racionalnog korištenja prostora. 

 
19 Prema podacima iz Nacrta Izmjene i dopune Prostornog plana općine Velika Kladuša: rijeka Glinica (225 

ha), rijeka Kladušnica (156 ha), rijeka Bojna (200 ha), te oko 88 ha poljoprivrednog zemljišta u slivnom 

području riječica Stabandža, Prosinja, Slapnica i Vidovska. 

Općina Velika Kladuša je ugrožena klizištima. Rizik od klizanja zavisi u prvom redu od litoloških 

članova, nagiba terena, korišćenja zemljišta, padova slojeva te, najčešće zanemarenog faktora, 

antropogenog uticaja. 

Da bi se mogli predisponirati klizišta neophodno je još u fazi prostornog planiranja sugerisati na 

mjesta na kojima već postoji iniciran proces klizanja. Nakon toga u nižim planskim aktima, 

potrebno je definisati geotehničke uslove za potrebe projektovanja i izgradje objekata. 

Geotehnički uslovi se definišu na osnovu rezultata geoloških istraživanja. 

 

Prema dokumentu "Procjena ugroženosti ljudi i materijalnih dobara od prirodnih i drugih nesreća 

za područje općine Velika Kladuša" iz 2022. godine kao najugroženija područja se navode: 

 

• Potez od Vrnograča prema Bužimu u Zborištu, evidentirano 4 – 5 klizišta; 

• Lokalitet Šumatac, evidentirano klizište na potezu od centralne škole prema Šabićima; 

• Lokalitet Kudići, evidentirano klizište prema Zarifovićima; 

• Potez Todorovo - Skokovi; 

• Potez Todorovo – Ćerimovića križ (nekoliko lokaliteta); 

• Naselje Stabandža, klizišta evidentirana na nekoliko lokacija; 

• Naselje Bosanska Bojna, duž putne komunikacije prema graničnom prelazu; 

• Naselje Johovica, duž regionalne ceste R-403b. 

 

Generalno je riječ o potezima duž saobraćajnica, gdje se formiraju manja klizišta antropogenog 

karaktera. 

 

U planskom periodu potrebno je uspostaviti katastar klizišta koji će biti vođen u GIS tehnologiji. 

Tek tada će se saznati stvarni stepen ugroženosti terena klizištima (metoda detaljnog kartiranja i 

konstantnog monitoringa). 

 

Zemljotresi 

 

Prostor zapadne Bosne ugrožavaju dva žarišta koja se najvećim dijelom prostiru duž Kninskog 

rasjeda, duž koga se mogu izdvojiti dvije trusne zone: 

• Prva oblast zahvata prostor zapadno od Drvara i oivičena je na potezu Bastasi - Trubar, 

Osredci - Martin Brod - Veliko Očijevo, a zatim produžava u Republiku Hrvatsku. 

• Druga oblast nalazi se neposredno u okolini Bihaća na površini 116 km2, a oivčena je 

naseljima Golubić - Žegar - Klokot, sa maksimalnim intenzitetom od VII° MCS. 

 

Maksimalno očekivani seizmički intezitet potresa za povratni period od 500 godina za cjelokupni 

prostor općine iznosi VII° MSK-64 skale. Budući da se radi o pograničnom prostoru, na seizmičku 

aktivnost uticali su najjači zemljotresi drugih država. 

 

Odgovarajući nivo zaštite od potresa, u smislu umanjenja rušilačkih posljedica, može se postići 

kroz način gradnje i strogo pridržavanje propisa u gradnji stambenih i drugih objekata. 

 

 

5. PODRUČJA POSEBNE NAMJENE 
 

Područja posebne namjene ili objekti i prostori od značaja za odbranu su objekti i prostori od 

posebnog značaja za FBiH. Na teritoriji općine nisu definisana područja posebne namjene.  

XIII. ZAŠTITA I UNAPREĐENJE OKOLIŠA 

 

1. SPREČAVANJE NEGATIVNIH UTJECAJA NA OKOLIŠ 
 

Svaka privredna ekspanzija i urbanizacija neminovno sa sobom nose opasnosti po okoliš i 

njegovu degradaciju. 

 

Da bi se obezbijedio adekvatan kvalitet okoliša na jednoj teritoriji neophodno je sprovesti niz 

konkretnih mjera zaštite kako bi se već postojeći kvalitet održao ili da bi se postojeća degradacija 

dovela na razinu održivog. 

 

Mjere se mogu podjeliti na pravno - normativne mjere, tehničko - tehnološke, prostorno - planske, 

ekonomske itd.  

 

Generalne mjere u oblasti zaštite okoliša su: 

 

• donošenje općinskih dokumenata iz oblasti zaštite i unapređenja okoliša (općinski plan 

zaštite prirode; općinski program zaštite zraka; općinski plan upravljanja čvrstim otpadom); 

• izrada katastra zagađivača i stalno ažuriranje od strane nadležnih, pri čemu je naročito 

važno ustanovljavanje mjernih punktova zagađivanja i uslova praćenja zagađivanja; 

• uspostavljenje monitoringa kvaliteta svih segmenata okoliša (voda, zrak, tlo, buka, 

zračenje i slično); 

• zabrana i ograničenje gradnje objekata koji su potencijalni zagađivači u zonama 

stanovanja, društvenih, turističko - rekreativnih, prosvjetnih i drugih centara aktivnosti; 

• prilagođavanje tehničkih i proizvodnih procesa u industriji i proizvodnji energije zahtjevima i 

uslovima zaštite od zagađenja okoliša, kako se štetni uticaji ne bi širili na okolinu; 

• širenje gradskog kanalizacionog sistema; 

• izgradnja sanitarno ispravnih septičkih jama u seoskim naseljima koja nisu obuhvaćena 

izgradnjom kanalizacije; 

• gasifikacija područja općine Velika Kladuša;  

• pravilan izbor lokacije (naročito proizvodnih objekata) uz poštovanje mezo i 

mikroklimatskih karakteristika prostora; 

• dovođenje upotrebe pesticida, herbicida i vještačkih đubriva, primjenom savremenih 

agrotehničkih mjera, na nivo potrošnje koja će zadovoljavati kako potrebe u poljoprivredi, 

tako i standarde u zaštiti okoliša; 

• planska i organizovana eksploatacija građevinskog kamena; 

• sanacija divljih deponija na teritoriji općine; 

• remedijacija postojeće općinske deponije komunalnog otpada; 

• formiranje centra za upravljanje otpadom (CUO) u okviru kojeg će se uspostaviti pretovarna 

stanica (PS) sa sortirnicom i kompostanom, 

• mjere fiskalne politike, izdvajanja doprinosa iz cijene proizvoda i usluga, naknada za 

korištenje građevinskog zemljišta, kao i finansiranja iz novčanih naknada i kazni za 

emitovanje štetnih produkata preko ili u životnu sredinu (iz ovih izvora će se obezbijedti 

pribavljanje materijalnih srestava potrebnih za ostarivanje ciljeva zaštite i unapređenja 

životne sredine). 

 

Sprovođenje ovih i drugih mjera uticaće na smanjenje rizika i sprečavanje zagađivanja i 

degradacije životne sredine, kao i na podizanje postojećeg kvaliteta životne sredine, što će se 

odraziti i na podizanje kvaliteta življenja uopšte. 

2. MJERE ZAŠTITE OD ZAGAĐIVANJA VODE, ZRAKA I TLA 

 
Zaštita vode 

 

Obzirom da se na području općine nalaze izvorišta vode za piće koja po svom kvantitetu i 

kvalitetu imaju veliki značaj, neophodno je posvetiti posebnu pažnju očuvanju kvaliteta voda, te 

smanjenju i eliminisanju postojećih i potencijalnih izvora negativnih uticaja na kvalitet voda. 

U cilju zaštite vode neophodno je sprovesti sljedeće mjere: 

• obezbjeđenje kvalitetne vode za vodosnabdijevanje stanovništva i ostale namjene 

održavanjem opreme i provođenjem monitoringa; 

• održavanje vodotokova u propisanoj kategoriji kvaliteta prema Uredbi o kategorizaciji 

vodotoka - Službeni list SR BiH 42/67; 

• širenje gradskog kanalizacionog sistema; 

• prečišćavanje industrijskih otpadnih voda na postrojenjima za predtretman otpadnih 

voda, do propisanog nivoa kvaliteta, prije upuštanja u kanalizacioni sistem; 

• izgradnja sanitarno ispravnih septičkih jama; 

• realizacija programa sanitarne zaštite izvorišta, te definisanje zona sanitarne zaštite svih 

izvorišta namijenjenih za snabdijevanje vodom;  

• zaštita od štetnog djelovanja voda; 

• sprečavanje odlaganja otpada u vodotokove; 

• sanacija postojećih divljih deponija uz vodotokove; 

• uspostavljenje monitoringa kvaliteta površinskih i podzemnih voda. 

 
Zaštita vazduha 

 

Iako kvantitativni podaci monitoringa vazduha nedostaju, na području općine moguće je 

konstatovati prisutnost određenih izvora potencijalnog zagađenja. 

U cilju zaštite zraka neophodno je sprovesti sljedeće mjere: 

 

• razvoj gasifikacionog sistema sa što većim brojem priključenih objekata; 

• povećavanje energetske efikasnosti, veće korištenje obnovljivih izvora energije, te 

unapređenje šumskih ekosistema u cilju smanjivanja emisije; 

• iznalaženje i realizacija arhitektonskih, građevinskih i hortikulturnih rješenja između 

saobraćajnica, stambenih i radnih zona i objekata u planovima nižeg reda; 

• vršenje kontrole vozila na tehničkom pregledu saglasno propisima o bezbjednosti 

prometa u odnosu na dozvoljene količine izduvnih gasova; 

• stvaranje katastra zagađivača u cilju bolje kontrole kvaliteta zraka, koji treba dinamički 

obnavljati; 

• obezbjeđivanje monitoringa kvaliteta zraka za praćenje osnovnih zagađujućih materija 

(SO i čađ, taložne materije, suspendovane čestice, CO i NOx) na području cijele općine; 

• povremeno mjerenje specifičnih zagađujućih materija iz saobraćaja; 

• povremeno mjerenje specifičnih zagađujućih materija iz industrijskih i drugih proizvodnih 

objekata koji ugrožavaju kvalitet zraka; 

• predviđanje maksimalnog ozelenjavanja slobodnih površina, kako javnih površina, tako 

okućnica individualnih stambenih objekata u planovima nižeg reda; 

• uspostavljenje zaštitnih drvoreda i drugih vidova čvrstih barijera prilikom projektovanja i 

izvođenja saobraćajnica za zaštitu od individualnih gasova, prašine i buke iz prometa; 

• provođenje procjene uticaja na okoliš pri realizaciji novih ili rekonstrukciji postojećih 

privrednih pogona koji mogu ugroziti kvalitet zraka; 

• onemogućavanje tretmana komunalnog otpada nepropisnim spaljivanjem (emisija 

štetnih gasova); 

• obezbjeđenje komunalne higijene. 

 
Zaštita tla 

 

Degradacija zemljišta može biti posledica prirodnih i antropogenih činilaca koji dovode do 

pogoršanja karakteristika zemljišta i njegovih funkcija, a nekada i do potpunog gubitka.  

Degradacija i zagađivanje zemljišta na području općine nastaje usljed hemijskih zagađivača koji 

dospijevaju u zemljište kao rezultat zagađivanja zraka, industrijskog zagađivanja vodotoka, 

komunalnih i poljoprivrednih otpadnih voda, nekontrolisanog odlaganja komunalnog otpada, kao 

i na mjestima različitih akcidenata.  

 

Zaštita zemljišta će se postići sprovođenjem sljedećih mjera: 

 

• zakonsko regulisanje i zaustavljanje procesa bespravne gradnje objekata i sa tim 

povezanog procesa zauzimanja poljoprivrednog zemljišta; 

• stručna primjena pesticida i mineralnih gnojiva i stroga kontrola njihove upotrebe od 

strane stručnih službi (umanjivanje njihovog štetnog dejstva na izmjene hemijskog 

sastava tla); 

• podsticanje organsko – biološke poljoprivredne proizvodnje informisanjem i edukacijom; 

• regulisanje septičkih jama graditeljskim zahvatima što će umanjiti opasnost od 

potencijalnog zagađivanja tla i podzemnih voda; 

• regulisanje otpadnih voda svih zagađivača u cilju sprečavanja promjene hemizma tla i 

prodiranja zagađivača u podzemlje; 

• primjena odgovarajućih tehničko-tehnoloških rješenja u kotlovnicama (ugradnja 

prečistača otpadnih gasova i čađi) kojima se smanjuje uticaj na aerozagađenje, kao i 

taloženje čvrstih materija iz zraka na tlo; 

• rekultivacija rudnog zemljišta i sanacija napuštenih eksploatacionih mjesta u skladu sa 

Zakonom o rudarstvu FBiH (prvenstveno kamenoloma); 

• sanacija postojeće općinske deponije komunalnog otpada; 

• sprečavanje nelegalne i nekontrolisane eksploatacije šuma u cilju sprečavanja gubitka 

zemljišta.  

• smanjivanje erozionih procesa koji nastaju pod uticajem antropogenog djelovanja i 

preduzimanje antierozionih mjera;  

• regulacija vodotoka radi sprečavanja plavljenja; 

• deminiranje područja zagađenih minama (prvenstveno rizičnih minskih površina). 

 

 

3. PODRUČJA I MJERE SANACIJE 
 

Jedino veće područje planirano za sanaciju na području općine Velika Kladuša je kamenolom na 

području naseljenih mjesta Velika Kladuša i Nepeke. Njegova površina iznosi 9,5 ha.  

 

 

4. PROCJENA STANJA DO KRAJA PLANSKOG PERIODA 
 

U planskom periodu novi negativni uticaji na okoliš na području općine Velika Kladuša se mogu 

očekivati od sljedećih izvora zagađenja: 

 

• tačkasti zagađivači (prvenstveno nova industrijska postrojenja koja emituju zagađenje, 

kao i kotlovnice), 

• linijski zagađivači (brza cesta, novi magistralni i regionalni pravci), 

• površinski zagađivači (nove proizvodno - poslovne zone). 

Stanje okoliša do kraja planskog perioda trebalo bi ostati na zadovoljavajućem nivou primjenom 

sljedećih konkretnih mjera zaštite: 

 

• remedijacija postojeće deponije komunalnog otpada i formiranje centra za upravljanje 

otpadom (CUO) u okviru kojeg će se uspostaviti pretovarna stanica (PS) sa sortirnicom i 

kompostanom; 

• širenje gradskog kanalizacionog sistema i izgradnja postrojenja za prečišćavanje 

otpadnih voda za urbano područje Velike Kladuše; 

• gasifikacija područja općine Velika Kladuša. 

XIV. ZAŠTITA I REVITALIZACIJA KULTURNO - ISTORIJSKOG I PRIRODNOG 

NASLJEĐA I NJIHOVA EKONOMSKA VALORIZACIJA 

 

Posebne mjere u oblasti kulturno - istorijskog nasljeđa su:  

 

• Izrada Valorizacionog elaborata kulturno - istorijskog nasljeđa na području općine Velika 

Kladuša; 

• Preduzimanje hitnih mjera rehabilitacije ugroženih nacionalnih spomenika (stari grad 

Todorovo sa džamijom i tvrđava Vrnograč); 

• Izrada detaljne planske dokumentacije za Stari grad Todorovo sa džamijom20; 

• Provođenje mjera tehničke i fizičke zaštite svih objekata kulturno - istorijskog nasljeđa 

(prvenstveno utvrđivanjem zaštitnih zona); 

• Stavljanje pod formalnu zaštitu značajnih objekata kulturno - istorijskog nasljeđa od strane 

Javne ustanove „Zavod za zaštitu kulturnog naslijeđa“ Bihać (bunar Muje Hrnjice; 

memorijali posvećeni NOR-u; mlinovi na Kladušnici, Grabarskoj, Hukavici i Glinici); 

• Uspostavljanje informacionog sistema u oblasti zaštite kulturno - istorijskog nasljeđa; 

• Obezbjeđenje monitoringa ukupnog kulturno - istorijskog nasljeđa; 

• Uključivanje kulturnih dobara u planove razvoja općine Velika Kladuša (prvenstveno 

kulturni, seoski, ekološki i banjski turizam). 

 
Posebne mjere za zaštitu biodiverziteta i prirodnih vrijednosti su: 

 

• Stavljanje pod formalnu zaštitu kestenovih sastojina na teritoriji općine u skladu sa 

odredbama Prostornog plana Bosne i Hercegovine i Prostornog plana Unsko – sanskog 

kantona (kategorija zaštite VI); 

• Nastavak istraživanja kestenovih šuma i staništa;  

• Stavljanje pod formalnu zaštitu kao spomenika prirode pećine Hukavice i pećine u 

Rajnovcu; 

• Detaljno istraživanje podzemnih kraških oblika na teritoriji općine; 

• Preduzimanje aktivnog monitoringa širokog obuhvata; 

• Izrada jedinstvenog informacionog sistema za sve komponente očuvanja i zaštite 

biodiverziteta; 

• Prihvatanje i sprovođenje međunarodnih standarda i kriterijuma iz oblasti zaštite i 

očuvanja biološke raznovrsnosti; 

• Finansiranje istraživačkih timova koji bi podigli nivo istraženosti nedovoljno proučenih 

taksona i područja; 

• Povećanje nadležnosti i efikasnosti postojećih službi zaštite i kontrole; 

• Izdvajanje područja za reprodukciju sa potpunom zabranom pristupa; 

• Pojačanje stručne podrške i saradnje za usavršavanje (obučavanje), kao i obrazovanja i 

kampanje uticaja na javno mnjenje; 

• Usaglašavanje razvojnih planova i politike korištenja prirodnih resursa sa strategijom i 

planovima očuvanja biodiverziteta; 

• Realizacija prioritetnih projekata očuvanja biodiverziteta; 

• Uključivanje u međunarodne programe i prihvatanje međunarodnih pravnih instrumenata u 

oblasti očuvanja biodiverziteta i prirodnih vrijednosti. 

 
20 Prema: Prostornom planu FBiH 2008.-2028. godina 

XV. MINSKA POLJA 
 

1. PODRUČJA I MJERE SANACIJE 
 

Jedan od najkompleksnijih zahtjeva u prostoru jeste identifikacija, a potom i čišćenje zagađenog 

područja od mina. U oblasti zaštite od neeksplodiranih ubojnih sredstava i mina na području 

općine Velika Kladuša potrebno je preduzeti sljedeće mjere: 

 

• Vršenje stalne edukacije stanovništva (pismenim i usmenim metodama, preko elektronskih 

medija) u pogledu opasnosti od zaostalih mina i neeksplodiranih ubojitih sredstava; 

• Prevođenje svih sumnjivih minskih površina u područja bez rizika u koordinaciji sa Centrom 

za uklanjanje mina u BiH do 2045. godine; 

• Davanje prioriteta u uklanjaju sumnjivih minskih površina lokacijama uz glavne 

saobraćajne pravce (Podzvizd, Vrnogračka Slapnica i Čaglica). 

 

 

 

2. ETAPE REALIZACIJE DEMINIRANJA 
 

S obzirom da minirane površine vrše ogroman uticaj na okoliš, u smislu nemogućnosti korištenja 

površina i potencijalne opasnosti za korisnike prostora, te zbog dugotrajnog i skupog procesa 

deminiranja potrebno je uraditi tzv. etapne planove, kao podstrategije kod izrade planova za 

deminiranje. Naročito je važno u postupku realizacije deminiranja voditi računa o prioritetnim 

područjima i to: 

 

• građevinska zemljišta u sklopu urbanih područja ili izvan njih namijenjena stanovanju, 

• građevinska zemljišta namijenjena za razvoj privrednih zona, 

• područja značajna za razvoj poljoprivrede, 

• područja od značaja za druge namjene; 

• lokacije uz regionalne ceste. 

 

 

 

 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

92 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

XVI. UGROŽENOST PODRUČJA 

 

1. PROCJENA UGROŽENOSTI PODRUČJA OD RATNIH DEJSTAVA, ELEMENTARNIH 

NEPOGODA I TEHNIČKIH KATASTROFA DO KRAJA PLANSKOG PERIODA 
 

S obzirom na političko-bezbjedonosnu situaciju u regionu i prisustvo međunarodnog faktora, ne 

očekuju se nikakva ratna djejstva, pa po tom osnovu ni ugroženost područja općine Velika 

Kladuša. Potrebno je da općinski centar ima izgrađena skloništa za prihvat stanovništva. 

 

Na području općine Velika Kladuša mogu nastati prirodne, tehničko-tehnološke i druge nesreće 

koje mogu ugroziti život i zdravlje većeg broja ljudi i izazvati materijalne štete većeg obima. 

Prijedlogom Prostornog plana FBiH za period 2008 - 2028. godine, kao opasnosti za područje 

cjelokupnog Kantona, uključujući i općinu Velika Kladuša, izdvojeni su: 

 

• zemljotresi 

• poplave, 

• suše,  

• požari, 

• tuča (grad, led), 

• tehničko – tehnološke nesreće. 

 

 

2.  MJERE ZA OGRANIČAVANJE NEGATIVNIH EFEKATA PRIRODNIH I LJUDSKIM 

DJELOVANJEM IZAZVANIH NEPOGODA I KATASTROFA 

 
Osnovna načela i opredjeljenja  

 

Svi oblici zaštite i spašavanja moraju se provoditi u skladu s načelima međunarodnog 

humanitarnog prava i međunarodnog prava o zaštiti ljudi, životinja, kulturnih dobara i okoliša od 

opasnih uticaja prirodnih i drugih nesreća, te u skladu sa preuzetim međunarodnim obavezama 

(Ženevskom konvencijom o zaštiti žrtava međunarodnih oružanih sukoba iz 1949. godine, kao i 

Dopunskim protokolom o Ženevskim konvencijama iz 1977. godine, Konvencijom o zaštiti 

kulturnih dobara u slučaju oružanih sukoba iz 1954. godine, Drugim protokolom o zaštiti 

kulturnih dobara u slučaju oružanih sukoba iz 1999. godine, Konvencijom o zabrani upotrebe 

sredstava za promjenu okoline u vojne i druge neprijateljske svrhe iz 1976. godine, Dopunskim 

protokolom ženevskih konvencija i preporuka u svijetu prihvaćene rezolucije 46/182 iz 1991. 

godine o jačanju i koordinaciji humanitarne pomoći UN, koja uključuje glavna načela provođenja 

humanitarne pomoći UN i zemalja članica i preporuke u provođenju specifičnih mjera prevencije i 

pripravnosti za brz i koordinisan odgovor u prirodnim i drugim nesrećama, kao i neobavezujućih 

preporuka iz Osla, a koja obuhvaćaju načela, mehanizme i procedure koje se odnose na 

djelovanje vojno - civilnih snaga u mirnodopskim prirodnim i drugim nesrećama) i načelima 

proisteklim iz Zakona o zaštiti i spašavanju i drugim propisima iz ove oblasti. 

 

Područja razvoja sistema zaštite i spašavanja 

  

Koncept strateškog programiranja i planiranja razvoja sistema zaštite i spašavanja ljudi i 

materijalnih dobara se stručno, metodski i logički podrazumijeva u okviru dvije faze i u pet (5) 

međusobno povezanih područja razvoja i to:  

 

Faza smanjenja rizika koji prethodi prirodnoj i drugoj nesreći:  

 

• prevencija od prirodnih i drugih nesreća,  

• ublažavanje kao dio područja prevencije,  

• pripravnost/spremnost za odgovor na vanredne situacije.  

 

Faza odgovora i oporavka nakon prirodne ili druge nesreće obuhvata:  

 

• odgovor,  

• oporavak.  

 

Prevencija od prirodnih i drugih nesreća  

 

Prevencija kao razvojno područje zaštite i spašavanja jeste središnja točka aktivnosti nosilaca 

planiranja institucija javne vlasti, pravnih lica i građana u pripremama društvene zajednice za 

odgovor na izazove prirodnih i drugih nesreća.  

 

Cilj prevencije od prirodnih i drugih nesreća, u djelokrugu rada i odgovornosti svih nosilaca 

planiranja je sprečavanje, onemogućavanje i smanjenje rizika i izvora ugrožavanja, te 

sprečavanje i ublažavanje posljedica tih nesreća.  

 

Na osnovu zakonskog djelokruga rada, nadležna ministarstava i druga organi uprave u Federaciji 

BiH, kantonu i jedinici lokalne samouprave obavezni su planirati i provoditi prevenciju od 

prirodnih i drugih nesreća jednako kao i građani, strukovna udruženja građana, organizacije 

civilnog društva i druge organizacije u skladu sa njihovoj djelatnosti.  

 

Planiranje mjera prevencije ostvaruje se kroz programe i planove zaštite od prirodnih i drugih 

nesreća u okviru razvojnih ciklusa za pojedine djelatnosti. 

  

Provođenje preventivnih mjera naročito je važno:  

 

• u oblasti zakonodavstva,  

• u oblasti zaštite zdravlja ljudi (epidemije),  

• u oblasti planiranja prostornog razvoja, građenja i urbanizma (zaštita od zemljotresa, 

rušenja, odrona, klizanja i slijeganja tla),  

• u oblasti zaštite okoliša, šuma i voda, bilja i biljnih proizvoda (upravljanje otpadom, biljne 

bolesti i štetočine, požari, poplave, prelijevanje brana na akumulacijama, protivgradna 

zaštita, oluja i mraz),  

• u oblasti energetike, rudarstva i industrije (rudarske nesreće, eksplozije, plinova i opasnih 

materija),  

• u oblasti protivpožarne zaštite i vatrogastva (šumski i drugi požari, eksplozije plinova i 

opasnih materija),  

• u oblasti zaštite životinja i namirnica životinjskog porijekla (epizootije, zoonoze),  

• u oblasti radijacione, hemijske i biološke zaštite (radijaciono i drugo onečišćenje zraka, 

vode i tla),  

• u oblasti prometa i komunikacija u putnom, željezničkom, vazdušnom i prometu na vodi,  

• rizici uslijed visokog snijega i velikih snježnih nanosa,  

• rizik od mina i neeksplodiranih ubojnih sredstava.  

 

Mjere zaštite od elementarnih nepogoda 

 

U oblasti zaštite od elementarnih nepogoda potrebno je preduzeti sljedeće mjere: 

 

• striktna primjena propisa o aseizmičkoj gradnji; 

• zabrana izgradnje stambenih i privrednih objekata na terenima sklonim klizanju; 

• zabrana izgradnje stambenih i poslovnih objekata u poplavnom području za povratni period 

od 100 godina ili do izgradnje zaštitnih objekata; 

• regulacija korita vodotoka koji najviše ugrožavaju stanovništvo i materijalna dobra 

(Kladušnica, Bojna, Grabarska, Dabravine i Glinica); 

• uspostavljanje sistema protivgradne zaštite na čitavoj teritoriji općine. 

 

Mjere zaštite od požara i eksplozija  

 

U oblasti zaštite od požara i eksplozija potrebno je preduzeti sljedeće mjere: 

 

• striktna primjena protivpožarnih propisa sa naročitim naglaskom na urbanističku regulaciju 

(urbanističke mjere zaštite); 

• izrada šumskih planova za zaštitu od požara sa naročitim naglaskom na izgradnju 

protivpožarnih puteva; 

• izrada planova transporta eksplozivnih i zapaljivih materija, kao i planova zaštite od udesa.  

 

Mjere zaštite od mina i ratnih dejstava 

 

U oblasti zaštite od mina i ratnih dejstava potrebno je preduzeti sljedeće mjere: 

 

• deminiranje, odnosno potpuno uklanjanje sumnjivih minskih površina na cjelokupnom 

prostoru općine; 

• sanacija postojećeg skloništa u gradskom naselju; 

• izgradnja namjenskog skloništa osnovne zaštite u gradskom naselju Velika Kladuša 

kapaciteta do 300 osoba (u okviru novog Vatrogasnog doma); 

• određivanje skloništa dopunske zaštite, posebno u objektima preduzeća; 

• izrada planova za sklanjanje ljudi i materijalnih dobara. 

XVII. OSNOVNA NAMJENA PROSTORA I POJEDINIH PODRUČJA - SINTEZNA 

PROJEKCIJA 
 

1. OSNOVNA NAMJENA PROSTORA 
 

Osnovni koncept prostornog razvoja općine Velika Kladuša u periodu do 2045. godine je 

zasnovan na realističkim pretpostavkama koje proizilaze iz strateških razvojnih dokumenata 

lokalnog, kantonalnog i federalnog nivoa. Buduća organizacija ovog pograničnog prostora bi se 

trebala zasnivati na modelu policentričnog razvoja i razvoju industrije, trgovine i poljoprivrede, uz 

rastući sektor saobraćaja, zelene energetike, građevinarstva i turizma, kao i na planskim 

rješenjima u sferi zaštite prirode i ekologije. 

 

Kod utvrđivanja kategorija namjene prostora korištena je kombinacija dva principa: princip 

dominantne namjene prostora (poljoprivredno zemljište i šumsko zemljište) i princip isključive 

namjene prostora (građevinsko zemljište, rudno zemljište i vodene površine). Kategorije namjene 

prostora su: 

 

• građevinsko zemljište, 

• rudno zemljište, 

• poljoprivredno zemljište, 

• šumsko zemljište, 

• vodene površine. 

 

Građevinsko zemljište se nalazi na području svih naseljenih mjesta na teritoriji općine Velika 

Kladuša u okviru definisanih urbanih područja i izvan urbanih područja. 

 

Rudno zemljište predstavlja prostor eksploatacije mineralnih sirovina površine iznad 0,2 ha.  

 

Poljoprivredno zemljište obuhvata njive, voćnjake, livade, pašnjake, trstike i močvare (bare). Riječ 

je o području koga čini najmanje 90 % poljoprivrednih površina (princip dominantne namjene 

prostora). 

 

Šumsko zemljište obuhvata visoke šume sa prirodnom obnovom, šumske zasade, izdanačke 

šume, goleti i neproduktivne šume. Riječ je o području koje je najmanje 90 % pokriveno šumama 

(princip dominantne namjene prostora). 

 

Vodene površine obuhvataju prirodne i vještačke akumulacije na teritoriji općine Velike Kladuše 

površine iznad 0,4 ha.  

 
Tabela 16. Bilans planiranog korištenja zemljišta (namjena površina) na teritoriji općine Velika Kladuša 

 

KATEGORIJA PLANIRANOG KORIŠTENJA ZEMLJIŠTA POVRŠINA (ha) UDIO (%) 

Građevinsko zemljište  3088,23 9,31 

Rudno zemljište 36,00 0,11 

Poljoprivredno zemljište  19389,32 58,48 

Šumsko zemljište  10633,49 32,07 

Vodene površine 7,97 0,02 

UKUPNO 33155,01 100.00 

 2. URBANA  I RURALNA PODRUČJA 
 

Urbana područja 

 

Urbana područja predstavljaju prostorno i funkcionalno formirane cjeline koje, na temelju 

planskih predpostavki, imaju uslove za dalji razvoj. Ove urbane forme utvrđuju se za jedno ili više 

naseljenih mjesta sa ciljem zaštite prostora i usmjeravanja građenja. Urbana područja 

obuhvataju sve namjene površina: građevinsko zemljište namjenjeno za stanovanje, društveno-

opslužne centre, radne zone, rekreaciju, ostalu urbanu opremu, kao i površine rezervisane za 

budući razvoj. Osim građevinskog zemljišta granicama urbanog područja obuhvaćeno je 

poljoprivredno, šumsko i drugo zemljište. 

 

Detaljnija razrada namjene u okviru urbanih područja biće predmet dokumenata prostornog 

uređenja nižeg reda (urbanistički planovi, zoning planovi i regulacioni planovi). Građevinsko 

zemljište u okviru urbanih područja može biti korigovano kroz izradu dokumenata prostornog 

uređenja nižeg reda. 

 

Na teritoriji općine Velika Kladuša utvrđuje se 8 urbanih područja: urbano područje gradskog 

naselja Velika Kladuša i 7 urbanih područja na ostaloj teritoriji općine (vangradska urbana 

područja): Donja Vidovska, Mala Kladuša, Podzvizd, Šumatac, Todorovo, Vrnograč i Zborište. 

Sljedeća tabela daje pregled površina navedenih urbanih područja. 

 
Tabela 17. Urbana područja na teritoriji općine Velika Kladuša 

 

NAZIV URBANOG PODRUČJA POVRŠINA (ha) UDIO (%) 

Donja Vidovska 49,36 1,70 

Mala Kladuša 188,05 6,49 

Podzvizd 71,49 2,47 

Šumatac 72,61 2,51 

Todorovo 39,83 1,37 

Velika Kladuša 2221,24 76,67 

Vrnograč 132,15 4,56 

Zborište 122,28 4,22 

UKUPNO 2897,02 100.00 

 

Površina urbanog područja gradskog naselja Velika Kladuša iznosi 2221,24 ha, što je 6,7 % od 

ukupne površine općine i 76,67 % od ukupne površine svih urbanih područja. U okviru urbanog 

područja Velika Kladuša je izdvojeno i uže urbano područje sa površinom od 216,53 ha. 

 

Ruralna područja (ruralni prostor) 

 

Ruralni prostor obuhvata najveći dio teritorije općine (izvan urbanog područja Velika Kladuša). Na 

ovom prostoru dominira šumsko i poljoprivredno zemljište, a pored 7 vangradskih urbanih 

područja utvrđena su i 4546 građevinska zemljišta van urbanih područja.      

3. REŽIMI GRAĐENJA 
 

Režim gradnje I. stepena primjenjuje se u užem urbanom području Velika Kladuša i u 

vangradskim urbanim područjima Donja Vidovska, Mala Kladuša, Podzvizd, Šumatac, Todorovo, 

Vrnograč i Zborište. 

 

Režim gradnje II. stepena primjenjuje se u urbanom području Velika Kladuša izvan užeg urbanog 

područja. 

 

Režim gradnje III. stepena primjenjuje se na građevinskim zemljištima van urbanih područja. 

 

Režim zabrane gradnje se primijenjuje unutar I. i II. zaštitne zone izvorišta na teritoriji općine 

Velika Kladuša. 

 

Režim građenja I. stupnja uvijek se primjenjuje za proizvodno - poslovne zone. 

 

 

Uslovi građenja na poljoprivrednom zemljištu 

 

Korištenje poljoprivrednog zemljišta u nepoljoprivredne svrhe vršiće se prema uslovima 

utvrđenim Zakonom o poljoprivrednom zemljištu (Službene novine Federacije BiH br. 52/2009) i 

Zakonom o prostornom uređenju i građenju (Službeni glasnik Unsko-sanskog kantona br. 

8/2025). 

 

Prema članu 48. Zakona o poljoprivrednom zemljištu, zemljište od 1. do 4. bonitetne kategorije 

utvrđuje se isključivo kao poljoprivredno zemljište; zemljište 5. i 6. bonitetne kategorije utvrđuje 

se kao poljoprivredno zemljište i samo izuzetno, kao zemljište za ostale namjene; te zemljište 7. i 

8. bonitetne kategorije utvrđuje se kao zemljište koje će se, prema potrebama, koristiti i za druge 

namjene. 

 

Prema članu 11. Zakona o prostornom uređenju i građenju na poljoprivrednom zemljištu je 

moguće vršiti građenje u skladu sa ovim dokumentom sljedećih građevina: 

 

• građevine magistralne infrastrukture (saobraćajne, energetske, vodne, 

telekomunikacijske i dr.), 

• zdravstvene, rekreacione i sportske građevine, 

• građevine za potrebe odbrane i vojske, 

• stambene i privredne građevine poljoprivrednog proizvođača za potrebe poljoprivredne 

proizvodnje, uključujući melioracione sisteme i sisteme navodnjavanja, 

• istraživanje, iskorištavanje i uređivanje prostora prirodnih dobara (mineralne sirovine, 

vode, i dr.), 

• komunalne građevine (deponije komunalnog otpada, groblja, spomen obilježja i sl.), 

• postrojenja obnovljivih izvora energije (vjetar, sunce, biomasa i dr.), 

• rekonstrukcija postojećih objekata izgrađenih van granica građevinskog zemljišta sa 

odobrenjem za građenje. 

 

Pravila za izgradnju pojedinačnih ekonomskih objekata u funkciji poljoprivrede (objekti za 

smještaj poljoprivrednih mašina i alatki, repromaterijala i sl.) 

 

• Realizacija direktno na osnovu odredbi ovog Plana, izdavanjem urbanističke saglasnosti, 

ukoliko objekti ne zahtijevaju posebne infrastrukturne uslove. 

• Maksimalna bruto površina objekata utvrđuje se prema odnosu izgradnje 1:50 (1,0 m² 

bruto površine objekta na 50,0 m² parcele). 

• Moguća je izgradnja stambenog prostora u okviru objekata, površine do 50 % ukupne bruto 

razvijene površine objekta. 

• Spratnost objekta – P (prizemlje) ili do P+Pk, ukoliko je stambeni dio objekta na spratu. 

 

Pravila za izgradnju objekata u funkciji poljoprivredne proizvodnje 

 

• Realizacija direktno na osnovu odredbi ovog Plana, izdavanjem urbanističke saglasnosti, 

ukoliko objekti ne zahtijevaju posebne infrastrukturne uslove; za parcele veće od 1,0 ha 

radi se urbanistički projekat. 

• Moguća je izgradnja, pored poslovnih objekata u funkciji poljoprivrede i pratećih objekata 

koji su u njihovoj funkciji. 

• Moguća je izgradnja stambenog/smještajnog prostora u okviru gore navedenih poslovnih 

objekata, i to maksimalne površine do 100,0 m². 

• Minimalna površina parcele za poslovne objekte u funkciji poljoprivredne proizvodnje ili je 

0,5 ha; izuzetno, ove objekte je moguće graditi i na postojećoj parceli manje površine, ali 

ne manje od 0,25 ha. 

• Maksimalni koeficijent iskorištenosti parcele je 0,4. 

• Maksimalni koeficijent izgrađenosti 0,5. 

• Minimalna zastupljenost uređenih zelenih površina na parceli je 25 %. 

• Spratnost objekata – maksimalno P (prizemlje), izuzetno P+Pk (prizemlje i potkrovlje) za 

upravne objekte/dijelove objekta u okviru kompleksa. 

• Minimalni nivo komunalne opremljenosti za ove sadržaje je: pristup javnom putu, 

priključenje na elektroenergetsku mrežu, interni sistem vodovoda i kanalizacije (bunar i 

vodonepropusna septička jama). 

• U okviru kompleksa je neophodno obezbijediti uslove za pristup i parkiranje vozila za 

sopstvene potrebe. 

• U okviru kompleksa je neophodno obezbijediti uslove za odlaganje komunalnog i drugog 

otpada, u skladu sa propisima i planiranom namjenom. 

4. OBAVEZNI PROSTORNI POKAZATELJI 
 

Način korištenja i uređenja prostora može se iskazati brojčanim prostornim pokazateljima. Ovi 

pokazatelji na nivou općine Velika Kladuša prikazani su u narednoj tabeli. 

 
Tabela 18. Obavezni prostorni pokazatelji za teritoriju općine Velika Kladuša  

 

PROSTORNI POKAZATELJI VELIČINA 

Površina (ha) 33155,01 

Planirani broj stanovnika 41516 

Bruto gustina naseljenosti - st/km2 125,22 

Bruto gustina naseljenosti - st/ha 1,2522 

Neto gustina naseljenosti - st/ha 13,44 

Stepen urbanizacije - % 13,25 

Koeficijent urbaniteta - ha 0,0744 

Stepen zaposlenosti - % 22,00 

C. PROJEKCIJA RAZVOJA PROSTORNIH SISTEMA 

I. OSNOVA PROSTORNOG RAZVOJA SISTEMA NASELJA 
 

Buduća prostorna organizacija općine Velika Kladuša trebala bi se zasnivati na policentičnom 

modelu prostorne organizacije koji prije svega proizilazi iz koncepta planirane mreže naselja. 

 

U sadašnjem trenutku unutar teritorije se jasno izdvaja primarna općinska osovina razvoja sjever 

- jug duž magistralne ceste Velika Kladuša – Cazin (M4.2) na pravcu Velika Kladuša – Mala 

Kladuša -  Cazin. Ova osovina razvoja će očuvati svoj primarni karakter i u planskom periodu, 

čemu će doprinijeti formiranje privredne zone "Šumatačke Luke", izgradnja brze ceste Bihać - 

Velika Kladuša i dovođenje prirodnog gasa iz smjera Republike Hrvatske (gasovod Gornji 

Nadarevići – Velika Kladuša). Sekundarna općinska osovina razvoja Velika Kladuša – Vrnograč – 

Bužim duž magistralne ceste M4.3 će funkcionisati kao takva i u planskom periodu, pri čemu 

realizacija planirane magistralne ceste Velika Kladuša – Bužim – Bosanska Otoka južnijom 

trasom može uticati na smanjenje njenih sadašnjih performansi. Tercijarne općinske osovine 

razvoja duž regionalnih cesta u jugozapadnom i južnom dijelu općine Velika Kladuša će nastaviti 

funkcionisati u planskom periodu. Inače, pod osovinama razvoja se podrazumijevaju linijski 

sistemi koncentracije stanovništva, infrastrukture i privrednih kapaciteta. 

 
Slika 4. Pravci prostornog razvoja općine Velika Kladuša do 2045. godine 

 

 
 

U periodu do 2045. godine očekuje se da sekundarni gradski i lokalni centri funkcionišu kao 

nodovi prostornog razvoja izvan Velike Kladuše kao općinskog centra. Sekundarni općinski centri 

Mala Kladuša, Todorovo i Vrnograč i lokalni centri Donja Vidovska, Podzvizd, Šumatac i Zborište 

bi predstavljali naseljena mjesta mješovitog privrednog tipa (nijedna ekonomska djelatnost iznad 

40 % aktivnog stanovništva). U ovoj kategoriji bi se trebali nalaziti i sva prigradska naselja, kao i 

naseljena mjesta Crvarevac, Dolovi, Elezovići, Marjanovac i Vejinac. 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

102 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

U pogledu prostornih cjelina, zona Velika Kladuša bi trebala zadržati industrijsko – komercijalnu 

orijentaciju, pri čemu će idući ka periferiji ove zone (Podzvizd) jačati agrarna i turistička funkcija. 

Veća koncentracija industrijsko – komercijalnih sadržaja uz primarnu općinsku osovinu razvoja 

(privredna zona "Šumatačke Luke") u planskom periodu usloviće osnaživanje komercijalne 

funkcije u zoni Mala Kladuša, a industrijske funkcije u zoni Šumatac. Ostale zone sekundarnih 

centara (Todorovo i Vrnograč) imaće generalno agrarno - turističku i komercijalnu orijentaciju. 

Turistička ponuda ovih zone bi se trebala zasnivati na interesantnoj kombinaciji kulturno – 

istorijskog (stari gradovi) i prirodnog nasljeđa (kestenove šume). 

II. OSNOVA PROSTORNOG RAZVOJA PRIVREDNE JAVNE INFRASTRUKTURE 

 

Općina Velika Kladuša ima povoljan geografski položaj (sjeverozapadni ulaz u Bosnu i 

Hercegovinu iz pravca Evropske unije). Ulazak u Evropsku uniju u planskom periodu bi povećao 

propusnost državne granice i omogućio brojne pozitivne ekonomske, socijalne i ekološke efekte 

na teritoriji općine. Planirana izgradnja brze ceste čvor Popovača (A3) - Sisak - Glina - čvor Ogulin 

(A1) u susjednoj Republici Hrvatskoj, čiji koridor prolazi dolinom rijeke Gline u neposrednoj blizini 

sjeverozapadne granice općine Velika Kladuša, predstavlja veliku razvojnu priliku za integraciju u 

evropsko tržište. 

 

Najznačajniji infrastrukturni projekat na području općine Velika Kladuša predstavlja izgradnja 

brze ceste Bihać - Velika Kladuša. Saobraćajno povezivanje najvišeg ranga će doprinijeti 

povezivanju pograničnog prostora Bosne i Hercegovine i Hrvatske, te omogućiti povećanu 

atraktivnost prostora općine za investiranje. Planirana magistralna cesta Velika Kladuša – Bužim 

– Bosanska Otoka bi trebala povezati općinsku teritoriju sa cestovnom mrežom Republike 

Srpske, prvenstveno sa planiranom autocestom Banja Luka – Novi Grad. Takođe, planirana je 

izgradnja nove dionice magistralnog puta, istočno od grada Velika Kladuša, koja bi povezivala 

naseljena mjesta Miljkovići i Polje, kao i izgradnja novog regionalnog puta, koji treba da spoji 

Bužim i Hrvatsku, dijelom prelazeći preko jugoistočnog dijela teritorije općine, kroz naseljeno 

mjesto Stabandža. 

 

Uz koridor brze ceste, na potezu Gornji Nadarevići – Velika Kladuša, planirana je izgradnja i 

energetske infrastrukture, odnosno dovođenje gasa na područje općine Velika Kladuša, čime će 

stanovništvo, javni i privredni objekti na području općine dobiti mogućnost snabdijevanja novim i 

ekološkim čistim energentom. Projekcija potrošnje električne energije u planskom periodu ne 

ukazuje na potrebu izgradnje većih elektroenergetskih objekata osim ugradnje drugog 

transformatora u TS 110/35/10 kV Vrnograč. 

 

Razvoj telekomunikacione infrastrukture u planskom periodu zasnivaće se na razvoju mobilne 

telefonije i telekomunikacionom uvezivanju svih značajnih korisnika putem optičkih kablova. 

  

Postojeća i planirana izvorišta na području općine, generalno, pokrivaju potrebe za 

vodosnabdijevanjem stanovništva i privrede u planskom periodu. Za budući prostorni razvoj 

urbanog područja Velika Kladuša i zaštitu od štetnog djelovanja velikih voda izuzetan značaj 

imaće regulacija Kladušnice u donjem dijeku toka do ušća u rijeku Glinu, kao i vodotoka 

Grabarska i Dabravine. 

 

 

 

 

 

 

 

 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

104 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

III. OSNOVA PROSTORNOG RAZVOJA OKOLIŠA 
 

Prostor općine Velika Kladuša karakteriše zadovoljavajuće stanje okoliša. Kao i u ostalom dijelu 

Bosne i Hercegovine glavni ekološki problemi se odnose na otpadne vode i otpad. Izgradnjom 

gradskog postrojenja za prečišćavanje otpadnih voda problem prečišćavanja otpadnih voda je 

najvećim dijelom riješen u okviru urbanog područja Velike Kladuše, ali je ostao prisutan u 

ruralnom dijelu općine.  

 

U pogledu zaštite okoliša, prvenstveno vodotoka Gline, Kladušnice i Grabarske veliki značaj će 

imati proširenje gradskog kanalizacionog sistema, izgradnja postrojenja za prečišćavanje 

otpadnih voda u Miljkovićima, saniranje općinske deponije i formiranje manjeg centra za 

upravljanje otpadom. Кvalitet okoliša će se unaprijediti formiranjem novih zaštićenih područja 

prirode (geomorfolološki spomenici prirode i areali kestenovih šuma).   

 

 

U planskom periodu novi negativni uticaji na okoliš na području općine Velike Kladuše se mogu 

očekivati od sljedećih izvora zagađenja: 

 

• tačkasti zagađivači (prvenstveno nova industrijska postrojenja koja emituju zagađenje, 

kao i kotlovnice), 

• linijski zagađivači (brza cesta, novi magistralne i regionalne ceste), 

• površinski zagađivači (nove proizvodno - poslovne zone). 

 

Stanje okoliša do kraja planskog perioda trebala bi ostati na zadovoljavajućem nivou primjenom 

sljedećih konkretnih mjera zaštite: 

 

• remedijacija postojeće deponije komunalnog otpada i formiranje centra za upravljanje 

otpadom (CUO) u okviru kojeg će se uspostaviti pretovarna stanica (PS) sa sortirnicom i 

kompostanom; 

• širenje gradskog kanalizacionog sistema i izgradnja postrojenja za prečišćavanje 

otpadnih voda za urbano područje Velike Kladuše; 

• gasifikacija područja općine Velika Kladuša. 

D. ODLUKA O PROVOĐENJU PROSTORNOG PLANA 

O D L U K A 

O PROVOĐENJU PROSTORNOG PLANA OPĆINE VELIKA KLADUŠA ZA PERIOD OD 20 GODINA 

 

I. OPŠTE ODREDBE 
 

Član 1. 

 

Prostorni plan općine Velika Kladuša za period od 20 godina (u daljem tekstu: Prostorni plan) je 

obavezujući planski dokument, kojim se planski usmjerava razvoj općine Velika Kladuša (u 

daljem tekstu Općina), odnosno određuju se uslovi korištenja, izgradnje i uređenja prostora i 

donose se mjere i smjernice za zaštitu prostora. Donosi se za cjelokupnu teritoriju općine, čija 

ukupna površina iznosi 331,55 km². 

 

Član 2. 

 

Odluka o provođenju Prostornog plana općine Velika Kladuša za period od 20 godina (u daljem 

tekstu: Odluka) je sastavni dio Prostornog plana. 

 

Ovom Odlukom se uređuje provođenje Prostornog plana, utvrđuju uslovi korištenja, izgradnje, 

uređenja i zaštite prostora, čime se obezbjeđuje realizacija Prostornog plana. 

 

U provođenju Prostornog plana obavezno se primjenjuju zakonski propisi Bosne i Hercegovine, 

Federacije Bosne i Hercegovine i Unsko-sanskog kantona iz oblasti prostornog uređenja i 

građenja, zaštite okoliša, zaštite prirode, šuma, poljoprivrede, saobraćaja, energetike, zaštite 

zraka, lovstva, zaštite od buke, rudarstva, upravljanja vodama, i svi drugi propisi koji na bilo koji 

način uređuju odnose u oblasti uređenja prostora i životne sredine. 

 

Član 3. 

 

Odlukom se utvrđuju: 

I   Opšte odredbe 

II  Program mjera prostornog uređenja i aktivnosti za provođenje prostornog plana 

III  Usklađivanje dokumenata prostornog uređenja 

IV  Uređenje prostora i namjena površina 

V  Uslovi izgradnje objekata i korištenja prostora 

VI  Uslovi smještaja privrednih sadržaja u prostoru 

VII  Uslovi smještaja društvenih djelatnosti u prostoru 

VIII Uslovi korištenja prostora na zaštićenim infrastrukturnim pojasevima i zonama i na  

zaštićenim područjima 

IX  Mjere očuvanja kulturno-istorijskog nasljeđa 

X  Mjere očuvanja zaštićenih područja prirodnih vrijednosti 

XI  Postupanje sa otpadom 

XII  Groblja 

XIII   Mjere sprečavanja nepovoljnih uticaja na okolinu 

XIV   Mjere zaštite prava lica sa umanjenim tjelesnim sposobnostima 

XV   Mjere zaštite stanovnika i materijalnih dobara od prirodnih i ljudskim djelovanjem 

izazvanih nepogoda i katstrofa i ratnih djelovanja 

XVI   Mjere provedbe 

XVII  Nadzor i upravne mjere 

XVIII  Prelazne i završne odredbe 

 

Član 4. 

Dokumentacija Prostornog plana urađena je u skladu sa članom 26. Uredbe o jedinstvenoj 

metodologiji za izradu dokumenata prostornog uređenja (Službene novine Federacije BiH, br. 

63/04, 50/07, 84/10), a ista sadrži: 

 

I) Prostornu osnovu plana sa prijedlogom koncepcije prostorne organizacije – tekstualni i 

grafički dio 

 

 a) Tekstualni dio Prostorne osnove sadrži četiri dijela: 

 1. Analiza stanja prostornog uređenja 

 2. Ocjena stanja u prostoru 

 3. Mogući pravci prostornog razvoja 

 4. Koncepcija prostornog razvoja 

 

 b) Grafički dio Prostorne osnove čini 20 digitalnih grafičkih priloga, u digitalnoj i 

analognoj formi, na kojima je prikazano postojeće stanje i koncepcija prostornog razvoja. Karte 

su urađene na ortofoto i topografskim podlogama u razmjeri 1:25000. 

 

II) Prostorni plan – tekstualni i grafički dio 

 

 a) Tekstualni dio Prostornog plana sadrži četiri dijela: 

 1. Opći i posebni ciljevi prostornog razvoja 

 2. Projekcija prostornog razvoja 

 3. Projekcija razvoja prostornih sistema 

 4. Odluka o provođenju Prostornog plana 

 

 b) Grafički dio Prostornog plana čini 18 digitalnih grafičkih priloga, u analognoj i 

digitalnoj formi, na kojima je prikazana projekcija prostornog razvoja područja općine. Karte su 

urađene na ortofoto i topografskim podlogama u razmjeri 1:25000. 

 

Član 5. 

 

Prostorni plan se donosi za period od 20 godina i obavezujući je dokument kojim se regulišu 

odnosi prostornog uređenja na cjelokupnoj teritoriji općine Velika Kladuša. 

 

Prostorni plan je osnov za pripremu, izradu i donošenje urbanističkog plana te detaljnih i ostalih 

dokumenata prostornog uređenja kao narednih faza detaljnijeg planiranja uređenja prostora za 

područje općine. 

 

 

II. PROGRAM MJERA PROSTORNOG UREĐENJA I AKTIVNOSTI ZA PROVOĐENJE 

PROSTORNOG PLANA 
 

Član 6. 

 

Program mjera i aktivnosti za provođenje Prostornog plana odnosi se na prvu etapu od njegovog 

donošenja, odnosno za prvi četverogodišnji period realizacije Prostornog plana. 

 

Programom mjera i aktivnosti utvrđuju se okviri na osnovu kojih će organi i službe općine Velika 

Kladuša utvrđivati i donositi mjere u skladu sa novom politikom i legislativom usklađenom sa 

legislativom Evropske unije. 

 

Program mjera i aktivnosti za provođenje Prostornog plana čine: 

• mjere populacione politike, 

• mjere ekonomske politike, 

• mjere zemljišne politike, 

• investiciona i poreska politika, 

• obaveze u pogledu detaljnog planiranja i uređenja, 

• obaveze izrade izvještaja o stanju u prostoru. 

 

 

POPULACIONA POLITIKA  

Član 7. 

 

Mjere populacione politike se definišu, sprovode i kontrolišu sa nivoa države, entiteta, kantona i 

općine, a u osnovi se odnose na: 

• demografski oporavak domicilnog stanovništva u cilju zaustavljanja trenda opadanja 

nataliteta i njegovu stabilizaciju u najkraćem periodu; 

• stimulisanjem povećanja stope nataliteta kroz razne oblike socijalne, zdravstvene i 

materijalne   pomoći porodicama uticati da se poveća ukupan broj stanovnika i 

kvalitativno izmijeni njegova struktura u planskom periodu; 

• podsticajnim mjerama uticati na zaustavljanje negativnih migracija u najkraćem periodu. 

 

 

EKONOMSKA POLITIKA  

Član 8. 

Mjere ekonomske politike, definisane na višem nivou (država, entitet, kanton), su usmjerile 

razvoj privrede i na teritoriji općine, ali isto tako, općina ima važnu ulogu u stvaranju pozitivnog 

poslovnog ambijenta pa su u tom kontekstu definisane i sljedeće mjere: 

• posebnim mjerama ekonomske politike privredni razvoj usmjeravati na ubrzavanje 

razvoja zona lokalnih centara, prvenstveno kroz kvalitetnu prostornu distribuciju 

privrednih kapaciteta kako bi se mjesta rada približila mjestu stanovanja; 

• kreditnim, poreskim i drugim instrumentima ekonomske politike stvarati uslove za 

povećano i kvalitetno zapošljavanje, prvenstveno u sekundarnoj, zatim i primarnoj 

proizvodnji i privrednim djelatnostima tercijarnog sektora; 

• usklađenom politikom ekonomskih odnosa sa inostranstvom sa politikom Evropske 

zajednice, usmjeravati povećanje kvaliteta proizvoda i usluga u cilju njihove konkurentne 

sposobnosti za plasman na inostranim tržištima, a time uticati i na smanjenje uvoza i 

spoljnotrgovinskog disbalansa; 

• posebnim mjerama će se uticati na kvalitet uvezenih "čistih" tehnologija i tehničkih 

sredstava u cilju obezbjeđenja preduslova za usmjeravanje održivog razvoja, naročito i iz 

aspekta zaštite i unapređenja kvaliteta životne sredine. 

 

Aktivnosti za sprovođenje Prostornog plana u oblasti ekonomske politike, za prvu etapu 

realizacije, odnosno četvorogodišnje period: 

• izada plana privlačenja investicija na području općine Velika Kladuša; 

• izrada plana za podršku razvoju malog i srednjeg preduzetništva koji će biti konkurentan i 

okrenut izvozu; 

• izrada plana stimulisanja zapošljavanja u primarnom i sekundarnom sektoru;   

• izada prоgrаma turističkоg rаzvоја kојim ćе sе оdrеditi priоritеti rаzvоја, dinаmikа i dr; 

• započeti turističku afirmaciju kulturno-istorijskih lokaliteta; 

• započeti uređenje industrijsko – poslovnih zona u skladu sa prostorno – planskom 

dokumentacijom. 

ZEMLJIŠNA POLITIKA  

Član 9. 

 

S obzirom da zemljišna politika predstavlja bitan okvir ukupnog razvoja, mjerama zemljišne 

politike će se obezbjeđivati racionalno korištenje i zaštita zemljišta od neplanskog korištenja. 

Primarno će se obezbjeđivati zaštita zemljišta za unapređenje poljoprivredne proizvodnje, a 

politikom cijena i na druge načine usmjeravaće se tokovi urbanizacije i korištenje planiranog 

građevinskog zemljišta. U cilju obezbjeđenja racionalnog korištenja, te sistemske i efikasne 

zaštite zemljišta od neplanskog korištenja, potrebno je: 

• istražiti i izvršiti vrednovanje kvaliteta poljoprivrednog zemljišta u cilju njegove zaštite i 

unaprijeđenja poljoprivredne proizvodnje; 

• istražiti i izvršiti ekonomsko vrednovanje zemljišta, sa elementima koji utiču na 

vrijednost (cijena neizgrađenog zemljišta, troškovi uređenja, vrijednosni izrazi svih vrsta 

rente i drugo), uz diferenciranje vrijednosti i cijene zemljišta po vrstama namjene; 

• propisima na osnovu izvršene valorizacije vrijednosti poljoprivrednog zemljišta 

obezbijediti priliv kvalitetnih finansijskih sredstava za razvoj poljoprivredne proizvodnje, 

kao i izgradnju novih i unapređenje postojećih komunalnih infrastrukturnih sistema i 

uređivanje zemljišta, posebno u urbanim područjima; 

• kao jedna od okosnica za donošenje mjera i propisa u ovoj i drugim oblastima uređenja, 

korištenja prostora, neophodno je razvijati i unapređivati geografski informacioni sistem 

(GIS) koji će biti registar (katastar) svih nekretnina (zemljišta, objekata, infrastrukture); 

• u provođenju Prostornog plana u oblasti zemljišne politike, osnovu čine odredbe ove 

Odluke. 

 

 

INVESTICIONA I FISKALNA POLITIKA  

Član 10. 

 

Investiciona i fiskalna politika, koje imaju presudan uticaj na intenzitet i kvalitet korištenja i 

uređenja prostora, će biti naročito pažljivo određivane i usmjeravane, posebno kada su u pitanju 

investicije inostranih ili zajedničkih domaćih i inostranih investitora, kao i kada je u pitanju 

uređenje prostora i izgradnja infrastrukturnih sistema na svim nivoima. U tom pravcu će se, 

posebno: 

• racionalizovati i na najmanje vremenske intervale skratiti procedura registracije firmi, 

odobravanja lokacija i pribavljanja dokumenata potrebnih za otvaranje procesa 

investiranja; 

• podržavati politika stimulisanja investitora za izgradnju objekata sa savremenim 

proizvodnim tehnologijama koje su kompatibilne sa postojećim proizvodnjama u općini i 

okruženju, kao i onih koji omogućavaju visoke standarde u kvalitetu proizvoda, veći broju 

zaposlenih i veće profite; 

• budžet općine i privredni subjekti će, u interesu ubrzanijeg razvoja, podsticati i pomagati 

infrastrukturne projekte, naročito one koji omogućavaju širi dijapazon kvalitetnih veza sa 

širim okruženjem, kao i onih koji obezbjeđuju kvalitetno vodosnabdijevanje stanovništva i 

privrede, te regulisanje odvodnje i prečišćavanja otpadnih voda; 

• fiskalnom politikom, općina će podsticati i usmjeravati intenzivnu primarnu 

poljoprivrednu proizvodnju na svim prostorima gdje to prirodni uslovi i mogućnosti 

dozvoljavaju, kao i plansko upravljanje i korištenje šumskih resursa; 

• preduzimati mjere za ostvarivanje kvalitetnih uslova zaštite i unapređenja okoliša i 

održivog razvoja. 

OBAVEZE U POGLEDU DETALJNIJEG PLANIRANJA UREĐENJA PROSTORA 

 

Član 11. 

 

Prostornim planom utvrđuje se obaveza izrade sljedećih dokumenata prostornog uređenja: 

 

Razvojni planovi 

• Urbanistički plan za urbano područje Velika Kladuša – centar općine; 

 

Detaljni planski dokumenti 

a) zoning plan, za ostala urbana područja općine – na osnovu prostornog plana općine; 

 

b) regulacioni plan,  

• za dijelove urbanih područja na kojima predstoji intenzivna gradnja, rekonstrukcija ili 

urbana sanacija – na osnovu Prostornog plana Kantona ili općine ili urbanističkog plana; 

• za vanurbana područja koja treba zaštititi i uređivati na osnovu prostornog plana općine; 

• za sve privredne zone iznad 5 ha. 

 

c) urbanistički projekat, za posebno značajne cjeline u urbanim područjima koje traže kreativna 

rješenja uređenja prostora – na osnovu prostornog plana općine, urbanističkog plana, zoning 

plana ili regulacionog plana, kao i za područja sa prioritetne liste kulturno-istorijskog nasljeđa. 

 

Ukoliko se ukaže potreba, Općinsko vijeće će na prijedlog načelnika donijeti Odluku o pristupanju 

izradi detaljnih planskih dokumenata i za ostala područja općine, kao i izmjeni obaveze izrade 

detaljnih planskih dokumenata definisanih ovim planom. 

 

Granice razvojnih i detaljnih planskih dokumenata prikazane su na grafičkom prilogu Urbana 

područja i građevinsko zemljište – režimi građenja. 

 

Ukoliko se ukaže potreba, moguća je izmjena utvrđenih granica. Detaljne granice planova 

utvrdiće se Odlukom o pristupanju izradi planskih dokumenata koju donosi Općinsko vijeće. 

 

Detaljne planske dokumente iz ovog člana, prezentovati na ažurnim geodetskim podlogama u 

digitalnom obliku i propisanoj razmjeri, čime će se omogućiti njihovo provođenje. 

 

Član 12. 

 

Do izrade urbanističkog plana i detaljnih planskih dokumenata pridržavati se odredbi Prostornog 

plana općine. 

 

Do donošenja urbanističkog plana i detaljnih planskih dokumenta iz člana 11. ove Odluke, 

urbanističko – tehnički uslovi u postupku izdavanja urbanističke saglasnosti utvrđivaće se na 

osnovu Prostornog plana. 

 

 

PROGRAM MJERA I AKTIVNOSTI ZA PROVOĐENJE PROSTORNOG PLANA ZA PROPISANI 

DVOGODIŠNJI PERIOD PODRAZUMJEVA IZRADU SLJEDEĆIH DOKUMENATA 

 

Član 13. 

 

• Urbanistički plan za urbano područje Velika Kladuša – centar općine; 

• Zoning planovi za urbana područja sekundarnih općinskih i lokalnih centara; 

• Regulacioni plan za proizvodno – poslovne zone „Bojanski Lug“, „Glavica“, i „Valionica-

sjever“. 

 

OBAVEZA IZRADE IZVJEŠTAJA O STANJU U PROSTORU 

 

Član 14. 

 

Obaveza nadležne općinske službe je izrada izvještaja o stanju prostora na području općine po 

isteku dvije godine od donošenja Plana. 

 

Na osnovu Izvještaja o stanju prostora donosi se četverogodišnji Program mjera za unaprijeđenje 

stanja u prostoru, koji sadrži i procjenu potrebe izrade novih, odnosno izmjenu i dopunu 

postojećih planskih dokumenata. 

 

 

III.  USKLAĐIVANJE PLANSKIH DOKUMENATA 
 

Prostorni plan je javni dokument i pokriva cjelokupno područje općine i kao takav je dostupan 

svim zainteresovanim. 

 

Realizaciju mjera provedbe Prostornog plana provodiće općina Velika Kladuša putem nadležne 

službe. 

 

Da bi se moglo operativno djelovati na cijelom području, potrebno je u kontinuitetu nastaviti 

aktivnosti kojim će se ostvariti mogućnosti rada svih nivoa nadležnosti da konkretno ostvare 

zacrtane ciljeve i opredjeljenja. Da bi se ovo moglo sprovesti potrebno je odmah pristupiti 

ostvarenju sljedećeg: 

• isključiti iz dalje upotrebe akta i dokumenta kojima su istekli rokovi važnosti kao i sve 

planske dokumente koji su u neskladu sa ovim Prostornim planom; 

• obezbijediti izradu detaljnih planskih dokumenata propisanih ovim planom; 

• obezbijediti povremene izmjene i dopune Prostornog plana općine u zavisnosti od 

rezultata iz izvještaja o stanju u prostoru. 

Donijeti podzakonske akte (pravilnike) o urbanom mobilijaru, aspektu materijala i boja na 

fasadama građevina u opštini, i sl. 

 

 

IV. UREĐENJE PROSTORA I NAMJENA POVRŠINA 
 

Član 15. 

 

Prostornim planom općine Velika Kladuša utvrđuje se sljedeće: 

1. Urbana područja 

2. Režimi građenja 

3. Građevinsko zemljište 

4. Poljoprivredno i šumsko zemljište 

5. Rude i drugi mineralni resursi 

6. Vode i vodno zemljište sa zaštitnim zonama i pojasevima 

7. Područja namijenjena turizmu 

8. Ugrožena područja 

9. Saobraćajna infrastruktura 

10. Vodna infrastruktura 

11. Elektroenergetska infrastruktura 

12. Telekomunikacije 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

112 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

13. Termoenergetika 

 

URBANA PODRUČJA 

Član 16. 

 

Urbano područje utvrđuje se za jedno ili više naseljenih mjesta koja predstavljaju prostorno 

funkcionalnu urbanu cjelinu ili za posebnu prostorno funkcionalnu međusobnu povezanu cjelinu, 

a koja na temelju planskih pretpostavki ima uslove za dalji razvoj. 

 

Urbano područje obuhvata izgrađene i neizgrađene površine namijenjene za stanovanje, rad, 

odmor i rekreaciju, urbanu opremu i infrastrukturu, te površine za posebnu namjenu i zelene 

površine, kao i površine rezervisane za budući razvoj. Osim građevinskog zemljišta, granicama 

urbanog područja mogu biti obuhvaćena i druga zemljišta. 

 

Prostornim planom općine Velika Kladuša utvrđeno je osam (8) urbanih područja, i to jedno 

kategorisano kao centar općine i 7 kategorisanih kao ostala urbana područja na ostaloj teritoriji 

općine (vangradska urbana područja): Donja Vidovska, Mala Kladuša, Podzvizd, Šumatac, 

Todorovo, Vrnograč i Zborište. 

 

Ukupna površina urbanih područja iznosi 2897,02 ha, što je 8,74 % površine općine i osim 

građevinskog zemljišta obuhvataju i zemljišta druge namjene (šumske, poljoprivredne, vodne i 

slično). 

 

Prostornim planom općine Velika Kladuša utvrđeno je uže i šire urbano podučje općinskog 

centra. Uže urbano područje obuhvata dio naselja koje je intenzivno izgrađeno ili je planom 

predviđeno da tako bude izgrađeno i obrazuje se u svrhu utvrđivanja režima građenja, posebnih 

uslova pri izdavanju lokacijske informacije, odnosno urbanističke saglasnosti, odobrenja za 

građenje i sl. 

 

Površina urbanog područja gradskog naselja Velika Kladuša iznosi 2221.24 ha. U okviru urbanog 

područja Velika Kladuša je izdvojeno i uže urbano područje sa površinom od 216,53 ha. 

U ruralnom području. utvrđena su i 4546 građevinska zemljišta van urbanih područja 

 

Član 17. 

 

Prostorni obuhvati urbanih područja općine Velika Kladuša iz prethodnog člana (član 16.) 

obuhvata postojeća i planirana građevinska zemljišta, pretežne namjene stanovanja, poslovanja, 

sporta i rekreacije, kao i zemljišta drugih namjena, a prostorno su određeni i prikazani na 

grafičkom prilogu – Urbana i ruralna područja – režimi građenja. 

 

Granice urbanih područja nanesene su sa preciznošću koju omogućava geodetska podloga – 

karta u razmjeri 1:25 000. 

 

Član 18. 

 

Na zemljištima koja nisu utvrđena kao urbano područje, odnosno, građevinsko zemljište, mogu 

se graditi objekti i vršiti radovi i to: 

• magistralne i regionalne infrastrukture (saobraćajna, energetska, vodoprivredna, 

telekomunikacijska i dr.); 

• zdravstvene, rekreacione i sportske građevine; 

• građevine za potrebe odbrane i vojske; 

• stambene i privredne zgrade poljoprivrednih proizvođača za potrebe poljoprivredne 

proizvodnje i seoskog turizma, uključujući meliracione sisteme i sisteme navodnjavanja; 

• istraživanje, iskorištavanje i uređivanje prostora prirodnih dobara (mineralne sirovine, 

šume,  vode, poljoprivredno zemljište i dr.).  
• komunalne i druge slične građevine (deponije komunalnog otpada, groblja, spomen 

obilježja i sl.); 

• postrojenja obnovljivih izvora energije (vjetar, sunce, biomasa i dr.); 

• rekonstrukcija postojećih objekata izgrađenih van granica građevinskog zemljišta sa 

odobrenjem za građenje; 

 

Izgradnja objekata i vršenje radova iz prethodnog stava ne može se odobriti na zemljištima koja 

su Prostornim planom ili odredbama ove Odluke utvrđena kao zaštićena područja, zone ili 

pojasevi. 

 

Član 19. 

 

Intenzitet i karakter građenja na pojedinim područjima određuje se prema utvrđenom javnom 

interesu, potrebama i mogućnostima korisnika i drugim lokalnim ograničenjima, tako da se kroz 

planske dokumente mogu uvesti sljedeći režimi građenje. 

 

Režim građenja I stepena - predviđa se na užem urbanom području na kojem se planira 

građenje, rekonstrukcija ili sanacija. na dijelovima područja sa zaštićenim kulturno-istorijskim i 

prirodnim nasljeđem, turističkim naseljima, sportskim, rekreacionim i zdravstvenim područjima 

na kojima se planira građenje, na privrednim zonama većim od 5 ha, za koje se uslovi za 

odobravanje građenja utvrđuju na temelju zoning plana, regulacionog plana, odnosno, 

urbanističkog projekta izrađenog na bazi regulacionog plana. 

Ukoliko za uže urbano područje nije donesen detaljan planski dokument, urbanistička saglasnost 

se izdaje na osnovu urbanističkog plana i projektnog programa izrađenog na osnovu tog plana. 

 

Režim građenja II stepena - za urbano područje za koje nije obavezno donošenje detaljnih 

planskih dokumenata, urbanistička saglasnost se izdaje na osnovu urbanističkog plana i uslova 

utvrđenih u odluci o provođenju tog plana. 

 

Režim građenja III stepena - za urbana područja i građevinska zemljišta izvan urbanih područja  

utvrđenim prostornim planom, urbanistička saglasnost izdaje se na osnovu prostornog plana i 

odluke o provođenju tog plana. 

 

Režim zabrane građenja - na područjima značajnim za budući razvoj, izgradnju infrastrukturnih 

sistema, uređenje voda u zonama zaštite izvorišta vode za piće, u cilju zaštite prirodnog i 

graditeljskog nasljeđa te na područjima za koja je u toku postupak izrade detaljnih planskih 

dokumenata. Na tim područjima ne dopušta se nikakva izgradnja građevina i uređaja, izuzimajući 

tekuće održavanje, dogradnju u svrhu osiguranja osnovnih higijenskih uslova, konzerviranja 

građevina, a samo izuzetno podizanje novih građevina i uređaja koji služe neophodnom 

održavanju postojećeg dijela naselja (instalacije, neophodne javne građevine, građevine za 

snabdijevanje i sl.), na osnovu odluke o zabrani građenja. 

 

Ovim Prostornim planom, u skladu sa Zakonom, utvrđeni su sljedeći režimi građenja: 

o režim građenja prvog stepena, 

o režim građenja drugog stepena, 

o režim građenja trećeg stepena, 

o režim zabrane građenja (u zonama zaštite izvorišta vode za piće). 

Član 20. 

 

Režim građenja prvog stepena utvrđuje se za sljedeća područja: 

• središte općine (urbano i uže urbano područje); 

• privredne zone veće od 5h. 

 

Na urbanom i van urbanom području, za koje je već postoji regulacioni plan, lokacijska 

informacija se izdaje na osnovu regulacionog plana. 

 

Na urbanom i vanurbanom području, na kojem se planira izgradnja, a za koje je utvrđen režim 

građenja prvog stepena, lokacijska informacija se izdaje na osnovu regulacionog plana. 

 

Do donošenja regulacionih planova i urbanističkog projekta za definisanje preduslova za 

projektovanje i odobravanje buduće promjene u prostoru koristiće se Prostorni plan ili 

Urbanistički plan. 

 

URBANISTIČKO-TEHNIČKI USLOVI 

Član 21. 

 

Na građevinskom zemljištu unutar urbanih područja opštine Velika Kladuša i na građevinskom 

zemljištu izvan urbanih područja za koje nije predviđena obaveza izrade detaljnog planskog 

dokumenta, odnosno na kojem se uslovi za odobravanje građenja utvrđuju na osnovu 

Prostornog plana i važeće pravne regulative propisuju se sljedeći urbanističko – tehnički uslovi: 

 

prema spratnosti: 

− prizemne (Po+P, Po+Pk) ili (Sut+P,Sut+Pot) 

− jednospratne (Po+ P+1, Po+P+Pk) ili (Sut + P+1, Sut+P+Pk); 

− višespratne, do 3 sprata, (Po+P+2, Po+P+1+ Pk) ili (Sut+P+2, Sut+P+1+ Pk); 

− visoke, preko 3 sprata; 

 − nebodere - preko 10 spratova i sl.; 

 

prema načinu grupisanja stanova (za višeporodično stanovanje): 

 − jednotraktni, 

− dvotraktni, 

− galerijski tip i sl. 

 

prema tipovima blokova: 

 − ivična gradnja, 

− slobodni spratni traktovi,  

− zgrade - kule i sl.;, 

 

prema gustini stanovanja: 

 

a) Porodično-stanovanje 

 

Individualna stambena građevina je porodična kuća građena kao slobodnostojeći, dvojni ili objekt 

u nizu. Individualni stambeni objekat je građevina stambene namjene na posebnoj građevinskoj 

parceli sa najviše tri stana, koja nema više od podruma, odnosno suterena, prizemlja i dva 

sprata, (posljednja etaža može da bude puna, potkrovna ili povučena), namijenjena stanovanju i 

čija korisna površina ne prelazi 400 m2. U oblikovno-funkcionalnom smislu mogu se razlikovati 

sljedeći osnovni tipovi objekata porodičnog stanovanja: 

− slobodnostojeća kuća, 

− dvojna kuća, 

− kuća u nizu (polu-ugrađena kuća). 

 

Slobodnostojeća kuća 

 

Slobodnostojeća kuća je tip stambene jedinice porodičnog stanovanja koja je sa sve četiri strane 

slobodna. Može se nalaziti na sredini parcele ili priljubljena na nekoj od ivica parcele. Pozicija 

objekta na parceli je uvijek regulisana regulacionom i građevinskom linijom. 

 

Max. spratnost: 1 – 3 nadzemne etaže 

Indeks zauzetosti: 0,2 - 0,4 (20 – 40%) 

Indeks izgrađenosti: do 0,6 

Gustina stanovanja: ~ 60 st/ha (35 – 90) 

Proporcije parcele: a – širina: min. 14m b – dubina: 20 – 30m 

Površina parcele: 300 – 600m2 (1000m2) 

 

Pozicija objekta na parceli: Objekat može biti postavljen na sredinu parcele, na jednu od ivica ili 

na obje ivice parcele. Postavljanje objekta uz ivice parcele daje mogućnost veće površine i 

iskorišćenosti slobodne površine - vrta. Moguće je lako formiranje okućnice: dvorište, predvrt, vrt, 

prostor za parkiranje ili garaža. 

 

Dvojna kuća 

 

Dvojna kuća je tip stambene jedinice porodičnog stanovanja koja je sa tri strane slobodna 

(nastala spajanjem dvije slobodnostojeće kuće). To je prvi oblik zgušnjavanja porodičnog 

stanovanja i racionalizacija upotrebe zemljišta. Pozicija objekta na parceli je uvijek regulisana 

regulacionom i građevinskom linijom. 

 

Vrsta parcele: preporučuje se pravougaona proporcija parcele, kao kod slobodnostojeće kuće, 

npr. 300m2 – 12m x 25m. Za postizanje većih gustina stanovanja, širina parcele može biti i 9m. 

Oblik i dimenzije parcele se mijenjaju u zavisnosti od nagiba terena, tj. sa povećanjem nagiba 

povećava se i front objekta. 

 

Pozicija objekta na parceli: objekat je uvijek postavljen uz jednu ivicu parcele. Moguće je lako 

formiranje okućnice: dvorište, predvrt, vrt, prostor za parkiranje ili garažni prostor. 

 

Max. spratnost: 1 – 3 nadzemne etaže Indeks zauzetosti: 0,3 - 0,5 (30 – 50%) 

Indeks izgrađenosti: do 0,6 

Gustina stanovanja: 60 - 100 st/ha (max 150) 

Proporcije parcele: a – širina: 9 – 15 m b – dubina: 20 – 30 m  

Površina parcele: 240 – 450 m2 

 

Složenijim grupisanjema dvojne kuće, tj. spajenjem dvije dvojne kuće u istoj ravni, dobija se 

četvorna kuća (kvadripleks), tako da svaki objekat ima slobodne po dvije strane. 

 

Kuća u nizu 

 

Kuća u nizu ili poluugrađena kuća je tip stambene jedinice porodičnog stanovanja koja je slobodna 

sa dvije strane, osim kuća na kraju niza koje su slobodne sa tri strane. Stanovi se uglavnom 

razvijaju kroz dva nivoa, prizemlje i sprat. To je najveći oblik zgušnjavanja porodičnog stanovanja, 

čime se postiže najracionalnija upotreba zemljišta. Pozicija objekta na parceli je uvijek regulisana 

regulacionom i građevinskom linijom. 

 

Max. spratnost: 1 - 3 nadzemne etaže  

Indeks zauzetosti: do 0,4 (40%)  

Indeks izgrađenosti: do 0,8 

Gustina stanovanja: 80 – 120 st/ha (max 220) 

Proporcije parcele: a – širina: 6 – 9 m b – dubina: 22 – 30m  

Površina parcele: 130 – 270 m2 

 

Vrsta parcele: preporučuje se pravougaona proporcija parcele, npr. 180 m2 – 9m x 20m. 

 

Na fasadama objekata okrenutim prema susjednom zemljištu (parceli) mogu se graditi otvori svih 

dimenzija ako je udaljenost istih od granice sa susjednom parcelom minimalno 3,0 m. Moguća je 

izgradnja objekata na udaljenosti manjoj od 3,0 m od susjedne parcele uz saglasnost vlasnika ili 

korisnika susjednog zemljišta (parcele), s tim da se od njega traži saglasnost i za postavljanje 

otvora na pročelju prema granici parcele od koje je udaljen manje od 3,0 metra. 

Ukoliko je udaljenost manja od 3,0 m od granice sa susjednom parcelom, a ne postoji saglasnost 

posjednika ili korisnika susjedne parcele o postavljanju otvora na pročelju prema rečenoj granici 

može se postaviti jedan fiksni svjetlarnik od staklenih prizmi i ventilacijski otvori (i to maksimalno 

po jedan za kuhinju, kupaonicu i ostavu) veličine 60x60cm, odnosno u maksimalnoj površini 

pojedinačnog otvora 3600 cm2. 

 

Minimalna udaljenost novih objekata od granice sa susjednom parcelom na kojoj je izgrađen 

objekat koji ima otvore prema predmetnoj parceli, a čija je udaljenost minimalno 3,0 m od 

zajedničke međe, može biti: 

− 3,0 m i u tom slučaju se dozvoljava ostavljanje otvora, 

− 1,0 m od granice parcele, ali u tom slučaju minimalna udaljenost od planiranog objekta 

na susjednoj parceli je minimalno 4m osim ako to planom nižeg reda nije drugačije 

određeno i u tom slučaju se ne dozvoljava ostavljanje otvora bez saglasnosti vlasnika ili 

korisnika susjednog objekta (osim ako se na susjednoj čestici nalazi javna površina ili 

put), osim jedan fiksni svjetlarnik od staklenih prizmi i ventilacijski otvori (i to maksimalno 

po jedan za kuhinju, kupaonicu i ostavu) veličine 60x60cm, odnosno u maksimalnoj 

površini pojedinačnog otvora 3600 cm2. 

Udaljenost objekata računa se od najisturenijih dijelova objekta i odnosi se u svim pravcima. 

Ukoliko na susjednoj parceli postoji izgrađen objekat čija je udaljenost manja od 3,0 m od 

zajedničke međe može se graditi objekat pod istim uslovima pod kojim je izgrađen postojeći 

objekat na susjednoj parceli, takođe se mogu ostaviti otvori iste veličine kao na susjednom 

objektu ,a sve bez saglasnosti susjeda. 

 

Ako dvije (obje) susjedne neizgrađene građevinske parcele nemaju elemente za izgradnju 

samostojeće zgrade (veličinu građevinske čestice), tada se na svakoj može graditi dvojna zgrada 

ako takav način izgradnje nije drugim propisom ili Planom onemogućen i bez saglasnosti susjeda 

na način da zid na međi mora da bude vatrootporan i bez otvora, sljeme krova mora obvezno biti 

okomito na susjednu među na kojoj se zgrada gradi i krov bez krovnog prepusta. 

Ako se na jednoj čestici izgradi poluugrađena zgrada, tada se i zgrada na susjednoj čestici može 

graditi kao poluugrađena na zajedničkoj međi, ali iste visine i iste namjene (stambena-stambena, 

poslovna-poslovna, pomoćna-pomoćna) ili kompatibilne namjene (stambena-stambeno 

poslovna), tj. poslovne djelatnosti moraju da budu takve da bukom, vibracijama, zračenjem, 

emisijama štetnih materija, većom opasnošću od požara, eksplozije ili druge vrste tehničkih 

incidenata, nesrazmjerno velikim opterećenjem saobraćajnica i parkirališta i sl., ne ugrožavaju 

normalno stanovanje i rad u istoj ili u susjednim zgradama. 

 

Izuzetno, kada je u izgrađenim dijelovima građevinskih područja postojeća građevina na 

susjednoj građevnoj čestici smještena na međi ili na manjoj udaljenosti od propisane, smještaj, 

zamjenska građevine ili rekonstrukcija postojeće građevine ako je u istim gabaritima dozvoljava 

se na međi, odnosno na manjoj udaljenosti od propisane bez suglasnosti susjeda, ukoliko takve 

radnje ne otvaraju nove otvore ili zatvaraju otvore na susjednim građevinama. Udaljenost 

regulacijskog pravca od osi prometnica i ulica na neizgrađenim građevnim česticama u 

izgrađenim dijelovima građevinskih područja jednak je utvrđenom regulacijskom pravcu na 

izgrađenim susjednim građevnim česticama. 

 

Na objektima koji se rekonstruišu (a dimenzije i spratnost ostaju u postojećim gabaritima) mogu 

se ostaviti postojeći otvori po položaju i dimenzijama. 

 

Otvorima se ne smatraju dijelovi zida od staklene prizme, svjetlarnici. 

 

U slučaju uklanjanja objekta i izgradnje novog objekta na istoj parceli primjenjuju se udaljenosti 

od susjedne međe kako je opisano u ovom članu. 

 

Nadogradnja postojećeg objekta jednim ili više spratova ili potkrovljem može se izvesti u pravcu 

postojeće fasade. Na fasadama nadograđenih etaža otvore treba izgraditi prema odredbama 

ovog člana bez obzira kakvi su otvori izgrađeni na postojećem objektu. 

 

Udaljenost između višestambenih objekata (objekti višeporodičnog stanovanja) u užem urbanom 

području grada utvrditi će se obveznim planovima nižeg reda. Ovisno od širine građevne čestice i 

visini građevina, udaljenosti od susjednih međa iznose minimalno h/2 do međe građevinske 

čestice prema susjedu. Međusobni razmak objekata mora biti barem jednak polovini zbira visina 

susjednih građevina (h/2+h/2). Udaljenost višestambenog objekta od međe susjedne parcele ne 

može bi manja od 5,0 metara. Međusobna udaljenost između zgrada na istoj građevinskoj čestici 

i međusobna udaljenost između zgrada na susjednim građevinskim česticama mjeri se od 

najistaknutijeg dijela. 

 

Za sve ostale slučajeve za koje se ne mogu primjenjivati odredbe ovog člana Odluke zbog 

specifičnosti izgradnje ili lokacije objekta, Komisija za davanje stručnog mišljenja koju formira 

Općinski načelnik iz reda zaposlenih u nadležnim općinskim službama, temeljem stručne 

procjene odrediće uslove za izdavanje urbanističke saglasnosti (ukoliko za to uopšte postoje 

uslovi). Odredbe prethodnog stava odnose se na sve slučajeve izdavanja urbanističke saglasnosti 

na temelju stručne ocjene Komisije.  

 

b) Višeporodično-stanovanje 

 

Slobodnostojeći objekti 

 

Slobodnostojeći stambeni objekat višeporodičnog stanovanja je slobodan sa sve četiri strane i 

daje najveće mogućnosti oblikovanja i načina organizacije stambenog prostora. U zavisnosti od 

veličine i proporcija objekta kao i načina organizacije stanova, moguće je formiranje više ulaza u 

objekat. 

 

Na jedno zajedničko stepenište mogu se formirati 2 – 6 stanova po etaži, ali je takođe moguće 

stanove organizovati i na poluetažama (2 – 4 stana na poluetaži). Osim toga, ovakva vrsta 

stambenog objekta može biti organizovana i kao galerijski tip stanovanja. 

Za spratnost do 4 etaže, lift nije neophodan. 

 

Spratnost do 4 nadzemne etaže 

Indeks zauzetosti: 0,5-0,75 (50 - 70%) 

Indeks izgrađenosti: 0,5-1,8 

Parcela: 500 m2 

 

Spratnost od 4 do 8 etaža 

Indeks zauzetosti: 0,5-0,80 (50 - 80%) 

Indeks izgrađenosti: 1-2,0 

Parcela: min 500 m2 

 

Spratnost veća od 8 etaža 

Indeks zauzetosti: 0,5-0,70 (50 - 70%) 

Indeks izgrađenosti: 1,0-2,2 

Parcela: min 500 m2 

Objekti spatnosti veće od 8 etaža mogu biti soliterskog tipa. 

 

c) Ugrađeni ili poluugrađeni objekti - lamele 

 

Ugrađeni ili polugrađeni objekti podrazumijevaju niz od nekoliko objekata (lamela) ili interpolaciju 

jednog ili više objekata u već formiran ulični front objekata, omogućavajući tako tzv. linijsku 

izgradnju i formiranje, najčešće, zatvorenih ili poluzatvorenih blokova. Najčešći način formiranja 

blokova u centralnim zonama gradova. 

 

Spratnost: > 3 etaže-nadzemne 

Indeks zauzetosti: 0,6 (60%) 

Indeks izgrađenosti: 1 – 2,2 

 

d) Terasasti objekti 

 

Terasasti višeporodični stambeni objekti su direktna posljedica prilagođavanja objekta morfologiji 

terena, odnosno njegovom nagibu. Smaknutost etaža prati nagib terena pa se formiraju veće 

površine terasa a stambene jedinice su jednostrano orijentisane. Moguće je formirati terasasti 

višeporodični stambeni objekat i na ravnom terenu kada se javljaju terase sa obje strane. 

Spratnost: 3 - 5 etaža-nadzemnih 

Indeks zauzetosti: 0,55 (55%) 

Indeks izgrađenosti: 1 – 1,8 

Nagib: 15 – 30% (max 45%) 

 

Podrumska etaža se ne uračunava u indeks izgrađenosti osim u onim dijelovima terase koji su u 

funkciji suterenskih ili prizemnih stanova a čine konstruktivni dio podzemne etaže. Takođe 

balkoni ne ulaze u obračun indeksa izgrađenosti.  

 

e) Spratnost objekta – vertikalni gabarit 

 

Objekti na ravnom terenu 

 

Spratnost objekata, odnosno, vertikalni gabarit se definiše i za nadzemne i za podzemne etaže 

objekata. 

 

Etaža predstavlja dio objekta sa jedinstvenom visinskom kotom ili sa manjim odstupanjima u 

nivelaciji koja ne prelaze polovinu spratne visine. Prema položaju u objektu etaže mogu biti 

podzemne i to su podrum i suteren i nadzemne tj. prizemlje, sprat(ovi) i potkrovlje.  

Oznake etaža su: Po (podrum), Su (suteren), P (prizemlje), 1 do N (spratovi), Pk (potkrovlje). 

 

Vertikalni gabarit objekta se planskim dokumentom određuje kroz dva parametra: 

• spratnost objekta - kao zbir podzemnih i nadzemnih etaža (npr. Po + P +3 + Pk); 

• maksimalna dozvoljena visina objekta koja se izražava u metrima i znači distancu od 

najniže  kote okolnog, konačno uređenog i nivelisanog terena ili trotoara uz objekat do 

kote sljemena ili vijenca ravnog krova. Nulta (apsolutna) kota je tačka presjeka linije 

terena i vertikalne ose objekta. 

 

 

U centralnim gradskim zonama gdje se planiraju objekti koji su interpolacija u već izgrađenom 

tkivu neophodno je propisati i treći parametar visinske regulacije – visinu vijenca objekta. 

Iznad kote sljemena ili vijenca dozvoljeno je projektovanje liftovskih kućica i ventilacionih blokova 

koji nisu vidni sa trotoara. 

Visina objekta na relativno ravnom terenu - rastojanje od nulte kote do kote sljemena (za objekte 

sa kosim krovom), odnosno vijenca (za objekte sa ravnim krovom). 

 

Relativna visina objekta 

Relativna visina objekta je ona koja se određuje prema drugim objektima ili širini regulacije. 

Relativna visina se određuje kroz sljedeće odnose, i to: 

− visina vijenca novog objekta usklađuje se sa vijencem susjednog objekta.  

 

Najveća visina etaže 

Najveća visina etaže za obračun visine građevine, mjerena između gornjih kota međuetažnih 

konstrukcija iznosi: 

− za garaže i tehničke prostorije do 3.0 m; 

− za stambene etaže do 3.5 m; 

− za poslovne etaže do 4.5 m; 

− izuzetno, za osiguranje prolaza za pristup interventnih i dostavnih vozila, najveća visina 

prizemne etaže na mjestu prolaza iznosi 4.5 m. 

 

Spratne visine mogu biti veće od ovako definisanih visina ukoliko to iziskuje specijalna namjena 

objekta ili primjena posebnih propisa, s tim što visina objekta ne može biti veća od najveće 

dozvoljene visine propisane u metrima i definisane planom i urbanističko – tehničkim uslovima. 

 

Podzemne etaže 

 

Podzemna etaža je dio zgrade koji je sasvim ili djelimično ispod zemlje. 

Podrum je podzemna etaža čiji vertikalni gabarit ne smije nadvisiti kotu terena - trotoara više od 

1.0 m. Ukoliko se radi o denivelisanom terenu, relevantnom kotom terena smatra se najniža kota 

konačno uređenog i nivelisanog terena oko objekta. 

Horizontalni gabariti podruma definisani su građevinskom linijom ispod zemlje (GL0), a ne mogu 

biti veće od 80% površine urbanističke parcele. Moguće je postojanje više od jedne podrumske 

etaže (najčešće za potrebe pomoćnih prostorija, garažiranja i sl.) što mora biti propisano 

planskim dokumentom. 

Suteren je podzemna etaža zastupljena kod objekata koji su izgrađeni na denivelisanom terenu i 

kao takva predstavlja gabarit sa tri strane ugrađen u teren, dok se na jednoj strani kota poda 

suterena poklapa sa kotom terena ili odstupa od kote terena maksimalno za 1.0 m. Gabariti 

suterena definisani su građevinskom linijom na zemlji. 

 

Nadzemne etaže 

 

Nadzemna etaža je dio zgrade koji je iznad zemlje. 

Prizemlje (P) je nadzemna etaža čija se kota određuje planom u zavisnosti od namjene i 

morfologije terena. Za stambene objekte kota poda prizemlja je maksimalno 1.0 m iznad kote 

konačno uređenog i nivelisnog terena oko objekta. 

Sprat je nadzemna etaža iznad prizemlja. 

Potkrovlje ili završna etaža se nalazi iznad posljednjeg sprata. Najniža svijetla visina potkrovlja ne 

smije biti veća od 2,30m na mjestu gdje se građevinska linija potkrovlja i spratova poklapaju. Po 

pravilu, potkrovlja se predviđaju na mjestima gdje treba pratiti kote vijenaca ili sljemena na 

susjednim objektima u ambijentalnim cjelinama. 

Tavan je dio objekta bez nadzitka, isključivo ispod kosog ili lučnog krova, a iznad međuspratne 

konstrukcije posljednje etaže i može imati minimalne otvore za svjetlo i ventilaciju. Tavan nije 

etaža. 

Povučena etaža ili završna etaža se nalazi iznad posljednjeg sprata i zauzima do 75% površine 

posljednjeg sprata. Povučena je u odnosu na glavnu saobraćajnicu sa jedne i/ili dvije strane 

objekta. Preostali dio etaže, u potpunosti ili djelimično, može da se koristi kao terasa. Ukoliko 

krovna konstrukcija i visina sljemena omogućavaju organizovanje prostora tavana u svrhu 

stanovanja, taj prostor ulazi u obračun bruto razvijene građevinske površine sa 100% i kao takav 

mora biti prepoznat u planiranim indeksima izgrađenosti za tretitranu parcelu. 

 

Objekti na terenu u nagibu 

 

Kod objekata na terenu u nagibu može se pojaviti više polu-ukopanih etaža, i njihov broj zavisi od 

nagiba terena – teren u većem nagibu ima veći broj polu-ukopanih etaža. Definisanje spratnosti 

jednostavnim označavanjem broja etaža nije dovoljna visinska regulacija (npr. Su + P + 3). Iz tog 

razloga je neophodno u okviru planskog dokumenta dati dodatnu visinsku regulaciju objekata 

kako bi se izbjegle moguće zloupotrebe. 

 

Objekti na strmom terenu se mogu podijeliti, u zavisnosti od pozicije saobraćajnice, na: 

− objekte na strmom terenu sa nagibom od ulice (ispod puta), 

− objekte na strmom terenu sa nagibom prema ulici (iznad puta), 

− objekte na strmom terenu sa nagibom koji prati nagib saobraćajnice. 

 

U sva tri slučaja je neophodno planskim dokumentom definisati, osim spratnosti i maksimalnu 

dozvoljenu visinu objekata, izraženu u metrima, u odnosu na kotu nivelete javnog puta.  

Visina objekta na strmom terenu sa nagibom koji prati nagib saobraćajnice može se definisati za 

osovinu objekta. 

 

Načini postavljanja objekata na terenu u nagibu 

 

Tipologija nagiba terena i pogodnost za gradnju: 

− do 10% - pogodan za gradnju i za manje objekte; 

− od 10-20% - pogodan za gradnju za veće objekte; 

− od 20-30% - pogodna za terasastu gradnju, širina objekata 10 – 15 m; 

− od 30-45% - moguća terasasta gradnja, ali znatno skuplja; 

− 45% - nepogodno za gradnju. 

Dispozicija objekata na terenu u nagibu se može podijeliti u tri osnovne kategorije: 

− upravno na pravac izohipsa sa terasastim prelazima, 

− paralelno izohipsama u vidu redova, 

− smaknuto po dijagonali. 

 

Mreža saobraćajnica i mogućnosti trasiranja saobraćajnica uslovljava dispoziciju objekata. Kod 

jače nagnutog terena saobraćajnice (čak i ako su samo kolski prilazi objektima) prate izohipse i 

međusobno se povezuju, a zgrade se postavljaju prema uslovima terena. Postavljanje 

saobraćajnica na terenu u izrazitom nagibu presjeca izohipse i formira krivine, a parcele se 

formiraju u prostoru između saobraćajnica. 

 

Kod blago nagnutih terena moguća je čak i geometrijska (npr. ortogonalna) postavka objekata i 

saobraćajnica, tj. trase i objekti nisu uslovljeni terenom. 

Kada je saobraćanica paralelna sa izohipsama, moguće je formiranje parcela „smaknuto“ kako 

se ne bi zaklanjao pogled objektima sa druge strane ulice. Objekat se prilagođava terenu u 

nagibu i ulaz se može formirati i na gornjoj etaži objekta (kada je saobraćajnica iznad, tj. parcela 

ispod saobraćajnice). 

 

 

f) Dimenzije stambenih blokova 

 

Blok je složenija jedinica građevinskog zemljišta koja se sastoji od više urbanističkih parcela. 

Granica bloka, po pravilu, se poklapa sa regulacionim linijama i granicama urbanističkih parcela. 

Planskim dokumentom se može predvidjeti porodično i višeporodično stanovanje, koje se po 

pravilu ne može planirati u istom bloku. 

 

Stambeni blok predstavlja površinu za stanovanje koja je po obimu ograničena ulicama, trgom, 

parkom, obalom ili površinom neke druge namjene. Formiranjem stambenih blokova omogućava 

se grupisanje stambenih zgrada u veće ili manje cjeline, neposredni prilaz objektima stanovanja 

sa ulice, formiranje zajedničkih slobodnih i zelenih površina i sl., pri čemu se, u rješavanju bloka 

kao cjeline, sjedinjuje arhitektonsko i urbanističko projektovanje. 

U definisanju oblika i dimenzija blokova ne postoje utvrđeni propisi ili normativi ali, oblikovanje i 

dimenzionisanje blokova treba, prije svega, da omogući racionalan razmještaj stambenih 

objekata i uređenje slobodnih i zelenih površina. Primjena pravougaonog oblika bloka 

omogućava podjelu na pravilne parcele, pa je najčešće u upotrebi. 

Kao osnovno mjerilo za određivanje dubine bloka uzima se mogućnost insolacije prostorija 

okrenutih unutrašnjosti bloka u zimskom periodu. Dubina bloka, formiranog po ivičnom načinu 

građenja (zatvoreni ili poluzatvoreni tip bloka), sa paralelnim stranicama bloka, određuje se u 

zavisnosti od predviđene visine zgrada. 

Dubina bloka (zatvorenog ili polu-otvorenog bloka tj. ivične gradnje) dobija se kao zbir od dvije 

dubine ivičnih traktova i sračunatog insolacionog rastojanja za zimski solsticij. 

Db dubina bloka 

Dt dubina (širina) trakta 

H visina zgrade do ivice koja baca sjenku 

Hp visina donje ivice prozora prve stambene etaže a  

ugao insolacije za visinu sunca za zimski solsticij Db = 2Dt + (H- Hp)/tg a 

 

Dimenzije stambenih blokova zavise od mnogo faktora, ali se najčešće kreću od 50x100m do 

120x130m, a uz izuzetno prometne primarne saobraćajnice dužina bloka može biti i do 500m 

(800), zbog većih brzina u saobraćaju. Za određivanje dubine bloka kod ivične gradnje, u odnosu 

na visinu objekata, okvirne mjere bi iznosile: jednospratnice 40 – 45m, dvospratnice 50 do 60m, 

trospratnice 65 do 70m, četvorospratnice 70 – 80m. 

 

g) Oblik i veličina građevinske parcele 

 

Građevinska parcela mora imati površinu i oblik koji omogućava izgradnju i korišćenje 

parcele i objekta saglasno planskom dokumentu, standardima i normativima. 

Ako se zbog svoje površine, oblika, položaja, neodgovarajućeg pristupa na javnu površinu i/ili 

drugih razloga ne može racionalno urediti i koristiti prostor, odnosno za potrebe formiranja 

površina javne namjene, vrši se spajanje i preoblikovanje katastarskih parcela u adekvatne 

urbanističke parcele. Oblik i veličina parcele zavise od konfiguracije terena i shodno tome, 

od rješenja u urbanističkom planu. Kod ravnih terena, najčešće se sreću izdužene parcele, dok 

na strmim terenima parcele imaju manju dužinu, a veću širinu. Na ravnim terenima se najčešće 

formiraju pravilne parcele, a na nagnutim su češći nepravilni oblici parcela. 

Idealan oblik pravilne parcele je sa odnosom strana 2:3, pri čemu duža strana treba da 

zauzima položaj sjever-jug. 

 

Približna pripadajuća veličina parcela na osnovu gustine naseljenosti: 

− gusto naseljena mjesta 300 m2; 

− srednje naseljena mjesta 360-400m2; 

− rijetko naseljena mjesta 480-600m2. 

 

h) Položaj objekta na parceli 

 

Prilikom pozicioniranja objekta na parceli treba takodje voditi računa o karakteristikama 

slobodnog zelenog prostora (vrta) koji se formira oko objekata, kao i njegovih bioklimatskih 

uticaja kako na objekat tako i na stambeni kompleks kao cjelinu. 

 

Objekat u odnosu na parcelu može biti pozicioniran: 

− u neprekinutom nizu objekat na parceli dodiruje obje bočne linije građevinske parcele, 

− u prekinutom nizu objekat dodiruje samo jednu bočnu liniju građevinske parcele, 

− kao slobodnostojeći objekat ne dodiruje ni jednu liniju građevinske parcele, 

− kao polu-atrijumski objekat dodiruje tri linije građevinske parcele. 

 

 

i) Regulaciona i građevinska linija 

 

Položaj objekata na parceli regulisan je i regulacionom linijom (RL) i gradjevinskom linijom (GL). 

 

Regulaciona linija (RL) je linija koja dijeli javnu površinu od površina namjenjenih za druge 

namjene. 

puta) ili na graničnu liniju (kej, trasa pruge, bolnica i sl.) i obilježava se za sve postojeće i 

planirane saobraćajnice. 

 

Rastojanje između dvije regulacione linije (širina pojasa regulacije) definiše profil 

saobraćajnog infrastrukturnog koridora. Rastojanje između regulacionih linija utvrđuje se u 

zavisnosti od funkcije i ranga saobraćajnice, odnosno infrastrukture i to kao horizontalna, 

nadzemna i podzemna regulacija. 

 

Građevinska linija (GL) je linija na, iznad i ispod površine zemlje i vode, definisana 

grafički i numerički, koja predstavlja granicu do koje je moguće graditi objekat. Planskim 

dokumentom  građevinska linija se definiše kao linija na kojoj se mora ili do koje se može graditi. 

Građevinska linija koja je orijentisana prema javnoj površini mora biti prikazana grafički sa 

numeričkim podacima i opisno, dok građevinske linije prema susjednim parcelama mogu biti 

definisane opisno (kao odstojanja u odnosu na susjedne objekte ili granicu pripadajuće parcele) 

ili grafički. 

 

Građevinska linija ispod zemlje (GL 0) ili vode je linija kojom se utvrđuju gabariti za 

podzemne dijelove objekta ili podzemne objekte. 

 

Građevinska linija na zemlji (GL 1) je linija koja definiše granicu do koje je moguće 

planirati nadzemni dio objekta do visine prizemlja. 

 

Građevinska linija iznad zemlje (GL 2) je linija kojom se utvrđuje gabarit za nadzemni do 

objekta iznad prizemlja kao i za nadzemne objekte koji ne sadrže prizemnu etažu (pasarele, 

nadzemni koridori i pješački prelazi). 

j) Saobraćaj 

 

Vrste saobraćajnih površina koje se mogu pojaviti u stambenim naseljima su: 

− kolske saobraćajnice, 

− parkinzi, 

− pješačke staze, 

− biciklističke staze. 

 

Širina saobraćajne trake za saobraćajnice sa brzinom manjom od 40 km/h je 2,75 m, za 

brzinu do 60 km/h 3.00 m, do 80 km/h 3,25 a od 80 – 100 km širina trake je 3,50 m. Širina 

kolskog prolaza za individualne parcele koje nemaju direktan pristup javnom putu ne može biti 

manja od 2,50 m. 

 

k) Parkiranje i garažiranje vozila 

 

Porodično stanovanje 

Za parkiranje vozila za sopstvene potrebe, vlasnici porodičnih objekata obezbjeđuju 

prostor na sopstvenoj parceli, izvan površine javnog puta, i to – minimum jedno parking ili 

garažno mjesto na jednu stambenu jedinicu. Poželjna su 2 PM po jednoj stambenoj jedinici. 

 

Višeporodično stanovanje 

Parkirališta se planiraju u okviru urbanističke parcele kao podzemna i nadzemna ili u 

objektu u podzemnim ili nadzemnim etažama. 

Na 1000 m2 stambenog prostora predvidjeti 18 PM (min 15, a max 22 PM).  

 

Rampe za pristup do podzemnih garaža imaju maksimalne podužne nagibe: 

− pokrivene prave rampe – 15%; 

− otvorene prave rampe – 12%; 

− pokrivene kružne rampe – 15%, 

− otkrivene kružne rampe – 12%; 

− parking garaže do 4 vozila – 20%. 

 

Obavezno voditi računa o ozelenjavanju otvorenog parking prostora – drvoredima i zelenim 

površinama. Prilikom formiranja drvoreda na parkinzima potrebno je obezbijediti na dva 

upravna parking mjesta po jedno drvo, a kod podužnog (paralelnog) parkiranja na jedno parking 

mjesto po jedno drvo. 

 

l) Mreža pješačkih staza 

 

Minimalna širina pješačkih komunikacija je 1,5 m. 

 

Neophodno je obezbijediti nesmetano kretanje pješačkim komunikacijama svim osobama sa 

poteškoćama u kretanju primjenjujući sve standarde, propise i zakone. 

 

m) Mreža javnog prevoza 

 

Javni prevoz je važna komponenta u ostvarivanju saobraćajnih komunikacija na nivou grada 

kao i u komunikaciji sa prigradskim naseljima ili manjim naseljima koja gravitiraju većim 

centrima. Dobro organizovan javni prevoz bitno smanjuje stepen motorizacije i može biti 

dobar korektivni faktor u planiranju saobraćajnica i prostora za parkiranje i garažiranje. 

n) Obrazovanje – predškolske i školske ustanove 

 

Predškolske ustanove – jaslice i dječji vrtići 

Predškolsko vaspitanje i obrazovanje čini dio jedinstvenog vaspitno-obrazovnog sistema, a 

predškolske ustanove su važan prateći sadržaj namjene stanovanja. Predškolskim vaspitanjem 

i obrazovanjem se ostvaruje vaspitanje i obrazovanje djece, vodi briga o djeci i pruža pomoć 

roditeljima u poboljšanju kvaliteta života porodice i djece; obuhvata djecu do polaska u osnovnu 

školu. 

 

Jaslice su dio predškolske ustanove koje obuhvataju vaspitanje i obrazovanje djece uzrasta 

do tri godine života. 

 

Obdanište/vrtić je dio predškolske ustanove koja obuhvata vaspitanje i obrazovanje djece 

uzrasta od tri godine života do polaska u osnovnu školu. 

 

Vaspitna jedinica je dio predškolske ustanove van sjedišta ustanove koja obuhvata jednu ili 

dvije vaspitne grupe. 

Djeca uzrasta do polaska u školu (6-7 godina), u zavisnosti od starosti i potreba i specifičnih 

sadržaja u okviru predškolskih ustanova, mogu se podijeliti u 3 kategorije:  

• jaslice, do 3 godine (do 14 mjeseci, i više od 14 mjeseci),  

• uzrast od 3 do 5 godina, 

• predškolski uzrast, 5 – 6 godina.  

 

Osmočasovni boravak u predškolskim ustanovama (jaslice i vrtići) u prosjeku koristi oko 

50% od ukupnog broja djece tog uzrasta, dok četvoročasovni boravak koristi oko 25% od 

ukupnog broja djece tog uzrasta. 

 

Optimalni radijus udaljenosti ustanova predškolskog obrazovanje od mjesta stanovanja je 400 - 

600m. Odabir zemljišta i lokacije za smještaj predškolskih ustanova treba da ima povoljan 

položaj prema stambenim djelovima u čijoj je funkciji. Povoljni prirodni uslovi su ravno ili 

blago nagnuto zemljište prema sunčanoj strani, zaklonjeno od jakih vjetrova, udaljeno od 

objekata koji pogoršavaju sastav vazduha ili stvaraju buku i prašinu. Poželjan je prilaz sa 

glavnih saobraćajnica, jasno definisane pješačke komunikacije, smještanje u naseljsko 

zelenilo kao i povoljna orijentacija (dnevne prostorije orijentisane na J ili JI).  

 

Za određivanje veličine zemljišta mogu se uzeti kao približni normativi (koji se mijenjaju u 

zavisnosti od lokacije, prirodnih uslova i karaktera same ustanove) ove veličine (površina 

objekta + površina dvorišta): 

− za dječje jaslice 30 – 60m2/djetetu;  

− za stariju djecu, 60 – 100m2/djetetu (od toga, minimum 15 m2/djetetu otvorenog 

prostora. Npr. za vrtić kapaciteta četiri vaspitne grupe sa ukupno 100 djece mora se 

obezbijediti najmanje 1500 m2 otvorenog prostora namijenjenog djeci. 

 

Školske ustanove – osnovne i srednje škole 

 

Od ukupnog broja stanovnika, prosječno 10 – 15% su djeca osnovnog školskog uzrasta, a 

djeca srednjoškolskog uzrasta 6 – 10%. Obzirom da su školske ustanove jedan od 

delikatnijih elemenata naseljske opreme, bilo bi neophodno da njihovo planiranje bude 

propraćeno prostornim modelima koji bi ilustrovali osnovne odnose lokacije, dostupnosti, 

gravitacije, pratećih zelenih površina, itd. Radijus udaljenja namjene stanovanja je od 600 do 

1.200m, 600m za djecu do IV razreda osnovne škole, a 1.200m za starije (7-10 min hoda od 

najudaljenijih stambenih objekata). 

Predložene distance, odnosno radijuse gravitacije, koriguju konkretne situacije u prostoru 

(reljef, frekventni saobraćajni čvorovi, itd.). U praksi će često, u zavisnosti od lokalnih uslova i 

potreba, kod manjih stambenih gustina i udaljenih djelova naselja, biti potrebno da se 

ove distance u cilju ekonomičnosti, povećaju, pa je neophodno uvesti sredstva javnog 

saobraćaja ili posebno organizovati prevoz djece od kuće do škole. Iz tog razloga, predložene 

numeričke veličine se ne mogu shvatiti kanonski. 

 

Zato bi rezervu površina školskog prostora trebalo pri planiranju razmatrati i sa gledišta 

dodatnih društvenih funkcija, kao što je obrazovanje odraslih, vanškolsko udruživanje omladine, 

itd. Naravno da dodavanje ovih funkcija školskim zgradama ne bi smjelo da dovede u 

pitanje izgradnju kapaciteta potrebnih za ustanove kulture, niti da ovim kapacitetima prostorno 

protivrječi.  

 

Veličina školskog dvorišta van centra grada treba da bude 25 – 35 m2 po učeniku, uzevši u 

obzir jednu smjenu. U gustom tkivu blokovske izgradnje (centralne zone) optimalna površina po 

učeniku može da bude 10 – 15 m2 a nikako manje od 4 m2.  

Površina parcele za školske objekte sa pratećim sadržajima (školsko dvorište, prostor za igru, 

sportski objekti, zelenilo) kreće se: 

− za osnovne škole 1,0 – 1,2 ha. 

− za srednje škole 1,5 – 2,0 ha. 

 

Karakteristike pogodnih lokacija i pravilne orijentacije objekata i pratećih sadržaja 

predškolskih i školskih ustanova su sljedeće:  

− lokacija treba da bude u mirnoj zoni naselja, udaljenost od saobraćajnica 

minimalno 50m (izuzetno 35m);  

− teren treba da bude zdrav, bez vlage, zaštićen od vjetra;  

− potrebna je distanca od ostalih zgrada, zbog međusobne zaštite od buke;  

− najpovoljnije je zemljište koje leži južno od puta, ravno ili s blagim nagibom prema jugu;  

− kod orijentacije školskog objekta potrebno je voditi računa o klimatskim uslovima (smjer 

glavnih vjetrova, insolacija i dr.);  

− pri izboru zemljišta treba voditi računa i o izgledu sredine, ne samo škole već i ljepoti 

pejzaža, jer to ima uticaja na razvoj estetskog doživljaja učenika;  

− zgradu treba locirati tako da odnosi površina za sportsko-rekreativne sadržaje, 

ekonomske površine, zelene površine i dr. ne dolaze u međusobni sukob;  

− poželjno je površine za igru, sport i rekreaciju smjestiti tako da ne budu ispred učionica;  

− ulazni dio i prilazni put ne treba da budu ispred učionica;  

− ulaz ne smije da bude izložen vjetru;  

− školsku zgradu treba postaviti tako da bude omogućena ispravna orijentacija učionica i 

ostalih prostorija (JI – J). 

 

o) Slobodne zelene i rekreativne površine 

 

U strukturi grada je uobičajeno da zelene površine zauzimaju 15-50% cjelokupne gradske 

teritorije. Pokrivenost zelenim površinama na nivou grada treba da se kreće od 25 – 50 

m2/stanovniku za nova naselja, odnosno 5-15 m2/stanovniku za stare urbane cjeline (ukoliko 

se radi o rekonstrukciji blokova u centru grada ili interpolaciji stambenih objekata). Ukoliko ne 

može biti zadovoljen normativ od 15 m2 zelenila po stanovniku, preporučuje se planska 

kategorija vertikalnog ozelenjavanja (zelenilo krovnih vrtova, balkona, terasa i sl.) kao 

dopuna, koja pored estetske ima i mikroklimatsku funkciju.  

Obezbijeđenost gradova zelenim površinama u planskom dokumentu, određuje se primjenom 

sledećih pokazatelja: 

− nivo ozelenjenosti u procentima (%) = UZP/PGx100; 

− stepen ozelenjenosti m2/stanovniku = UZP/BS; 

− stepen zadovoljenosti m2/stanovniku = ZPJN/BS/BS; 

 

gdje je UZP - ukupna količina svih zelenih površina, PG – površina grada, BS - broj stanovnika, 

ZPJN - količina zelenih površina javne namjene. 

 

Slobodne zelene i rekreativne površine stambenih objekata i blokova 

 

Zelene i slobodne površine u okviru stambenih blokova pripadaju kategoriji površina za 

pejzažno uređenje naselja javne namjene. Sportsko rekreativne površine u sklopu stambenih 

blokova su dio slobodnih površina, i mogu imati javnu ili ograničenu namjenu, u zavisnosti od 

toga na koji je način organizovana njihova upotreba.  

 

Stambeni kompleksi sa porodičnim stanovanjem  

 

Zelene i slobodne površine u zonama ovog tipa stanovanja formiraju se u okviru samih parcela 

stambenih objekata i mogu se razlikovati: 

− vrtovi stambenih objekata u nizu (najčešće zastupljeni predvrtovi sa pristupnom 

popločanom stazom); 

− porodični vrtovi (najčešće pravilnih oblika, sa većim dijelom parcele iza zgrade).  

Parcele kod individualne izgradnje u gradu obično nisu veće od 600m².; 

− vrtovi oko kuća za odmor (vikendica). 

 

Zelene površine se kod tipova porodičnog stanovanja koji su ovdje dati, kreću od 10 

do 20 m2/stanovniku, tj. zelene površine zauzimaju oko 37% od ukupne površine parcele. 

 

Stambeni kompleksi sa višeporodičnim stanovanjem 

 

U zavisnosti od tipa i dimenzija stambenog bloka formiraju se slobodne i zelene površine 

različitog tipa, naročito u okviru otvorenog bloka: 

− parkinzi i ekonomska dvorišta;  

− zajedničke bašte sa prostorima za dječiju igru;  

− parkovi i druge zelene površine;  

− prostori za rekreaciju.  

 

Dječja igrališta su obavezan sadržaj namjene stanovanja i treba ih predvidjeti u okviru 

stambenih blokova. Mogu se podijeliti u tri grupe sa pratećim normativima: 

 

− malo dječje igralište (djeca od 1 do 3 godine), normativ 1m2 po djetetu, radijus 

gravitacije igrališta od 50 do 100m, površina P= 100m2; 

− srednja dječja igrališta (djeca od 3 do 7 godina), normativ 5 m2 po djetetu, radijus 

gravitacije 150 – 250m, površina P = 300 – 500 m2;  

− velika igrališta za djecu od 7 do 14 godina, normativ 6 m2 po djetetu – sportski tereni 

koji mogu biti u okviru objekata obrazovanja. 

 

p) Poplavno područje Kladušnice 

 

Izgradnja u okviru urbanog područja Velike Kladuše je uslovljena poplavnim područjem Miljkovići 

– Velika Kladuša (povratni period od 100 godina). Preduzimanjem strukturnih mjera na zaštiti od 

velikih voda rijeke Kladušnice (regulacija vodotoka), u planskom periodu stvoriće se uslovi za 

redefinisanje poplavnog područja čime će se omogućiti urbanizacija ovog prostora. 

 

r) Objekti za držanje životinja 

Opšti uslovi izgradnje i uređenja objekata za držanje životinja definisani su Pravilnikom o 

uvjetima koje moraju da zadovoljavaju farme i uvjetima za zaštitu životinja na farmama (Službeni 

glasnik FBiH, br. 46/10, 12/13, 74/16, 85/17 i 60/21). 

 

Član 22. 

 

Na građevinskom zemljištu unutar i van urbanih područja može se odobriti izgradnja 

poslovnih proizvodnih objekata.  

 

Služba zadužena za izdavanje urbanističkih saglasnosti obavezno formira stalnu općinsku 

komisiju koju čine tri člana (službenika–stručnih lica) iz reda zaposlenih, za određivanje 

minimalnih tehničkih uslova za izgradnju objekta u zavisnosti od složenosti postupka u skladu sa 

ovom Odlukom. 

 

GRAĐEVINSKO ZEMLJIŠTE 

Član 23. 

 

Izgradnja objekata i drugih zahvata u prostoru mogu se odobriti na području općine Velika 

Kladuša samo na građevinskom zemljištu (izgrađeno i neizgrađeno građevinsko zemljište), koji 

su ovim Prostornim planom utvrđeni za ovu namjenu. 

 

Član 24. 

 

Sva građevinska zemljišta koja su na osnovu analiza utvrđena kao građevinska zemljišta, a 

nalaze se u granicama urbanih područja utvrđuju se kao građevinska zemljišta unutar urbanih 

područja.  

 

Sva građevinska zemljišta koja su na osnovu analiza utvrđena kao građevinska zemljišta, a ne 

nalaze se u granicama urbanih područja utvrđuju se kao građevinska zemljišta izvan urbanih 

područja. 

 

POLJOPRIVREDNO I ŠUMSKO ZEMLJIŠTE 

Član 25. 

Poljoprivredno zemljište 

Interes očuvanja i zaštite poljoprivrednog zemljišta mora se uzeti u obzir pri utvrđivanju 

strateških opredjeljenja, pri izradi planskih dokumenata i razvojnih programa. Poljoprivredno 

zemljište je prirodno bogatstvo i dobro od općeg interesa, te uživa posebnu zaštitu, koristi se za 

poljoprivrednu proizvodnju i ne može se koristiti u druge svrhe, osim u slučajevima i pod 

uslovima utvrđenim važećom zakonskom regulativom. 

 

Radi zaštite zemljišta iz stava 1 ovog člana, potrebno je: 

• maksimalno čuvanje površine čija je namjena poljoprivredno zemljište, u što većem 

obimu i kvalitetu; 

• podizati kvalitet poljoprivrednog zemljišta, naročito obradivih površina i oranica koje su 

prikladne za kultivaciju, kroz različite oblike unaprijeđenja zemljišta; 

• intenzivirati poljoprivrednu proizvodnju u povrlarstvu i voćarstvu, intenzivirati stočarstvo, 

sakupljanje ljekovitog bilja, instaliranje hladnjača za zamrzavanje voća,  

• općinskim politikama maksimalno pomagati razvoj intenzivne poljoprivrede, naročito na 

kvalitenijim zemljištima;  

• provesti program uređenja i rekultivacije zemljišta. 

 

Poljoprivredno zemljište utvrđeno je u grafičkom dijelu te obrazloženo u poglavlju Poljoprivredna 

zemljišta u tekstualnom dijelu Plana. 

Član 26. 

Šume i šumsko zemljište 

U šumi i na šumskom zemljištu može se graditi samo šumska infrastruktura i građevine koje su u 

funkciji upravljanja šumama. Ostale građevine mogu se graditi ili izvoditi zahvati na šumskom 

zemljištu, samo ako su planirani važećim planskim dokumentima.  

 

Na šumskom zemljištu mogu se graditi i građevine sa posebnom namjenom za turizam, sport i 

rekreaciju i pripadajuća infrastruktura, kao i infrastrukturne građevine uz zadovoljavanje 

posebnih okolinskih uslova. 

 

Na šumskom zemljištu mogu se vršiti radovi istraživanja i iskorištavanja mineralnih sirovina, te 

izgradnja građevina i infrastrukture za te svrhe, pod uslovom ptrehodne izrade cjelovite studije 

opravdanosti, uključujući i studiju uticaja na okolinu, kojima se potvrđuje opravdanost.  

 

Investitor dopuštene građevine ili zahvata u prostoru na šumskom zemljištu, čija namjena će 

zbog toga biti trajno promijenjena ili čija će vegetacija biti uništena, dužan je izvršiti zamjensku 

sadnju drveća i druge vegetacije na dijelu šumskog zemljišta, koji odredi nadležna uprava za 

šumarstvo. 

 

Član 27. 

 

Šume se ne mogu krčiti radi izgradnje stambenih, poslovnih ili privrednih građevina. Izuzetno, za 

građenje građevina predviđenih važećim dokumentima, u slučaju kada se time postiže veća 

trajna korist i ako neće biti štetnih posljedica na okolinu, prethodno se mora pribaviti dozvola za 

krčenje šume.  

 

Zbog njihovoh ekološkog značaja, potrebno je šumske površine definisati u skladu sa njihovom 

rasprostranjenošću, te poštovati odgovarajuću udaljenost od njihovog ruba pri planiranju drugih 

sadržaja. Zabranjena je izgradnja i rad fabrika i drugih objekata koji rade sa otvorenim 

plamenom na udaljenosti manjoj od 300 m od granice šume.  

 

Potrebno je sačuvati šume s posebnom namjenom ili šume od posebnog značaja, te omogućiti 

građenje samo onih građevina koje po svojoj namjeni spadaju u šumske prostore (planinski 

domovi, izletišta, lovačke kuće i sl.). 

 

Šumsko zemljište utvrđeno je u grafičkom dijelu te obrazloženo u poglavlju Šumska zemljišta u 

tekstualnom dijelu Plana.  

 

RUDE I DRUGI MINERALNI RESURSI 

Član 28. 

 

Na području općine Velika Kladuša utvrđena je pojava mangana, te ležišta dolomita, krečnjaka, 

barita i mangana. Iste su prikazane na grafičkom prilogu Mineralne sirovine.  

 

Utvrđena eksploataciona polja dolomita su na lokalitetu: Pjeskana, Sikirica, Mrcelji-Todorovo, 

Gladno Brdo – Podzvizd, Šiljkovača, Hajrat, Marjanovac.  

Utvrđeno eksploataciono polje krečnjaka je na lokalitetu Pandurica.  

 

Eksploataciona polja određena su sa rješenjima kojim se dozvoljava eksploatacija mineralnih 

sirovina izdatih od strane Federalnog ministarstva energije, rudarstva i industrije Mostar i 

Ministarstva privrede Unsko-sanskog kantona.  

Član 29. 

 

Kroz izradu Projekta geoloških istraživanja definisati vrstu i obim istražnih radova. Geološka 

istraživanja vršiti u skladu sa važećom zakonskom regulativom.  

 

Eksploаtаcijа bilo kog minerаlnog resursа se morа vršiti u sklаdu sa važećim Zаkonom o 

rudаrstvu, Zаkonom o geološkim istrаživаnjimа, Zаkonom o koncesijаmа i drugim zаkonskim 

i podzаkonskim аktimа koji defiišu ovu oblаst.  

 

Pravo eksploatacije mineralnih sirovina može steći domaće i strano pravno lice pod uslovima i 

na način propisan važećom zakonskom regulativom.  

 

Izrаditi Elаborаte o klаsifikаciji i kаtegorizаciji rezervi minereаlnih sirovinа zа koje se utvrdi 

ekonomskа oprаvdаnost zа eksploаtаciju.  

 

Minerаlne resurse je potrebno koristiti u sklаdu sа principimа ''održivog rаzvojа''.  

 

Plаnirаnje prostorа i izgrаdnjа objekаtа u području odobrenog eksploatacionog poljа morа 

biti uz sаglаsnost sа nosiocem eksploаtаcionog prаvа i resornog ministаrstvа nаdležnog zа 

eksploаtаciju minerаlnih sirovinа, а koji vodi evidenciju eksploаtаcionih poljа (Ministаrstvo 

industrije, energetike i rudаrstvа). 

 

U granicama eksploatacionog polja u pravilu se zadržavaju postojeća urbana područja i 

građevinska zemljišta osim onih čija je stabilnost ugrožena. Ako javni interes zahtijeva, u 

granicama eksploatacionog polja se mogu graditi javni putevi, željezničke pruge i druge 

saobraćajnice, elektrovodovi visokog napona, gasovodi, ako se osiguraju zaštitini stubovi 

kojima će se spriječiti ugrožavanje života ljudi i izgrađenih objekata. 

 

VODE I VODNO ZEMLJIŠTE SA ZAŠTITNIM ZONAMA I POJASEVIMA 

 

Član 30. 

 

Kao značajniji vodotoci na području općine Velika Kladuša utvrđuju se: 

Kladušnica, Ždralovac, Bojna, Čaglica, Čelinjski potok, Čemernica, Albegića potok, 

Bužimica,Devetak, Crkvina, Crmušnjak, Crni potok, Dragojeva, Duboki potok, Drenovački potok, 

Glina, Gakovski jarak, Glinica, Grabašnica, Grijevački potok, Hasanov potok, Hozdić, Hukavica, 

Jankovac, Mrceljica, Nepeka, Opankovac, Pećina, Pecka, Platnica, Podzvizdska, Poljanski potok, 

Ponor, Ponorac, Prošinja, Purin potok, Radašnica, Rasnica, Šiljkovača, Široki potok, Slapnica, 

Strabandža, Stevića potok, Šumatica, Vidovska, Vrnogračnica, Ždralovac. 

 

Član 31. 

 

Kao akumulacije površinskih voda na području općine Velika Kladuša, utvrđuju se: 

• jezero Kvrkulja, 

• akumulacija Đol u Vrnograču. 

Član 32. 

 

Kao izvorišta voda, tj. za vodosnabdijevanje na području općine Velika Kladuša, utvrđuju se 

sljedeća: 

• Dabravina I, 

• Dabravina II, 

• Kvrkulja, 

• Slapnica, 

• Šumatac, 

• Zborište. 

 

Vodosnabdijevanje stanovništva na području općine Velika Kladuša se vrši sa gore navedenih 

izvorišta preko četiri vodovodna sistema (vodovodni sistem Velika Kladuša, vodovodni sistem 

Slapnica, vodovodni sistem Zborište i vodovodni sistem Šumatac), dok se manji broj stanovništva 

snabdijeva vodom iz vlastitih izvorišta. 

 

Član 33. 

 

Zaštitne zone i pojasevi 

Korištenje izvorišta za pitku vodu i izgradnja vodoopskrbnih objekata i uređaja koji služe za 

snabdijevanje vodom za piće stanovništva imaju prvenstvo nad ostalim objektima i uređajima 

koji vodu i izvorišta koriste u druge svrhe. 

 

Pravilnikom o načinu utvrđivanja uslova za određivanje zona sanitarne zaštite i zaštitnih mjera za 

izvorišta vode za javno snadbjevanje stanovništva21 utvrđuju se četiri zaštitne zone: 

• I zaštitna zona kao zona sa najstrožijim zabranama i ograničenjima, u radijusu od 100m; 

• II zaštitna zona kao zona sa strogim zabranama i ograničenjima, u radijusu od 200m; 

• III zaštitna zona kao zona sa umjerenim zabranama i ograničenjima, u radijusu od 300m; 

• IV zaštitna zona kao zona sa preventivnim zabranama i ograničenjima.  

Šira zaštitna zona. 

 

U široj zaštitnoj zoni dozvoljava se izgradnja objekata i uređaja unutar granica urbanih područja i 

građevinskog zemljišta, izuzev: 

−vađenja šljunka, pijeska, kamena ili drugih materijala, kao i korišćenje zemljišta na 

način kojim se ugrožavaju njegova prirodna svojstva i režim površinskih i podzemnih 

voda, 

− građenje skladišta za smještaj nafte i naftnih derivata, kao i drugih materija koje mogu 

štetno da utiču na režim i kvalitet vode, 

− transportovanje tečnosti i drugih materijala koje su po svom sastavu opasne za piće 

(nafta, naftni derivati, kiseline, lužine i otrov) bez pratnje nadležnih organa, 

− ispuštanje i prosipanje tečnosti i drugih materija koje su po svojem sastavu opasne za 

piće (nafta,naftni derivati, kiselina, lužine i otrov). 

 

Na izvorištima vode iz člana 32. ove odluke, odnosno na prostoru uže zaštitne zone iz prethodnog 

člana, uz primjenu potrebnih zaštitnih mjera i u skladu sa Zakonom o vodama, mogu se vršiti 

radovi vodozahvata, izgrađivati vodozahvatni objekti, pumpne stanice, pogonske zgrade, 

transformatorske stanice, prilazni putevi i drugi objekti potrebni za korištenje izvorišta za 

vodosnabdijevanje. 

 

Zemljište utvrđeno kao uža zaštitna zona izvorišta vode za piće mora biti ograđeno radi kontrole 

kretanja i pristupa ljudi i životinja u toj zoni.  

 
21 Službene novine FBiH, 88/12 

Zemljište uže zaštitne zone iz prethodnog člana mora da bude zasijano travom ili gustim 

pokrivačem od rastinja sa plitkim korijenjem. Pri gajenju ovih biljaka ne smije biti upotrebljavano 

prirodno i vještačko gnojivo, niti hemijska sredstva za zaštitu bilja. 

 

Posebno se štite površine rezervisane za izvorišta: Kvrkulja, Dabravine I, II, Slapnica, Mala 

Kladuša, Šumatac, Barake i Šiljkovača. Granice rezervisanih površina su utvrđene Prostornim 

planom i prikazane na grafičkim prilozima, koji su sastavni dio ove odluke. 

Do donošenja detaljnih planova i zaštitni pojas uz rijeku Kladušnicu utvrđuje se u širini od 5 m od 

desne i lijeve obale rijeke, ako važećim propisom nije drugačije određeno. 

 

Zaštitni pojas uz ostale rijeke i potoke utvrđuje se u širini od 5 m sa jedne i druge strane rijeke, 

ako važećim propisom nije drugačije određeno.  

 

Potrebno je postojeće zone sanitarne zaštite uskladiti sa novim Pravilnikom.  

 

Član 34. 

 

U cilju zaštite kvaliteta i količine voda izvorišta zaštite od drugih uticaja koje mogu nepovoljno 

djelovati na zdravstvenu ispravnost vode za piće sa istih izvorišta ili na izdašnost tih izvorišta, 

utvrđene su zone sanitarne zašite izvorišta, veličina i granica zaštitnih sa mjerama zaštite za 

izvorišta: „Dabravine I i II“, „Kvrkulja“, „Slapnica“, „Šumatac“, „Zborište“ i „Šiljkovača“. 

 

Član 35.  

 

Zaštitni pojasevi za izvorišta voda utvđivaće se na osnovu važeće zakonske regulative za oblast 

voda i uslovima za određivanje zona sanitarne zaštite (izrada Elaborata). 

 

 

PODRUČJA NAMIJENJENA TURIZMU 

Član 36. 

 

Kao turistički punktovi u planskom periodu na teritoriji općine Velika Kladuša se mogu izdvojiti 

sljedeći lokaliteti: 

• Pećina Hukavica; 

• Pećina u Rajnovcu; 

• Stari grad Todorovo (Novigrad); 

• Termalni kompleks u Maloj Kladuši 

• Tvrđava Velika Kladusa; 

• Tvrđava Vrnograč u Vrnograču; 

• Utvrđeni grad Podzvizd. 

 

Područja namijenjena turizmu, sportu i rekreaciji (turističke zone u užem smislu) u planskom 

periodu nisu planirane izvan građevinskog zemljišta.  

 

 

UGROŽENA PODRUČJA 

Član 37. 

 

Kao plavna zemljišta, do sanacije (regulacije) utvrđuje se rijeka Kladušnica i njenih glavnih 

pritoka, rijeke Grabarske, rijeke Kvrkulje i rijeke Šiljkovače, kao i još nekih ušća manjih pritoka 

izuzev do sad već uređenog riječnog korita. 

Član 38. 

 

Ugroženost terena prirodnim procesima i pojavama i uslovi građenja definisani su članovima 84 - 

89. ove Odluke. 

 

SAOBRAĆAJNA INFRASTRUKTURA 

Član 39. 

 

Kao saobraćajnice na području općine Velika Kladuša Prostornim planom su utvrđene: 

• brza cesta Bihać – Velika Kladuša – planirana; 

• magistralna cesta prema Bužimu koja se spaja na postojeći magistralni put M4.2 u blizini 

naseljenog mjesta Polje – planirana; 

• nova dionica magistralne ceste (obilaznica), koja treba da se spoji na postojeći 

magistralni put M4.2b u Miljkovićima – planirana; 

• regionalna cesta Bužim – Republike Hrvatska – planirana; 

• magistralna cesta M4.2 Maljevac – Srbljani, dužina kroz teritoriju općine 20,1 km; 

• magistralna cesta M4.3 Velika Kladuša – Bosanska Otoka, dužina kroz teritoriju općine 

26,3 km; 

• regionalna cesta R401 – granica RH (Slunj) – Velika Kladuša (3 km); 

• regionalna cesta R400a – granica RH (Topusko) – Velika Kladuša (3 km); 

• regionalna cesta R400 – Vrnograč – Skokovi (18 km); 

• regionalna cesta R401a – Radića Most – granica RH (Glina) (6 km); 

• regionalna cesta R403b – Tržac – Grahovo (24 km) 

• lokalne ceste u ukupnoj dužini 188,19 km i planirane lokalne ceste Kekići – Gornja 

Slapnica, poslovna zona Saniteks – Nepeke, Trn – Šiljkovača; 

• nekategorisane ceste prvog reda u ukupnoj dužini 283,74 km. 

 

Član 40. 

 

Na području Općine neophodno je provoditi aktivnosti na modernizaciji postojećih saobraćajnica. 

Ukoliko se ukaže potreba za izgradnjom nove saobraćajnice, ista će se realizovati u skladu sa 

važećom zakonskom regulativom i na osnovu Odluke nadležne institucije, bez posebnih izmjena i 

dopuna Prostornog plana. 

 

Član 41. 

 

Modernizacija, tj. izgradanja saobraćajnica vršit će se sa ciljem povećavanja saobraćajne 

dostupnosti i povezanosti planiranih centara - centar I kategorije (općinskog centra Velika 

Kladuša), sekundarni centri (Mala Kladuša, Todorovo, Vrnograč), lokalni centri (Zborište, Donja 

Vidovska, Podzvizd, Šumatac) i ostala naseljena mjesta, te privrednih objekata i turističkih 

prostora. 

 

U projektnoj dokumentaciji predvidjeti izgradnju javne rasvjete u skladu sa propisima za tu 

oblast.  

 

Član 42. 

 

U prvom planskom periodu, za očekivati je modernizaciju i poboljšanje kvalieta lokalnih puteva 

na području naseljenih mjesta Velika Kladuša, Miljkovići, Zagrad, Nepeke, Trnovi i Polje. 

U kasnijem periodu potrebno je ostvariti dobru saobraćajnu povezanost, kako na području svih 

dijelova općine tako i sa okolnim općinama, tj. širim okruženjem, modernizacijom ili izgradnjom 

nove putne infrastrukture. 

 

Član 43.  

Zaštitni pojasevi 

Uz saobraćajnice utvrđene prostornim planom utvrđuju se zaštitni pojasevi u kojima važi 

poseban režim gradnje, radi sigurnosti saobraćaja i zaštite javne ceste od štetnih uticaja i 

različitih aktivnosti u prostoru pored javne ceste. 

 

U postupku izdavanja urbanističke saglasnosti za građenje objekata i instalacija na javnoj cesti ili 

unutar cestovnog i zaštitnog pojasa javne ceste, organ nadležan za prostorno uređenje obavezan 

je zatražiti prethodnu saglasnost, odnosno odobrenje od upravitelja ceste. 

 

Zaštitni pojas mjeri se od vanjskog ruba zemljišnog pojasa tako da je u pravilu širok sa svake 

strane: 

− brze ceste 30 m, 

− magistralne ceste 20 m, 

− regionalne ceste 10 m, 

− lokalne ceste 5 m, 

− nekategorisane 3 m, 

 

Izuzetno, udaljenost objekta od krajnje ivice nekategorisane ceste može biti i manja, gdje je to 

neophodno zbog konfiguracije terena ili zbog lokalnih uslova. 

 

Član 44. 

 

Površine za saobraćaj u mirovanju određuju se normativom koji se koristi za dimenzioniranje 

broja parkirališnih mjesta obzirom na namjenu i kapacitet prostora, a za 1.000m2 izgrađene bruto 

površine. 

 

U skladu s tim potrebno je osigurati parkirališna ili garažna mjesta minimalno kako slijedi: 

− za stambene objekte 1 stan – minimum jedno parking ili garažno mjesto; poželjna su 2 

PM po jednoj stambenoj jedinici, 

− proizvodnja: 12 mjesta/1.000 m2 brutto izgrađene površine, 

− poslovanje: 20 mjesta/1.000 m2 brutto izgrađene površine, 

− trgovine: 80 mjesta/1.000 m2 brutto izgrađene površine, 

− hoteli: 20 mjesta/1.000 m2 brutto izgrađene površine, 

− restorani: 40 mjesta/1.000 m2 brutto izgrađene površine, 

 

S tim u vezi objekti saobraćajne infrastrukture kao što su: 

− autobuska stajališta mogu se u gradskom području graditi na istom putnom 

pravcu na udaljenosti minimalno 500 m u gradu, a van gradskog područja 1000 m;  

− benzinske stanice mogu se u gradskom području graditi na udaljenosti minimalnoj 

2.000 m jedna od druge razdaljine na istom pravcu, a van gradskom p odručju, 

minimalno 5.000 m razdaljine na istom pravcu; 

− servisne radionice i samostalne autopraonice mogu se u gradskom području 

graditi na udaljenosti minamalnoj 1.000 m jedna od druge razdaljine na istom pravcu a 

van gradskom području minimalno 4.000,0 m razdaljine na istom pravcu. 

VODNA INFRASTRUKTURA SA ZAŠTITNIM POJASEVIMA 

 

Član 45. 

Zaštitni pojasevi 

Vodosnabdijevanje stanovništva na području općine Velika Kladuša se vrši uglavnom preko četiri 

općinska vodovoda, dok se manji broj snabdijeva vodom iz vlastitih izvorišta. 

Vodosnabdjevanje općine Velika Kladuša vrši se sa: 

• Dabravine, 

• Mušići, 

• Kvrkulje, 

• Slapnica. 

Član 46. 

 

Na području općine Velika Kladuša odvođenje fekalija i otpadnih voda riješen je na sljedeći 

način:  

− odvođenje fekalija i otpadnih voda izgrađenim sistemom kanalizacije, bez ugrađenih 

uređaja za prečišćavanje, u slivove rijeka i manjih riječica na području općine,  

− individualno, izgradnjom individualnih odgovarajućih septika. 

 

 

Član 47. 

 

Za rješenje vodosnabdijevanja kao i kvaliteta voda iz postojećih vodovoda potrebna je:  

• izrada programa uređenja i zaštite svih izvorišta; 

• rekonstrukcija stare vodovodne mreže (smanjenje gubitaka na distributivnim cjevovodima); 

• održati uspostavljenu svakodnevnu kontrolu vode (laboratorija); 

• uraditi procjenu uticaja privrednih i drugih subjekata u zonama zaštite izvorišta i vodozahvata 

na kvalitet voda; 

• izvršiti uklanjanje svih divlјih deponija; 

• snimiti stanje postojećih vodovoda; 

• usvojiti Studiju dugoročnog vodosnabdijevanja na području općine Velika Kladuša; 

• uspostaviti prioritetne zone zaštite izvorišta i njihovo uređenje. 

 

 

Član 48. 

 

Za rješenje odvođenja otpadnih voda potrebno je: 

• Izraditi strategiju prikupljanja i prečišćavanja komunalnih i oborinskih otpadnih voda na 

području općine Velika Kladuša; 

• Izraditi projekat za razdvajanje oborinskih od komunalnih otpadnih voda u mjesnim 

zajednicama gdje postoji kanalizaciona mreža; 

• Revidirati i po potrebi doraditi općinsku odluku o zabrani direktnog ispusta otpadnih voda iz  

domaćinstava i poljoprivrednih objekata u rijeke, rječice i potoke, a ako odluka nije 

donešena, treba je donijeti; 

• Strategija prikupljanja i prečišćavanja industrijskih otpadnih voda na području općine. 

Član 49. 

Zaštitni pojasevi 

Zaštitni pojas uz trase primarnih vodova vodovoda i kanalizacije do razvodne mreže utvrđuje se u 

širini od najmanje 5 m od vanjske ivice cjevovoda. Izuzetno može biti i manja uz saglasnost 

upravitelja komunalne infrastrukture.  

 

Na prostoru obuhvaćenom zaštitnim infrastrukturnim pojasom ne mogu se graditi objekti ili vršiti 

radovi suprotno svrsi zbog koje je uspostavljen zaštitni pojas. 

 

ELEKTROENERGETSKA INFRASTRUKTURA SA ZAŠTITNIM POJASEVIMA 

 

Član 50. 

 

Prenosna mreža na području općine Velika Kladuša obuhvata naponski nivo 110 kV, a 

distributivna mreža obuhvata naponske nivoe 35kV, 10kV i 0,4kV. 

 

Napajanje dalekovoda 10kV i pripadnih transformatorskih stanica 10/0,4 kV prema potrošačima 

električne energije na području općine vrši se iz transformatorskih stanica 110/35/10kV TS 

„Velika Kladuša i TS „Vrnograč“ i transformatorskih stanica 35/10kV TS „Velika Kladuša“ i TS 

„Crvarevac“. 

 

Član 51. 

U planskom periodu potrebno je: 

− Osigurati pouzdanu i sigurnu distribuciju električne energije; 

− Obezbijediti nediskriminatoran pristup distributivnoj mreži za sve potencijalne korisnike; 

− Održavati postojeće i izgraditi nove distributivne kapacitete za potrebe priključenja svih 

novih kupaca/proizvođača električne energije; 

− Dosljedno i sistemski provoditi strategiju prelaska distributivne mreže i objekata na 

direktnu transformaciju 110/20kV (dalekovodi 10kV su već u fazi pripreme prelaska na 20kV 

radni napon); 

− Kroz adekvatna ulaganja u izgradnju i razvoj distributivnih mreža, uskladiti kvalitet 

isporučene električne energije sa BAS EN 50160 za javne distributivne sisteme, odnosno sa 

BAS IEC standardima koji tretiraju ovu oblast; 

− Energetska efikasnost; 

− Raditi na modernizaciji i unapređenju postojećeg načina mjerenja električne energije 

kroz postepeno uvođenje sistema daljinskog očitanja i upravljanja brojilima električne 

energije (AMR/AMM sistema) za prioritetne kategorije mjernih mjesta; 

− Sanacija/rekonstrukcija dotrajalog dijela distributivne nadzemne SN i NN mreže radi 

povećanja kvaliteta i pouzdanosti snabdijevanja potrošača električnom energijom i smanjenja 

tehničkih gubitaka; 

− sve nove SN vodove i rekonstrukciju postojećih vodova realizovati ovješenjem vodova na 

AB ili ŽR stubovima; 

− nove vodove, kao i postojeće koji se rekonstruišu graditi za naponski nivo 20kV, radi 

mogućnosti prelaska SN mreže na taj naponski nivo;  

− nove priključke objekata izvoditi nadzemno SKS-om ili podzemno;  

− tehničke uslove za priključenje novih objekata za proizvodnju električne energije iz 

obnovljivih izvora na elektrodistributivnu mrežu obezbjeđuje nadležna elektrodistributivna 

kompanija u skladu sa tehničkim mogućnostima mreže i važećim propisima. 

 

Član 52. 

 

Odlukom Državne regulatorne komisije za električnu energiju o privremenom uređivanju 

tehničkih normativa za izgradnju nadzemnih elektroenergetskih objekata br. 05-28-190-10/07 

od 27. 02.2008. godine se privremeno, do donošenja novih tehničkih normativa za 

izgradnju nadzemnih elektroenergetskih objekata od strane nadležnog državnog tijela, kao 

tehnički normativi sa kojima se usklađuje gradnja objekata u zonama sigurnosti na teritoriji 

Bosne i Hercegovine, preuzimaju normativi utvrđeni Pravilnikom o tehničkim normativima za 

izgradnju nadzemnih elektroenergetskih vodova nazivnog napona od 1 do 400kV (1988. 

godine). 

 

Ovim pravilnikom su definisani tehnički normativi, odnosno uslovi za gradnju objekata u 

zonama sigurnosti na teritoriji Bosne i Hercegovine. S tim u vezi zaštitni pojasevi za 

izgrađene i planirane elektroenergetske vodove iznose: 

− za elektroenergetske vodove visokog napona izvedenih/planiranih nadzemno sa 

neizolovanim provodnicima nazivnog napona do 110kV iznosi 5 m, mjereno od 

najbližeg provodnika. Izuzetak tome su zgrade sa zapaljivim krovom, objekti u kojima 

se nalazi lako zapaljiv materijal, sportska igrališta i odskočne staze kod kojih zaštitni 

pojas treba da iznosi 15m, mjereno od najbližeg provodnika. 

− za elektroenergetske vodove niskog napona 0,4kV izvedene nadzemno sa 

neizolovanim provodnicima, zaštitni pojas iznos 3m, mjereno od najbližeg provodnika.  

− za nadzemne elektroenergetske vodove nazivnog napona do 20kV kod kojih su 

upotrebljeni provodnici sa izolacijom koja je postojana i otporna na atmosferske uticaje 

i koji su tipa samonosivog kabla kao i kod izgrađenih/planiranih podzemnih vodova 

nazivnog napona do 110kV, zaštitni pojas iznosi 1m mjereno od kabla. 

 

U zaštitnim pojasevima elektroenergetskih vodova nije dozvoljena gradnja (uključujući gradnju i 

žičanih plotova, metalnih ograda i njima sličnih objekata). Izuzetno, može se odobriti gradnja uz 

uslov prethodnog ishodovanja elektroenergetske saglasnosti nadležnog elektroprenosnog i/ili 

elektrodistributivnog preduzeća.  

 

Širina područja zone sigurnosti horizontalne ravnine za dalekovode različitog naponskog nivoa  

iznosi: 

Nazivni napon dalekovoda    Širina područja sigurnosti 

400 kV       40 m 

220 kV       30 m 

110 kV       20 m 

             35 kV       15 m 

          20/10 kV          9 m 

Za gradnju objekata u blizini dalekovoda propisane su sigurnosne visine i sigurnosne udaljenosti 

za dalekovod 10 kV iznose:  

sigurnosna visina    4 m  

sigurnosna udaljenost   3 m 

 

Za više napone, ove vrijednosti se povećavaju i to:  

za 0,75 m - za vodove nazivnog napona 220 kV;  

za 2,0 m - za vodove nazivnog napona 400 kV. 

 

Član 53. 

 

Lociranje energetskih pogona 

• Energetski pogoni mogu se locirati uz poštivanje kriterijuma zaštite okoliša, a naročito da se 

ne ugrožavaju naseljena mjesta, prirodna i kulturno – istorijska baština, te da se bitno ne 

mijenjaju pejzažne karakteristike područja. 

• Tehnološke karakteristike energetskog postrojenja moraju biti na nivou najviših standarda uz 

racionalno korištenje resursa kako bi se očuvala ekološka stabilnost područja.  

• Planom se, osim na definisanim građevinskim zemljištima, omogućava izgradnja postrojenja 

obnovljivih izvora energije (vjetar, sunce, biomasa i dr.) i prateće infrastrukture (pristupni 

putevi, novi priključni dalekovodi, trafostanice i dr.). 

• Prilikom odobravanja istraživanja i izgradnje vjetroelektrana/parkova i solarnih 

elektrana/parkova i pratećih objekata potrebno je ispoštovati sve zakonske i druge propise 

koji uređuju odnose u oblasti uređenja prostora i životne sredine, kao  i ograničenja u 

prostoru definisana ovim Prostornim planom i drugim dokumentima. 

 

Planiranje fotonaponskih elektrana 

Pri planiranju novih fotonaponskih elektrana potrebno je izbjegavati: 

• Lokacije unutar gusto izgrađenih građevinskih područja; 

• Lokacije na plavnom zemljištu, minski sumnjive površine kao i područja klizišta; 

• Izbjegavati mogućnost nepovoljnog uticaja na okolinu; 

• Izbjegavati područja sa nagibom većim od 20%: 

• Izbjegavati lociranje u blizini postojećih zona eksploatacije mineralnih sirovina, odnosno 

ne planirati na blizini manjoj od 500 m od granice ekploatacije; 

• Nije dopušteno koristiti zemljište unutar zaštićenih područja kulturno – istorijskog i 

prirodnog nasljeđa. 

 

Pri izgradnji voditi računa da ne dođe do preklapanja i/ili ukrštanja infrastrukturnih koridora ili 

trasa. Iste je potrebno riješiti u zakonom propisanoj proceduri uz saglasnost nadležnih institucija i 

komunalnih preduzeća. 

 

Izgradnja objekata za proizvodnju električne energije se može odobriti ukoliko se zadovolje svi 

zakonski i drugi propisi, a naročito propisi iz oblasti zaštite okoline i uslovi propisani za zaštitne 

zone izvorišta vode za piće. 

 

TELEKOMUNIKACIJE SA ZAŠTITNIM POJASEVIMA 

 

Član 54. 

 

Zaštitni pojasevi (zone) telekomunikacijske infrastrukture utvrđuju se posebnim propisima koji 

regulišu ovu oblast. 

 

Planom se daje mogućnost postavljanja repetitora (RTV, mobilna telefonija, internet) na 

lokacijama na većim nadmorskim visinama da se minimizira prisutnost prepreka. 

 

Sve telekomunikacijske veze (mrežni kablovi, koaksijalni  kablovi  i  dr.)  u  pravilu  se  trebaju 

polagati u koridorima postojeće ili planirane saobraćajne ili druge infrastrukture. 
 

 

TERMOENERGETSKA INFRASTRUKTURA SA ZAŠTITNIM POJASEVIMA 

 

Član 55. 

 

U planskom periodu, predviđena je izgradnja gasovoda sa planiranim ulazom prirodnog gasa iz 

pravca Republike Hrvatske. U prvoj fazi je predviđena gasifikacija gradova u blizini granice, 

između ostalog i općina Velika Kladuša, dok bi se u drugoj fazi projekta gasifikacija proširila i na 

ostale gradove Unsko- sanskog kantona. 

 

Spoj sa gasnim sistemom Republike Hrvatske predviđen na lokaciji Tržca, odakle gasovod 

nastavlja pravcem Tržac-Bosanska Krupa-Sanski Most-Ključ.  

Planirani pravac gasovoda prema Velikoj Kladuši, planiran je pravcem Gornji Nadarevići – 

Velika Kladuša koji se sastoji od slijededih dionica: 

a) dionica Gornji Nadarevići (Donja Barska) – Pećigrad, prolazi kroz područja Donja – 

Barska – Durići, Ramići, Čajići, Kovačevići, Bajraktarevići, Pećigrad; 

b) dionica Pećigrad – Velika Kladuša, prolazi kroz područja Pećigrad, Rošidi, Lipovac, 

Zahirovići, Trn, Velika Kladuša. 

c) Poddionica Pećigrad – Bužim, prolazi kroz područje Pećigrad, Buljubašići, Liđani, V

 elići, Bužim. 

 

Član 56. 

 

Postojeći objekti koji imaju kotlovnice za centralno grijanje zadržavaju ih sa mogućnošću 

povećanja ili smanjenja kapaciteta kotlova i zamjenom dotrajalih dijelova ili kompletne opreme. 

Za planirane administrativne zgrade i veće javne objekte, ukoliko je to ekonomski 

opravdano, preporučuje se izgradnja centralnog izvora toplotne energije za sistem daljinskog 

grijanja. Ukoliko se isti realizuje, zaštitnu zonu odrediti prema važećoj zakonskoj regulativi. 

 

 

V. USLOVI IZGRADNJE OBJEKATA I KORIŠTENJA PROSTORA ODREDBE 
 

GRAĐEVINSKO ZEMLJIŠTE 

 

Opšti uslovi građenja 

Član 57. 

 

 

Građevinska zemljišta su područja unutar kojih je predviđeno uređenje i razvoj naselja, a sastoje 

se od izgrađenih dijelova i površina rezervisanih za budući razvoj naselja.  

 

Na građevinskim zemljištima predviđene su građevinske intervencije na postojećim 

objektima (rekonstrukcija, sanacija, adaptacija, dogradnja, nadziđivanje, tekuće održavanje i 

dr.), te izgradnja građevina namijenjenih za stanovanje, javne, trgovačke, uslužne, proizvodne, 

poslovne, obrazovne, vjerske sadržaje, saobraćajnu i komunalnu infrastrukturu, sport i 

rekreaciju, parkove, zaštitno zelenilo i dr. 

 

Planirane građevine odnosno njihova namjena ne smiju imati štetne uticaje na okolinu. 

 

Oblik i veličina građevinske parcele 

Član 58. 

 

Građevinska parcela mora imati oblik i površinu koja omogućava njeno racionalno korištenje i 

izgradnju u skladu sa Prostornim planom ili drugim planskim dokumentom, u skladu sa važećom 

pravnom regulativom. 

 

Član 59. 

 

Građevinska parcela mora imati trajan kolski pristup direktno ili pristupnim putem minimalne 

širine 3 m. 

 

Ukoliko se između pristupnog puta i parcele nalazi vodena površina, može se dozvoliti 

izgradnja pješačkog pristupa građevinskoj parceli uz ispunjavanje drugih zakonom propisanih 

uslova. 

Član 60. 

 

Priključak i prilaz na magistralnu i regionalnu cestu može se izvesti samo na osnovu 

odobrenja upravitelja cesta ukoliko isti nije obuhvaćen detaljnim planskim dokumentom.  

 

Član 61. 

 

Građevinske parcele koje su formirane do stupanja na snagu ove Odluke, a koje imaju površinu 

manju od 150 m² zadržavaju postojeću površinu. 

 

Izuzetno se može dozvoliti povećanje navedenih parcela u sljedećim slučajevima: 

• legalizacije, 

• dogradnje zbog poboljšavanja uslova stanovanja ili obavljanja djelatnosti ili ispunjavanja 

sanitarno – higijenskih uslova, 

• rekonstrukcije i dogradnje samostojećih objekata radi formiranja objekata u nizu u cilju 

uklapanja u sastav građevina na područja na kome se nalaze (namjena, izgled, položaj). 

 

Član 62.  

 

Na površinama za stanovanje mogu se planskim dokumentom predvidjeti objekti koji ne 

ometaju osnovnu namjenu i koji služe svakodnevnim potrebama stanovnika područja i to: 

− trgovina i ugostiteljski objekti, smještaj turista, poslovni sadržaji koji su 

smješteni u prizemljima i mezaninima stambenih objekata;  

− objekti za upravu, kulturu, školstvo, zdravstvenu i socijalnu zaštitu, sport i 

rekreaciju i vjerski objekti koji služe svakodnevnim potrebama stanovnika područja; 

− objekti i mreže infrastrukture;  

− parkinzi i garaže za smještaj vozila korisnika (stanara i zaposlenih) i posjetilaca. 

 

Član 63. 

 
Maksimalna izgrađenost građevinske parcele je definisana prethodnim članovima. 
 

 

Odnos prema postojećim objektima koji su ostali van granica urbanih područja i građevinskih 

zemljišta 

Član 64. 

 

Odnos prema postojećim objektima koji su ostali van granica urbanih područja i građevinskih 

zemljišta utvrđenih Prostornim planom i ovom Odlukom, utvrđuje se na sljedeći način: 

 

- da se objekat privremeno zadržava do privođenja zemljišta konačnoj namjeni u 

slučajevima kad se objekat nalazi na trasi i zaštitnom pojasu budućeg krupnog infrastrukturnog 

objekta, na poljoprivrednom zemljištu, zaštićenom području i području kulturno-istorijskog i 

prirodnog nasljeđa i sl. Kako je potrebno obezbijediti da se do konačnog uklanjanja ovakvog 

objekta ne povećava značajnije njegova vrijednost, na objektu i zemljištu koje služi za njegovu 

redovnu upotrebu mogu se vršiti samo radovi tekućeg održavanja. 

 

- da se objekat ukloni u roku koji odredi općina Velika Kladuša u slučajevima kada se isti 

nalazi na utvrđenim zaštitnim pojasevima i zonama, a neposredno ugrožava objekat ili dobro radi 

kojeg je zaštita uspostavljena. 

Ove odredbe se odnose na područje cijele općine (područje za koje se prostorni plan donosi), a 

primjenjuju se na objekte koji su izgrađeni na osnovu važeće dokumentacije (odobrenje za 

građenje). 

 

 

Odnos prema bespravno izgrađenim objektima 

 

Član 65. 

 

Pitanje bespravno izgrađenih objekata ili započetih objekata, može se riješiti na sljedeće načine: 

• Legalizacija bespravno izgrađenih objekata, 

• Uklanjanje bespravno izgrađenih objekata, 

• Naknadna urbanistička saglasnost za bespravno započete i izgrađene objekte, 

• Naknadno odobrenje za građenje bespravno započetih objekata. 

 

Nelegalno započeti ili izgrađeni objekti neće se legalizovati: 

− ako temelji, streha, oluci ili drugi istaci prelaze granicu susjedne parcele,  

− ako je objekat ili dio objekta započet ili izgrađen na zemljištu na kome investitor nema 

pravo gradnje propisane Zakonom. 

 

Legalizovati se mogu bespravno izgrađeni ili započeti objekti ukoliko se zateknu na građevinskom 

zemljištu pod uslovima definisanim važećim Zakonom o legalizaciji i ovom Odlukom. 

 

 

Uslovi za izdavanje urbanističke saglasnosti, odobrenja za građenje i odobrenja za upotrebu 

 

Član 66. 

 

Urbanistička saglasnost, odobrenje za građenje i odobrenje za upotrebu na područjima 

namijenjenim za izgradnju izdaje se na osnovu važećih propisa i važeće prostorno – planske 

dokumentacije. 

 

Ako su zapisnikom komisije za tehnički pregled utvrđeni nedostaci na građevini koje treba 

otkloniti, nadležni organ, odnosno služba uprave donijet će zaključak kojim se utvrđuje rok za 

otklanjanje nedostataka, a najduže 90 dana. 

 

Nadležni organ, odnosno služba uprave donijet će rješenje odnosno izdati upotrebnu dozvolu tek 

nakon što se nedostaci iz prethodnog stava uklone. 

 

 

Pribavljanje, uređenje i korištenje građevinskog zemljišta 

 

Član 67. 

 

Pribavljanje građevinskog zemljišta u državnoj svojini vrši se na način i po postupku utvrđenom 

važećem Zakonom o građevinskom zemljištu i drugim važećim propisima. 

 

Uređenje, pripremanje, opremanje građevinskog zemljišta vršit će se u skladu sa važećom 

zakonskom regulativom.  

 

Izgradnja objekata na građevinskom zemljištu odobriće se ukoliko je u skladu sa Prostornim 

planom općine, odredbama ove Odluke, te važećom pravnom regulativom. 

Član 68. 

 

Uređenjem građevinskog zemljišta smatra se: 

1. Pripremanje i opremanje građevinskog zemljišta u urbanim područjima (u daljem tekstu: 

uređenje građevinskog zemljišta) obuhvata izgradnju saobraćajne i komunalne infrastrukture 

koja je potrebna za izgradnju i korištenje građevina i zahvata u prostoru koji su planirani 

planskim dokumentima. 

2. Izgradnja građevina vrši se na uređenom građevinskom zemljištu. 

3. Izuzetno od tačke (2) ovog člana, izgradnja građevina može se vršiti i na neuređenom 

građevinskom zemljištu, pod uslovom da se njegovo uređenje izvrši u toku građenja građevine, a 

najkasnije do tehničkog prijema završene građevine. 

4. Uređenje građevinskog zemljišta je obaveza Općine. Na nivou općine vrši se prikupljanje 

sredstava, finansiranje i koordinacija aktivnosti planiranja, programiranja, projektovanja 

građevinsko-tehničkih sistema i izvođenje uređenja građevinskog zemljišta. Neke od navedenih 

faza aktivnosti, Općina može povjeriti javnim komunalnim poduzećima koje je osnovala za te 

poslove, ili ustupiti drugim institucijama u skladu sa Zakonom o javnim nabavkama Bosne i 

Hercegovine. 

5. Izuzetno od tačke (4) ovog člana, u slučaju da građevinsko zemljište nije uređeno u momentu 

podnošenja zahtjeva za odobrenje za građenje, investitor građevine ili drugog zahvata u prostoru 

na toj lokaciji uložiće svoja sredstva u izgradnju komunalne infrastrukture prema usvojenom 

planskom dokumentu i projektima, a to ulaganje će se uzeti u obzir prilikom utvrđivanja visine 

naknade za uređenje građevinskog zemljišta. 

6. U slučaju iz tačke (5) ovog člana, investitor, odnosno nadležne općinske službe, ugovorom 

definišu obim radova, potrebna finansijska sredstva, te obaveze i međusobne odnose između 

investitora, nadležnog organa i javnog poduzeća nadležnog za određenu infrastrukturu. 

7. Za uređenje građevinskog zemljišta po potrebi se izdaje odobrenje za građenje za pripremne 

radove. 

Član 69. 

 

Pripremanje građevinskog zemljišta za gradnju obuhvata: 

• rješavanje imovinsko-pravnih odnosa sa vlasnicima nekretnina, 

• donošenje planskog dokumenta koji je osnov za odobravanje građenja na određenom 

prostoru, 

• geološka i geotehnička ispitivanja zemljišta, seizmološka, hidrološka i druga ispitivanja i 

geodetska snimanja za pripremanje odgovarajućih podloga potrebnih za izradu planskog 

dokumenta i projektne dokumentacije; 

• izradu projektne dokumentacije za izvođenje radova na opremanju građevinskog 

zemljišta; 

• uklanjanje postojećih građevina, izmještanje nadzemnih i podzemnih komunalnih i drugih 

instalacija u skladu sa planskim dokumentom, te odvoženje materijala; 

• izradu dokumentacije i obavljanje radova na zaštiti graditeljskog i prirodnog naslijeđa koji 

bi mogli biti ugroženi radovima na uređenju građevinskog zemljišta; 

• sve druge radnje u skladu sa planskim dokumentom. 

 

Član 70. 

 

Opremanje građevinskog zemljišta obuhvata: 

• zgradnja saobraćajnica uključujući kolovoze, pločnike, pješačke staze, trgove, javna 

parkirališta, javne garaže i dr., 

• izgradnju pristupa građevinama javnog karaktera kojim se obezbjeđuje nesmetano 

kretanje osoba sa smanjenim tjelesnim sposobnostima; 

• podizanje objekata javne rasvjete, vertikalne saobraćajne signalizacije i semafora, 

• uređenje javnih zelenih površina, rekreativnih površina i terena, parkova, igrališta, 

pješačkih staza, nasada, travnjaka, dječijih igrališta, objekata javne higijene i grobalja; 

• izgradnja građevina i uređaja za odvod površinskih i otpadnih voda, te uređaja i 

postrojenja za njihovo prečišćavanje; 

• izgradnja građevina za potrebe snabdijevanja vodom, distribuciju električne, toplotne i 

druge energije, telekomunikacijske objekte i uređaje; 

• izgradnja i uređenje sanitarnih deponija komunalnog i drugog otpada i izgradnja 

građevina za preradu i uništavanje otpada; 

• regulacija vodotoka i uređenje obala voda i vodnih površina. 

 

Član 71. 

 

Kao minimum uređenja građevinskog zemljišta, u smislu odredbi Zakona o prostornom uređenju 

i građenju, smatra se izvođenje radova na zemljištu koji obezbjeđuju: 

 

• snabdijevanje pitkom vodom i rješenje otpadnih voda, 

• kolski prilaz građevinskoj parceli, 

• snabdijevanje električnom energijom. 

 

Član 72. 

 

Prostorni raspored glavnih organizacionih cjelina i njihov oblik (stambeni objekat sa stambenim 

dvorištem, poljoprivredne zgrade sa ekonomskim dvorištem, te okućnice –voćnjak, povrtnjak) će 

zavisiti od nagiba terena, raspoložive površine, kao i vrste objekata.  

 

Parcele na ravnom terenu mogu da budu pravilne i treba težiti tome da imaju s jedne strane 

ekonomski ulaz sa ekonomske saobraćajnice, a sa druge strane, sa ulice, glavni ulaz u stambeni 

dio parcele. Racionalan oblik parcele je pravougaonik sa užom stranom od oko 20-35 m.  

 

U objektima se ne može odobriti poslovna djelatnost kojom se stvara buka, vibracije, dim, 

prašina, neugodni mirisi, para ili na drugi način zagađuje životna sredina, odnosno ometa 

funkciju stanovanja u objektu ili u njegovoj okolini. 

 

U postojećim objektima koji ne zadovoljavaju uslove iz prethodnog stava se zatečene djelatnosti 

moraju uskladiti sa odredbama ove Odluke u roku kojeg odredi nadležni organ Općine. 

 

Postojeći objekti koji po svojoj namjeni nisu u skladu sa namjenom prostora određenih ovom 

Odlukom, ne mogu se dograđivati, nadziđivati, niti se na istim mogu vršiti konstruktivne 

adaptacije, ali se mogu vršiti radovi tekućeg održavanja. 

 

Izuzetno, ako su izgrađeni objekti takvog karaktera da njihovo izmještanje zahtijeva velika 

materijalna sredstva ili to zahtjeva opći interes, isti se mogu držati pod uslovom da svoju 

djelatnost u određenom roku uskladi sa okolinom i da ne zagađuje sredinu, niti ometaju osnovnu 

funkciju na određenom prostoru. 

 

Član 73. 

 

Objekti koji se grade unutar urbanih područja, i na građevinskom zemljištu koji služi za 

stanovanje ili neku poslovnu djelatnost, moraju imati ugrađene instalacije za električnu energiju, 

vodovod i kanalizaciju. 

Član 74. 

 

Na postojećim objektima koji se nalaze u zaštićenim područjima, zaštitnim zonama ili pojasevima 

mogu se vršiti adaptacije i tekuća održavanja. 

 

Kod postojećih objektata koji su zatečeni u užoj zaštitnoj zoni izvorišta voda mora se izvršiti 

zaštita izvorišta u skladu sa važećim propisima. 

 

Član 75. 

  

Krovovi objekata se preporučuju da budu kosi, u nagibu, primjereno klimatskim uvjetima. Objekte 

treba graditi od čvrstih materijala uz maksimalno poštivanje tehničkih propisa. Objekti moraju biti 

građeni u skladu sa okolinom i tako da zadovoljavaju estetske i ostale propise. Fasade se mogu 

malterisati ili obrađivati na tradicionalan način, tipičan za podneblje. Na objektima se trebaju 

primjenjivati rješenja koja omogućavaju dobijanje energije na održiv način.  
 
Ukoliko se objekti ne mogu priključiti na kanalizacionu mrežu moraju imati vezu sa septičkom 

jamom koja mora biti izgrađena u skladu sa važećim propisima. 

 

Član 76. 

 

U urbanim područjima i na građevinskim zemljištima van urbanog područja je dozvoljeno 

podizanje ograda i podzida u skladu sa važećom Odlukom o komunalnom redu i ostalim 

propisima. 

 

Član 77. 

 

Na uređenje građevinskog zemljišta (finansiranje uređenja i naknade za uređenje) primjenjivaće 

se odredbe Zakona o građevinskom zemljištu FBiH, odredbe Zakona o prostornom uređenju i 

građenju i odredbe Programa uređenja građevinskog zemljišta koji za svaku godinu donosi 

općinsko Vijeće. 

 

 

Uslovi građenja pomoćnih objekata i objekata namijenjenih za obavljanje djelatnosti 

privremenog ili sezonskog karaktera 

Član 78. 

 

Pomoćnim objektima, u smislu ove Odluke smatraju se garaže za osobna vozila (ako nisu u 

sklopu objekata druge namjene), šupe i ostave za smještaj ogrjeva i alata, slobodnostojeće 

nadstrešnice, ljetne kuhinje i sl. objekti. 

 

Pod objektima privremenog karaktera smatraju se montažno, demontažne izvedbe postavljene 

privremeno na određenoj lokaciji za potrebe gradilišta, za primjenu odgovarajuće tehnologije 

građenja za organizovanje sajmova, javnih manifestacija, kiosci, telefonske govornice, ljetnje 

bašte, reklamni panoi, tende, nadstrešnice i sl. 

 

Urbanistička saglasnost, odobrenje za građenje i upotrebna dozvola za privremene objekte izdaje 

se u skladu sa važećim zakonom. 

 

Član 79. 

 

Urbanistička saglasnost za objekte namijenjene za obavljanje djelatnosti privremenog ili 

sezonskog karaktera može se izdati ako su ispunjeni sljedeći uslovi: 

• Da predmetni objekat ima određen rok trajanja poslije koga se na zahtjev nadležnih 

općinskih službi mora ukloniti, 

• Ako se rok trajanja objekta ne može odrediti, mora se utvrditi obaveza korisnika da po 

nalogu općinske službe u datom roku objekat poruši bez prava na naknadu troškova, 

• Da objekat zadovoljava propisane udaljenosti od susjednih objekata, 

• Da objekat zadovoljava estetske uslove savremenih objekata ove vrste i da svojim 

izgledom ne narušava izgled okoline, 

• Da objekat svojom funkcijom ne ometa funkciju namjene prostora, 

• Da objekat bude građen od takvog materijala da njegovo rušenje ne zahtijeva velike 

troškove, odnosno isključivo da bude montažno-demontažnog karaktera, 

• Da objekat ne stvara buku, neugodne mirise, dim i otrovne gasove i sl., 

• Da ne ometa bezbjedno odvijanje saobraćaja,  

• Da se objektu mogu obezbijediti neophodni priključci na komunalnu infrastrukturu. 

 

 

Uslovi izgradnje poljoprivrednih, prirednih objekata u poljoprivredi i pomoćnih objekata u sklopu 

domaćinstava 

Član 80. 

 

Za urbana područja i građevinska zemljišta, kao i za zemljišta izvan utvrđenog građevinskog 

zemljišta, na ruralnom području, a na kojima je utvrđen III režim građenja predviđa se mogućnost 

izgradnje poljoprivrednih i privrednih objekata u sklopu domaćinstava i utvrđuju se uslovi njihove 

izgradnje i to zavisno od vrste i kapaciteta takvih objekata. 

 

Poljoprivredni objekti: objekti za preradu, smještaj i skladištenje poljoprivrednih proizvoda, 

vještačkog đubriva, sjemena, zaštitnih sredstava, alata, poljoprivrednih mašina i ribnjaka, ne 

mogu se graditi uz susjedne parcele na udaljenosti manjoj od 5 m. 

 

Poljoprivredni objekti za držanje i smještaj stoke i živine (štale, živinarnici, đubrišta i dr) ne mogu 

se graditi na udaljenosti manjoj od 20 m od najbliže tačke susjednog stambenog objekta. 

  

Udaljenost može biti i manja uz pisanu saglasnost susjeda. 

 

Član 81. 

 

Septičke jame, đubrišta i sl. objekti koji mogu biti izvor zagađenja sredine, ne mogu se graditi na 

rastojanju manjem od 50 m od objekata za lokalno snabdijevanje vodom za piće. 

 

Đubrišta i septičke jame moraju biti pokrivene i obezbijeđene od pristupa ljudi i životinja. 

Udaljenost septičke jame od susjedne parcele treba da iznosi minimum 5 m. 

 

Član 82. 

 

Objekti za spremanje stočne hrane (sijeno, slama i dr.) ne mogu se graditi na odstojanjima 

manjim od 10 m od susjednih objekata. 

 

Objekti građeni od lakozapaljivog materijala iz prethodnog stava ne mogu se graditi na odstojanju 

manjem od 15 m od susjednog objekta. 

 

Član 83. 

 

U interesu obezbjeđenja povoljnih uslova za poljoprivrednu proizvodnju, izgradnja objekata za 

potrebe iste, može se odobriti, i na poljoprivrednom zemljištu pod uslovima: 

• Da je investitor objekta poljoprivredni proizvođač i da je registrovan kao poljoprivredni 

proizvođač; 

• Da to neminovno zahtjeva proces proizvodnje ili da investitor nema mogućnost izgradnje 

takvog objekta na već utvrđenom građevinskom zemljištu u neposrednoj blizini; 

• Da se na datoj parceli mogu obezbijediti uslovi neophodni za funkcionisanje traženog 

objekta. 

 

 

Ugroženost terena prirodnim procesima i pojavama i uslovi građenja 

 

Član 84. 

 

Prema stepenu razvoja prirodnih egzogenogeoloških procesa i pojava u okviru građevinskog 

zemljišta i prema stepenu stabilnosti i pogodnosti tla za izgradnju objekata Prostornim planom su 

utvrđene tri kategorije terena i to: stabilan teren, uslovno stabilan teren i nestabilan teren.  

 

Član 85. 

Stabilan teren 

 

Stabilni tereni odnosno padine su takvi tereni gdje ne postoje preduslovi za pojavu i razvoj 

geoloških procesa. Koeficijent stabilnosti je uvijek veći od jedinice. Ukoliko zbog morfogenetskih 

procesa dođe do radikalnih promjena u prirodnoj morfologiji uslovi stabilnosti mogu se 

promijeniti. Kao stabilni tereni na ovom terenu su izdvojeni grebeni i nizine oko rijeka. 

 

Izgradnja infrastrukturnih građevina i drugih zahvata na stabilnom terenu može se planirati i 

izvesti bez posebnih uslova. Prema vrsti građevine i nivou projektne dokumentacije nadležni 

organ uprave odlučuje o potrebi izrade Elaborata o geomehaničkim ispitivanjima tla (prema 

važećem Zakonu o geološkim istraživanjima i Pravilniku o geotehničkim istraživanjima i 

ispitivanjima te organizaciji i sadržaju misija geotehničkog inženjerstva). Takođe, određivanje 

načina izvođenja i dubine temelja građevine i uređenja terena potrebne uslove propisat će 

nadležni organ za izdavanje urbanističke saglasnosti i odobrenja za građenje, s obzirom na vrstu 

građevine, veličinu, namjenu i sl. 

 

Član 86. 

Uslovno stabilni tereni 

 

Uslovno stabilni tereni-u prirodnim uslovima je stabilan teren ali pri neznatnoj promjeni opštih 

uslova (pri izvođenju inžinjerskih radova) ili nepovoljnog djelovanja geoloških faktora može doći 

do stvaranja štetnih geoloških procesa i pojava.  

Na ovim površinama obavezno je provođenje geomehaničkih istraživanja, kao i detaljnog 

inženjerskogeološkog kartiranja tla sa davanjem uslova temeljenja i izgradnje građevina i 

prijedloga sanacionih mjera za pretvaranje uslovno stabilnog terena u stabilan teren. Potrebna je 

izrada Elaborata o inžinjerskogeološkim i geomehaničkim ispitivanjima terena, u kojem će se 

utvrditi uslovi i sanacione mjere za prilagođavanje uslova izgradnje građevina i uređenja terena 

lokalnim geološkim uslovima. 

 

Član 87. 

Nestabilan teren 

 

Nestabilan teren (padine)-sa brojnim konstatovanim pojavama gravitacionih procesa ili područja 

gdje se na osnovu općih inžinjerskogeoloških uslova može očekivati pojava osulina, odrona i 

velikih klizišta. Izvođenjem inženjerskih radova, inteziviraju se procesi koji uzrokuju i proširuju 

područje nestabilnosti. 

Gradnja se može odobriti samo ukoliko se za kompletno područje izvrše detaljna 

inžinjerskogeološka i geomehanička ispitivanja i uradi Elaborate, kao i projekat sanacije terena, 

koji treba prilagoditi planiranoj namjeni prostora. Izgradnju objekata koncipirati tako da bude u 

funkciji sanacionih mjera. 

Član 88. 

 

Mjere na sanaciji klizišta mogu biti interventne i trajne. Interventne mjere se provode za potrebe 

smirivanje aktivnosti klizišta, odnosno „držanja“ klizišta pod odgovarajućem tehničkom 

kontrolom, a sve u cilju smanjenja materijalnih šteta. Trajne mjere sanacije klizišta 

podrazumjevaju povođenje adekvatnih mjera sanacije za konačnu i potpunu sanaciju klizišta, 

takođe se razlikuju po vrsti i obimu u zavisnosti od toga kakva će biti buduća namjena saniranog 

zemljišta (rekreaciona zona, mogućnost izgradnje infrastrukturnih objekata) U zavisnosti buduće 

namjene prostora i vrste sanacije zemljišta, zavisi obim geološko-geomehaničkih istraživanja i 

obim građevinskih sanacionih mjera. 

Za izgradnju građevina u zoni klizišta, moraju se provesti odgovarajuća i zakosnki propisana 

geološko- geomehanička istraživanja kao i adekvatne građevinske sanacione mjere koje će 

omogućiti privođenje zemljišta planiranoj ili eventualno zahtjevanoj budućoj namjeni zemljišta. 

 

Član 89. 

 

Ako u granicama građevinskog zemljišta dođe do promjene postojećeg stepena stabilnosti 

terena, odnosno ako stabilni teren ''pređe'' u kategoriju uslovno-stabilnog ili nestabilnog terena, 

kao posljedica naknadnog uticaja prirodnih i tehnogenih procesa u periodu važenja prostornog 

plana, za definisanje mogućnosti i načina izgradnje građevina u novonastaloj situaciji, treba 

koristiti definisane uslove vezane za aktuelnu kategoriju stabilnosti terena. 

 

 

NAČIN KORIŠTENJA POLJOPRIVREDNOG I ŠUMSKOG ZEMLJIŠTA 

 

Član 90. 

 

Korištenje poljoprivrednog zemljišta, u zonama koje se koriste i štite pod posebnim uvjetima 

mora se odvijati pod propisanim i kontrolisanim uslovima za to područje. 

 

Proizvodnja se mora uskladiti sa spektrom vrijednosti koje treba očuvati, zaštititi i unaprijediti, tj. 

sa usvojenim mjerama zaštite za pojedine sisteme sa ciljem smanjenja negativnih uticaja na 

druge segmente živog svijeta i okoliša. 

 

Izbjegavati primjenu genetski modifikovanog sadnog materijala, sjemena, stočne hrane, a 

posebno u ekološki osjetljivim područjima. 

 

Racionalno upotrebljavati zaštitna sredstva i primjenjivati metode integralne zaštite od štetnika u 

cilju održavanja biološke ravnoteže u agroekološkom sistemu. 

 

Korištenje, zaštita i očuvanje poljoprivrednog zemljišnog fonda je jedna od bitnih funkcija 

planiranja i uređenja prostora. Racionalnim planiranjem u ovoj oblasti obezbijediće se trajno 

očuvanje mogućnosti poljoprivrednog zemljišta za proizvodnju potrebnih količina hrane visoke 

zdravstvene vrijednosti. 

 

Maksimalno čuvati površine čija je namjena poljoprivredno zemljište u što većem obimu i 

kvalitetu, pri čemu je potrebno uvažavati neophodnost daljeg urbanog razvoja općine. 

Podizati kvalitet poljoprivrednog zemljišta, naročito obradivih površina i oranica koje su prikladne 

za kultivisanje, kroz razne oblike unapređenja. 

Donijeti programe korištenja poljoprivrednog zemljišta, te pomagati razvoj intenzivne 

poljoprivrede. 

 

Uvesti zemljišni informacioni sistem. 

 

U saradnji sa nadležnim institucijama realizovati projekte deminiranja poljoprivrednog zemljišta. 

 

Član 91. 

 

Šume se ne mogu krčiti radi izgradnje stambenih, poslovnih ili privrednih građevina. Izuzetno, za 

građenje građevina predviđenih važećim planskim dokumentima, u slučaju kada se time postiže 

veća trajna korist i ako neće biti štetnih posljedica na okolinu, prethodno se mora pribaviti 

dozvola za krčenje šume. 

 

U šumi i na šumskom zemljištu može se graditi samo šumska infrastruktura, građevine koje su u 

funkciji upravljanja šumama, i objekti za potrebe lovstva. Ostale građevine mogu se graditi ili 

izvoditi zahvati na šumskom zemljištu, u skladu sa važećim propisima. 

 

Na šumskom zemljištu mogu se graditi i građevine sa posebnom namjenom za turizam, sport i 

rekreaciju i pripadajuća infrastruktura, kao i infrastrukturne građevine uz zadovoljavanje 

posebnih okolinskih uslova. 

 

Na šumskom zemljištu mogu se vršiti radovi istraživanja i iskorištavanja mineralnih sirovina, te 

izgradnje građevina i infrastrukture za te svrhe, pod uslovom prethodne izrade cjelovite studije 

opravdanosti, uključujući i studiju uticaja na okolinu, kojima se potvrđuje opravdanost. 

 

Na šumskom zemljištu mogu se graditi objekti za potrebe infrastrukture, sporta, rekreacije, lova, 

ribolova i odbrane zemlje, ali samo ako to iz tehničkih ili ekonomskih razloga nije moguće 

planirati izvan šume i šumskog zemljišta. 

Investitor dopuštene građevine ili zahvata u prostoru na šumskom zemljištu, čija namjena će 

zbog toga biti trajno promijenjena, ili čija će vegetacija biti uništena, dužan je izvršiti zamjensku 

sadnju drveća i druge vegetacije na dijelu šumskog zemljišta koji odredi nadležna uprava za 

šumarstvo. 

 

KORIŠTENJE I ZAŠTITA VODA I VODNOG ZEMLJIŠTA 

 

Član 92. 

 

Vodne površine na području općine Velika Kladuša utvrđene su u od člana 30. do člana 33. ove 

Odluke. 

 

Član 93. 

 

Zabranjena je svaka intervencija u prostoru koja može na bilo koji način ugroziti kvalitet 

podzemnih i površinskih i pitkih voda na području općine. 

 

U svim slučajevima odobravanja izgradnje obavezan uslov za izgradnju je odgovarajuće tretiranje 

otpadnih voda i na područjima gdje ne postoji javni sistem komunalnih instalacija i uređaja. 

Takođe, mora biti adekvatno riješeno pitanje prikupljanja, distribucije i odlaganja otpada. 

Općina i upravljači javnih vodovoda su dužni održavati, rekonstruisati i dogradnjom optimizirati 

kapacitet postojećih izvorišta do raspoloživih resursa, kako je to utvrđeno Prostornim planom. 

 

Upravljači javnih vodovoda i općina su dužni obezbijediti zaštitu izvorišta pitke vode u skladu sa 

važećom zakonskom regulativom i Pravilnikom o načinu utvrđivanja uslova za određivanje zona 

sanitarne zaštite i zaštitnih mjera za izvorišta vode za javno snabdijevanje stanovništva i donijeti 

odgovarajući opći akt o zaštiti izvorišta. Opći akt nadležnog organa je odluka o uspostavljanju 

zona sanitarne zaštite i zaštitnim mjerama, a osnov za donošenje odluke je elaborat istražnih 

radova, odnosno, projekat zaštite izvorišta. Projekat zaštite izvorišta se odnosi na svako izvorište 

pojedinačno i bazira se na provedenim istraživanjima hidrogeoloških uslova formiranja izvorišta, 

brzine prenosa zagađenja podzemnom filtracijom i mogućnosti unosa u vodonosni sloj i 

efikasnosti mjera zaštite od zagađenja. 

 

Član 94. 

 

Na karakterističnim mjestima potrebno je uvesti monitoring kvaliteta vodotoka, a utvrđuje se kao 

obaveza izrade pokazatelja kvaliteta vodotoka na području općine. Utvrđuje se obaveza izrade 

katastarske evidencije svih vodnih dobara na području općine. Utvrđuje se obaveza izrade 

katastra zagađivača radi praćenja i reagovanja na negativne uticaje, a posebno na ekscesne 

situacije. 

 

Član 95. 

 

Osnovni preduslov za poboljšanje kvaliteta vodotoka je uspostavljanje i provođenje tretmana za 

prečišćavanje otpadnih voda, te da se za sva urbana područja obezbijedi pokrivenost 

separatnom kanalizacionom mrežom. 

Za sva područja koja se položajno ne mogu priključiti na centralni uređaj obavezno predvidjeti 

lokalne uređaje za prečišćavanje otpadnih voda u skladu sa konkretnim uslovima. Zabranjuje se 

direktno ispuštanje (bez predtretmana) fekalnih i tehnoloških otpadnih voda u vodotoke bilo 

otvorene bilo zacjevljene. 

 

Član 96. 

 

Obavezno je provođenje odgovarajućeg tretmana otpadnih voda za sva industrijska postrojenja 

čije otpadne vode iz procesa proizvodnje ne zadovoljavaju propise za kvalitet dozvoljen za 

upuštanje u javnu kanalizacionu mrežu. 

 

Član 97. 

 

Za vodotoke za koje je propisana I kategorija zabranjeno je ispuštanje otpadnih, tehnoloških i 

oborinskih voda bez obzira na postignuti stepen prečišćavanja. 

Za vodotoke za koje je propisana II kategorija ispuštanje otpadnih i oborinskih voda uslovljava se 

prethodnim postizanjem propisanog stepena prečišćavanja. 

 

Član 98. 

 

Zabranjena je svaka intervencija u prostoru koja može ugroziti kvalitet voda. Potrebno je raditi na 

poboljšanju i postizanju dobrog kvaliteta voda u koordinaciji okolnim (susjednim) općinama, a u 

skladu sa važećom zakonskom regulativom. 

USLOVI UREĐENJA PODRUČJA NAMIJENJENIH TURIZMU 

 

Član 99. 

 

Područja namijenjena turizmu utvrđena su u članom 36. ove Odluke. 

 

Član 100. 

  

S obzirom na raspored, vrstu, kapacitet i veličinu i ostale pokazatelje ugostiteljsko – turističkih 

područja, prema karakteristikama prostora treba: 

• gradnju novih građevina postorno i oblikovno uklopiti u oblike tradicionalne gradnje 

lokalnog ambijenta; 

• koristiti resurse etnološke i kulturne baštine; 

• osigurati prostore za nove i atraktivne turističko-rekreacijske sadržaje. 

 

 

Uslovi izgradnje na područjima predviđenim za potrebe izgradnje kuća za odmor i naselja za 

seoski turizam 

 

Član 101. 

 

Na teritoriji općine, na ruralnim područjima, kuće za odmor (vikend kuće) mogu se graditi pod 

istim uslovima koji važe za izgradnju stambenih objekata (vidjeti član 21. ove Odluke). 

 

Član 102. 

 

Urbanističko-tehnički uslovi za izgradnju kuća za odmor su sljedeći: 

• da se kuće za odmor grade od tvrdih materijala (zidani elementi, drvena oblovina ili 

prefabrikovani elementi); 

• da korisna površina kuće za odmor ne prelazi 200 m2; 

• da spratnost kuće za odmor ne bude veća od P+1/Pot, uz mogućnost izgradnje 

podrumske ili suterenske etaže; 

• da površina parcele bude minimalno 400 m2; 

• da prikupljanje i dispozicija otpadnih voda bude u skladu sa važećim zakonskim 

propisima. 

 

 

VI. USLOVI SMJEŠTAJA PRIVREDNIH SADRŽAJA U PROSTORU 
 

Član 103. 

 

Razvoj privrede će se odvijati u okviru privrednih zona koje mogu biti proizvodne i poslovne. 

Privredne zone predstavljaju zajedničku lokaciju većeg broja firmi omogućavajući integralno i 

efikasno upravljanje prostorom. 

 

Proizvodne zone podrazumijevaju smještaj kapaciteta industrije, građevinarstva, skladišta, 

proizvodnog zanatstva i sl.  

 

Poslovne zone podrazumijevaju smještaj kapaciteta kao što su: robnotransportni centri, posebne 

vrste tržnih i uslužnih centara, tehnološki parkovi, naučnoistraživački kompleksi, slobodne zone, 

površine predviđene za sajmišta i ostale poslovne namjene. 

Prostornim planom općine Velika Kladuša utvrđene su privredne zone koje obuhvataju postojeće 

i planirane površine za razvoj privrednih djelatnosti. 

 

Privredni sadržaji mogu se locirati na građevinskom zemljištu u urbanim područjima i van urbanih 

područja. Pregled navedenih površina dat je u tekstualnom dijelu plana, u oblasti koja se odnosi 

na razvoj privrede, prikazan je i na grafičkom prilogu Prostorna organizacija privrede. 

 

Član 104. 

 

Uslovi za odobravanje građenja na privrednim zonama većim od 5 ha utvrđuju se na osnovu 

detaljnih planskih dokumenata. 

 

Za privredni kompleks (manji od 5 ha) potrebno je izraditi cjelovito rješenje infrastrukturnog 

opremanja zone ili kompleksa – (saobraćajna, energetska, komunalna infrastruktura). 

 

Privredni kompleks ili zona, u smislu ovog člana podrazumijeva jednu cjelinu sastavljenu od 

jednog ili više objekata i drugih sadržaja namijenjenih nekoj privrednoj djelatnosti. 

 

Član 105. 

 

Unutar pojedinačnih kompleksa u sklopu industrijsko-poslovnih zona (privrednih zona) moraju biti 

obezbijeđeni kolski i pjesački pristupi, površine za pješake, saobraćaj u kretanju i mirovanju, 

manipulativni platoi, zelene površine, ograda odgovarajuće visine i zaštite i protivpožarni put, u 

skladu sa važećim Pravilnikom koji tretira oblast protivpožarne zaštite. 

 

Član 106. 

 

Građenje manjih pojedinačnih privrednih objekata i privrednih kompleksa može se odobriti na 

građevinskom zemljištu izvan privrednih zona definisanih ovim Planom.  

 

Unutar građevinskog zemljišta iz prethodnog stava mogu se graditi manje građevine poslovne i 

privredne namjene za: zanatstvo, proizvodnju, preradu, skladišni prostor, usluge, servise, 

trgovinu, kancelarijsko poslovanje, manje pogone dorade i slično. Namjene ovih privrednih 

građevina ne smiju umanjivati kvalitet stanovanja svojom bukom, teretnim saobraćajem, 

emisijom plinova, prašine, neugodnih mirisa, kao i drugih neprihvatljivih uticaja i ne smiju 

ugrožavati okolinu.  

 

Ovakvi sadržaji kapacitetom, veličinom i oblikom objekata i drugim karakteristikama moraju biti 

usklađeni sa mjesnim prilikama, pravilima struke i važećim propisima.  

 

Član 107. 

 

Precizne granice privrednih zona biće definisane detaljnim planskim dokumentima, a do 

donošenja takvih planova i odluka primjenjivaće se odredbe ove Odluke. 

 

Član 108. 

 

Za građevine privrednih djelatnosti u stambenim, poslovnim i stambeno-poslovnim zonama, 

moraju se primjenjivati uslovi saobraćaja u mirovanju u skladu sa uslovima propisanim ovom 

Odlukom. 

Član 109. 

 

Detaljnim planskim dokumentima mogu se utvrditi i drugačiji uslovi za građenje privrednih 

objekata od uslova propisanih ovom Odlukom, ako su nakon donošenja ove Odluke doneseni 

zakoni i drugi propisi koji tretiraju oblast prostornog uređenja zavisno od djelatnosti građevine. 

 

 

 

Član 110. 

 

Za građevine privrednih djelatnosti na područjima za koje nije obavezna izrada detaljnih planskih 

dokumenata, uslovi građenja utvrđuju se u skladu sa važećim propisima i u skladu sa 

odredbama ove Odluke. 

 

Poslovni objekti u privrednim zonama 

 

Uslovi smještaja proizvodnih kompleksa i drugih poslovnih objekata građevina unutar privredne 

zone koncipirani su tako da: 

• najmanja veličina građevinske parcele iznosi 1000 m2; 

• najmanja udaljenost građevine od susjednih parcela mora iznositi najmanje 5,0 m (uz 

saglasnost vlasnika susjedne parcele može i 3,0 m); 

• visina građevina (V) može iznositi najviše 12,0 m (hale); 

• etažna visina građevina može iznositi najviše E=Su+Pr+1; 

• najveći dozvoljeni Kig iznosi 0,7; 

• vrsta pokrova i broj streha budu u skladu s namjenom i funkcijom građevine; 

• ograda građevinske parcele može biti najveće visine 2,5 m s time da neprovidno 

podnožje ograde  može biti od 0,5 do 0,9 m; 

• građevinska parcela mora imati osiguran pristup na javnu saobraćajnicu, najmanje širine 

kolovoza od 6,0 m; 

• građevinska parcela mora imati osigurane komunalne priključke (vodosnabdijevanje, 

odvodnja otpadnih voda, snabdijevanje električnom energijom). 

 

 

VII. USLOVI SMJEŠTAJA DRUŠTVENIH DJELATNOSTI U PROSTORU 
 

Član 111. 

 

U cilju obezbjeđenja uslova za normalno funkcionisanje naselja i njihovih dijelova, u sklopu 

izgradnje i uređenja urbanih područja, obezbijediti i izgradnju objekata društvene infrastrukture i 

sadržaja društvene opreme (škola, zdravstvene i socijalne ustanove, kulture, sporta, vjerske 

objekte, objekata snabdijevanja, servisi, zelene površine i sl.) u skladu sa opredjeljenjima iz 

Prostornog plana. 

 

Izgradnju objekata društvene infrastrukture i urbane opreme planirati unutar urbanih područja, 

poštujući odgovarajući centralitet u odnosu na korisnike, vodeći računa o uslovima gravitacije 

(udaljenosti korisnika) u skladu sa opredjeljenjima Prostornog plana. 

 

Član 112. 

 

Smještaj društvenih sadržaja, u cilju obezbjeđenja uslova za normalno funkcionisanje naselja i 

njihovih dijelova, treba planirati prije svega unutar urbanih područja. 

Snabdijevanje građana na području općine će se vršiti u skladu važećim zakonskim propisima i 

obezbijediće se : 

• sanacijom i modernizacijom pijaca koje se zadržavaju na postojećim lokalitetima, 

• iznalaženjem novih lokacija i izgradnjom pijaca ili zatvorenih tržnica na njima, i mimo 

 građevinskih rejona. 

 

Član 113. 

 

U lokalnom centru obavezno je obezbijediti površine za smještaj sadržaja osnovnog obrazovanja, 

primarne zdravstvene zaštite, kulture, političkih i vjerskih organizacija, trgovine, ugostiteljstva i 

uslužnog zanatstva za stanovništvo naselja i gravitirajuće stanovništvo. 

 

 

Član 114. 

  

Na građevinskoj parceli namijenjenoj za građevine društvenih djelatnosti, odnosno na javnoj 

saobraćajnoj površini uz tu parcelu treba osigurati potreban broj parkirališnih mjesta, osim 

ukoliko je garažni ili parking prostor projektnom dokumentacijom predviđen unutar objekta. 

 

 

VIII. USLOVI KORIŠTENJA PROSTORA NA ZAŠTIĆENIM 

INFRASTRUKTURNIM POJASEVIMA I ZONAMA NA ZAŠTIĆENIM PODRUČJIMA 
 

Član 115. 

 

Prostornim planom definišu se osnovni funkcionalni, prostorni i ekološki uslovi za korištenje 

prostora na zaštitnim pojasevima infrastrukturnih sistema. 

 

Trase infrastrukturnih sistema i lokacije njihovih građevina prikazane su na grafičkom prilogu 

Prostornog plana (prilozi 8a, 8b, 9a i 9b) i usmjeravajućeg su značaja, a dozvoljena su 

odgovarajuća prostorna prilagođavanja koja ne odstupaju od koncepcije rješenja. 

 

Uslovi korištenja površina obuhvaćenih zaštitnim infrastrukturnim pojasevima (uz puteve, 

dalekovode, vodovode, izvorišta i sl.) utvrđuju se na nivou posebnih zakona. U principu se 

utvrđuje da se na zaštitnim infrastrukturnim pojasevima ne mogu vršiti radovi niti graditi objekti 

koji su suprotni svrsi zbog koje je zaštitni pojas uspostavljen, a a može se planirati izgradnja 

isključivo objekata koji služe korištenju tih infrastrukturnih sistema. 

 

 

Zaštitni pojasevi saobraćajnih površina 

 

Član 116. 

 

Saobraćajnice u općini kategorisane su u skladu sa važećom zakonskom regulativom. 

 

Saobraćajnice i zaštitni pojasevi saobraćajnica utvrđeni su od člana 39. do člana 44. ove Odluke. 

 

Član 117. 

 

Uz saobraćajnice utvrđene Prostornim planom uspostavljaju se zaštitni pojasevi u kojima važi 

poseban režim gradnje, radi sigurnosti saobraćaja i zaštite javne ceste od štetnih uticaja i 

različitih aktivnosti u prostoru pored javne ceste. 

U postupku izdavanja urbanističke saglasnosti i/ili lokacijske informacije za građenje objekata i 

instalacija na javnoj cesti ili unutar cestovnog i zaštitnog pojasa javne ceste, organ nadležan za 

prostorno uređenje obavezan je zatražiti prethodnu saglasnost, odnosno odobrenje od upravitelja 

ceste. 

 

Član 118. 

 

Zaštitni pojas saobraćajnica na urbanim područjima utvrđuje se odgovarajućim planom i 

režimom građenja. 

 

U ostalim naseljima (režim građenja III stepena) udaljenost objekata od spoljne ivice putnog 

pojasa utvrđuje se u urbanističkoj saglasnosti, odnosno odobrenju za građenje, ali u skladu sa 

važećim Zakonom o cestama i na osnovu odredbi koje su utvrđene ovom Odlukom. 

 

Član 119. 

 

U odnosu na planiranu cestovnu mrežu moguće su promjene kategorije ceste, na osnovu odluke 

nadležne institucije, bez posebnih izmjena i dopuna Prostornog plana. 

 

Rekonstrukcija dionice ispravkom ili ublažavanjem loših tehničkih elemenata ceste, kao i 

djelimično izmještanje trase, ne smatra se promjenom trase. 

 

Do izgradnje planiranih cesta postojeće ceste zadržavaju sadašnju kategoriju. 

 

Do donošenja detaljnih planskih dokumenata potrebno je osigurati prostorne koridore za prolaz 

planiranih cestovnih pravaca prema trasama i širinama utvrđenim Prostornim planom. 

 

Član 120. 

 

Na području općine neophodno je provoditi aktivnosti na izgradnji novih i na modernizaciji 

postojećih saobraćajnica, onako kako je definisano Prostornim planom. 

 

Član 121. 

 

Sve javne saobraćajne površine, te prilazi građevinama trebaju biti izvedene bez arhitektonsko- 

urbanističkih prepreka za kretanje stanovništva, a posebno za lica sa umanjenim tjelesnim 

mogućnostima u skladu sa važećom zakonskom regulativom i podzakonskim aktima. 

 

Član 122. 

 

Urbanističkom saglasnošću za građevinu određene namjene mora se utvrditi površina za 

saobraćaj u mirovanju za javna, teretna i putnička vozila. Površine za saobraćaj u mirovanju 

moraju se obezbijediti u sklopu parcele, ili u sklopu javne površine u najbližoj mogućoj blizini, u 

skladu sa planskim dokumentima i uz saglasnost instituacija nadležnih za saobraćaj. 

 

Član 123. 

 

U već izgrađenom naseljenom mjestu može se dozvoliti građenje objekata na građevinskoj liniji 

javnog puta, uz saglasnost nadležnog organa. 

 

 

Član 124. 

Uslovi priključivanja na saobraćajnice 

Priključak i prilaz na javnu cestu može se izvesti samo na osnovu odobrenja upravitelja cesta 

osim ako za tu lokaciju nije donesen detaljni planski dokument. Prilaz sa građevinske parcele ne 

smije ugrožavati saobraćaj, pa nije dozvoljena gradnja objekata i sadržaja na parceli (garaža, 

ograda i sl.) na način da ometaju preglednost ili ugrožavaju saobraćaj. 

 

ZAŠTITNI POJASEVI VODOVODA I KANALIZACIJE 

 

Član 125. 

 

Vodna infrastruktura i zašttini pojasevi utvrđeni su od člana 45. Do člana 49. Ove Odluke. 

 

 

ZAŠTITNI POJASEVI ENERGETSKE INFRASTRUKTURE 

 

Član 126. 

 

Objekti za distribuciju električne energije i zaštitni pojasevi za dalekovode utvrđeni su od člana 

50. do člana 53. ove Odluke. 

 

Član 127. 

 

Pri određivanju trasa dalekovoda potrebno je izbjegavati postojeća i planirana građevinska 

područja, šume i šumska zemljišta, te voditi računa o bonitetu poljoprivrednog zemljišta radi 

smanjenja uticaja na poljoprivrednu proizvodnju. Dalekovodi moraju u potpunosti zaobići 

zaštićena područja kulturno – istorijske i prirodne baštine, izuzev arheoloških lokaliteta izvan 

naselja, uz odgovarajuće mjere zaštite. 

 

Član 128. 

 

Izuzetno, u odnosu na utvrđene širine zaštitnog pojasa dalekovoda se može odobriti izgradnja 

objekata u zaštitnom pojasu dalekovoda, pod uslovima koje odredi nadležna institucija u BiH. 

 

 

ZAŠTITNI POJASEVI TELEKOMUNIKACIJA 

 

Član 129. 

 

Zaštitni pojasevi telekomunikacija određeni su članom 54. ove Odluke. 

 

Član 130. 

 

Sve telekomunikacijske veze (mrežni kablovi, koaksijalni kablovi i dr.) u pravilu se trebaju 

polagati u koridorima postojeće ili planirane saobraćajne ili druge infrastrukture. 

 

Član 131. 

 

Za stubove i kontejnere mobilne telekomunikacione mreže (GSM) mogu se osigurati parcele i 

izvan građevinskih područja u skladu sa načelom racionalnog korištenja i zaštite prostora. 

 

U navedenim zonama nije dozvoljeno postavljanje antenskih stupova: 

• područja prirodnih rezervata; 

• područja zaštićenog krajolika neovisno o nivou značaja; 

• objektima zaštićenim kao graditeljska baština; 

http://www.iu-rs.com/


                URBIS  CENTAR d.o.o.  BANJALUKA 

                          PLANIRANJE, PROJEKTOVANJE I KONSALTING 

                          

 

155 
URBIS CENTAR d.o.o., 78000 Banja Luka, Bulevar vojvode Stepe Stepanovića 101a 

Tel. 051/223-960, faks 051/223-962, E-mail: office@urbiscentar.com;  http: www.urbiscentar.com 

 

 

• u užim urbanim područjima. 

Planom se propisuje obaveza izrade procjene utjecaja na okoliš za nove bazne stanice 

telekomunikacija u pokretnoj mreži. 

 

Moguće je izmještanje postojećih radio i TV odašiljača na drugu lokaciju, ili izgradnja novih u 

svrhu poboljšanja pokrivenosti općine radio i TV signalom. 

 

Uređaji i građevine za potrebe radio i TV sistema veza trebaju biti u skladu s važećim propisima o 

dopuštenoj snazi radio i TV signala. 

 

Izgradnja novih građevina vršiće se u skladu sa propisanim uslovima građenja za takve vrste 

građevina, pri čemu je potrebno osigurati prostor s nesmetanim kolnim pristupom, te voditi 

računa o uklapanju u okolinu (naselja ili prirodnog prostora). 

 

ZAŠTITNI POJASEVI TERMOENERGETSKE INFRASTRUKTURE 

 

Član 132. 

 

Projektovanje i izvođenje instalacija sistema toplifikacije i gasifikacije raditi prema uslovima koje 

definiše nadležna institucija uz poštovanje važeće zakonske regulative. 

 

 

 

IX. MJERE OČUVANJA KULTURNO-ISTORIJSKOG NASLJEĐA  
 

Član 133. 

 

Кomisija za očuvanje nacionalnih spomenika BiH je proglasila sljedeće nacionalne spomenike na 

teritoriji općine Velika Kladuša: 

 

• Crkva svetog Velikomučenika Georgija u Velikoj Kladuši, istorijski spomenik; 

• Džamija sa haremom u Šabićima, graditeljska cjelina; 

• Džamija Zagrad sa haremom, graditeljska cjelina; 

• Gradska džamija sa haremom, graditeljska cjelina; 

• Harem džamije Trnovi, Polje, istorijsko područje; 

• Stara džamija Barake sa haremom u Grahovu, graditeljska cjelina; 

• Stari grad Todorovo (Novigrad) i džamija u Todorovu, istorijsko područje; 

• Tvrđava Vrnograč u Vrnograču, graditeljska cjelina; 

• Utvrđeni grad Podzvizd, graditeljska cjelina. 

 

 

Član 134. 

 

Prema podacima Komisije za očuvanje nacionalnih spomenika Bosne i Hercegovine na 

Privremenoj listi nacionalnih spomenika BiH nalazi se tvrđava Velika Kladuša (Stari grad Velika 

Kladuša). 

 

Član 135. 

 

Prema podacima Komisije za očuvanje nacionalnih spomenika Bosne i Hercegovine na području 

općine Velika Kladuša nalazi se četiri spomenika koja su na Listi peticija za proglašenje dobra 

nacionalnim spomenikom i to: 

• Gmajna u mjesnoj zajednici Glinica; 

• Hram Svetog Proroka Ilije u Zborištu; 

• Hram (crkva) Preobraženja Gospodnjeg u Bosanskoj Bojni; 

• Staro pravoslavno groblje na kladuško-gliničkoj gradini. 

 

Član 136. 

 

Na području općine, utvrđeni su kulturno - istorijski spomenici kantonalnog značaja (27 

spomenika) i detaljnije obrađeni u poglavlju Posebno zaštićeni prostori.  

 

Objekti kulturno-istorijskog nasljeđa prikazani su na grafičkom prilogu Zaštićeni objekti i površine 

kulturno - istorijskog i prirodnog nasljeđa i prostori predviđeni za sanaciju. 

 

Član 137. 

 

U budućem planskom periodu, potrebno je posvetiti povećanu pažnju kulurno - istorijskom 

naslijeđu, u smislu zaštite i očuvanja, pri čemu je potrebno: 

 

• izrada Valorizacionog elaborata kulturno - istorijskog nasljeđa na području općine Velika 

Kladuša; 

• preduzimanje hitnih mjera rehabilitacije ugroženih nacionalnih spomenika (stari grad 

Todorovo sa džamijom i tvrđava Vrnograč); 

• izrada detaljne planske dokumentacije za Stari grad Todorovo sa džamijom; 

• provođenje mjera tehničke i fizičke zaštite svih objekata kulturno - istorijskog nasljeđa 

(prvenstveno utvrđivanjem zaštitnih zona); 

• stavljanje pod formalnu zaštitu značajnih objekata kulturno - istorijskog nasljeđa od 

strane Javne ustanove „Zavod za zaštitu kulturnog naslijeđa“ Bihać (bunar Muje Hrnjice; 

memorijali posvećeni NOR-u; mlinovi na Kladušnici, Grabarskoj, Hukavici i Glinici); 

• uspostavljanje informacionog sistema u oblasti zaštite kulturno - istorijskog nasljeđa; 

• obezbjeđenje monitoringa ukupnog kulturno - istorijskog nasljeđa; 

• uključivanje kulturnih dobara u planove razvoja općine Velika Kladuša (prvenstveno 

kulturni, seoski, ekološki i banjski turizam); 

• ukoliko se predviđaju intervencije na kulturnim dobrima ili u njihovoj tangentnoj zoni, koje 

mogu uticati na izgled i svojstva dobra, prije preduzimanja radova potrebno je obratiti se 

Zavodu za zaštitu i korištenje kulturno-istorijskog i prirodnog nasljeđa Unsko-sanskog 

kantona posebnim zahtjevima radi propisivanja detaljnih mjera zaštite, izdavanja 

saglasnosti na projektnu dokumentaciju i uvida u izvedene radove. 

 

 

X. MJERE OČUVANJA ZAŠTIĆENIH PODRUČJA PRIRODNIH VRIJEDNOSTI 
 

Član 138. 

 

Kao vrijedno prirodno nasljeđe utvrđuju se sljedeća područja i lokaliteti: 

• Spomenik prirode „Pećina Hukavica“ - kategorija zaštite III,  

• Spomenik prirode „Pećina u Rajnovcu“ - kategorija zaštite III,  

• Zaštićeno područje namijenjeno upravljanju resursima „Areali kestenovih šuma općine 

Velika Kladuša“ - kategorija zaštite VI.  

 

Kategorija zaštite III u prostornom pogledu predstavlja zonu stroge zaštite, dok kategorija zaštite 

VI predstavlja zonu korištenja koja podrazumijeva da treba spriječiti gradnju i druge zahvate koji 

narušavaju krajobrazne vrijednosti prostora.  

Član 139. 

 

Posebne mjere za zaštitu biodiverziteta i prirodnih vrijednosti su: 

• Stavljanje pod formalnu zaštitu kestenovih sastojina na teritoriji općine u skladu sa 

odredbama Prostornog plana Bosne i Hercegovine i Prostornog plana Unsko – sanskog 

kantona (kategorija zaštite VI); 

• Nastavak istraživanja kestenovih šuma i staništa;  

• Stavljanje pod formalnu zaštitu kao spomenika prirode pećine Hukavice i pećine u 

Rajnovcu; 

• Detaljno istraživanje podzemnih kraških oblika na teritoriji općine; 

• Preduzimanje aktivnog monitoringa širokog obuhvata; 

• Izrada jedinstvenog informacionog sistema za sve komponente očuvanja i zaštite 

biodiverziteta; 

• Prihvatanje i sprovođenje međunarodnih standarda i kriterijuma iz oblasti zaštite i 

očuvanja biološke raznovrsnosti; 

• Finansiranje istraživačkih timova koji bi podigli nivo istraženosti nedovoljno proučenih 

taksona i područja; 

• Povećanje nadležnosti i efikasnosti postojećih službi zaštite i kontrole; 

• Izdvajanje područja za reprodukciju sa potpunom zabranom pristupa; 

• Pojačanje stručne podrške i saradnje za usavršavanje (obučavanje), kao i obrazovanja i 

kampanje uticaja na javno mnjenje; 

• Usaglašavanje razvojnih planova i politike korištenja prirodnih resursa sa strategijom i 

planovima očuvanja biodiverziteta; 

• Realizacija prioritetnih projekata očuvanja biodiverziteta; 

• Uključivanje u međunarodne programe i prihvatanje međunarodnih pravnih instrumenata u 

oblasti očuvanja biodiverziteta i prirodnih vrijednosti. 

 
Član 140. 

 

Područja prirodnih vrijednosti moraju imati poseban tretman u izradi i donošenju svih nivoa 

dokumenata prostornog uređenja. Predmetna područja podliježu posebnoj pažnji i za ista se 

mora izraditi i donijeti odgovarajuća provedbena dokumentacija, kojom će se konkretno utvrditi 

zaštita i način korištenja ovih područja. Zabranjene su sve aktivnosti koje na bilo koji način mogu 

ugroziti evidentirane prirodne vrijednosti na području općine. 

 

 

 

XI. POSTUPANJE SA OTPADOM 
 

Član 141. 

 

Postupanje sa otpadom i održavanje komunalne čistoće, kao aspekt zaštite životne sredine, u 

cjelosti se mora obraditi posebnim propisom o održavanju čistoće u ljetnim i zimskim uslovima i 

disponiranju komunalnim otpadom. 

 

Osnovni zadatak planskog upravljanja otpadom na području Velika Kladuša je uspostavljanje 

mehanizma za implementaciju integralnog upravljanja otpadom na području općine. 

 

Član 142. 

 

Upravljanje otpadom treba sadržavati najmanje: 

• programe o skupljanju opasnog otpada iz domaćinstava; 

• programe za korištenje komponenti iz komunalnog otpada; 

• programe za smanjenje procenta biorazgradivog otpada i ambalažnog otpada u 

komunalnom otpadu; 

• programe za podizanje javne svijesti u upravljanju otpadom; 

• lociranje postrojenja za upravljanje otpadom; 

• saradnja između općina radi postizanja zadatih ciljeva. 

  

Član 143. 

 

Komunalni otpaci treba da se skupljaju u posude koje se mehanizovano mogu prazniti. 

 

Lokacije ovih posuda treba odobriti na udaljenosti 2,0 m od spoljne ivice saobraćajnice, i da su 

na pogodan način vizuelno zaklonjene. 

 

Potrebno je obezbijediti posude za sekundarne sirovine (staklo, papir i dr.) na pogodnim 

lokalitetima. 

 

Član 144. 

 

Na području općine Velika Kladuša postoji lokalna deponija za odlaganje otpada. Planom se 

predviđa sanacija postojeće deponije na lokaciji Radića most te implementaciju plana 

regionalnih deponija na nivou USK. 

 

Odlaganje otpada na navednoj deponiji provodiće se dok se ne steknu uslovi za deponovanje 

istog na regionalnoj sanitarnoj deponiji. 

 

 

 

XII. GROBLJA – MEZARJA 
Član 145. 

 

Sva evidentirana groblja na području općine Velika Kladuša se zadržavaju. Za ona koja su 

bespravno izgrađena potrebno je ishoditi potrebna odobrenja za građenje – legalizaciju u skladu 

sa važećom Odlukom o grobljima i mezarjima na području općine Velika Kladuša. 

 

Član 146. 

 

Postojeća groblja moguće je proširiti u skladu sa Prostornim planom, a uređenje groblja treba 

provoditi prema važećim propisima o grobljima. Potrebno je planirati uređenje parkirališnih i 

zelenih površina, kao i gradnju građevina namijenjenih osnovnoj funkciji groblja. Uređenje groblja 

mora biti primjereno oblikovanju i tradiciji ovog područja. 

 

Kod proširenja postojećih groblja ili izgradnje novih, prostor za grobna mjesta treba biti 

minimalno 50 m udaljen od zone stanovanja, a prema uslovima lokacije osigurati pojas zelenila 

oko groblja. 

 

Izgradnja i uređenje grobalja vrši se na osnovu detaljnog planskog dokumenta. 

XIII. MJERE SPREČAVANJA NEPOVOLJNIH UTICAJA NA OKOLINU 
 

Član 147. 

 

Prostornim planom u poglavlju Zaštita i unapređenje okoliša utvrđene su mjere zaštite od 

zagađenja vazduha, vode, tla, kao i upravljanja otpadom, a takođe su propisane mjere sanacije 

koje se obavezno moraju poštovati i ugraditi u sve planske dokumente, čija će izrada uslijediti 

nakon donošenja Prostornog plana. 

 

Član 148. 

 

U planskom razdoblju potrebno je realizovati mjere zaštite okoline kako bi se postiglo kvalitetnije 

očuvanje prostora i viši i ujednačeniji nivo kvaliteta života na ukupnom prostoru općine. 

 

Mjere zaštite, koje se trebaju realizovati kroz planiranu projekciju razvoja, obuhvataju: pravno-

normativne mjere, tehničko-tehnološke, prostorno-planske, ekonomske i dr. 

 

Opšte mjere zaštite su: 

• određivanje novih odnosa u okviru cjelovitog proces društvenog planiranja koji bi 

omogućili istovremeno i cjelovito planiranje zaštite okoline; 

• primjena integralnog upravljanja zaštitom okoline na osnovama načela održivog razvoja; 

• planiranje korištenja i uređenja prostora u funkciji zaštite okoline; 

• primjena pravnih i stručnih osnova i postupaka za planiranje i uređenje prostora i zaštite 

okoline, u skladu sa prihvaćenim standardima Evropske unije. 

 

Član 149. 

 

Sprečavanje negativnih utjecaja na okolinu, moguće je ako se preventivno i blagovremeno 

poduzmu konkretne mjere u oblasti zaštite okoline, a to su prije svega sljedeće mjere: 

 

• Donošenje općih normativno-pravnih akata općine, o zaštiti i unapređenju životne sredine 

u skladu sa važećim zakonskim propisima,kao i programi zaštite te postupci i aktivnosti 

kao i kriterijumi ponašanja, a u vezi stim sankcioni postupci u slučaju ne poštovanja 

zakona; 

• Izrada katastra zagađivača, pri čemu je naročito važno ustanovljavanje mjernih punktova 

zagađivanja i uslova praćenja zagađivanja; 

• Zabrana i ograničenje gradnje objekata koji su potencjalni zagađivači u zonama 

stanovanja, društvenih, turističko-rekreativnih, prosvjetnih i drugih centara aktivnosti; 

• Prilagođavanje tehničkih i proizvodnih procesa u industriji zahtjevima i uslovima zaštite 

od zagađenja životne sredine, kako se štetni uticaji ne bi širili na okolinu; 

• Ugradnju, kontrolu upotrebe i održavanja instalacija i uređaja za prečišćavanje zagađenih 

otpadnih gasova i voda; 

• Pravilan izbor lokacije (naročito proizvodnih i neproizvodnih objekata) uz poštovanje mezo 

i mikroklimatskih karakteristika prostora; 

• Formiranje sanitarnih zaštitnih zona glavnih saobraćajnica, pri čemu širina zaštitnih zona 

zavisi od stepena mogućeg zagađenja; 

• Savremenim agrotehničkim mjerama, upotrebu pesticida, herbicida i vještačkih đubriva 

dovesti u nivo potrošnje koja će zadovoljavati kako potrebe u poljoprivredi tako i 

standarde u zaštiti životne sredine; 

• Uspostavljanjem efikasnog sistema prikupljanja čvrstog otpada koji bi funkcionisao na 

što većem prostoru općine, a samim tim opsluživao veći broj stanovnika; 

• Mjere fiskalne politike, izdvajanja doprinosa iz cijene proizvoda i usluga, naknada za 

korištenje građevinskog zemljišta, kao i finansiranja iz novčanih naknada i kazni za 

emitovanje štetnih produkata preko ili u životnu sredinu (iz ovih izvora će se obezbijedti 

pribavljanje materijalnih sredstava potrebnih za ostarivanje ciljeva zaštite i unapređenja 

životne sredine). 

 

Član 150. 

 

Neophodno je provoditi aktivnosti na izgradnji sistema za prikupljanje i odvođenje komunalnih 

otpadnih voda unutar naselja, te aktivnosti na realizaciji izgradnje postrojenja za prečišćavanje 

komunalnih otpadnih voda. 

 

Član 151. 

 

Zaštita od buke i vibracija u okolini obuhvata zaštitu od svih vrsta umjetno proizvedenih emisija 

energija koje izazivaju opterećenje nepoželjnom, neprijatnom bukom, odnosno vibracijama koje 

mogu ugroziti zdravlje ili na njega štetno uticati. 

 

Radi zaštite od buke potrebno je primjenjivati tehničke i organizacione metode koje podstiču: 

• smanjivanje stvaranja emisija buke ili vibracija, odnosno izvora koji stvaraju buku ili 

vibracije; 

• smanjivanje opterećenja, odnosno sprečavanje povećanja opterećenja bukom ili 

vibracijama, 

• naknadnu zaštitu u onim sredinama koje su pod stalnim opterećenjem iznad utvrđenih 

standarda. 

 

Sva pitanja u vezi sa zaštitom od buke i vibracija uređuju se posebnim zakonom. 

 

 

 

XIV. MJERE ZAŠTITE PRAVA LICA SA UMANJENIM TJELESNIM SPOSOBNOSTIMA 
 

Član 152. 

 

Kod projektovanja i izvođenja građevina javne, poslovne, stambene i stambeno – poslovne 

namjene, te svih javnih površina moraju se predvidjeti mjere za sprečavanje arhitektonsko – 

urbanističkih barijera za lica sa umanjenim tjelesnim sposobnostima u skladu sa važećom 

zakonskom regulativom i podzakonskim aktima. 

 

 

 

XV. MJERE ZAŠTITE STANOVNIKA I MATERIJALNIH DOBARA OD PRIRODNIH I 

LJUDSKIM DJELOVANJEM IZAZVANIH NEPOGODA I KATASTROFA I RATNIH DJELOVANJA 
 

Član 153. 

 

Zaštita i spašavanje od prirodnih i drugih nesreća obuhvata: programiranje, planiranje, 

organizovanje, obučavanje i osposobljavanje, provođenje, nadzor i finansiranje mjera i aktivnosti 

za zaštitu i spašavanje od prirodnih i drugih nesreća s ciljem sprečavanja opasnosti, smanjenja 

broja nesreća i žrtava, te otklanjanja i ublažavanja štetnih djelovanja i posljedica prirodnih i 

drugih nesreća. 

U zaštiti i spašavanju ljudi i materijalnih dobara od opasnosti i posljedica prirodnih i drugih 

nesreća, provode se sljedeće aktivnosti i mjere u zaštiti i spašavanju: 

• sklanjanje ljudi i materijalnih dobara, 

• evakuacija, 

• zbrinjavanje ugroženih i stradalih, 

• zamračivanje, 

• zaštita i spašavanje od radioloških, hemijskih i bioloških sredstava, 

• zaštita i spašavanje od rušenja, 

• zaštita i spašavanje na vodi i pod vodom, 

• zaštita i spašavanje od požara, 

• zaštita od neeksplodiranih ubojnih sredstava, 

• prva medicinska pomoć, 

• zaštita i spašavanje životinja i namirnica životinjskog porijekla, 

• asanacija terena, 

• zaštita životne sredine, 

• zaštita i spašavanje u rudnicima, 

• zaštita bilja i biljnih proizvoda. 

 

Mjere zaštite i spašavanja provode Služba za civilnu zaštitu i Štab civilne zaštite. 

 

Član 154. 

 

Uslovi izgradnje građevina za sklanjanje stanovništva i materijalnih dobara, kao i za druge 

potrebe odbrane i civilne zaštite na području općine moraju biti obezbijeđeni u skladu sa 

Zakonom o zaštiti i spašavanju ljudi i materijalnih dobara od prirodnih i drugih nesreća i 

odredbama Uredbe o mjerilima, kriterijima i načinu izgradnje skloništa i tehničkih normativa za 

kontrolu ispravnosti skloništa. 

 

Član 155. 

 

Svaka izgradnja je zabranjena na nestabilnim terenima dok se ne dokaže tehničkim 

ekspertizama da je moguća izgradnja na takvim zemljištima. Takođe je zabranjena izgradnja na 

kontaminiranim zemljištima. 

 

 

ZAŠTITA OD POPLAVA 

Član 156. 

 

Zaštita područja od mogućih poplavnih voda vrši se u skladu sa odredbama zakonskih propisa 

kao i sa odredbama ove Odluke. 

 

U cilju zaštite od štetnog djelovanja voda, Općina u skladu sa svojim nadležnostima prema 

odredbama Zakona o vodama osigurava planiranje mjera zaštite, gradnju i upravljanje zaštitnim 

vodnim objektima, a naročito gradnju nasipa, brana, pregrada, objekata za stabilizaciju dna i 

obala, objekata za odvođenje unutrašnjih voda i dr. 

 

Obim zaštite od voda i potrebne mjere određuju se sljedećim planovima: posebnim planovima 

zaštite od poplava i leda, planovima zaštite od erozije i bujica i planovima zaštite od vanrednog 

zagađenja voda i drugim planovima propisanim Zakonom. 

ZAŠTITA OD EROZIJA I BUJICA 

Član 157. 

 

Sprečavanje štetnog dejstva erozije i bujica vrši se preduzimanjem radova za zaštitu od erozije i 

uređenjem bujičnih tokova. Protiverozivni radovi su: 

• pošumljavanje goleti, 

• melioracije degradiranih šuma i pašnjaka, 

• podizanje pojaseva zaštitne vegetacije radi reguliranja površinskog slijevanja i smanjenja 

snage vjetra, 

• podizanje zasada voćaka, grmlja i zasada trava, 

• uređenje bujičnih tokova izgradnjom pregrada, kanala, kineta, obaloutvrda, drenaža i sl., 

• preuređenje, odnosno uklanjanje vodenica, brana, stupa kanala za dovođenje i 

odvođenje vode, čišćenje korita bujičnog toka u svrhu pravilnog proticanja vode. 

 

Na bujičnim i erozivnim zemljištima, po pravilu, se ne izgrađuje i ne predviđa izgradnja 

podzemnih infrastrukturnih objekata, instalacija i uređaja, osim ako ne postoje druga tehnička 

rješenja. 

 

Na bujičastim i erozivnim zemljištima ne može se odobriti izgradnja podzemnih i nadzemnih 

skloništa za smještaj ljudi i materijalnih dobara u slučaju ratne opasnosti. 

 

Na utvrđenim bujičastim i erozivnim zemljištima, po pravilu, se ne planira i ne izgrađuju 

saobraćajnice, ako to nije nužno neophodno. 

 

Isto tako, na zemljištima iz prethodnog stava, ne može se odobriti uređenje, izgradnja, odnosno 

formiranje groblja, niti se može vršiti ukopavanje. 

 

Sprečavanje štetnog dejstva erozije i bujica vrši se preduzimanjem radova za zaštitu od erozije i 

uređenjem bujičnih tokova. 

 

ZAŠTITA OD KLIZANJA  

Član 158. 

 

Uslovi za izgradnju na uslovno stabilnim i nestabilnim terenima dati su članovima 84 - 89. ove 

Odluke. 

 

ZAŠTITA OD VODA 

Član 159. 

  

U cilju zaštite od štetnog djelovanja voda, Općina na ugroženom području osigurava u okviru 

svoje nadležnosti prema odredbama Zakona o vodama, planiranje mjera zaštite, gradnju i 

upravljanje zaštitnim vodnim objektima, a naročito gradnju nasipa, brana, pregrada, objekata za 

stabilizaciju dna i obala, objekata za odvođenje unutrašnjih voda i dr. 

 

Obim zaštite od štetnog djelovanja voda i potrebne mjere određuju se sljedećim planovima: 

posebnim planovima zaštite od poplava i leda, planovima zaštite od erozije i bujica i planovima 

zaštite od vanrednog zagađenja voda. 

 

Mjere zaštite od voda su: 

• Nastavak regulacije korita rijeka, 

• Čišćenje korita rijeka. 

ZAŠTITA OD ZEMLJOTRESA 

 Član 160. 

 

Područje općine Velika Kladuša nalazi se u zoni u kojoj su mogući zemljotresi od VII° MCS skale i 

vjerovatnoće pojave 63% za povratni period od 500 godina. Osnovne mjere zaštite od 

zemljotresa su: 

• tehničke norme o izgradnji objekata (aseizmička izgradnja); 

• izbor lokacije za izgradnju; 

• kontinuiran proces prostornog i urbanističkog planiranja (generalno i detaljno), 

arhitektonskog i građevinskog projektovanja i izgradnje objekata; 

• građenje objekata usmjereno u pravcu usklađivanja sa seizmogeološkim osobinama 

terena, kako bi se smanjio nivo povredljivosti objekata i seizmičkog rizika, a time i štete 

od eventualnog zemljotresa. 

 

 

ZAŠTITA OD POŽARA 

Član 161. 

 

Organizovanje i sprovođenje zaštite od požara većih razmjera na području općine Velika Kladuša, 

vrši se na osnovu plana zaštite od požara koji donosi Općinsko vijeće, kao i mjesne zajednice i 

druge organizacije koje odredi Vijeće općine, a na osnovu Zakona o zaštiti od požara. 

 

Zaštita od požara većih razmjera vrši se naročito: 

• na urbanom području Velike Kladuše, 

• na šumskim kompleksima općine Velike Kladuše, 

• na privrednim i drugim značajnim objektima izvan urbanog područja Velike Kladuše. 

 

ZAŠTITA OD MINA 

Član 162. 

 

Na području Općine evidentirani su dijelovi terena kontaminirani neeksplodiranim ubojitim 

sredstvima (minska polja i sumnjive površine). 

 

Na ovim područjima je zabranjeno korištenje terena i svaka druga aktivnost. 

 

Nadležna općinska služba je obavezna kontinuirano provoditi aktivnosti na prikupljanju 

informacija o čišćenju terena, kako bi se blagovremano vršila reambulacija stanja u prostoru. 

 

U cilju otklanjanja opasnosti od mina i minsko-eksplozivnih sredstava definišu se prioritetne 

površine za sanaciju kroz etapni plan deminiranja prostora. 

 

Prioritetne površine su: 

• Građevinska zemljišta u sklopu urbanih područja ili izvan njih sa namjenom stanovanja, 

• Građevinska zemljišta za privredne komplekse, 

• Područja značajna za razvoj poljoprivredne proizvodnje, 

• Područja od posebnog značaja za druge planirane namjene, 

• Lokacije uz regionalne ceste. 

 

Član 163. 

 

Poslove u vezi sa zaštitom od neeksplodiranih ubojitih sredstava vrše timovi za deminiranje na 

način regulisan posebnim zakonima iz ove obasti i propisima donesenim naosnovu tih zakona, a 

podrazumijevaju, između ostalog, pronalaženje, označavanje, iskopavanje, transport, 

deaktiviranje i uništavanje neeksplodiranih ubojitih sredstava. 

 

Zaštitne mjere podrazumijevaju aktivnosti na pregledu i čišćenju terena od zaostalih 

neeksplodiranih ubojitih sredstava (mine i dr.). U cilju zaštite potrebno je upozoravati 

stanovništvo na opasnost od zaostalih neeksplodiranih ubojnih sredstava, putem medija i 

obilježavanja kontaminiranih zona na odgovarajući način, a obavezno je i redovna edukacija 

građana u blizini kontaminiranih područja. 

 

ZAŠTITA OD RATNIH DEJSTAVA 

Član 164. 

 

 

Izgradnja skloništa se vrši u skladu sa važećom zakonskom regulativom. 

 

Član 165. 

 

Aspekt zaštite od ratnih dejstava – u cjelosti se rješava na nivou organa nadležnih za odbranu. 

 

SKLANJANJE LJUDI I MATERIJALNIH DOBARA 

Član 166. 

 

Sklanjanje ljudi osigurava se izgradnjom skloništa osnovne zaštite i skloništa dopunske zaštite u 

skladu sa važećim zakonima i uredbama za navedenu oblast. 

Sklanjanje ljudi osigurava se izgradnjom javnih skloništa i prilagođavanjem podrumskih i drugih 

prostorija u stambenim i drugim objektima i drugih pogodnih građevina za sklanjanje ljudi. 

 

Skloništa osnovne i dopunske zaštite projektuju se kao dvonamjenski objekti, koji se koriste 

prvenstveno za potrebe u miru, u skladu sa osnovnom namjenom građevine ili se grade kao 

posebni objekti. 

 

Član 167. 

 

Općina donosi svoje dugoročne programe i godišnje planove izgradnje i održavanja javnih 

skloništa i zaklona, odnosno prilagođavanja drugih zaštitnih objekata za sklanjanje na svom 

području. 

 

 

 

XVI. MJERE PROVEDBE 
 

Član 168. 

  

Za građevinsko zemljište unutar urbanih područja i za sva ostala građevinska zemljišta, koja se 

nalaze van urbanih područja utvrđuje se režim građenja trećeg stepena, odnosno uslovi za 

odobravanje gradnje donose se na temelju Prostornoga plana i Odluke o provođenju plana. 

Izuzetak čine urbana područja, odnosno građevinska zemljišta za koja je predviđena izrada 

regulacionog plana. 

 

Režim zabrane građenja se utvrđuje u zonama zaštite izvorišta vode za piće. 

 

Granice razvojnih i detaljnih planskih dokumenata, kao i režimi građenja prikazane su na 

grafičkom prilogu Urbana područja i građevinska zemljišta – režimi građenja. 

Ukoliko se ukaže potreba, moguća je izmjena utvrđenih granica. Detaljne granice planova 

utvrdiće se Odlukom o pristupanju izradi planskih dokumenata koju donosi Općinsko vijeće. 

 

Član 169. 

 

Procjenu potrebe izrade novih, odnosno izmjene i dopune postojećih planskih dokumenata, te 

prioritet izrade planskih dokumenata utvrđuje Nosilac pripreme - Općina Velika Kladuša svojim 

aktima u skladu sa Zakonom (programi, odluke i dr.) 

 

U izradi detaljnih planskih dokumenata uvažiće se redoslijed prioriteta, uz mogućnost njegove 

izmjene na osnovu programa mjera za unapređenje stanja u prostoru. 

 

Član 170. 

 

Odredbe iz usvojenih detaljnih planskih dokumenata, će se primjenjivati u planskom periodu, za 

koji su donesene, ukoliko nisu u suprotnosti sa Prostornim planom općine Velika Kladuša. Nakon 

isteka vremenskog perioda već usvojenih detaljnih planskih dokumenata, vršiće se izmjena i 

dopuna istih, u skladu sa Prostornim planom općine. 

 

Donošenjem detaljnih planskih dokumenata primjenjivaće se odredbe iz detaljnog planskog 

dokumenta. 

 

 

 

XVII. NADZOR I UPRAVNE MJERE 
 

Član 171. 

 

Nadzor nad provođenjem odredaba ove Odluke vrše nadležni inspekcijski organi. 

 

 

 

XVIII. PRELAZNE I ZAVRŠNE ODREDBE 
 

Član 172. 

 

Za promjene u prostoru za koje je donesena urbančistička saglasnost do stupanja na snagu ove 

Odluke, utvrđeni urbanističko-tehnički uslovi iz iste će biti osnov za izdavanje odobrenja za 

građenje za takvu promjenu u prostoru. 

 

Ako je upravni postupak pokrenut pred nadležnom općinskom službom za upravu do dana 

stupanja na snagu ove Odluke, a do tog dana nije doneseno prvostepeno rješenje ili je rješenje 

bilo poništeno i vraćeno prvostepenom organu na ponovni postupak, postupak će se nastaviti 

prema odredbama ove Odluke. 

 

Postupak izrade i donošenja detaljnih planskih dokumenata započetih do donošenja ove Odluke 

nastavit će se po odredbama ove Odluke. 

 

Član 173. 

 

U provođenju Plana obavezno se primjenjuju važeća zakonska regulativa Bosne i Hercegovine, 

Federacije Bosne i Hercegovine i Unsko-sanskog kantona iz oblasti prostornog uređenja i 

građenja, zaštite okoliša, zaštite prirode, građenja, zaštite voda, šuma, poljoprivrede, saobraćaja, 

energetike, zaštite vazduha, lovstva, zaštite od buke, rudarstva i svi drugi propisi koji na bilo koji 

način uređuju odnose u oblasti uređenja prostora i zaštite životne sredine. 

 

Do uspostave katastra nadzemnih i podzemnih vodova, infrastrukturnih sistema sa pripadajućim 

objektima (elektroenergetski, telekomunikacioni, vodovodni, kanalizacioni, toplovodni, 

gasovodni, putni i slični infrastrukturni sistemi) organi uprave i upravne organizacije i pravna lica 

koja su upravitelji ili vlasnici nadzemnih i podzemnih vodova infrastrukturnih sistema, ponašat će 

se u skladu sa važećom zakonskom regulativom. 

 

Organi uprave i upravne organizacije obavezne su da u obavljanju poslova iz svoje nadležnosti, a 

koje se tiču poslova prostornog planiranja i građenja i drugih poslova vezanih za prostorno 

planiranje i građenje, obavezno traže podatke od pravnih lica koja su upravitelji ili vlasnici 

nadzemnih i podzemnih vodova infrastrukturnih sistema o infrastrukturnim vodovima sa 

pripadajućim objektima na određenoj (predmetnoj) lokaciji. 

  

Pravna lica koja su upravitelji ili vlasnici nadzemnih i podzemnih vodova infrastruktrurnih 

sistema, obavezni su da, na zahtjev iz prethodnog stava ovog člana dostave tražene podatke, 

informacije i drugu dokumentaciju iz svoje nadležnosti, bez naknade, izuzev ako naknada nije 

propisana  Zakonom. 

 

Član 174. 

 

Do donošenja detaljnih planova primjenjivat će se odredbe ove Odluke, odredbe važećih zakona i 

podzakonskih propisa koji regulišu oblast prostornog planiranja i gradnje. 

 

Član 175. 

 

Odredbe ove Odluke koje u momentu potrebe primjene ne budu u saglasnosti sa važećim 

Zakonima i podzakonskim propisima, neće se primjenjiavti, a umjesto njih, primjenjivat će se 

odredbe važećih Zakona i podzakonskih propisa. 

 

Član 176. 

 

Sastavni dio ove Odluke su grafički prilozi iz člana 4. ove Odluke. 

 

Član 177. 

 

Ova Odluka stupa na snagu osmog dana od dana objavljivanja u „Službenom glasniku Općine 

Velika Kladuša“. 

III.  GRAFIČKI DIO 

